
(ᐊᒥᑦᑐᖅ) 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓴᐃᒪᓂᖅ ᕿᓚᕝᕙᖅ 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐹᑎ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ 

(ᐃᖃᓗᐃᑦ-ᒪᓂᕋᔭᒃ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

ᑲᑎᒪᔨᑕᐃᓐᓇᐃᑦ ᑲᑎᒪᔨᖏᓐᓄᑦ 

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᖁᓪᓕᒃ ᐃᑯᒻᒪᖅᑯᑎᓕᕆᔨᒃᑯᓐᓂᑦ 

 

ᓯᒥᐅᓂ ᒥᑭᓐᖑᐊᖅ 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

(ᐃᖃᓗᐃᑦ-ᓯᓈ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᖦᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐃᒥᓕᐊᓄ ᕿᓐᖑᖅ 

(ᓇᑦᑎᓕᒃ) 

 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᓂᒋᐊ) 

 

ᑖᒻ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᐊᖓᔪᖅᑳᖅ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ 

 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 

 

ᓯᕗᓕᖅᑎ ᐲᑕ ᑕᑉᑐᓇ 

(ᖁᕐᓗᖅᑑᖅ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᓇᒡᒐᔾᔭᐅ, ᔫᓂ 5, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4356 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᔫᓂ 5, 2017 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐋᖁᐊᖅ, ᐹᑎ ᐊᕐᓇᒃᑲᖅ, ᐊᖓᔪᖅᑳᖅ ᒫᓂᑲ 

ᐃᐊᓪ-ᑲᓇᔪᖅ, ᔫ ᐃᓄᒃ, ᐊᖓᔪᖅᑳᖅ ᔪᐊᔾ ᕼᐃᒃᔅ, 

ᑕᐃᕕᑦ ᔪᐊᓇᓯ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ 

ᔪᐊᔾ ᖁᒃᓱᒃ, ᓯᑏᕝ ᒪᑉᓴᓚᒃ, ᐊᖓᔪᖅᑳᖅ ᔮᓂ ᒪᐃᒃ, 

ᓯᒥᐅᓂ ᒥᑭᓐᖑᐊᖅ, ᐊᖓᔪᖅᑳᖅ ᑮᑦ ᐲᑕᓴᓐ, 

ᐃᒥᓕᐊᓄ ᕿᓐᖑᖅ, ᐊᖓᔪᖅᑳᖅ ᐹᓪ ᖁᐊᓴ, 

ᐅᖃᖅᑎ ᔪᐊᔾ ᖁᓚᐅᑦ, ᐋᓚᓐ ᕋᒻᐴᑦ, ᐋᓕᒃᓵᓐᑐ 

ᓴᒻᒧᖅᑐᖅ, ᑖᒻ ᓴᒻᒧᖅᑐᖅ, ᐊᖓᔪᖅᑳᖅ ᔫ ᓴᕕᑲᑖᖅ, 

ᐊᐃᓴᑭ ᓲᔪᖅ, ᓯᕗᓕᖅᑎ ᐲᑕ ᑕᑉᑐᓇ. 

 

>>ᑲᑎᒪᓯᒋᐊᖅᑐᑦ 13:32ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔪᐊᔾ ᖁᓚᐅᑦ): ᒥᔅᑐ 

ᕿᔪᒃᑖᖅ, ᑐᒃᓯᐊᕐᓂᒃᑯᑦ ᐅᒃᑯᐃᕈᓐᓇᖅᐱᐅᒃ.  

 

>>ᑐᒃᓯᐊᕐᓂᖅ 

 

ᐅᖃᖅᑎ: ᐅᓐᓄᓴᒃᑯᑦ, ᓄᓇᕗᒻᒥᐅᑕᐅᖃᑎᒃᑲ, 

ᒪᓕᒐᓕᐅᖅᑏᑦ, ᒥᓂᔅᑕᐃᑦ ᐊᒻᒪᓗ (ᑐᓵᔨᑎᒍᑦ) 

ᓯᕗᓕᖅᑎ, (ᑐᓵᔨᑎᒎᕈᓐᓃᖅᑐᖅ) ᐳᓛᕆᐊᖅᓯᒪᔪᓪᓗ 

ᑐᓐᖓᓱᑦᑎᐊᕆᑦᑎ ᒪᓕᒐᓕᐅᕐᕕᖕᒧᑦ.  

 

2. ᒥᓂᔅᑕᐃᑦ ᐅᖃᐅᓯᖏᑦ. (ᑐᓵᔨᑎᒍᑦ) ᓯᕗᓕᖅᑎ 

ᓄᓇᕗᒻᒧᑦ, ᒥᔅᑕ ᑕᑉᑐᓇ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 314 - 4(3): 

ᐋᖅᑭᒋᐊᖅᑕᐅᓂᖓ ᓂᕿᑦᑎᐊᕙᓕᕆᔨᒃᑯᑦ 

ᐅᑭᐅᖅᑕᖅᑐᒧᑦ (ᑕᑉᑐᓇ) 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᐅᓐᓄᓴᒃᑯᑦ, 

ᒪᓕᒐᓕᐅᖅᑎᐅᖃᑎᒃᑲ, ᓄᓇᕗᒻᒥᐅᑦ, 

ᖁᕐᓗᖅᑑᕐᒥᐅᓪᓗ.  

 

(ᑐᓵᔨᑎᒍᑦ) ᐅᖃᖅᑏ, ᓂᕿᑦᑎᐊᕙᓕᕆᔨᒃᑯᑦ 

ᑲᓇᑕᒥ ᓴᖅᑭᑕᐅᓚᐅᖅᓯᒪᖕᒪᑦ ᒐᕙᒪᑐᖃᒃᑯᓐᓂᑦ, 

ᑲᓐᓲᕙᑎᕝ ᒐᕙᒪᒃᑯᓐᓂᑦ ᐊᐃᐳᕈ 20, 

2011−ᐅᑎᓪᓗᒍ. ᑖᔅᓱᒧᖓ ᐱᓕᕆᐊᕐᒥᑦ 

ᑭᖑᕝᕖᓚᐅᖅᓯᒪᖕᒪᑦ ᑎᑎᖅᑲᕐᓂᐊᕐᕕᒃᑯᑦ ᓂᕿᓂᒃ 

ᑎᑭᓴᐃᖃᑦᑕᕐᓂᐅᓚᐅᖅᑐᒧᑦ.  

 

ᑕᐃᔅᓱᒪᓂ ᑖᓐᓇ ᐃᑲᔪᐃᔾᔪᑕᐅᓇᓱᓚᐅᖅᓯᒪᔪᖅ 

ᐅᑭᐅᖅᑕᖅᑐᒥᐅᓂᑦ ᐅᖓᓯᒃᑐᒥᐅᓄᑦ ᓄᓇᖃᖅᑐᑦ 

ᑕᒪᒃᑯᐊ ᓂᕿᖏᑦ ᐊᑭᑭᓐᓂᖅᓴᐅᓕᖁᓪᓗᒋᑦ. 

ᕿᒥᕐᕈᓇᒃᑕᐅᕈᓘᔮᓗᖃᑦᑕᓚᐅᖅᑎᓪᓗᒍ 

ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᓕᐊᖏᑦ ᑕᖅᑲᒃᑯᐊᓗ 

ᐅᖃᖃᑎᒋᓚᐅᖅᖢᓂᒋᑦ ᕿᒥᕐᕈᓇᒃᑕᐅᓚᐅᖅᑐᓂᒃ 

ᑕᒪᓐᓇ ᓱᓕ ᓯᕗᒧᐊᑦᑎᐊᓐᖏᒻᒪᑦ 

ᐊᑭᑭᒡᓕᒋᐊᕈᑕᐅᓐᖏᒻᒪᑦ ᓱᓕ ᑕᒪᒃᑯᓄᖓ 

ᓂᐅᕕᖅᐸᒃᑐᓄᑦ.  

 

ᒫᓐᓇᕋᑖᖑᓚᐅᖅᑐᑦ ᑲᑎᒪᔩᑦ ᑲᓇᑕᒥ ᐊᔪᖅᓴᖅᑐᓄᑦ 

ᓂᕿᓄᑦ ᐊᒻᒪ ᐊᑭᑐᔪᓄᑦ ᐅᖃᐅᓯᖃᓚᐅᕐᒪᑕ 

ᐅᖓᓯᒃᑐᒥᒃ ᓄᓇᖃᖅᑐᓂᒃ ᐅᖓᓯᒋᔭᐅᔪᓂᒃ 

ᑕᒪᓐᓇᒎᖅ ᑲᒪᒋᔭᐅᔭᕆᐊᖃᕐᒪᑦ.  

 

ᑕᒻᒪᖅᓯᒪᔪᐅᖅᓯᐅᑎᐅᑉ ᐅᓂᒃᑳᖓ 2014 

ᓂᕿᑦᑎᐊᕙᓕᕆᓂᕐᒥᒃ ᑲᓇᑕᒥ 

ᓇᓗᓇᐃᖅᓯᓚᐅᖅᑐᖅ ᑖᒃᑯᐊᒎᖅ ᐱᓕᕆᐊᖑᔪᑦ 

ᐃᑲᔪᖅᑐᐃᔪᑦ ᓂᐅᕕᖅᑎᐅᔪᓄᑦ ᑭᓯᐊᓂ. 

ᓇᓗᓇᐃᖅᓯᔪᑦ ᓂᐅᕕᖅᑎᑦ ᑲᒪᖕᒪᑕ 

ᐊᑭᑭᒡᓕᒋᐊᖅᑎᑦᑎᖃᖅᑕᕆᐊᖃᕐᒪᑕ 

ᓂᐅᕕᐊᒃᓴᒥᖕᓂᒃ. ᑕᒪᒃᑯᐊ ᐊᑭᑭᒡᓕᒋᐊᕐᓗᑎᒃ 

ᓂᖀᑦ ᐊᑭᑭᒡᓕᒋᐊᖅᑕᐅᔪᓐᓇᖅᑐᑦ 

ᐃᑲᔫᓯᐊᖅᑖᖅᐸᒃᑐᓄᑦ.  

 

ᐅᖃᖅᑏ, ᖃᐅᔨᒪᑦᑎᐊᖁᓪᓗᒍ ᑕᒪᒃᑯᐊ ᐃᓄᐃᑦ 

ᓂᐅᕕᖃᑦᑕᖅᑕᖏᑦ ᐊᑭᑭᓐᓂᖅᓴᐅᖁᓪᓗᒋᑦ 

ᐃᓄᓕᕆᔨᑐᖃᒃᑲᑦ ᖃᐅᔨᔭᕆᐊᖃᕐᒪᑕ ᐊᑭᖏᓐᓂᒃ 

ᐅᓯᔭᐅᔾᔪᑎᖏᑕᓗ ᐊᑭᖏᓐᓂᒃ ᐊᒻᒪᓗ ᖃᓄᕐᓗ 

ᐊᑭᑦᑐᕆᐊᕈᑎᖃᕋᔭᕐᒪᖔᑕ ᓂᐅᕐᕈᑕᐅᓪᓗᒋᓪᓗ 

ᐊᑭᖏᑦ ᓂᕿᐅᑉ ᑖᓐᓇ ᒪᓕᒃᖢᒍ. ᐅᖃᖅᑏ, 

ᑐᓴᒐᒃᓴᐃᑦ ᓱᓕ ᐊᑐᐃᓐᓇᐃᖕᒪᑦ 

ᐃᓄᓕᕆᔨᑐᖃᒃᑯᓐᓄᑦ.  

 

ᓂᕿᑦᑎᐊᕙᓕᕆᔨᒃᑯᑦ ᓯᖁᒥᑦᑎᓯᒪᓕᕐᒪᑕ 

ᒐᕙᒪᑐᖃᒃᑯᑦ ᑮᓇᐅᔭᖏᓐᓂᒃ ᑕᒪᒃᑯᐊ 

ᑎᑎᕋᖅᑕᐅᖏᓐᓇᖃᑦᑕᕆᐊᖃᕐᒪᑕ 

ᑭᐅᔭᐅᕙᒡᓗᑎᒡᓗ ᖃᐅᔨᒪᔭᐅᓗᑎᒃ ᑕᖅᑲᒃᑯᓂᖓ.  
 

ᑖᓐᓇ ᐱᓕᕆᐊᖑᔪᖅ ᐊᓯᔾᔨᖅᑕᐅᔭᕆᐊᓕᒃ 

ᑭᖑᕝᕕᖅᑕᐅᑦᑎᐊᒻᒪᕆᓪᓗᓂᓘᓐᓃᑦ. ᒥᓂᔅᑕ ᐸᓇᑦ  

ᑲᑎᒪᖃᑎᒋᓯᒪᔭᕋ ᑕᒪᓐᓇ ᐅᖃᐅᓯᕆᓪᓗᒍ 

ᑎᑎᕋᖃᑎᒋᖃᑦᑕᖅᓯᒪᓪᓗᒍ ᐊᒻᒪᓗ ᐅᓄᑲᓪᓚᒃᑐᓂᒃ 

ᐊᑐᓕᖁᔭᓕᐅᖅᓯᒪᓪᓗᑕ ᖃᓄᖅ ᑕᒪᓐᓇ 

ᐋᖅᑭᒋᐊᖅᑕᐅᔪᓐᓇᕐᒪᖔᑦ. ᐃᒪᐃᓕᓗᒍ 

ᓂᕿᑦᑎᐊᕙᓕᕆᓂᖅ ᐅᑭᐅᖅᑕᒥᐅᓂᒃ ᐃᑲᔪᓐᖏᑦᑐᑦ 

ᐊᑭᑭᓐᓂᖅᓴᐅᓕᖁᒐᓗᐊᖅᖢᒍ ᑖᓐᓇ, 

ᓱᒃᑲᐃᑦᑐᐊᓘᓪᓗᑎᒡᓗ.  

 

ᐅᖃᖅᑏ, ᑲᓇᑕᐅᑉ ᐊᖓᔪᖅᑳᒻᒪᕆᐊᓄᑦ 

ᑎᑎᕋᓚᐅᖅᑐᖓ ᒥᔅᑕ ᐸᓇᑦᓗ ᐊᑐᓕᖁᔭᓕᐊᕗᒃ 

ᕿᒥᕐᕈᓇᖅᑕᐅᖁᓪᓗᒋᑦ  ᐃᕐᖐᓐᓇᕐᓗ 

ᑭᐅᔭᐅᖁᓪᓗᒋᑦ ᑖᒃᑯᓄᖓ ᓕᐳᕈᒃᑯᑦ 

ᓂᕈᐊᖅᑕᐅᒍᒪᑎᓪᓗᒋᑦ ᑕᐃᒪᓐᓇ 

ᐱᓂᐊᕐᓂᕋᓚᐅᖅᓯᒪᖕᒪᑕ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

(ᑐᓵᔨᑎᒍᑦ) ᒥᓂᔅᑕ ᐊᕙᑎᓕᕆᔨᒃᑯᓐᓄᑦ ᒥᔅᑕ ᔫ 

ᓴᕕᑲᑖᖅ.  

 

ᐊᖓᔪᖅᑳᑉ ᐅᖃᐅᓯᖓ 315 - 4(3): 

ᐊᕙᑎᓕᕆᓂᕐᒧᑦ ᐱᓇᓱᐊᕈᓯᖅ 2017 

(ᓴᕕᑲᑖᖅ) 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᐊᕐᕕᐊᕐᒥᐅᑦ 

ᐅᑉᓗᒃᑰᑦᓯᐊᖅᐸᒃᑲ.  

 

(ᑐᓵᔨᑎᒍᑦ) ᐅᖃᖅᑏ, ᔫᓂ 5−ᒥᒃ 11-ᒧᑦ 

ᑲᓇᑕᒥᐅᓂ ᐊᕙᑎᓕᕆᓂᕐᒧᑦ 

ᐱᓇᓱᐊᕈᓯᖃᕐᓂᐊᕐᒪᑕ ᐱᓇᓱᐊᕈᓯᖅ 

ᐊᕐᕌᒍᕋᑖᑦᑎᐊᖅ ᐊᕙᑎᒥᒃ ᐅᔾᔨᕈᓱᒃᑎᑦᑎᓇᓱᒃᖢᑎᒃ 

ᓄᓇᑦᑎᓐᓂᓪᓗ ᓄᓇᒋᔭᑦᑎᓐᓂᒃ ᐱᐅᒃᓴᕐᓗᑕ 

ᖁᔭᓕᓗᑕ.  

 

ᐅᓪᓗᒥ ᓄᓇᕐᔪᐊᕐᒥ ᑲᑐᔾᔨᖃᑎᒌᑦ ᐊᕙᑎᓕᕆᓂᕐᒧᑦ 

ᐅᓪᓗᖃᕐᒪᑕ ᐊᕐᕌᒍᑕᒫᑦ ᐅᓪᓗᖃᖅᑎᑦᑎᖃᑦᑕᕐᒪᑕ 

ᓄᓇᕐᔪᐊᕐᒥ, ᖃᐅᔨᒪᓕᕐᔫᒥᓂᐊᕐᒪᑕ ᐊᕙᑎᑦᑎᓐᓂᒃ 

ᓯᓚᑦᑎᓐᓂᒃ.  

 

ᑕᐃᒎᓯᕆᔭᐅᔪᑦ ᒫᓐᓇ, “ᐃᓄᐃᑦ ᓯᓚᒧᑦ ᓄᓇᒧᑦ 

ᐱᑐᒃᑐᐃᓂᖅ,” ᑕᐃᒪᓐᓇ ᑕᐃᒎᓯᖃᖅᑐᖅ ᑲᓇᑕᒥ 

ᓄᓇᕐᔪᐊᕐᒥᓗ ᓯᓚᑦᑎᓐᓂᒃ ᓄᓇᑦᑎᓐᓂ 

ᖃᐅᔨᒋᐊᖁᔨᓪᓗᑎᒃ ᐊᒻᒪᓗᑦᑕᐅᖅ ᓯᓚᕗᑦ 

ᓄᓇᕗᓪᓗ ᐱᐅᔫᑎᓪᓗᒍ.  

 

ᓄᓇᕗᒻᒥᐅᑕᐅᑎᓪᓗᑕ ᑖᒃᑯᓂᖓ ᐊᕙᑎᑦᑎᓐᓂᒃ 

ᑲᒪᑦᓯᐊᕐᓂᕐᒧᑦ ᐱᓕᕆᐊᖃᐃᓐᓇᕋᑦᑕ ᐸᖅᑭᒃᖠᕐᓂᖅ 

ᐅᐱᒋᓗᒍ ᓄᓇ ᐊᒻᒪ ᓂᕐᔪᑎᑦ ᐊᒻᒪ ᓯᓚᕗᑦ. ᑖᒃᑯᐊ 

ᓂᕈᐊᖅᑎᒋᓯᒪᔭᕗᑦ ᐊᐅᓪᓚᑲᑕᖕᓂᐊᓕᕐᒥᖕᒪᑕ 

ᐅᐱᕐᖔᒃᑯᑦ ᐊᐅᓪᓛᖅᓯᒪᓗᑎᒃ ᐊᑐᑦᑎᐊᖁᓪᓗᒋᑦ 

ᓄᓇᑦᑎᓐᓂᒃ ᐊᒻᒪ ᐃᒪᑦᑎᓐᓂᒃ.  

 

ᐅᖃᖅᑏ, ᒫᓐᓇ ᐱᕕᖃᕐᓂᓐᓂᒃ ᐅᓂᒃᑳᕈᒪᓪᓗᖓ 

ᐱᓕᕆᕕᑦᑎᓐᓂ ᐱᓕᕆᐊᕆᓯᒪᓕᖅᑕᕗᑦ 

ᐱᓇᓱᐊᕈᓯᖃᖅᑎᑕᐅᑎᓪᓗᒍ ᐊᕙᑎᓕᕆᓂᖅ.  

 

ᐱᓕᕆᕕᖕᒥ ᐃᖅᑲᓇᐃᔭᖅᑎᑦ ᐃᓕᓐᓂᐊᕐᕕᖕᒧᑦ 

ᐳᓚᕋᑎᑕᐅᓂᐊᖅᑐᑦ ᐱᓇᓱᐊᕈᓯᕆᔭᑦᑎᓐᓂ. 

ᐃᓕᓐᓂᐊᖅᑐᑯᓗᐃᑦ ᖁᑦᑎᖕᓂᓕᖕᒥ 5-ᒥ 

ᐱᓕᕆᖃᑕᐅᓗᑎᒃ ᓯᓚᒥ, ᓄᓇᒥᒡᓗ. ᖁᔭᓕᓂᕐᒥᒃ 

ᐱᓕᕆᖃᑎᒋᔭᐅᓗᑎᒃ ᐊᒻᒪᓗᑦᑕᐅᖅ ᖃᐅᑕᒫᑦᑎᐊᖅ 

ᐊᒃᓱᕉᓴᐅᑎᐅᖃᖅᑐᖅ ᓴᖅᑭᑕᐅᓗᓂ ᖃᕆᓴᐅᔭᑎᒍᑦ 

ᓄᓇᕗᒻᒥᐅᓪᓗ ᐃᓚᐅᓪᓗᑎᒃ. ᐊᒃᓱᕈᕐᓇᖅᑐᒥᒃ 

ᑕᒪᒃᑯᓂ ᑎᓕᐅᖅᑕᐅᕗᑦ ᐊᔾᔨᓐᖑᐊᓂᒃ 

ᓴᖅᑭᑦᑎᖃᑦᑕᖁᓪᓗᒋᑦ ᓄᓇᕗᑦ ᒐᕙᒪᒃᑯᖏᑦᑕ 

ᕙᐃᔅᐳᒃ-ᖓᒍᑦ ᐊᒻᒪᓗ ᑐᐃᑐ-ᑯᑦ 

ᓵᓚᒃᓴᐅᓯᐊᕋᓱᖕᓂᐊᕐᒪᑕ.  

 

ᓄᓇᕗᒻᒥᐅᖑᓪᓗᑕ ᐸᖅᑭᑦᑎᔨᐅᒐᑦᑕ 

ᓄᓇᒥᐅᑕᖁᑎᑦᑎᓐᓂᒃ ᐊᒻᒪᓗ 

ᐊᑐᒃᑲᓐᓂᕈᓐᓇᖅᑐᓂᒃ ᐊᑐᒃᑲᓐᓂᕈᓐᓇᓐᖏᑦᑐᓂᓪᓗ. 

ᐃᒡᓗᒌᑦᑎᐊᖅᑎᖃᑦᑕᕆᐊᖃᖅᑐᒍᑦ ᑕᒪᒃᑯᐊ 

ᐱᕙᓪᓕᐊᑎᑦᑎᓂᖅ ᓄᓇᐅᓪᓗ, ᓂᕐᔪᑎᓪᓗ 

ᓴᐳᒻᒥᔭᐅᖁᓪᓗᒋᑦ. ᐱᓕᕆᕕᕗᑦ ᒫᓐᓇ 

ᕿᓃᓐᓇᐅᔭᖅᑐᑦ ᐃᒡᓗᒌᑦᑎᐊᖅᑎᑦᑎᔪᒪᓪᓗᑎᒃ 

ᓄᓇᕗᒻᒥᐅᑦ ᐃᑲᔪᖅᑐᖅᑕᐅᖁᓪᓗᒋᑦ ᐊᒻᒪ 

ᓯᕗᓂᒃᓴᑦᑎᓐᓂ ᐃᓄᒋᓂᐊᖅᑕᖏᑦ.  

ᐅᖃᖅᑏ, ᓄᓇᕐᔪᐊᕐᒥ ᐊᕙᑎᓕᕆᓂᕐᒧᑦ ᓄᓇ 

ᓄᓇᓕᕆᓂᕐᒧᑦ ᐅᓪᓗᖃᖅᑎᑕᐅᑎᓪᓗᒋᑦ 

ᐱᓇᓱᐊᕈᓯᖃᖅᑎᑕᐅᑎᓪᓗᒋᑦ ᑕᐃᒪᓐᓇ ᓯᓚᑦᑎᓐᓂᒃ 

ᓄᓇᑦᑎᓐᓂᒃ ᑕᑯᔭᖅᑐᖁᔨᒐᓗᐊᖅᐳᖓ ᐊᒻᒪ 

ᐳᓚᕋᑦᑕᕐᓗᓯᐅᒡᓗ ᒥᓐᖑᐃᖅᓯᕐᕕᖁᑎᕗᑦ ᓄᓇᕗᒻᒥ. 

ᖁᔭᓐᓇᒦᒃ, ᐅᖃᖅᑏ.  
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐃᑦ 

ᐅᖃᐅᓯᖏᑦ. ᒥᓂᔅᑕ ᑲᒪᔪᖅ ᖁᓪᓕᒃᑯᓐᓂᑦ, 

ᐆᒻᒪᖅᑯᑎᓕᕆᓂᕐᒧᓪᓗ, ᒥᔅᑕ ᔮᓂ ᒪᐃᒃ.  
 

ᐊᖓᔪᖅᑳᑉ ᐅᖃᐅᓯᖓ 316 - 4(3): ᓄᑖᖅ 

ᐃᑯᒪᓕᐅᕈᑎᖃᕐᕕᒃ ᐸᓐᓂᖅᑑᒥ (ᒪᐃᒃ) 
 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ ᓄᓇᖅᑲᑎᒃᑲ ᐸᓐᓂᖅᑑᒥᐅᑦ ᐊᒻᒪᓗ 

ᓄᓇᕗᒻᒥᐅᑦ.  
 

ᓄᑖᖅ ᐊᐅᓚᐅᑎᖃᕐᕕᒃ ᐸᓐᓂᖅᑑᒧᑦ ᐊᐃᐳᕈ 

3−ᖑᑎᓪᓗᒍ 2017 ᐃᓚᒋᔭᐅᓚᐅᕋᒪ ᐸᓐᓂᖅᑑᕐᒥᐅᑦ 

ᐃᓄᖏᓐᓄᑦ ᕼᐋᒻᓚᒃᑯᓄᓪᓗ ᐱᓕᕆᔪᓄᑦ ᐊᒻᒪᓗ 

ᑲᑎᒪᔨᖏᓐᓄᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᓪᓗ 

ᐃᖅᑲᓇᐃᔭᖅᑎᖏᓐᓄᑦ ᖁᕕᐊᓲᑎᖃᖅᑐᑕ ᑖᔅᓱᒥᖓ 

ᐱᔭᕇᖅᑕᐅᓂᖓᓂᑦ ᓄᑖᒥᒃ ᐊᐅᓚᐅᑎᖃᕐᕕᒻᒥᒃ 

ᐸᓐᓂᖅᑑᒥᑦ. ᑖᓐᓇᐃᓛᒃ ᐱᒻᒪᕆᐅᓚᐅᕐᖓᑦ 

ᓇᓗᓇᐃᖅᓯᒍᑕᐅᓚᐅᖅᑐᓂᓗ ᑖᓐᓇ 

ᒪᑐᐃᖅᑕᐅᓂᖓᓂ ᖁᕕᐊᓱᒍᑕᐅᓪᓗᓂ, 

ᖁᕕᐊᓲᑕᐅᓪᓗᓂ ᐊᒻᒪᓗ ᓄᓇᓖᑦ 

ᓂᕆᖃᑎᒌᓚᐅᖅᑐᑎᒃ ᑕᕝᕙᓂᔅᓴᐃᓐᓇᖅ ᐅᓪᓗᖓ 

ᐸᓐᓂᖅᑑᖅ ᕼᐋᒻᓚᖓᓐᓂᑦ ᖁᕕᐊᓱᓐᓂᖃᖅᑎᓪᓗᒋᑦ.  
 

ᐸᓐᓂᖅᑑᑉ ᐊᐅᓚᐅᑎᖃᕐᕕᖓ ᓄᑖᖅ ᑭᖑᕝᕖᔪᖅ 

ᑖᔅᓱᒥᖓ ᐊᐅᓚᐅᑎᖃᕐᕕᑐᖃᕐᒥᑦ 

ᓱᕋᖅᑎᖅᑕᐅᓚᐅᖅᑐᒥᒃ, ᓱᕋᓚᐅᖅᑐᒥᒃ ᐃᑭᑦᑐᓂ ᐄᑉᐳ 

2015−ᖑᑎᓪᓗᒍ. ᐊᒻᒪᓗ ᑖᓐᓇ ᐱᖓᔪᒋᔭᐅᔪᖅ 

ᐊᐅᓚᐅᑎᖃᕐᕕᒃ ᓴᓇᕙᐅᔪᖅ ᐊᒻᒪᓗ 

ᓈᒻᒪᒋᔭᐅᓯᒪᓪᓗᓂ ᑖᒃᑯᓄᖓ ᖃᐅᒪᓕᕆᔨᒃᑯᓐᓄᑦ 

ᑕᐃᑲᓐᖓᓂᑦ ᓯᑎᐱᕆ 2016−ᒥᓂᑦ. ᑕᐃᒪ ᑖᓐᓇ 

ᐊᐅᓚᐅᑎᖃᕐᕕᒃ ᓄᑖᖅ ᑖᒃᑯᓂᖓ 

ᐊᔾᔨᖃᑐᐃᓐᓇᑎᐊᖅᑐᖅ ᕿᑭᖅᑕᕐᔪᐊᒥᓗ, ᑕᓗᕐᔪᐊᒥᓗ 

ᐊᐅᓚᐅᑎᖃᕐᕕᐅᔪᓂᑦ. ᐸᓐᓂᖅᑑᑉ 

ᐊᐅᓚᐅᑎᖃᕐᕕᒋᔭᖓ ᑕᐃᒫᔅᓴᐃᓐᓇᖅ 

ᓴᓇᓯᒪᓂᖃᑦᑎᐊᖅᑯᖅ ᑕᒪᒃᑯᓄᖓ 

ᐃᑲᔪᖅᐹᓪᓕᕐᓂᐊᖅᑐᖅ, ᐱᕚᓪᓕᑎᑦᑎᓂᐊᖅᑐᖅ 

ᐅᖅᓱᑕᓐᖏᓂᖅᓴᓂᒃ, ᐅᖅᓱᑐᓐᖏᓂᖅᓴᓂᒃ ᐊᒻᒪᓗ 

ᑐᖅᑐᐊᖓ ᓂᐱᑭᓐᓂᖅᓴᐅᓪᓗᓂ ᐊᒻᒪᓗ ᓯᓚᒥᑦ 

ᓱᕈᖅᑕᐃᓐᖏᓐᓂᖅᓴᐅᓪᓗᑎᒃ. ᑖᓐᓇ ᓄᑖᖑᔪᖅ 

ᐊᐅᓚᐅᑎᖃᕐᕕᒃ ᓴᓇᓯᒪᑦᑎᐊᕆᕗᖅ ᑕᒪᓐᓇ 

ᐱᔾᔪᑎᒋᓪᓗᒍ ᐊᑐᓕᖅᐸᓪᓕᐊᓂᐅᓂᐊᖅᑐᖅ  

ᓄᓇᓕᓐᓂᑦ ᖃᐅᒪᑐᕐᓂᕐᒥᑦ. ᑕᐃᒪ  ᑖᓐᓇ ᓴᓇᓯᒪᔪᖅ, 

ᐸᕐᓇᓯᒪᔪᖅ ᐊᕐᕌᒍᓄᑦ 40−ᓄᑦ ᐊᑐᕈᓐᓇᖁᓪᓗᒍ.  

ᐊᒻᒪᑦᑕᐅᖅ ᐊᓯᖏᑦ ᑕᕝᕙᓂ ᓴᓇᓯᒪᔪᑦ 

ᐱᕚᓪᓕᕈᑕᐅᓯᒪᔪᑦ ᑖᔅᓱᒧᖓ 

ᐊᐅᓚᐅᑎᖃᕐᕕᓕᐊᖑᓯᒪᔪᒧᑦ ᑖᓐᓇ ᑕᒪᔅᓱᒥᖓ 

ᐊᑐᕈᓐᓇᑎᐊᕐᓂᐊᕐᖓᑦ ᖃᐅᒪᔾᔪᑎᓂᒃ ᐅᕝᕙᓘᓐᓃᑦ 

ᓯᕿᓂᕐᒨᖅᑲᑦ, ᐊᓄᕆᒨᖅᑲᓪᓘᓐᓃᑦ ᑕᕝᕗᖓ 

ᑲᑎᓯᐅᓯᒪᑦᑎᐊᕈᓐᓇᓂᐊᖅᑐᖅ ᐊᐅᓚᐅᑎᖃᕐᕕᐅᔪᒧᑦ. 

ᐊᒻᒪᑦᑕᐅᖅ ᐊᓯᐊᓂᑦ ᑕᕝᕙᓂ ᐊᑐᐃᓐᓇᖅᑕᖃᕐᒥᔪᖅ 

ᐊᑐᕈᓐᓇᓂᐊᕐᒥᔪᓂᑦ ᓱᓕᑦᑕᐅᖅ ᑕᒪᓐᓇ 

ᖃᐅᒪᔾᔪᑎᓕᕆᓂᖅ ᐱᔾᔪᑎᒋᓪᓗᒍ. ᑕᐃᒪ 

ᐅᖅᑰᓴᕈᓐᓇᕈᑕᐅᔪᓐᓇᕐᓂᐊᖅᑐᒥᑦ ᑕᕝᕙᓂ 

ᐊᐅᓚᐅᑎᖃᕐᕕᒻᒥᑦ ᑖᒃᑯᓄᖓ ᐱᓗᐊᖅᑐᒥᑦ 

ᐸᓐᓂᖅᑑᒥᑦ ᐃᓕᓴᕕᐅᔪᓄᑦ. ᑖᒃᑯᐊ 

ᐅᖅᑰᓴᕈᓐᓇᓐᖑᓱᑦᑐᑦ ᑕᕝᕙᓐᖓᑦ 

ᓂᓪᓕᑎᕈᑎᒋᔭᖓᓂᑦ ᐊᐅᓚᐅᑎᖃᕐᕕᒻᒥᑦ ᓄᑖᒥᑦ 

ᑕᐃᒪ ᑕᒪᓐᓇ ᐱᔾᔪᑎᒋᓪᓗᒍ ᐳᔪᕐᓗᕐᒥᑦ 

ᐊᑐᓐᖏᓂᖅᓴᐅᓂᐊᖅᑐᖅ.  
 

ᐅᖃᖅᑎᑦᑎᔩ, ᑕᐃᒪ ᓇᓗᓇᐃᖅᓯᔪᒪᒻᒥᔪᖓ, 

ᑐᓴᖅᑎᑦᑎᔪᒪᒻᒥᔪᖓ ᑕᕝᕙᓂ ᐃᓪᓗᒥ ᑖᓐᓇ $19.5 

ᒥᓕᐊᓐᕌᓚᐅᖅᑐᖅ ᓴᓇᔭᐅᑎᓪᓗᒍ, 

ᐱᔭᕇᖅᑕᐅᑎᓪᓗᒍᓗ ᐊᒻᒪᓗ 

ᐱᔭᕇᖅᑕᐅᓴᕋᐃᑦᑐᒻᒪᕆᐅᓚᐅᕐᖓᑦ ᐊᒻᒪᓗ 

ᑮᓇᐅᔭᖅᑐᕐᓂᕆᒐᔭᓚᐅᖅᑕᖓ ᑎᑭᓚᐅᓐᖏᑦᑐᓂᒃ. 

ᑖᓐᓇ ᐊᑭᑭᓐᓂᖅᓴᓪᓚᕆᐅᓚᐅᖅᑐᖅ 

ᑮᓇᐅᔭᖅᑐᕐᓂᕆᒐᔭᓚᐅᖅᑕᖓᓂᑦ. ᓴᓇᔭᐅᓂᖓ 

ᐊᐅᓚᐅᑎᖃᕐᕕᐅᑉ ᓄᑖᑉ, ᓄᑖᒥᑦ ᓴᓇᔪᖃᕋᔭᖅᑲᑦ 

ᐊᕐᕌᒍᓂᑦ ᐱᖓᓱᓂᑦ ᓴᓇᐅᓲᖑᔫᒐᓗᐊᖅ ᑭᓯᐊᓂᓕ 

ᑖᒃᑯᐊ ᖃᐅᒪᓕᕆᔨᒃᑯᑦ ᑖᔅᓱᒥᖓ ᐊᑐᓚᐅᕐᖓᑕ 

ᑎᑎᕋᐅᔭᖅᑕᐅᓯᒪᔪᒥᒃ ᓴᓇᐅᔭᔾᔪᑎᔅᓴᖓᓂᑦ. ᑖᓐᓇ 

ᐊᑕᐅᓯᐅᑎᑦᑐᒍ ᑕᐃᒪ ᑖᓐᓇ 

ᐱᔭᕇᑦᑎᐊᕈᓐᓇᓚᐅᖅᑐᖅ ᐸᓐᓂᖅᑑᒥᑦ 

ᐊᐅᓚᐅᑎᖃᕐᕕᒃ ᓄᑖᖅ ᑕᕝᕙᓂ ᐊᕐᕌᒎᓐᓂᒃ ᒪᕐᕉᓐᓂᒃ. 

ᑖᓐᓇ ᑐᓴᕈᒥᓇᖅᑑᔫᑎᒋᔭᕋ ᑕᕝᕘᓇ. ᑖᓐᓇ 

ᑎᑎᕋᐅᔭᖅᑕᐅᓂᖓᓗ, ᓴᓇᔭᐅᓂᖓᓗ, 

ᐱᔭᕇᖅᑕᐅᓂᖓ ᑕᐃᒪ ᐊᑕᐅᓯᕐᒧᑦ ᑳᓐᑐᕌᑦᑐᒧᑦ 

ᓴᓇᔭᐅᓚᐅᕐᒥᔪᖅ, ᐊᐅᓚᑕᐅᓪᓗᓂᓗ ᑕᕝᕙᓂ 

ᓇᓗᓇᓐᖏᑦᑐᖅ ᐱᔭᕇᖅᓴᕋᐃᒃᑲᓐᓂᓚᐅᖅᑐᖅ ᐊᒻᒪᓗ 

ᑮᓇᐅᔭᖅᑐᖏᓐᓂᖅᓴᐅᓚᐅᖅᑐᓂ.  
 

ᐅᖃᖅᑎᑦᑎᔩ, ᑕᐃᒪ ᑖᒃᑯᐊ ᖃᐅᒪᓕᕆᔨᒃᑯᑦ 

ᐃᖅᑲᓇᐃᔭᖅᓯᒪᑦᑎᐊᒻᒪᕆᒻᒪᑕ ᑕᒪᓐᓇ ᐱᔾᔪᑎᒋᓪᓗᒍ 

ᐱᓕᕆᖃᑦᑕᕐᓂᖅ ᑲᔪᓯᑦᑎᐊᖁᓪᓗᒍ ᐊᒻᒪᓗ ᑖᒃᑯᐊ 

ᑕᐃᒪ ᐱᔾᔪᑎᒋᓪᓗᒍ ᑖᓐᓇ ᑖᒃᑯᐊ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᒃᑯᖏᑦ ᐱᓕᕆᑦᑎᐊᕐᓂᖏᓐᓂᑦ 

ᐊᔅᓱᐊᓗᒃ ᖁᔭᒋᔪᒪᔭᒃᑲ.  

 

ᐊᒻᒪᓗ ᐱᔭᕇᓚᐅᓐᖏᓂᓐᓂ ᑕᕝᕙᓂ ᐅᖃᖅᑕᕐᓂᑦ, 

ᑕᐃᒪ ᓇᓗᓇᐃᖅᓯᒃᑲᓐᓂᕈᒪᑦᑎᐊᖅᑐᖓᐃᓛᒃ 

ᖁᔭᒋᔪᒪᓪᓗᒋᑦ ᑖᒃᑯᐊ ᑲᑐᔾᔨᖃᑎᒌᑦᑎᐊᓚᐅᕐᖓᑕ 

ᒐᕙᒪᒃᑯᑦ ᐊᒡᒍᑐᖅᓯᒪᔪᑦ ᐊᓪᓚᕝᕕᒋᔭᖏᑦ ᐊᒻᒪᓗ 

ᒐᕙᒪᒃᑯᓃᓐᖔᓐᖏᑦᑑᒐᓗᐊᑦ ᑎᒥᐅᔪᑦ. ᑖᒃᑯᐊ 

ᑲᑐᔾᔨᖃᑎᒌᑦᑎᐊᓪᓚᕆᓚᐅᕐᖓᑕ ᐸᓐᓂᖅᑑᒥ 

ᑐᐊᕕᕐᓇᖅᑐᓕᕆᑎᓪᓗᒋᑦ ᑕᒪᓐᓇ ᖃᐅᒪᓕᕆᓂᖅ 

ᐱᔾᔪᑎᒋᓪᓗᒍ ᐄᐳᕈ 2015−ᒥ. 
 

ᑕᐃᒪ ᑕᕝᕙᓂ ᓇᓗᓇᐃᖅᓯᒃᑲᓐᓂᕈᒪᒻᒥᔪᖓ 

ᖃᐅᔨᒪᔭᐅᑦᑎᐊᖁᔨᔪᖓ ᑖᒃᑯᐊ ᓄᓇᓕᓐᓂ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᖅᑐᓕᕆᔩᑦ ᑮᓇᐅᔭᓕᕆᔨᒃᑯᑦ 

ᐊᒻᒪᓗ ᒐᕙᒪᓕᕆᔨᒃᑯᑦ ᑖᒃᑯᐊ 

ᐱᓕᕆᑦᑎᐊᓪᓚᕆᓚᐅᕐᖓᑕ. ᑕᒪᓐᓇ 

ᐊᐅᓚᑕᐅᑦᑎᐊᕐᓂᕆᓚᐅᖅᑕᖓ ᑖᒃᑯᓇᓐᖓᑦ ᑕᒪᓐᓇ 

ᐱᔾᔪᑎᒋᓪᓗᒍ ᑐᐊᕕᕐᓇᖅᑐᒦᑦᑎᓪᓗᒋᑦ.  
 

ᑖᒃᑯᐊ ᓄᓇᓖᑦ ᐸᓐᓂᖅᑑᒥ, ᐊᒻᒪᑦᑕᐅᖅ 

ᖁᔭᒋᔪᒪᓪᓚᕆᑦᑕᒃᑲ. ᑖᒃᑯᐊ ᐸᓐᓂᑑᕐᒥᐅᑦ ᓄᓇᓕᖓᓗ 

ᐊᒻᒪ ᐃᓄᖏᑦ ᐃᑲᔪᖅᑑᓯᒪᐃᓐᓇᓚᐅᕐᖓᑕ ᐊᒻᒪᓗ 

ᐅᑕᖅᑭᔪᓐᓇᑦᑎᐊᖅᑐᑎᒃ ᑖᓐᓇ ᓴᓇᔭᐅᓂᖓᓂᒃ 

ᐱᔭᕇᖅᑕᐅᒐᓱᓐᓂᖓᓂ ᓄᑖᖅ ᐊᐅᓚᐅᑎᖃᕐᕕᒃ. 

ᖁᔭᓐᓇᒦᒃ, ᐅᖃᖅᑏ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐃᑦ 

ᐅᖃᐅᓯᖏᑦ. ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ 

ᐹᓪ ᖁᐊᓴ. 
 

ᐊᖓᔪᖅᑳᑉ ᐅᖃᐅᓯᖓ 317 - 4(3): 15−ᓂᒃ 

ᖁᕕᐊᓲᑎᖃᕐᓂᖅ ᐅᐃᕖᒃᑯᑦ ᓯᕿᓂᖅ 

ᐃᓕᓐᓂᐊᕐᕕᐊᓂᒃ(ᖁᐊᓴ) 
 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

(ᑐᓵᔨᑎᒍᑦ) ᐅᓪᓗᒥ ᓇᖏᖅᓯᕗᖓ ᐅᖃᐅᑎᔪᒪᓪᓗᓯ 

ᒪᓕᒐᓕᐅᖅᑎᐅᖃᑎᒃᑲᓗ ᐱᖓᓱᓂᒃ ᓯᕿᓂᓕᒃ 

ᐅᐃᕖᑎᑐᑦ ᐃᓕᓐᓂᐊᕐᕕᒃ ᓇᓪᓕᐅᓂᖅᓯᐅᓚᐅᕐᒪᑕ 

15−ᒋᓕᖅᑕᖓᓂᒃ ᑕᖅᑭᐅᓚᐅᖅᑐᒥ.  
 

(ᑐᓵᔨᑎᒍᑦ) ᐅᖃᖅᑏ, ᑖᓐᓇ 

ᓇᓪᓕᐅᓂᖅᓯᐅᕈᑕᐅᓚᐅᕐᒪᑦ ᐄᐳᕈ 27−ᒥ ᐊᒻᒪᓗ 

ᐅᐸᒃᑕᐅᓪᓗᓂ ᐊᒥᓱᓄᑦ ᓄᓇᓕᖕᓂᒥᐅᓄᑦ. ᑕᒪᓐᓇᓗ 

ᖁᕕᐊᓲᑎᑐᐃᓐᓇᐅᓚᐅᓐᖏᑦᑐᖅ ᐃᓕᓐᓂᐊᕐᕕᐅᑉ 

ᐱᒋᐊᖅᑕᐅᓚᐅᖅᓯᒪᓂᖓᓂᒃ, ᖁᕕᐊᓱᖕᓂᐅᓚᐅᕐᒥᔪᖅ 

ᓄᓇᕗᒻᒥ ᐅᐃᕖᑎᑐᑦ ᐃᓕᓐᓂᐊᕐᓂᖃᖅᓯᒪᓕᕐᓂᖓᓂᒃ. 

ᐅᐃᕖᑎᑐᑦ ᐃᓕᓐᓂᐊᕐᓂᖅ ᐃᖏᕐᕋᓂᖃᑦᑎᐊᖅᓯᒪᕗᖅ 

ᓄᓇᕗᒻᒥ ᐊᕐᕌᒍᓂᒃ 25−ᖑᓕᖅᑐᓂ 

ᐅᖓᑖᓂᓪᓗᑭᐊᖅ.  
 

ᐅᖃᖅᑏ, ᐊᕐᕌᒍᓂᒃ 15−ᓂᑦ ᑖᓐᓇ ᐅᐃᕖᑎᑐᑦ 

ᐃᓕᓐᓂᐊᕐᕕᒃ ᐃᖃᓗᖕᓂ ᐅᐃᕖᓂᒃ 

ᐃᓕᓐᓂᐊᖅᑎᓂᒃ ᐃᓚᔮᕇᖏᓐᓂᓪᓗ 

ᐃᓕᓐᓂᐊᕐᓂᖃᖅᑎᑦᑎᔪᓐᓇᖅᑐᖅ 

ᐅᖃᐅᓯᕆᒋᐊᓐᖓᖅᑕᒥᓂᒃ. 

ᐅᖃᐅᓯᕆᒋᐊᓐᖓᐅᑎᖓᓂᒃ ᐅᐃᕖᑎᑐᑦ 

ᐃᓕᓐᓂᐊᕐᓂᖅᑕᖃᖅᐳᖅ ᒥᑭᓛᓂᒃ ᖁᑦᑎᖕᓂᓕᓐᓄᑦ 

12−ᒧᑦ, 84−ᖑᓪᓗᑎᒃ ᒫᓐᓇ 

ᐃᓕᓐᓂᐊᖅᑎᐅᓪᓗᑎᒃ.  
 

ᐅᖃᖅᑏ, ᐱᓕᕆᕕᕗᑦ ᑕᑯᓯᒪᕗᑦ ᑖᔅᓱᒪᐅᑉ 

ᐃᓕᓐᓂᐊᕐᕕᐅᑉ ᐊᖏᖅᓯᒪᓂᕆᔭᖓᓂᒃ 

ᐅᐃᕖᖑᔪᓄᑦ ᓄᓇᓕᖕᓂ. ᐊᖓᔪᖅᑳᕆᔭᐅᔪᐃᑦ, 

ᐃᓕᓐᓂᐊᖅᑏᑦ ᐊᒻᒪᓗ ᐃᖅᑲᓇᐃᔭᖅᑏᑦ ᑕᐃᑲᓂ 

ᐅᐃᕖᑎᑐᑦ ᐃᓕᓐᓂᐊᕐᕕᖕᒥ ᐃᖃᓗᖕᓂ 

ᐆᒪᓂᖃᑦᑎᐊᖅᑐᒥᒃ ᐃᓕᖅᑯᓯᑎᒍᑦ ᐅᖃᐅᓯᒃᑯᓪᓗ 

ᑕᐅᑐᒐᕆᔭᐅᔪᒥᒃ ᓄᓇᖁᑎᑦᑎᓐᓂ. ᐊᒻᒪᑦᑕᐅᖅ, 

ᐊᒥᓱᑦ ᐃᓕᓐᓂᐊᖅᑏᑦ ᑕᐃᑯᖓ 

ᐃᓕᓐᓂᐊᕆᐊᖃᑦᑕᖅᓯᒪᔪᐃᑦ 

ᐱᓕᕆᒃᑲᐅᖃᑕᐅᓕᖅᐳᑦ ᓄᓇᓕᖁᑎᑦᑎᓐᓂ. 
 

ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲᓗ, 

ᐱᒃᑯᒋᖃᑎᒋᔪᒪᕙᔅᓯ ᐅᐃᕖᑎᑐᑦ ᐃᓕᓐᓂᐊᕐᕕᖕᒥᒃ 

ᐃᖃᓗᖕᓂ. ᖁᔭᓐᓇᒦᒃ, ᐅᖃᖅᑏ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅ 

ᐅᖃᐅᓯᖏᑦ. ᒥᓂᔅᑕ ᐃᓕᖅᑯᓯᓕᕆᓂᕐᒧᑦ, ᒥᔅᑕ 

ᔪᐊᔾ ᖁᒃᓱᒃ. 
 

ᐊᖓᔪᖅᑳᑉ ᐅᖃᐅᓯᖓ 318 - 4(3): 

ᓂᖏᐅᑯᓗᒃ ᑏᕕ ᑕᑯᔭᒐᖃᕐᕕᐅᑦ 

ᒪᑐᐃᕐᓂᖓ ᑲᓇᑕᒥᐅᑦ ᑐᑦᑕᕐᕕᖓᓂᒃ 

ᐊᒥᐊᓕᒐᒃᑯᑦ ᐊᖓᔪᖅᑳᖃᕐᕕᔾᔪᐊᖓᓂ 

ᐅᐊᓯᖕᑕᓐ, ᑏᓰᒥ (ᖁᒃᓱᒃ) 
 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ, ᐊᒻᒪᓗ ᐅᑉᓗᒃᑯᑦ ᓄᓇᕗᒻᒥᐅᖃᑎᒃᑲ, 

ᐊᕐᕕᐊᕐᒥᐅᖃᑎᒃᑲ, ᑎᑭᕌᕐᔪᐊᕐᓗᒥᐅᑦ.  
 

ᐅᖃᖅᑏ, ᐅᑉᓗᒥ ᓇᖏᖅᓯᔾᔪᑎᖃᖅᑐᖓ 

ᖁᕕᐊᓱᒃᖢᖓ ᑐᓴᖅᑎᑦᑎᔫᓪᓗᐊᕋᒪ 

ᐅᒃᑯᐃᕐᓂᖃᕈᒫᖅᑐᒥᒃ ᑕᑯᕋᓐᓈᕐᕕᐅᓂᐊᖅᑐᒻᒥᒃ 

ᑖᑉᓱᒪ ᓂᖏᐅᑯᓗᒃ ᑏᕕᓐ ᓴᓇᐅᒐᖏᓐᓂᒃ 

ᑕᐃᑲᓐᖓᑦ ᑭᓐᖓᕐᒥᐅᑕᐅᓪᓗᓂ ᑖᓐᓇ. ᑖᓐᓇ 

ᑕᑯᕋᓐᓈᕐᕕᒻᒥᐅᓂᐊᖅᑐᖅ ᔫᓐ 15 ᑕᕝᕙᓂ ᑕᖅᑭᕐᒥ 

ᐅᒃᑯᐃᕐᓗᓂ ᑕᐃᑲᓂ ᑲᓇᑕᐅᑉ 

ᑎᑎᕋᕐᕕᔾᔪᐊᖁᑎᖓᓂ ᐅᐊᓯᖕᑕᓐ, ᑏᓰᒥ. 

ᑕᐃᑲᓐᖓᑦ ᔫᓐ 15−ᒥ ᐅᒃᑯᐃᕈᒥ ᑕᕝᕗᖓ ᐊᒃᑑᐸ 

ᐅᑭᐊᒃᓵᖅ, 2017 ᑎᑭᓪᓗᒍ 

ᐅᒃᑯᐃᓐᖔᖅᑎᑕᐅᓂᐊᕐᒪᑦ. 
 

ᑖᓐᓇ ᓂᖏᐅᑯᓗᒃ ᑏᕕ ᑎᑎᕋᐅᔭᖅᑎᓪᓚᕆᐅᓪᓗᓂ 

ᐊᒻᒪᓗ ᑎᑎᕋᖅᑎᐅᑉᓗᓂ ᑕᒪᒃᑯᓂᖓ ᓄᑕᖅᑲᑦ 

ᒪᒃᑯᒃᑐᑦ ᐅᖃᓕᒫᒐᖏᓐᓂᒃ ᑎᑎᕋᖅᐸᖕᒪᑦ. ᐊᒡᓛᑦ 

ᐅᖃᖅᑎ, (ᑐᓵᔨᑎᒍᑦ) ᐅᖃᓕᒫᒐᖓ ᐊᓖᒍ ᒐᕙᒪᖓ 

ᑯᐃᓐ ᑭᒡᒐᖅᑐᐃᔨᖓᑕ ᑎᑎᕋᕆᐅᖅᓴᕐᓂᕐᒧᑦ  



ᓇᒡᒐᔾᔭᐅ, ᔫᓂ 5, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓴᕆᔾᔪᑖᓂᒃ ᐱᑎᑕᐅᓚᐅᖅᓯᒪᔪᖅ 2009-

ᖑᑎᓪᓗᒍ. ᐊᑕᐅᓯᐅᓐᖏᑦᑐᑦ ᑏᕕᐅᑉ 

ᑎᑎᕋᐅᔭᖅᑕᒥᓂᒃ ᐅᓄᖅᓯᑎᑕᐅᓯᒪᓕᖅᑐᑦ ᐊᒻᒪᓗ 

2010-ᖑᑎᓪᓗᒍ ᐃᖅᑲᓇᐃᔮᕆᖃᑦᑕᖅᓯᒪᔭᖏᑦ 

ᑕᑯᒃᓴᐅᑎᑕᐅᓚᐅᖅᑐᑦ ᒥᐊᕆᔭᓐ ᓯᑳᑦ 

ᑕᑯᔭᒐᖃᕐᕕᖕᒥ ᕚᓐᑰᕙᒥ.  
 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᐱᓕᕆᐊᕆᔭᕗᑦ 

ᓄᓇᓕᖕᓂ ᓲᕐᓗ ᑭᓐᖓᕐᒥᐅᓂ ᐊᒻᒪᓗ ᑕᒪᒃᑯᐊ 

ᑎᑎᕋᐅᔭᖅᑎᖁᑎᖏᑦ ᓄᓇᕗᒻᒥ ᑖᒃᑯᐊ 

ᐱᓕᕆᖃᑎᒌᓐᓂᕗᑦ ᕗᐃᓂᐱᐊᒡ ᐋᑦ 

ᑕᑯᔭᒐᖃᕐᕕᒃᑯᑦ ᕗᐃᓂᐱᐊᒡᒥ ᑖᒃᑯᐊ 

ᑕᐅᑐᒐᓐᓈᕋᓕᕆᔨᐅᕙᒃᑐᑦ ᐊᖏᖃᑎᒌᓐᓂᕆᔭᒃᑎᒍᑦ 

ᐱᓕᕆᖃᑎᒌᓐᓂᐊᕐᓂᕗᑦ ᑕᒪᒃᑯᐊ ᐊᑐᖅᖢᒍ 

ᑕᒪᒃᑯᐊ ᑕᐅᑐᕋᓐᓈᕐᓂᕋᓘᔪᑦ ᑕᑲᓇᓂ ᐊᒻᒪᓗ 

ᐊᕿᖏᓐᓂ ᑲᒪᒋᔭᐅᑦᓯᐊᕐᒪᑕ ᐊᒻᒪᓗ 

ᑲᒪᒋᔭᐅᑦᓯᐊᕐᓂᐊᖅᓱᑎᒃ ᐱᓕᕆᖃᑎᒌᓐᓂᖅᐳᑦ.  

ᑖᓐᓇ ᕗᐃᓂᐱᐊᒡ ᐋᑦ ᑕᑯᔭᒐᖃᕐᕕᒃᑯᓪᓗ ᐅᕙᒍᓪᓗ 

ᒐᕙᒪᐅᓪᓗᑕ ᕿᕗᒧᐊᑦᓯᐊᖅ ᖁᕕᐊᒋᓪᓗᒍ. ᐊᒻᒪᓗ, 

ᐅᖃᖅᑏ, ᐅᕙᒍᑦᑕᐅᖅ ᒐᕙᒪᐅᓪᓗᑕ 

ᑕᑲᓄᖓᖅᑎᑦᓯᓂᐊᕐᒥᒐᑦᑕᖅᑕᐅᖅ ᑕᒪᒃᑯᓂᖓ 

ᖃᓇᓐᖑᐊᖅᑎᓂᒃ ᐅᕝᕙᓘᓐᓃᑦ 

ᑎᑎᕋᐅᔭᖅᑎᖁᑎᒋᔭᑉᑎᓐᓂᒃ ᐊᒻᒪᓗ 

ᑕᑲᓇᓃᓕᖅᐸᑕ ᖁᓪᓕᕐᒥ ᐃᑭᑦᓯᔪᖃᕐᓂᐊᖅᖢᓂ 

ᑕᑲᓇᓂ ᐅᑯᐃᓐᖏᕐᓂᖃᓕᖅᐸᑕ ᑕᒪᑐᒥᖓ.  
 

ᐅᖃᖅᑏ, ᒪᓕᒐᓕᐅᖅᑎᖃᑎᒋᔭᒃᑲ 

ᖁᕕᐊᖁᖃᑎᒋᔪᒪᕙᒃᑲ ᑖᓐᓇ ᒥᔅ ᑏᕕ 

ᐱᓕᕆᓂᐊᕐᓂᖓ ᐱᔾᔪᑎᒋᓪᓗᒍ. ᖁᔭᓐᓇᒦᒃ, 

ᐅᖃᖅᑏ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᕋᒪ ᑲᔪᓯᓗᖓ. 3. ᒪᓕᒐᓕᐅᖅᑎᑦ 

ᐅᖃᐅᓯᖏᑦ. ᒪᓕᒐᓕᐅᖅᑎ ᑲᖏᖅᖠᓂᕐᒧᑦ ᐊᒻᒪ 

ᐃᒡᓗᓕᒑᕐᔪᖕᒧᑦ, ᒥᔅᑐ ᑖᒻ ᓴᒻᒧᖅᑐᖅ.  
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 569 - 4(3): 

ᐃᑲᔪᖅᑐᐃᓂᖅ ᑳᓐᓱᒥᒃ ᐊᓂᒍᐃᓂᑯᓂᒃ 

(ᓴᒻᒧᖅᑐᖅ, ᑖ) 

ᑖᒻ ᓴᒻᒧᖅᑐᖅ : ᖁᔭᓐᓇᒦᒃ, ᐅᖃᖅᑎᑦᑎᔩ, 

ᐃᒡᓗᓕᒑᕐᔪᖕᒥᐅᑦ ᑲᖏᖅᖠᓂᕐᒥᐅᑦ ᐊᒻᒪ 

ᓄᓇᕗᒻᒥᐅᑦ ᐅᓪᓗᖃᑦᑎᐊᕆᑦᑎ.  
 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓇᖏᖅᓯᕗᖓ  

ᓇᓗᓇᐃᖅᓯᔪᒪᓪᓗᖓ ᑕᐃᒃᑯᓄᖓ ᑳᓐᓱᑖᖅᓯᒪᔪᓄᑦ 

ᐊᒻᒪᓗ ᐊᓂᒍᐃᓯᒪᔪᓄᑦ.  

 

ᑳᓐᓱᖃᓚᐅᖅᓯᒪᒋᓪᓗᖓ ᓇᓗᓇᐃᖅᓯᔪᒪᔪᖓ 

ᐊᒃᓱᐊᓗᒃ ᐃᑲᔪᖅᑕᐅᖃᑦᑕᕋᑦᑕ ᐃᓚᑦᑎᓐᓄᑦ ᐊᒻᒪᓗ 

ᑲᒪᒋᔨᑦᑎᓐᓄᑦ. ᑕᐃᒪᓐᓇ ᐃᖢᕐᕆᔮᖅᑎᑕᐅᓇᓱᒃᖢᑕ 

ᑳᓐᓱᖃᖅᑎᓪᓗᑕ ᐊᒻᒪᓗ ᐋᓐᓂᐊᖅᑎᓪᓗᑕ.  

 

ᐅᖃᖅᑏ, ᐃᑉᐸᒃᓴᖅ ᔫᓂ 4-ᖑᓚᐅᕐᒪᑦ ᑕᕝᕙ 

ᐅᓪᓗᖓ ᖁᕕᐊᓲᑎᒋᔭᐅᓲᖑᕗᖅ ᑕᐃᒃᑯᓄᖓ 

ᑳᓐᓱᑖᖅᓯᒪᔪᕕᓂᕐᓂᒃ ᐊᓂᒍᐃᔪᓂᒃ. ᒫᓐᓇᓗ 

ᑕᐃᒃᑯᐊ ᑲᒪᒋᔭᐅᔪᑦ ᐅᕝᕙᓘᓐᓃᑦ ᑳᓐᓱᖃᖅᑐᑦ 

ᐅᓪᓗᒥᐅᓕᖅᑐᖅ.  

 

ᐅᖃᖅᑏ, ᐊᒃᓱᕉᑎᒋᓪᓗᒍ ᑖᓐᓇ ᑳᓐᓱ 

ᐋᖅᑭᑦᑕᐅᔪᓐᓇᖁᔭᕋ ᑐᖁᓐᓇᕐᒪᑦ ᐅᓪᓗᒥ ᓂᐱᒐ 

ᑐᓴᖅᓴᐅᑎᑉᐸᕋ ᐃᑲᔪᖅᓱᐃᔪᒪᓪᓗᖓ ᑕᒪᒃᑯᓂᖓ 

ᐱᒋᐊᖅᑎᑕᐅᖃᑦᑕᖅᓯᒪᔪᓂᒃ 

ᐊᒃᑐᐃᓂᖃᓪᓚᕆᖃᑦᑕᕐᒪᑦ ᑳᓐᓱᑖᖅᑐᖃᖅᑎᓪᓗᒍ 

ᐊᒻᒪᓗ ᐊᓂᒍᐃᓯᒪᓕᖅᖢᓂ.  

 

ᐅᖃᖅᑏ, ᑭᒡᓕᓯᓂᐊᖅᑕᕕᓃᑦ ᑕᑯᓐᓇᖅᖢᒋᑦ 

ᓄᓇᕗᒻᒥᐅᑦ ᐅᓄᕐᓂᖅᐹᖑᓪᓗᑎᒃ ᑳᓐᓱᑖᖅᓯᒪᔪᑦ 

ᐃᓄᓯᕗᑦ ᐅᓗᕆᐊᓇᖅᑐᒦᓕᖅᑐᖅ. 

ᖃᓄᖅᑑᕈᑎᒋᔭᕆᐊᖃᖅᑕᕗᑦ ᑕᒪᓐᓇ ᐋᓐᓂᐊ 

ᐅᕙᑦᑎᓐᓄᐊᔾᔮᓐᖏᒻᒪᑦ ᐊᒻᒪᓗ ᑕᐃᒃᑯᐊ ᑲᓐᓱᓖᑦ 

ᐅᓪᓗᒥ ᑲᒪᒋᔭᐅᔪᑦ ᐃᑲᔪᖅᑎᖃᑦᑎᐊᕆᐊᓖᑦ 

ᐱᔨᑦᑎᕈᑎᓂᓪᓗ ᐱᖃᕐᓗᑎᒃ ᓈᒻᒪᒃᑐᓂᒃ 

ᐊᓂᒍᐃᓂᐊᕐᒪᑕ.  

 

ᐅᖃᖅᑏ, ᐅᓪᓗᒥ ᓄᓇᕗᒻᒥᐅᑦ ᐅᓄᓗᐊᖅᑐᑦ 

ᑳᓐᓱᑖᖃᑦᑕᓕᖅᑐᖅ ᐊᒻᒪᓗ ᐃᒻᒪᖄ ᐅᓄᒃᑲᓐᓂᖅᑐᑦ 

ᑕᐃᒪ ᓱᓕ ᖃᐅᔨᔭᐅᓐᖏᑦᑐᐃᓐᓇᖅᑐᑦ. ᒐᕙᒪᒃᑯᑦ 

ᐊᔭᖑᖅᑐᖅᐸᒃᑲ ᐱᓗᐊᕐᓗᒍ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓ ᑕᒪᓐᓇ 

ᐊᒃᓱᕉᑎᒋᔭᐅᓗᓂ ᖃᐅᔨᓴᐅᑎᓂᒃ ᐱᔨᑦᑎᕈᑎᓂᒃ 

ᐱᑕᖃᓕᕐᓗᒍ ᐃᓅᓕᔭᐅᒍᓐᓇᕐᒪᑦ ᑖᓐᓇ ᐋᓐᓂᐊᓕᒃ 

ᐊᒻᒪᓗ ᐃᓅᓕᓴᐅᑎᖃᖅᑎᑕᐅᑦᑎᐊᕐᓗᓂ 

ᑲᒪᒋᔭᐅᑦᑎᐊᕐᓗᒋᓪᓗ ᑳᓐᓱᒥᒃ ᐊᓂᒍᐃᓯᒪᔪᐃᑦ. 

ᔫᓂ 4 ᑖᓐᓇ ᐅᓪᓗᖓ ᐊᒃᓱᐊᓗᒃ ᐱᕐᔪᐊᖑᕗᖅ. 

ᐅᓄᖅᑐᑦ ᐊᓂᒍᐃᓯᒪᓕᕐᒪᑕ ᑳᓐᓱᒥᒃ ᑭᓯᐊᓂᓗ 

ᑕᐃᒪᐃᒃᑲᓗᐊᖅᑎᓪᓗᒍ ᒐᕙᒪᒃᑯᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᓪᓗ ᐱᔨᑦᑎᖅᑎᑦ 

ᑖᒃᑯᓂᖓ ᖃᐅᑕᒪᑦᑎᐊᖅ ᐊᒃᓱᕉᑎᖃᖅᖢᑎᒃ 

ᐊᓂᒍᐃᓇᓱᖃᑦᑕᕐᒪᑕ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑐ ᐋᓚᓐ ᕋᒻᐴᑦ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 570 - 4(3): 

ᒥᓂᔅᑕᐃᑦ ᐳᓛᕐᓂᖏᑦ ᓴᓂᑭᓗᐊᕐᒧᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᐅᓐᓄᓴᒃᑯᑦ ᓴᓂᑭᓗᐊᕐᒥᐅᑕᐃᑦ.  

 

ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᖁᔭᓐᓇᒦᕈᒪᓪᓗᖓ 

ᓯᕗᓕᖅᑎᒥᒃ ᐊᒻᒪᓗ ᒥᓂᔅᑕᐃᑦ ᑲᑎᒪᔨᖏᓐᓂᑦ 

ᑕᖅᑭᐅᓚᐅᖅᑐᒥᑦ ᓴᓂᑭᓗᐊᕐᒧᑦ 

ᐳᓛᕆᐊᕈᓐᓇᖅᓯᓚᐅᕐᒪᑕ. 

 

ᐅᖃᖅᑏ, ᑐᓐᖓᓱᑎᒃᑎᓚᐅᖅᑐᖓ ᓯᕗᓕᖅᑎ 

ᑕᑉᑑᓇᒥᑦ, ᒥᔅᑕ ᐲᑕᓴᓐ, ᒥᔅᑕ ᕼᐃᒃᔅ, ᒥᓂᔅᑕ ᒪᐃᒃ 

ᐊᒻᒪᓗ ᐊᑕᐅᓯᐅᓐᖏᑦᑐᑦ ᓄᓇᕗᑦ ᒐᕙᒪᒃᑯᖏᓐᓄᑦ 

ᐊᖏᔪᖅᑲᐅᑏᑦ ᓴᑭᓂᓗᐊᓗᐊᕐᒪᑕ ᒪᐃ 

ᐃᓱᓕᓕᖅᑎᓪᓗᒍ. ᖁᔭᓐᓇᒦᕈᒪᔭᕋ ᒥᓂᔅᑕ ᖁᒃᓱᒃ 

ᐊᒻᒪᓗ ᖁᐊᓴ ᐳᓛᕆᐊᓚᐅᕐᒥᖕᒪᑕ ᐊᐃᐳᕈᒥ 

ᑕᒪᑐᒪᓂ ᐊᕐᕌᒍᒥᑦ.  

 

ᐅᖃᖅᑏ, ᒫᓐᓇᕈᓘᓚᐅᖅᑐᖅ ᓄᓇᑎᓐᓄᐊᕐᒪᑕ 

ᓯᕗᓕᖅᑎ ᐊᒻᒪᓗ ᒥᓂᔅᑕᖏᑦ ᑐᑭᓯᒃᑲᓐᓂᖅᐳᑦ 

ᖃᓄᐃᑦᑐᓂᒃ ᐊᑲᐅᓐᖏᓕᐅᕈᑎᖃᕐᒪᖔᑦᑕ 

ᓴᓂᑭᓗᐊᕐᒥ.  

 

ᐅᖃᖅᑏ, ᖃᐅᔨᒪᔪᒃᓴᐅᕗᑎᑦ ᐊᑕᐅᓯᐅᓐᖏᑦᑐᓂᒃ 

ᐊᑲᐅᓐᖏᓕᐅᕈᑎᓂᒃ ᑕᒫᓂ ᒪᓕᒐᓕᐅᕐᕕᖕᒥᑦ 

ᐅᖃᐅᓯᖃᖃᑦᑕᖅᓯᒪᔪᖓ ᐱᖁᑎᕐᔪᐊᓂᒃ  

ᐱᓗᐊᕐᓗᒍ ᐋᓐᓂᐊᕕᑖᕆᐊᖃᕐᓂᖅᐳᑦ, 

ᑎᑎᕋᕐᕕᒃᑖᕆᐊᖃᕐᓂᖅᐳᑦ, ᓄᑖᓂᒃ 

ᐃᒡᓗᑖᕆᐊᖃᕐᓂᕗᑦ, ᐃᒥᕐᓗᖕᓂᖅ, ᐊᒻᒪᓗ ᑕᐃᓐᓇ 

ᐊᑐᕈᓐᓃᖅᑐᖅ ᐅᑕᖅᑭᕕᕕᓂᕈᓗᒃ ᐊᒻᒪᓗ ᐊᓯᖏᑦ 

ᐅᖃᐅᓯᕆᖃᑦᑕᖅᓯᒪᔭᒃᑲ.  

 

ᓄᓇᓕᖕᓄᐊᕐᒪᑕ ᑖᒃᑯᐊ 

ᐅᖃᓪᓚᖃᑎᖃᕈᓐᓇᖅᓯᓚᐅᖅᑐᑦ ᓯᕗᒃᑲᖅᑕᖅᑎᓂᒃ 

ᐊᒻᒪᓗ ᖁᔭᓕᕗᖓ 

ᑐᓐᖓᓱᒃᑎᑕᐅᓐᖑᐊᑕᖅᓯᓐᓇᓚᐅᕐᒪᑕ 

ᑕᐃᑯᓐᖓᕐᒪᑕ. ᖁᔭᓐᓈᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓈᒥᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᓇᑦᑎᓕᖕᒧᑦ, ᒥᔅᑐ ᐃᒥᓕᐊᓄ 

ᕿᓐᖑᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 571 - 4(3): 

ᐱᒃᑯᒋᔭᐅᓂᖏᑦ ᐃᓱᓕᒃᓯᓕᓵᖅᑐᐃᑦ 

ᑰᒐᕐᕈᒻᒥ ᑕᓗᕐᔪᐊᓂᓗ (ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. 

ᑰᒑᕐᔪᒻᒥᐅᖃᑎᒃᑲ, ᑕᓗᕐᔪᐊᕐᒥᐅᑕᓪᓗ.  

 

ᓯᕗᓕᖅᑎᒋᔭᖅᑎᓪᓗ, ᒐᕙᒪᕆᔭᖅᑎᓪᓗ 

ᐃᕼᐅᒪᖃᑕᐅᓂᐊᖅᐳᑦ ᐅᖃᐅᕼᐃᕆᓂᐊᖅᑕᕐᓄᑦ.  

 

ᕼᐃᕗᓪᓕᖅᐹᒥᒃ ᐅᖃᕈᒪᕗᖓ ᑎᒍᐊᕋ ᐅᓪᓗᒥ 

ᐊᕙᑎᓂᒃ ᐅᑭᐅᖃᓕᕐᒪᑦ, ᓇᓪᓕᐅᑎᒻᒪᑦᑕᐅᖅ 

ᓇᓪᓕᐅᑎᖃᑦᑎᐊᖁᕙᕋ ᖁᕕᐊᕼᐅᒃᑯᖓ.  

 

(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ 

ᓇᖏᖅᓯᕗᖓ ᖁᕕᐊᓲᑎᒋᔪᒪᓪᓗᒋᑦ ᑕᐃᒃᑯᐊ 

ᐃᓕᓐᓂᐊᕐᕕᐊᓗᖕᒥᑦ ᐊᓂᒍᐃᔪᑦ ᑰᒑᕐᔪᖕᒥᑦ ᐊᒻᒪᓗ 

ᑕᓗᕐᔪᐊᕐᒥ.  

 

ᐅᖃᖅᑏ, ᑎᓴᒪᑦ ᐃᓕᓴᖅᑏᑦ ᐃᓱᓕᑦᑎᓚᐅᖅᑐᑦ 

ᑕᒪᑐᒪᓂ ᐊᕐᕌᒍᒥ:  

 ᔮᓇᑕᓐ ᔭᐃᑯ, 

 ᔪᕉᒻ ᕿᐸᓐᓂᖅ, 

 ᕙᐃᐅᓚ ᓂᕕᐊᑦᓯᐊᖅ, ᐊᒻᒪᓗ 

 ᐃᑦᒪᓐ ᐅᒡᔪᒃ.  

 

ᖁᕕᐊᓱᓚᐅᖅᐳᖓ ᐃᓱᓕᑦᑎᓕᖅᑎᓪᓗᒋᑦ 

ᐅᐸᒍᓐᓇᖅᓯᓚᐅᕋᒪ ᒪᐃ ᕿᑎᕋᖅᑎᓪᓗᒍ. 

ᖁᔭᓐᓇᒦᖅᖢᖓᓗ ᐃᓕᓐᓂᐊᕐᕕᖕᓂᑦ ᐊᒻᒪᓗ 

ᓄᓇᓕᖕᓂᑦ ᐃᑲᔪᖅᓱᐃᑦᑎᐊᓚᐅᕐᒪᑕ ᑖᒃᑯᓂᖓ 

ᐃᓕᓴᖅᑎᓂᒃ.  

 

ᐅᖃᖅᑏ, 8−ᖑᔪᑦ ᐃᓕᖅᓴᑏᑦ ᐊᓂᒍᐃᓚᐅᖅᑐᑦ 

ᑰᒑᕐᔪᖕᒥᑦ ᑕᒪᑐᒪᓂ ᐊᕐᕌᒍᒥᑦ: 

 

 ᒫᓐᑎ ᐊᒡᓘᒃᑲᖅ, 

 ᐃᓖᓇ ᐊᓚᒃᑲᓐᓄᐊᖅ, 

 ᕉᒪᓂ ᖃᔭᒃᕼᐋᖅ,ᒫᓂᑲ ᖃᔭᒃᕼᐋᖅ, 

 ᓴᐃᒪᓐ ᐲᑕ ᖃᔭᒃᕼᐋᖅ, 

 ᑯᕆᔅᑏᑦ ᐲᑐᓗᒃ, 

 ᑖᒥᓃᒃ ᖃᔭᒃᕼᐋᖅ, ᐊᒻᒪᓗ 

 ᕙᐃᐱᐊᓐ ᕿᓐᖑᖅ.  

 

ᐅᖃᖅᑏ, ᑕᒪᔾᔭ ᒫᓐᓇ ᐊᕐᕌᒍᒥ ᑖᒃᑯᐊ ᐃᓱᓕᑦᑎᔪᑦ 

ᖁᕕᐊᓲᑎᒋᓚᐅᖅᑕᕗᑦ ᑰᒑᕐᔪᖕᒥᑦ ᑕᐃᓐᓇ 

ᐃᓕᓐᓂᐊᕐᕕᒃ ᐃᑭᓵᖅᑐᐊᓘᓚᐅᖅᑎᓪᓗᒍ. 

ᖁᔭᓐᓇᒦᕈᒪᕙᒃᑲ ᓄᓇᓕᓕᒫᑦ ᑖᒃᑯᐊ 

ᐃᑭᑦᑐᖃᓚᐅᕋᓗᐊᖅᑎᓪᓗᒍ ᓴᓐᖏᔫᓂᖏᑦ 

ᓴᖅᑭᓚᐅᕐᒪᑕ.  

 

ᑕᒪᑐᒪᓂ ᐊᕐᕌᒍᒥᑦ ᐃᓱᓕᑦᑏᔪᑦ ᑕᕝᕙ 

ᓴᓐᖏᓂᑦᑎᓐᓂᑦ ᓴᖅᑭᑦᑎᕗᖅ. ᑖᒃᑯᐊᓗ 8−ᖑᔪᑦ 

ᒪᒃᑯᒃᑐᑦ ᓴᓐᖏᓂᖏᓐᓂᑦ ᓄᓇᖃᖅᑳᖅᑎᒌᓕᒫᓪᓗ.  

 

ᐅᖃᖅᑏ, ᑖᒃᑯᐊ ᑕᒪᒃᑮᒃ ᓄᓇᓖᒃ ᐅᐱᑉᐴᒃ 

ᐊᒃᓱᕈᑦᑎᐊᖅᖢᑎᒃ ᑖᒃᑯᐊ 

ᐱᔭᕇᖅᓯᓇᓱᒍᓐᓇᖅᓯᓚᐅᕐᒪᑕ ᐃᓕᓴᖅᑏᑦ. 

ᐊᓂᒍᐃᔪᓐᓇᕐᓂᕐᒥᓂᒃ ᑖᒃᑯᐊ ᓇᓗᓇᐃᖅᓯᕗᑦ 

ᐊᒻᒪᓗ ᑐᕌᒐᓕᐊᕆᓯᒪᔭᕗᑦ ᑎᑭᐅᑎᔪᓐᓇᕐᓂᑦᑎᓐᓄᑦ 

ᓇᓗᓇᕈᓐᓃᕆᕗᖅ ᐱᔭᕐᓂᖏᒃᑲᓗᐊᖅᑎᓪᓗᒍ.  

 

ᐃᓕᓐᓂᐊᕐᓂᓕᕆᓂᖅ ᓄᓇᕗᒻᒥ ᓯᕗᓂᒃᓴᕆᕙᕗᑦ 

ᐊᒻᒪᓗ ᐃᓱᓕᑦᑎᓂᖅ ᐃᓕᓐᓂᐊᕐᕕᐊᓗᖕᓂᑦ  

ᐊᒃᓱᐊᓗᒃ ᐱᕚᓪᓕᐅᑎᒋᔭᐅᔪᓐᓇᖅᑐᖅ  

ᖁᕝᕙᓯᖕᓂᖅᓴᓄᑦ ᐃᓕᓐᓂᐊᕆᐊᕈᓐᓇᕐᒪᑕ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, 

ᐊᖏᖅᑕᐅᔪᒪᒐᓗᐊᖅᐳᖓ ᐱᔭᕇᖅᓯᔪᓐᓇᖁᓪᓗᖓ 

ᐅᖃᐅᓯᔅᓴᕐᓂᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᓇᑦᑎᓕᖕᒧᑦ 

ᐅᓂᒃᑳᖅᑕᓂᒃ ᐱᐊᓂᒃᓯᖏᒻᒪᑦ. ᐱᐊᓂᒍᒪᓪᓗᓂᐅᒃ 

ᐋᒃᑳᖅᑕᐅᕚ? ᐋᒃᑳᖅᑐᒥᒃ ᑐᓴᓐᖏᓐᓇᒪ. ᒥᔅᑕ 

ᕿᓐᖑᖅ ᑲᔪᓯᒋᑦ.  

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᒪᓕᒐᓕᐅᖅᑎᐅᖃᑎᒋᔭᑉᑲ ᓇᐃᑦᑑᓗᓂ 

ᐱᐊᓂᒍᐊᕐᓂᐊᕋᒪ.  

 

(ᑐᓵᔨᑎᒍᑦ) ᐅᖃᖅᑎ ᒪᓕᒐᓕᐅᖅᑎᓕᒫᑦ 

ᖁᕕᐊᓱᖃᑎᒋᔪᒪᕙᒃᑲ ᑕᒪᑐᒪᓂ ᐊᕐᕌᒍᒥ 

ᐃᓕᓐᓂᐊᕐᕕᖕᒥ ᐱᔭᕇᖅᓯᓚᐅᖅᑐᓂᒃ ᑕᓗᕐᔪᐊᕐᒥ 

ᑯᒑᕐᔪᖕᒥᓪᓗ. ᖁᔭᓐᓇᒦᒃ, ᐅᖃᖅᑎ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑐ ᐊᐃᓴᑭ ᓲᔪᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 572 - 4(3): 

ᐊᑐᓕᖅᑎᑦᑎᓂᖅ ᐃᓄᐃᑦ ᐱᒻᒪᕆᒋᔭᖏᓐᓂᒃ 

(ᓲᔪᖅ) 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᒻᒪᖅᑕᕐᓂᐊᖅᑐᒃᓴᐅᔪᖓ ᐱᔮᕆᖏᒃᑲᓗᐊᖅᑐᖓ 

ᓱᓕ ᑕᐅᑐᑦᑎᐊᓐᖐᓐᓇᕋᒪ.  

 

ᓄᓇᕗᒻᒥ ᑕᐅᑐᒃᑐᑦ ᓄᓇᖅᑲᑎᒃᑲᓪᓗ ᐊᒻᒪᓗ 

ᖁᑦᑎᖕᓂᖅᐹᑦ ᒪᓕᒐᓕᐅᕐᕕᐅᑉ ᐃᓗᐊᓂ 

ᑐᓐᖓᓱᒋᔅᓯ ᒐᕙᒪᒋᔭᔅᓯᓐᓂᒃ.  

ᓂᑯᕕᔾᔪᑎᖃᖅᑐᖓ ᐱᕐᔪᐊᕆᔭᓐᓂᖔᓯᑦ ᑕᒪᑐᒥᖓ 

ᐱᓕᕆᐊᕇᓐᓇᖅᑕᓐᓂᒃ ᓄᓇᕗᒻᒥ.  

 

ᐅᖃᖅᑎᑦᑎᔩ, ᓄᓇᕘᖅᑖᕈᑎ 23-ᒥ ᓈᓴᐅᑎᓕᒃ 

ᐊᕐᕌᒍᓄᑦ 18-ᓄᑦ ᓄᓇᕘᒥ ᒐᕙᒪᖃᓕᖅᑎᓪᓗᑕ 

ᑖᓐᓇ ᐱᕐᔪᐊᖑᓪᓗᓂ ᑕᑯᒥᓇᕐᓂᖃᓐᖏᒻᒪᑦ ᓄᓇᕗᑦ 

ᐱᔾᔪᑎᒋᓪᓗᒍ.  

 

ᐅᖃᖅᑎᑦᑎᔩ, ᐱᖅᑯᓯᕗᑦ ᐃᓅᓯᕗᑦ 

ᑲᑕᒃᓯᒪᑦᑎᐊᓕᖅᑐᖅ. ᓇᐅᒃᑯᓪᓕ 

ᐱᒋᐊᒃᑲᓐᓂᕈᓐᓇᖅᐱᑕ ᐱᕕᒃᓴᖃᔾᔮᕈᓐᓃᖅᑐᒍᑦ. 

ᑕᒪᓐᓇ ᐅᕙᖓ ᐃᓄᑐᖃᐅᑎᓪᓗᖓ ᐃᓱᒪᓐᓄᑦ 

ᐱᓂᐊᕐᓂᓐᓄᑦ ᐋᓐᓂᕐᓇᖅᑐᖅ.  

 

ᐅᖃᖅᑎᑦᑎᔩ, ᐅᓪᓗᒥ ᒪᓕᒐᕆᔭᕗᑦ ᓄᓇᕘᒥ 

ᒐᕙᒪᖃᖅᑎᓪᓗᑕ ᓈᒻᒪᒋᖏᓐᓇᑦᑎᒍ ᐃᓅᓯᑦᑎᓄᑦ 

ᓈᒻᒪᓐᖏᓗᐊᕐᒪᑦ. ᐱᖅᑯᓯᕗᑦ ᓱᕋᒃᓯᒪᓕᖅᑐᓪᓛᓗᒃ 

ᐃᓅᓯᕗᑦ.  

 

ᐅᖃᖅᑎᑦᑎᔩ, ᐅᓪᓗᒥ ᐱᖅᑯᓯᕆᓐᖏᑕᑦᑎᓐᓂᒃ 

ᒪᓕᒐᖃᓕᖅᑎᓪᓗᑕ ᐃᓅᓯᕗᑦ ᓱᕋᒃᑐᖅ. 

ᐃᓅᓯᑦᑎᓐᓄᑦ ᐊᒃᑐᐊᖏᑦᑎᐊᖅᑐᒥᒃ ᒪᓕᒐᖃᓕᕋᑦᑕ 

ᐊᑐᕋᓱᒃᑲᓗᐊᖅᖢᑎᒍ ᒪᓕᒍᓐᓇᕋᑎᒍᓗ.  

 

ᐅᖃᖅᑎᑦᑎᔩ, ᐊᔪᕋᑦᑎᒍ ᐱᖅᑯᓯᑦᑎᓐᓄᑦ 

ᐱᖅᑯᓯᕆᓐᖏᑕᑦᑎᓐᓄᑦ ᒪᓕᒐᖃᖅᑎᑕᐅᓯᒪᒐᑦᑕ. 

ᐊᒃᓱᕈᓕᖅᑐᒍᑦ ᐃᓄᑐᖃᐃᑦ ᐱᓗᐊᖅᑐᒥᒃ 

ᐊᔪᕐᓇᖅᑐᒦᓕᖅᑐᑦ.  

 

ᐅᖃᖅᑎᑦᑎᔩ, ᒐᕙᒪᐅᑎᓪᓗᑕ ᑐᐊᕕᕐᓇᖅᑐᖅ 

ᓂᕈᐊᖅᑎᒋᓯᒪᔭᕗᑦ ᑭᓐᖒᒪᔭᖏᑦ ᐃᓱᒫᓘᑎᒋᔭᖏᑦ  

ᓄᓇᕘᒥ ᐃᓱᒫᓗᒋᓚᐅᕐᓚᕗᑦ ᑲᑐᑎᓗᑎᒍ 

ᐱᓕᕆᐊᕆᓚᐅᕐᓚᕗᑦ 

ᐊᕐᕌᒍᓄᑦ 50-ᓅᖏᑦᑐᖅ ᑐᖔᓂ ᑖᓐᓇ ᐃᓄᐃᑦ 

ᐊᔪᓐᖏᓐᓂᕆᔭᖓᑦ ᐱᖁᔭᒧᑦ ᐃᓕᔭᐅᓚᐅᕐᓕ.  

 

ᐅᖃᖅᑎᑦᑎᔩ, ᑐᓐᖓᕕᒃᓴᒥᒃ ᑐᓐᖓᕕᒃᓴᖓ 

ᐅᖃᕈᑎᒋᓗᒍ ᑭᓯᐊᓂ ᐋᖅᑭᖕᓂᐊᖅᑐᖅ. ᑕᒪᓐᓇ 

ᐱᕐᔪᐊᖑᓪᓗᓂᓗ ᑕᕝᕙᓂ ᑲᑎᒪᓂᑦᑎᓐᓂ 

ᐊᔾᔨᒌᓐᖏᑉᐸᓪᓕᐊᔪᓂᒃ ᐱᓕᕆᓂᐊᕋᒪ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑐ ᑕᐃᕕᑦ 

ᔪᐊᓇᓯ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 573 - 4(3): 

ᑭᓐᖓᕐᓂ 2017−ᒥ ᖁᑦᑎᓂᓕᒃ 12−ᒥᒃ 

ᐃᓱᓕᒃᓯᔪᐃᑦ (ᔪᐊᓇᓯ) 

 

ᔪᐊᓇᓯ: ᓇᑯᕐᒦᒃ, ᐅᖃᖅᑏ. ᐊᒻᒪᓗ 

ᖁᕕᐊᓲᑎᒋᕙᒃᑲ ᑕᐃᒃᑯᐊ ᑕᓗᕐᔪᐊᕐᒥ ᐊᒻᒪᓗ 

ᑯᒑᕐᔪᒻᒥ ᐃᓕᓐᐊᕐᓂᕐᒥᓂᒃ ᑲᔪᓰᓐᓇᓚᐅᖅᑐᑦ.  

 

ᐅᖃᖅᑏ, ᐅᓪᓗᒥ ᓇᖏᖅᓯᒍᑎᖃᕆᕗᖓᑦᑕᐅᖅ 

ᖁᕕᐊᒃᑯᑎᒍᒪᒋᓪᓗᒋᑦ ᑕᕝᕙᓂ ᐊᕐᕌᒍᑦᑎᓐᓂ 

ᐃᓱᓕᑦᓯᓚᐅᖅᑐᑦ ᖁᑦᓯᓐᓂᖃᖅᑐᒥ 12 ᑭᓐᖓᕐᓂ 

ᐲᑕ ᐱᑦᓯᐅᓛᖅ ᐃᓕᓐᓂᐊᕐᕕᒻᒥ. ᑖᒃᑯᐊ ᐅᓪᓗᒥ 

ᖁᕕᐊᓲᑎᖃᕐᓂᐊᕋᓗᐊᖅᑎᓪᓗᒋᑦ ᑭᓯᐊᓂ 

ᐅᒡᒍᐊᖅᐳᖓ ᓇᒻᒥᓂᖅ 

ᑭᓐᖓᕐᓃᖃᑕᐅᒍᓐᓇᖏᓐᓇᒪ 

ᖁᕕᐊᓱᖃᑎᒋᓐᓂᖃᖅᑎᓪᓗᒋᑦ.  

 

ᐅᖃᖅᑏ, ᖃᐅᔨᒪᔪᑦᓴᐅᒐᕕᑦ ᑕᒪᓐᓇ ᑖᒃᑯᐊ 

ᐃᓕᓐᓂᐊᖅᑎᑦ ᐊᑦᓱᕈᒻᒪᕆᑦᓯᒪᒻᒪᑕ ᐅᓪᓗᒥᒧᑦ 

ᑕᐃᓐᓇᑦᑕᐅᖅ ᑭᓐᖓᕐᓂ ᐃᓕᓐᓂᐊᕐᕕᒃ 

ᐃᑭᓚᐅᖅᑎᓪᓗᒍ 

ᓈᒻᒪᖏᓪᓕᐅᕈᑎᖃᕈᑕᐅᓪᓚᕆᓚᐅᕐᒪᑦ 

ᐃᓕᓐᓂᐊᖅᑎᓄᑦ, ᐊᖓᔪᖅᑳᕆᔭᐅᔪᓄᑦ ᐃᓚᒌᓄᑦ 

ᐊᒻᒪᓗ ᑕᒪᐃᓐᓂ ᓄᓇᖅᑲᑎᒌᓄᑦ.  

 

ᐅᖃᖅᑏ, ᑖᒃᑯᐊ ᐃᓕᓐᓂᐊᖅᑎᑦ 

ᑲᔪᓰᓐᓇᓚᐅᕐᓂᖏᑦ ᐊᒻᒪᓗ ᐃᓛ ᑕᒪᒃᑯᐊ  

ᐃᓕᓐᓂᐊᕐᕕᖃᓐᖏᒃᑲᓗᐊᖅᓱᑎᒃ ᐊᒻᒪᓗ 

ᐅᓪᓗᖅᓯᐅᑎᖏᑦ ᐊᓯᔾᔨᒻᒪᕆᓚᐅᖅᑎᓪᓗᒋᑦ 

ᐊᓯᖏᓪᓗ ᓈᒻᒪᖏᓪᓕᐅᕈᑎᑦ 

ᐱᓇᐃᓘᑕᖃᓚᐅᖅᑎᓪᓗᒍ. ᑭᓯᐊᓂ ᑖᒃᑯᐊ 

ᐅᕕᒃᑲᓛᑦ, ᐊᖑᑎᑦ, ᐊᕐᓇᐃᓪᓗ 

ᓴᐱᓕᓚᐅᓐᖏᓐᓂᖏᑦ ᐊᒻᒪᓗ ᑲᔪᓰᓐᓇᓚᐅᕐᓂᖏᑦ 

ᐃᓕᓐᓂᐊᕐᓂᕐᒥᓂᒃ ᑐᓂᓯᒪᑦᓯᐊᖅᓱᑎᒃ ᐊᒻᒪᓗ 

ᓴᐱᓕᓚᐅᕋᑎᒃ 

ᐱᒻᒪᕆᐊᓗᒻᒥᒃ ᓴᖅᑭᔮᖅᑎᑦᓯᕗᑦ ᐃᓄᓯᕐᒥᓂᒃ. 

ᑖᒃᑯᐊ ᑲᔪᓯᑦᓯᐊᕐᓂᐊᕐᓂᖏᓐᓂᒃ ᖁᓚᕐᓇᖏᒻᒪᑕ.  

 

ᐅᖃᖅᑏ, ᑖᒃᑯᐊ ᐃᓕᓴᕆᔪᒪᕙᒃᑲ 2017-ᒥ 

ᐃᓱᓕᑦᓯᖃᑕᐅᔪᑦ:  

 

 ᐊᓖᓴ ᐋᓗᓘᖅ 

 ᔭᓂᕗᑦ ᐃᔨᑭᐅᓪ  

 ᒫᑎᐅᓯ ᔮ  

 ᐲᑕ ᔮ  

 ᓯᓐᑎ ᑲᓇᓕ  

 ᓯᓯᐅᓪ ᓄᓗᒃ  

 ᓴᒫᓐᑕ ᓄᓗᒃ  

 ᓄᒪ ᔫᓂᐊ ᐅᑦᑐᕿ 

 ᓵᓕ ᐳᓪᓚᑦ  

 

ᑖᒃᑯᐊ ᐅᐱᒋᒻᒪᕆᑉᐸᒃᑲ ᐊᒻᒪᓗ ᖃᐅᔨᒪᓪᓗᖓ 

ᓄᓇᖅᑲᑎᒌᑦ ᑭᓐᖓᕐᓂ ᐅᐱᒍᓱᒻᒪᕆᒻᒪᑕ 

ᑖᒃᑯᓇᓐᖓᓕᒪᑦ. ᐊᒻᒪᓗ ᖁᕕᐊᓱᖃᑎᒋᔪᒪᕙᑦᓯ 

ᒪᓕᒐᓕᐅᖅᑎᐅᖃᑎᒃᑲ ᑖᒃᑯᐊ 2017−ᒥ ᐃᓱᓕᑦᓯᔪᑦ 

ᓯᕗᓂᑦᓴᖏᓐᓂ ᑲᔪᓯᑦᓯᐊᖁᓪᓗᒋᑦ ᖁᕕᐊᒃᑯᑎᕙᕗᑦ 

ᐅᐱᒋᕙᕗᑦ ᐊᒻᒪᓗ ᐱᕕᐊᕆᕙᕗᑦ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑐ ᐸᐅᓗᓯ 

ᕿᔪᒃᑖᖅ  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 574 - 4(3): 

ᐃᖃᓪᓕᐊᖃᑦᑕᐅᑎᔪᐃᑦ ᑲᖏᖅᑐᒑᐱᒻᒥ 

(ᕿᔪᒃᑖᖅ) 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐅᓪᓗᒥ ᓂᑯᕕᒍᑎᖃᖅᑐᖓ ᐅᐱᒍᓱᒍᒪᓪᓗᖓᑦᑕᐅᖅ 

ᐊᒻᒪᓗ ᖁᕕᐊᖃᑎᒋᒍᒪᓪᓗᓯ 

ᒪᓕᒐᓕᐅᖅᑎᐅᖃᑎᒃᑲ.  

 

ᓯᕗᓪᓕᕐᒥ ᐅᖃᓚᐅᓐᖏᓂᓐᓂ ᑲᖏᖅᑐᒑᐱᒻᒥᐅᑦ 

ᕿᑭᖅᑕᔪᐊᕐᒥᐅᓪᓗ ᐅᓪᓗᒃᑯᖅᑲᖅᑲ. ᑕᐃᒃᑯᐊ  

ᑕᑯᓐᓇᖅᑐᑦ ᑐᓵᔪᓪᓗ.  

 

ᐅᖃᖅᑎᑦᑎᔩ, ᑕᐃᒪᐃᓛᒃ ᖃᐅᔨᒪᒐᑦᑕ ᓄᓇᓕᓐᓂ 

ᐅᓪᓗᒥ ᐊᑐᖅᑕᐅᖃᑦᑕᓕᖅᑐᖅ ᑕᒪᓐᓇ 

ᐃᖃᓗᒐᓱᑦᑎᑦᑎᓂᖅ ᓇᒥᑐᐃᓐᓇᑦᑎᐊᖅ 

ᐊᑐᖅᑕᐅᖃᑦᑕᓕᕐᒪᑦ ᓄᓇᓕᓕᒪᐸᓗᓐᓂᖃᐃ. 

 

ᐊᒻᒪᓗ ᖃᐅᔨᒪᒐᑦᑕ ᑕᒪᓐᓇ ᐊᒃᓱᐊᓗᒃ 

ᐊᑲᐅᖃᑦᑕᕐᖓᑦ ᐃᓚᒌᓄᑦ. ᑲᑎᒪᓪᓗᑎᒃ 

ᐊᐅᓪᓚᖅᓯᒪᑲᐃᓐᓇᖅᑎᓪᓗᒋᑦ 

ᐊᑐᖅᑕᐅᑦᓯᐊᖅᑐᒻᒪᕆᐊᓘᖃᑦᑕᕐᒪᑦ ᐃᓚᒌᑦ 

ᑲᑎᒪᑎᑕᐅᑦᑎᐊᖅᑐᑎᒃ ᑕᒪᒃᑯᓂᖓ 

ᐃᖃᓗᒐᓱᓐᓂᕐᒥᓪᓗ ᐱᓕᕆᑎᑕᐅᑎᓪᓗᒋᑦ. ᑕᒪᓐᓇ 

ᖁᕕᐊᓇᓪᓚᕆᖃᑦᑕᕐᖓᑦ ᐃᓚᒌᖑᔪᓄᑦ 

ᐊᒻᒪᓗᑦᑕᐅᖅ ᑕᒪᒃᑯᐊ ᐱᔾᔪᑎᒃᓴᖃᓐᖏᑦᑐᑦ 

ᐃᖅᑲᓇᐃᔮᖃᓐᖏᑦᑐᑦ ᑕᒪᒃᑯᓄᖓ 

ᓵᓚᒃᓴᐅᓯᐊᖏᓐᓄᑦ ᐊᒃᓱᐊᓗᒃ 

ᐃᑲᔪᖅᑕᐅᑦᑎᐊᖃᑦᑕᕐᖓᑕ ᑕᒪᑐᒥᖓ 

ᐱᓕᕆᑎᓪᓗᒋᑦ.  

 

ᓯᕗᓪᓕᕐᒥ ᖁᔭᓐᓇᒦᕈᒪᓪᓗᒋᑦ ᑖᒃᑯᐊ 

ᑲᖏᖅᑐᒑᐱᒻᒪᐅᑦ ᑕᐃᒪᐃᓕᐅᖅᑎᑦᑎᓚᐅᖅᑐᑦ 

ᓇᒻᒪᐅᑕᖅ ᑲᑎᒪᔨᖏᑦ ᐆᒪᔪᕐᓂᐊᖅᑎᒃᑯᑦ 

ᓇᒻᒪᐅᑕᕐᒥᒃ ᐊᑎᖃᖅᑐᑦ ᐆᒪᔪᕐᓂᐊᖅᑎᒃᑯᑦ 

ᑲᑎᒪᔨᖏᑦ. ᐃᖃᓗᒐᓯᑦᑎᑦᓯᓚᐅᖅᓯᒪᒻᒪᑕ ᑕᒪᓂ 

ᐅᐱᕐᖔᒥ ᒪᐃᖑᑎᓪᓗᒍ.  

 

ᐅᑯᐊ ᓵᓚᖃᓚᐅᖅᑐᑦ ᐊᒥᓱᑲᓪᓚᒻᒪᑕ 

ᐅᐱᒋᔪᒪᓪᓗᒋᑦ ᑕᐃᔪᒪᑐᐃᓐᓇᖅᑕᒃᑲ ᓯᕗᓕᖅᐹᒥ 

ᐃᖃᓗᒐᓱᕕᔾᔪᐊᑎᓪᓗᒋᑦ ᑕᓯᕐᒥ ᐅᑯᐊ 10-ᐅᔪᑦ 

ᓵᓚᒃᓴᖅᑎᑕᐅᓚᐅᖅᑐᑦ:  
 

 ᓯᕗᓕᖅᐹᖅ ᓯᐅᕋ ᐸᓖᑦᑐᖅ  

 ᑐᖏᓕᖓ ᒫᑕ ᑲᐅᑐᒃ  

 ᐱᖓᔪᒋᔭᐅᓪᓗᓂ ᓃᓇ ᕿᓪᓚᖅ  

 ᑎᓴᒪᒋᔭᐅᓪᓗᓂ ᐄᓇ ᕿᓪᓚᖅ  

 ᑕᓪᓕᒪᒋᔭᐅᔪᖅ ᓗᐃᔅ ᕙᓛᕼᐅᑎ  

 6-ᒋᔭᐅᓪᓗᓂ ᒦᑲ ᐊᖅᐱᒃ  

 7−ᒋᔭᐅᓪᓗᓂ ᐊᐃᓇ ᑲᐅᑐᒃ  

 8-ᒋᔭᐅᓪᓗᓂ ᐊᐃᒐ ᐃᒃᑲᕐᕆᐊᓗᒃ  

 9−ᒋᔭᐅᔪᖅ ᔭᔅᑕᓐ ᑲᐅᑐᖅ  

 10-ᒋᔭᐅᓪᓗᓂ ᓃᓇ ᕿᓪᓚᖅ  
 

ᐊᒻᒪᓗ ᑕᕝᕙᓂ ᐃᖃᓗᒐᓱᒃᑎᓪᓗᒋᑦ 

ᓯᕗᓪᓕᖅᐹᖃᕋᓱᐊᓲᖑᒻᒥᒻᒪᑕ 

ᐆᑦᑐᖅᑕᐅᖅᑲᓂᖅᐹᖑᔪᖅ 

ᐃᖃᓗᖅᑳᓂᖅᐹᖑᓇᓱᓲᖑᒻᒥᒻᒪᑕ ᑖᒃᑯᐊ ᒪᕐᕉᒃ  

ᐆᑦᑐᐃᖅᑲᓂᖅᐹᖑᓚᐅᖅᑐᖅ ᓯᕗᓕᖅᐹᖑᓪᓗᑎᒃ, 

ᕇᓯ ᑦᓲᓯᐅᓪ ᐊᒻᒪ ᓃᓇ ᕿᓪᓚᖅ.  

ᐊᒻᒪᓗᑦᑕᐅᖅ ᐊᒥᓲᓛᓂᒃ ᐆᑦᑐᐃᔪᖅ 

ᓇᓗᓇᐃᖅᑕᐅᓲᖑᒥᒻᒪᒻᒪᑕ ᐊᒥᓲᓛᓂᒃ ᐃᖃᓗᒃᑐᑦ. 

ᑖᓐᓇ ᐊᒥᓲᓛᓂᒃ ᐆᑦᑐᐃᔭᖅᑐᓚᐅᖅᑐᖅ ᓗᐃᔅ 

ᕙᓛᕼᐅᑎ ᐊᒻᒪᓗ ᒥᑭᓂᖅᐹᒥ ᐆᑦᑐᐃᔪᖅ ᑖᓂᐅᓪ 

ᐄᓴ ᓯᕗᒐᖅ.  

 

ᐅᖃᖅᑏ, ᐱᔭᕇᓐᖏᓐᓇᒪ ᐅᖃᐅᓯᒃᑲᓐᓂᖅ 

ᐱᔭᕇᕈᒪᒐᓗᐊᖅᑯᖓ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖅᑯᕐᒥᐅᓄᑦ 

ᐱᔭᕇᓐᖏᒻᒪᑦ. ᐱᔭᕇᕈᒪᓪᓗᓂ ᐋᒃᑲᖅᑕᐅᕙ. 

ᐋᒃᑲᖅᑐᒥᒃ ᑐᓴᓐᖏᓐᓇᒪ. ᒥᔅᑐ ᕿᔪᒃᑖᖅ, ᑲᔪᓯᒋᑦ.  

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, ᖁᔭᓐᓇᒦᓪᓗ 

ᒪᓕᒐᓕᐅᖅᑎᐅᖃᑎᒃᑲ.  

 

ᑖᒃᑯᐊ ᐃᖃᓗᒐᓱᓚᐅᖅᑐᑦ ᑕᐃᕋᑖᖅᑕᒃᑲ 

ᐊᒻᒪᓗᑦᑕᐅᖅ ᑕᒪᒃᑯᐊ ᐱᔾᔪᑎᖃᑦᑎᐊᓐᖏᑦᑐᑦ, 

ᐊᐅᓚᔾᔪᑎᖃᑦᑎᐊᖏᑦᑐᓪᓗ ᓄᓇᓕᓐᓂ 

ᐱᓕᕆᔾᔪᑕᐅᓲᖑᒥᒻᒪᑕ ᑕᐃᒫᔅᓴᐃᓐᓇᖅᑕᐅᖅ 

ᓄᓇᓕᐅᑉ ᐃᓗᐊᓂ ᐃᖏᕐᕋᔾᔪᑎᖃᓗᐊᓐᖏᑦᑐᓪᓗ, 

ᐅᖓᓯᑦᑐᓕᐊᕈᓐᓇᖏᑦᑐᓪᓗ ᐊᒻᒪᓗ ᓄᓇᓕᐅᑉ 

ᑕᕝᕙᓂ ᐃᓗᐊᓂ, ᐃᓛᒃ ᖃᓂᒋᔮᓂ 

ᓄᓇᓕᓪᓚᕆᒻᒥᐅᖏᑦᑐᖅ ᑲᓇᔪᕋᓱᑎᑦᑎᓚᐅᕐᒥᒻᒪᑕ 

ᑕᐃᒫᔅᓴᐃᓐᓇᖅᑕᐅᖅ ᑖᒃᑯᐊ ᐊᒥᓲᓪᓗᑎᒃ 

ᓵᓚᔅᓴᐅᓯᐊᖅᑎᑕᐅᓚᐅᖅᑐᑦ.  

 

ᓯᕗᓪᓕᖅᐹᒥᒃ ᐊᖏᓛᒥᒃ ᑲᓇᔪᖅᑐᕕᓂᖅ ᔪᐊᓇᓯ 

ᐹᓕᔅᑐ, ᐊᒻᒪᓗ ᑐᖏᓕᕆᓪᓗᓂᐅᒃ ᐹᑐᕆᒃ 

ᐸᓖᑦᑐᖅ, ᐱᖓᔪᒋᔭᐅᓪᓗᓂ ᓄᓗᓕ ᐸᓖᑦᑐᖅ. 

ᑖᒃᑯᐊ ᑎᓴᒪᒋᔭᐅᔫᒃ ᒪᕐᕉᓪᓗᑎᒃ ᐃᒪᓕ, ᐊᒻᒪᓗ  

ᓘᓯ, ᑕᓪᓕᒪᒋᔭᐅᓪᓗᓂ ᔩᓇ ᐋᕆᐊᒃ, 6−ᒋᔭᐅᓪᓗᓂ 

ᓄᐊᒪᓐ ᓈᑕᓇᐃ, 7−ᒋᔭᐅᓪᓗᓂ ᕌᐳᑦ ᐸᓂᐊᖅ, 8-

ᒋᔭᐅᓪᓗᓂ ᒧᕌᓂ ᐃᓪᓚᐅᑦ, ᐊᒻᒪᓗ 9−ᒋᔭᐅᓪᓗᓂ  

ᕗᕋᑦ ᑖᓂᐅ ᑎᒍᓪᓚᒐᖅ, ᐊᒻᒪᓗ 10−ᒋᔭᐅᓪᓗᓂ 

ᐃᖅᑯᖅ ᐊᖑᑎᕐᔪᐊᖅ.  

 

ᐊᒻᒪᓗᑦᑕᐅᖅ ᑕᕝᕙᓂ ᑲᓇᔪᕋᓱᑦᑎᓪᓗᒋᑦ 

ᐊᒥᓲᓛᓂᒃ ᐆᑦᑐᐃᔪᕕᓃᑦ ᑖᓐᓇ ᕗᕋᑦ ᑖᓐᓂᐅ 

ᑎᒍᓪᓚᒐᖅ, ᐊᒻᒪᓗ ᓯᕗᓪᓕᖅᐹᖑᓪᓗᓂ 

ᐆᑦᑐᐃᔪᒥᓂᖅ ᐊᐃᓴ ᐸᓂᑉᐸᒃ, ᐄᓴᓗᑭᐊᖅ, ᐊᒻᒪᓗ 

ᒥᑭᓛᑦᑎᐊᒥᑦ ᑲᓇᔪᖅᑐᕕᓂᖅ ᑖᒃᑯᓇᓂ ᑭᐊᕙᓐ 

ᐊᐅᓚᕿᐊᖅ.  

 

ᑖᒃᑯᐊ ᐅᐱᒋᑦᑎᐊᖃᒃᑲ ᓄᓇᓕᓐᓂ ᑕᕝᕙᓂ 

ᐱᓇᓱᓚᐅᖅᑐᑯᓗᐃᑦ ᑲᖏᖅᑐᒑᐱᒻᒥ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᑦ, ᒥᔅᑐ ᑮᑦ ᐲᑐᓴᓐ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 575 - 4(3): 

ᖁᔭᓕᓂᖅ ᐸᓐᓂᖅᑑᓕᐊᖅᓯᒪᓚᐅᕐᓂᕐᒧᑦ 

(ᐲᑕᓴᓐ) 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓈᓚᑦᑐᖓ ᒪᓕᒐᓕᐅᖅᑎᐅᖃᑎᓐᓂᒃ 

ᐊᒻᒪᓗ ᒥᓂᔅᑕ ᔮᓂ ᒪᐃᒃ ᐃᖅᑲᐃᑎᖅᑲᐅᒻᒫᖓ 

ᐅᓪᓗᓂᒃ ᖃᐅᔨᒪᔭᕆᐊᖃᖅᑕᕐᓂᒃ ᐸᓐᓂᖅᑑᒦᓛᒃ 

ᖃᐅᒪᖃᕐᕕᖓ ᐊᓯᔾᔨᖅᑕᐅᓚᐅᖅᓯᒪᒻᒪᑦ.  

 

ᒪᐃ 4−ᖑᑎᓪᓗᒍ. ᒥᓂᔅᑕ ᔮᓂ ᒪᐃᒃ, ᓴᕕᑲᑕᕐᓗ 

ᐳᓛᕆᐊᔪᒐᓐᓄᒃ ᐸᓐᓂᖅᑑᒧᑦ ᐃᖅᑲᓇᐃᔭᖅᑎᕗᑦ 

ᐃᓚᖏᑦ ᓇᔅᓴᖅᑐᒋᑦ. ᕼᐋᒻᓚᒃᑯᑦ ᑲᑎᒪᔨᖏᑦ 

ᖁᔭᓐᓇᒦᕈᒪᔭᒃᑲ ᑐᓐᖓᓇᑦᑎᐊᔪᒻᒪᑕ 

ᐳᓛᕆᐊᖅᑎᓪᓗᑕ ᐸᓐᓂᖅᑑᒧᑦ, ᓄᓇᕗᒻᒥᓂᓛᒃ 

ᑐᓐᖓᓇᖅᑐᐃᓐᓇᐅᕙᒻᒪᑕ. 

ᕿᒥᕐᕈᐊᖅᑎᑕᐅᑦᑎᐊᓪᓚᕆᔪᒐᑦᑕ ᐸᓐᓂᖅᑑᒥᑦ 

ᐃᓕᑦᑐᕕᔾᔪᐊᕌᓘᔪᓪᓗᑕᓗ.  

 

ᐊᒻᒪᓗ ᐊᕐᕌᒎᒃ ᒪᕐᕉᒃ ᐊᓂᒍᓕᖅᑑᒃ ᔫᓂ 

5−ᖑᑎᓪᓗᒍ ᐸᓐᓂᖅᑑᒨᓚᐅᖅᓯᒪᒻᒥᒐᒪ ᓯᕗᓕᖅᑎ 

ᐱᖃᑎᒋᓪᓗᒍ ᐊᒻᒪᓗ ᒥᓂᔅᑕ ᔮᓂ ᒪᐃᒃ. ᑕᐃᔅᓱᒪᓂ  

ᐸᓐᓂᖅᑑᑉ ᖃᐅᒪᓕᐅᕐᕕᖓ, ᐃᓛᒃ 

ᐊᐅᓚᐅᑎᖃᕐᕕᖓ ᐃᑭᑦᑐᐊᓘᓚᐅᖅᑎᓪᓗᒍ 

ᑕᐃᒃᑯᐊᓗ ᓄᓇᓕᓐᓂ ᐱᒋᐊᕋᓱᓚᐅᖅᓯᒪᔪᑦ, 

ᐃᑲᔪᕆᐊᕋᓱᓚᐅᖅᓯᒪᔪᑦ, 

ᑮᓇᐅᔾᔭᔅᓴᒐᑎᓪᓗ ᐃᑲᔪᖅᑐᐃᑦ, ᐊᒥᓱᐊᓘᔪᒻᒪᑕ 

ᐸᓖᓯᒃᑯᓪᓗ, ᑭᒃᑯᕈᓘᔮᓗᐃᑦ 

ᐃᓕᓴᕆᑎᑕᐅᒋᐊᖃᒻᒪᑕ, ᐃᓕᓴᕕᒻᒥ 

ᑐᓂᐅᖅᑲᖅᑕᐅᖃᑦᑕᒻᒪᕆᔪᔪᑦ ᐃᓕᓴᕆᔭᐅᓪᓗᑎᒃ 

ᐊᔅᓱᕈᕐᓂᕆᔪᔭᖏᑦ. 

 

ᐆᒻᒪᖅᑯᑎᓕᕆᔨᒃᑯᓐᓄᑦ ᒥᓂᔅᑕᐅᓪᓗᖓ ᑕᐃᔅᓱᒪᓂ 

ᐅᖃᓚᐅᖅᓯᒪᒐᑦᑕ ᐸᓐᓂᖅᑑᕐᒥᐅᓄᑦ ᓄᑖᒥᒃ 

ᐊᐅᓚᐅᑎᖃᕐᕕᑦᑖᕐᓂᐊᕐᓂᕋᖅᑐᒍ ᐅᑭᐊᔅᓵᖓᓂᑦ 

2015−ᒥ ᐊᓪᓛᑦ ᐅᖃᕋᓗᐊᖅᑐᖓ, ᐃᓛᒃ ᐊᕐᕌᒎᒃ 

ᒪᕐᕈᐸᓗᑐᐃᓐᓈᒃ ᐱᔭᕇᖅᑕᐅᒍᓐᓇᔪᔪᖅ.  

 

ᕿᒥᕐᕈᐊᕈᓐᓇᓚᐅᕋᑦᑎᒍ ᑕᐃᓐᓇ 

ᖃᐅᔨᒪᓕᐊᕐᕕᒋᓂᐊᓕᖅᑕᖓᑦ 

ᒫᓐᓇᓕᓴᕕᔾᔪᐊᑯᓘᓪᓗᓃᓛᒃ ᐱᐅᔪᖅ. ᑕᐃᒃᑯᐊ 

ᒥᓂᔅᑕᐅᓕᕐᒥᔪᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᔮᓂ ᒪᐃᒃ 

ᖁᔭᓕᒍᒪᔭᒃᑲ, ᒥᓂᔅᑕ ᐊᑕᐅᓯᖅ ᐅᖃᕋᐃᒻᒪᑦ, 

ᐊᓯᐊᓄᖔᖅ ᒥᓂᔅᑕᐅᓂᖓ ᑎᒍᔭᐅᒐᓗᐊᖅᑎᓪᓗᒍ 

ᑲᔪᓯᑦᑎᐊᕈᓐᓇᖅᓯᒪᒻᒪᑦ.  

 

ᐊᐃᐳᕈ 2, 2015 ᐃᑭᓚᐅᖅᓯᒪᒻᒪᑦ, ᐱᕙᓪᓕᐊᔪᒃᑯᑦ 

ᑐᓴᖅᑖᓗᒋᓚᐅᖅᓯᒪᒐᑦᑎᒍ ᐊᒻᒪᓗ ᐱᕙᓪᓕᐊᔪᒃᑯᑦ 

ᑐᓴᖅᓴᐅᓕᓚᐅᕆᓪᓗᓂ ᐊᐃᐳᕈ 3, 2000 ᐊᕐᕌᒎᒃ 

ᒪᕐᕈᑐᐃᓐᓈᒃ ᓈᐸᓗᑦᑎᓪᓗᒋᒃ 

ᒪᑐᐃᖅᑕᐅᓂᕋᖅᑕᐅᓕᓚᐅᕐᒥᔪᖅ ᐱᕙᓪᓕᐊᔪᒃᑯᑦ.  

 

ᖃᐅᒻᒪᖅᑯᑎᓕᕆᔨᒃᑯᓐᓂᒥᐅᑕᐃᑦ ᑕᐃᒃᑯᐊ 

ᐱᒋᐊᑦᑕᐅᑎᒋᔪᓐᓇᔪᒻᒪᑕ ᐅᓪᓗᐃᑦ ᖃᔅᓰᓐᓇᑯᓗᐃᑦ 

ᐊᓂᒍᖅᑎᓪᓗᒋᑦ. ᔭᐃᒥ ᕕᓕᐅᕈᑎ, ᔫᓕᐊᓐ ᒥᓗ, 

ᓈᑕᓕ ᓴᐃᐅᕚᓐ ᑖᒃᑯᐊ ᐅᕙᓐᓂᒃ 

ᑐᓴᖅᑎᑦᑏᓐᓇᓚᐅᖅᑐᑦ ᖃᓄᐃᓘᖅᑐᖃᓕᕐᒪᖔᖅ. 

ᐱᓕᕆᓂᖏᓐᓄᑦ ᐱᒋᐊᓐᖓᕐᓂᖓᓂ 

ᐱᒋᐊᖅᑎᑦᑎᒍᑕᐅᓚᐅᖅᐳᑦ ᑕᒪᒧᑐᖓ ᐊᕐᕌᒎᓐᓄᒃ 

ᒪᕐᕉᓐᓂᒃ ᓴᖅᑭᑕᐅᓂᐊᓕᕐᓂᖓᓂᒃ. 

 

ᖁᔭᓐᓇᒦᕈᒪᒻᒥᔭᒃᑲ ᖁᓪᓕᒃᑯᑦ ᑲᑎᒪᔨᖏᑦ, 

ᓴᓇᔨᒻᒪᕆᖏᑦ, ᐊᐅᓚᓯᕆᔨᒃᑯᖏᑦ 

ᑭᒃᑯᓕᒫᓪᓗ ᑕᒪᔅᓱᒥᖓ 

ᐸᕐᓇᐅᑎᖃᕈᓐᓇᖅᑎᑦᑎᓚᐅᖅᑎᑐᐃᑦ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑐ ᔫ ᐃᓄᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 576 - 4(3): 

ᐃᖏᕐᕋᔪᓕᕆᓂᕐᒧᑦ ᐃᓗᐊᓐᖏᓕᐅᕈᑎᒃ 

ᐃᖃᓗᐃᑦ ᖃᖓᑕᓲᖃᕐᕕᖓᓂ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᒥᑦᑎᒪᑕᓕᖕᒥᐅᑦ 

ᐅᓐᓄᓴᒃᑯᑦ, ᓄᓇᕗᒻᒥᐅᓪᓗ.  

 

ᐅᖃᖅᑏ, ᐃᓱᒫᓘᑎᒋᔭᓐᓂᒃ ᐊᒻᒪᓗ ᓄᓇᖅᑲᑎᓐᓂᒃ 

ᐃᓱᒫᓘᑎᒋᔭᐅᖃᑦᑕᖅᓯᒪᔪᒥᒃ ᐅᖃᐅᓯᖃᕈᒪᔪᖓ 

ᐱᔾᔪᑎᖃᖅᑐᒥᒃ ᑕᕝᕙᓂ ᐃᖃᓗᖕᓄᑦ 

ᑎᑭᑉᐸᓪᓕᐊᓪᓗᓂ ᐊᑐᕆᐊᖃᓲᑦᑎᓐᓂᒃ.  

 

ᐅᖃᖅᑏ, ᖃᐅᔨᒪᑦᑎᐊᖅᑐᖓ ᐊᑦᑕᕐᓇᖅᑕᐃᓕᒪᓂᖅ 

ᓯᕗᓪᓕᖅᐸᐅᑎᑕᐅᔭᕆᐊᓕᒃ ᖃᖓᑕᓲᓕᕆᔨᒃᑯᓐᓄᑦ, 

ᑭᒃᑯᑐᐃᓐᓇᓕᒫᓄᓪᓗ.  

 

ᑕᐃᒪ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

ᒥᓂᔅᑕᐅᔪᖅ ᖃᐅᔨᒪᑦᑎᐊᕐᒪᑦ ᐅᓄᖅᑐᒻᒪᕆᐊᓗᐃᑦ 

ᓄᓇᖅᑲᑎᒃᑲ ᐊᒻᒪᓗ ᕿᑭᖅᑖᓗᖕᒥᐅᑦ 

ᐃᖃᓗᖕᓄᐊᕆᐊᖃᖃᑦᑕᕋᑦᑕ. ᐅᓄᖅᑐᓪᓗ 

ᐋᓐᓂᐊᕕᓕᐊᖅᖢᑎᒃ, ᐅᓄᖅᑐᒻᒪᕇᓪᓗ ᐃᓐᓇᒻᒪᕇᑦ 

ᖃᖓᑕᓲᒃᑯᑦ ᑕᕝᕗᖓ 

ᑎᑭᖃᑕᐅᔭᕆᐊᖃᖃᑦᑕᖅᖢᑎᒃ ᐋᓐᓂᐊᕕᓕᐊᖅᑐᑦ 

ᐱᓗᐊᖅᑐᒥᒃ.  

 

ᐊᒻᒪ ᒥᓂᔅᑕ ᖃᐅᔨᒪᔪᖅ ᓄᓇᓕᖕᓂ ᑕᒪᕐᒥᐸᓗᒃ 

ᑖᒃᑯᐊ ᑕᒪᕐᒥᒃ ᑲᓇᐃᑎᐊᒃᑯᑦ ᐊᒻᒪᓗ ᕘᔅ ᐃᐊᒃᑯᑦ 

ᖃᖓᑕᖃᑦᑕᕐᒪᑕ ᒥᑦᑎᒪᑕᓕᖕᒧᑦ ᐊᓯᖏᓐᓄᓪᓗ 

ᓄᓇᓕᖕᓄᑦ. 

 

ᖃᐅᔨᒪᓪᓗᑎᓪᓗ, ᐅᖃᖅᑏ, ᐊᑐᖃᑦᑕᕐᒥᒐᕕᐅᒃᑕᐅᖅ 

ᓇᓕᐊᒃᑯᑐᐃᓐᓇᖅ ᖃᖓᑕᓲᒃᑰᓚᐅᖅᖢᓂ 

ᒥᑦᑕᕌᖓᑦᑕ ᖃᖓᑕᓲᒥᒃ 

ᖃᖓᑕᓲᒃᑯᕕᓕᐊᕆᐊᖃᖃᑦᑕᕋᑦᑕ ᐸᔅᑯᑦ. ᑖᓐᓇ 

ᑕᕝᕙ ᐃᓱᒫᓘᑎᒋᔭᕋ 

ᐃᓗᐊᓐᖏᓕᐅᕈᑕᐅᖃᑦᑕᖅᓯᒪᔪᕐᓗ ᑕᒪᒃᑯᓄᖓ  



ᓇᒡᒐᔾᔭᐅ, ᔫᓂ 5, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑭᒪᔪᓄᑦ ᑖᒃᑯᐊ ᖃᖓᑕᓲᓕᕆᔩᑦ 

ᐊᔨᒌᓐᖏᑎᑕᐅᓂᖏᑦ. 

 

ᐃᒪᐃᑦᑑᖕᒪᑦ, ᐅᖃᖅᑏ, ᕗᔅ ᐃᐊᒃᑰᕈᒪ ᖃᖓᑕᓲᒥᒃ 

ᓂᐅᒍᒪ, ᖃᖓᑕᓲᒃᑯᕕᓕᐊᑲᐅᑎᒍᔪᓐᓇᖅᑐᖓ. 

ᑖᓐᓇ ᐅᔾᔨᕆᔭᐅᑦᑎᐊᕐᓕ.  

 

ᑭᓯᐊᓂ ᑲᓇᐃᑎᐊᒃᑰᕈᒪ, ᑲᓇᐃᑎᐊᒃᑯᑦ 

ᖃᖓᑕᓲᖓᓐᓂᒃ ᓂᐅᒍᒪ ᐸᔅᒧᐊᓚᐅᕐᓗᖓ, ᐸᔅᑯᑦ 

ᐃᖏᕐᕋᓚᐅᕐᓗᑕ ᓄᖅᑲᕆᐊᖃᖃᑦᑕᖅᑐᒍᑦ 

ᐊᑦᑕᕐᓇᖅᑕᐃᓕᒪᔪᓕᕆᔨᒃᑯᑦ ᐱᓕᕆᕝᕕᖓᓐᓄᑦ. 

ᑕᕝᕙᓂᓗ ᓄᖅᑲᖓᓂᑦᑎᓐᓂ ᐃᑭᔾᔪᑎᒋᖅᑲᐅᔭᕗᑦ 

ᑕᑯᑎᑦᑕᕆᐊᖃᓕᖅᖢᑎᒍᑦ.  

 

ᐅᖃᖅᑏ, ᐊᐱᕆᒐᓗᐊᖅᑐᖓ ᐅᖃᐅᓯᒃᑲ 

ᐱᔭᕇᕈᓐᓇᕈᒪᓪᓗᒋᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᑐᓄᓂᕐᒧᑦ 

ᐊᐱᕆᔪᖅ ᐅᓂᒃᑳᖅᑕᒥᓂᒃ ᐱᐊᓂᒃᓯᔪᒪᓪᓗᓂ. 

ᐋᒡᒑᖅᑕᐅᕙ? ᐋᒡᒑᖅᑐᒥᒃ ᑐᓴᓐᖏᓐᓇᒪ. ᒥᔅᑐ 

ᐃᓄᒃ, ᑲᔪᓯᒋᑦ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ, ᑲᑎᒪᔨᐅᖃᑎᒃᑲ 

ᖁᔭᓐᓇᒦᒃ.  

 

ᐅᖃᕋᑖᕋᒪ ᑲᓇᐃᑎᒃᑰᕌᖓᑦᑕ ᐅᑕᖅᑭᕕᓕᐊᖅᖢᑕ 

ᓄᖅᑲᕆᐊᖃᖃᑦᑕᖅᑐᒍᑦ 

ᑕᑯᑎᑦᑕᕆᐊᖃᓕᖅᖢᑎᒍᓪᓗ ᐃᑭᔾᔪᑎᒋᖅᑲᐅᔭᕗᑦ. 

ᑕᐃᒪᐃᑦᑕᕆᐊᖃᕐᓇᑕ ᕘᔅ ᐃᐊᒃᑰᕈᑦᑕ. 

ᑲᓇᐃᑎᐊᒃᑰᕌᖓᑦᑕ ᑕᐃᒪᐃᓕᖅᐸᒃᖢᑕ. ᑕᕝᕙ 

ᑕᐃᒪ ᐃᑭᔾᔪᑎᒋᖅᑲᐅᔭᕋ ᑲᑕᐃᓐᓂᕈᒃᑯ 

ᓇᓂᔪᓐᓇᖏᒃᑯᒃᑯ ᓂᐅᑎᑕᐅᓂᐊᖅᖢᖓ ᑕᕝᕙᓐᖓᑦ 

ᖃᐅᔨᓴᕐᕕᖕᒥᒃ ᐱᓱᒋᐊᖃᓕᕐᓗᖓ ᐅᑕᖅᑭᕕᖕᒧᑦ.  

 

ᑖᓐᓇ ᖃᐅᔨᓯᒪᔭᕋ ᒥᑦᑎᒪᑕᓕᖕᒥᐅᑕᕐᒥᒃ 

ᐃᓐᓇᒻᒪᕆᒃ ᑕᐃᒪᓐᓇ ᓂᐅᑎᑕᐅᔪᖅ ᐊᒻᒪ  

ᐱᓇᓱᐊᕈᓯᐅᓚᐅᖅᑐᒥ 

ᐸᖕᓂᖅᑑᕐᒥᐅᑕᖅ ᐃᓐᓇᒻᒪᕆᒃᑕᐅᖅ 

ᑕᐃᒪᐃᑕᐅᓚᐅᕆᕗᕉᖅ.  

 

ᑕᒪᓐᓇ, ᐅᖃᖅᑏ, ᐃᓚᖏᓐᓄᑦ 

ᓱᕙᓕᑭᐊᖑᔪᒃᓴᐅᔫᒐᓗᐊᖅ ᑭᓯᐊᓂ ᐅᕙᓐᓄᑦ 

ᐊᒃᓱᒻᒪᕆᐊᓗᒃ ᐊᒃᑐᖅᑕᐅᔾᔪᑎᒋᔪᓐᓇᖅᑕᕋ ᐃᓐᓇᐃᑦ 

ᑕᐃᒪᐃᑦᑕᕆᐊᖃᓐᖏᓐᓇᑦᑎᒍ 

ᑕᐃᒪᐃᑕᐅᔭᕆᐊᖃᕋᑎᒡᓗ ᐃᓐᓇᖁᑎᕗᑦ. ᐅᓪᓛᖅ 

ᓈᓚᐅᑎᒃᑯᑦ ᑐᓵᖅᑲᐅᒋᕗᒍᑦ 

ᑕᐃᒪᐃᑕᐅᕋᑖᖅᑐᕕᓂᕐᒥᒃ.  

 

ᖃᓄᐃᒻᒪᑦ ᑖᒃᑯᐊᒃ ᐊᔾᔨᒌᓐᖏᑎᑕᐅᕙᒃ? ᐊᐃᑉᐸᖓ 

ᓴᐅᒥᖕᒦᓐᖔᕋᒥ ᖃᖓᑕᓲᒃᑯᕕᓕᐊᖅᑐᖅ ᐊᐃᑉᐸᖓ 

ᑕᓕᖅᐱᖕᒦᓐᖔᕋᒥ ᖃᖓᑕᓲᒃᑯᕕᓕᐊᖅᑐᖅ 

ᖃᖓᑕᓲᒦᓐᖔᖅᑐᐃᓐᓈᒃ. ᐊᐃᑉᐸᖓ 

ᑕᑯᔭᐅᔭᕆᐊᖃᖅᓱᓂ ᐃᑭᔾᔪᑎᒋᖅᑲᐅᔭᖓ 

ᐊᓯᐅᔨᓐᓂᖅᐸᒍ ᐱᓱᒋᐊᖃᓕᖅᖢᓂ ᐊᐃᑉᐸᖓ 

ᑕᐃᒪᐃᑕᐅᓚᐅᖅᓯᒪᓐᖏᑦᑎᐊᖅᑐᖅ. ᖃᓄᐃᒻᒪᑦ?  

 

ᑕᒪᓐᓇ, ᐅᖃᖅᑏ, ᑐᑭᓯᒋᐊᕋᓱᖕᓂᐊᕋᒃᑯ 

ᓈᒻᒪᓈᓕᖅᐸᑦ ᐊᑲᐅᓯᕚᓪᓕᕈᓐᓇᕐᒪᖔᑦ 

ᐱᔨᑦᑎᖅᑕᑦᑎᓐᓄᑦ ᐊᒻᒪᓗ ᓄᓇᖅᑲᑎᑦᑎᓐᓄᑦ 

ᓄᓇᓕᖕᓃᓐᖔᖅᑐᑦ ᕿᑭᖅᑖᓗᖕᒥ ᐃᖃᓗᐃᑦ 

ᑎᑭᑦᑕᕌᖓᑕ ᐃᓗᐊᓐᖏᓪᓕᐅᕈᑎᒋᖃᑦᑕᖅᑕᖓ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᒪᓕᒐᓕᐅᖅᑎᑦ ᐃᖃᓗᐃᑦ−ᑕᓯᓗᒃ, ᒥᔅᑐ ᔪᐊᔾ 

ᕼᐃᒃᔅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 577 - 4(3): 

ᖁᔭᓕᓂᖅ ᐊᑭᓕᖅᑐᖅᑕᐅᖏᑦᑐᓂᒃ 

ᐅᐃᕖᒃᑯᓐᓂ ᓄᓇᓕᓐᓂᓗ 

ᐃᓕᓐᓂᐊᖅᑐᓕᕆᔨᒃᑯᓐᓂ (ᕼᐃᒃᔅ) 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᐃᒪ ᒪᓕᒐᓕᐅᕐᕕᖕᒥ 

ᒪᓕᒐᓕᐅᖅᑎᐅᓪᓗᑕ ᑭᒡᒐᖅᑐᐃᔨᕗᑦ ᓄᓇᑦᑎᓐᓂ 

ᐅᖃᓐᖏᑦᑕᕆᐊᒃᓴᖅ ᐱᐅᒐᔭᓐᖏᒻᒪᑦ  



ᓇᒡᒐᔾᔭᐅ, ᔫᓂ 5, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᔾᔨᒌᓐᖏᑦᑐᓂᒃ ᓄᓇᓕᑦᑎᓐᓂ ᐱᓕᕆᖃᑦᑕᖅᑐᑦ 

ᒪᑯᐊ ᐳᓛᕆᐊᖅᓯᒪᔪᑦ, ᐃᓕᓐᓂᐊᖅᑐᓕᕆᔨᒃᑯᓐᓂ 

ᑲᑎᒪᔨᐅᓂᖅ ᓄᓇᕗᑦ. . . 

 

ᑖᓐᓇ ᐱᓕᕆᐊᕇᓐᓇᕆᐊᖃᕐᒪᑦ ᖃᐅᔨᒪᓪᓗᖓᓗ 

ᐃᑲᕐᕋᑭᓗᐊᖃᑦᑕᖅᑐᖅ ᐃᓛᓐᓂ ᐅᓪᓗᒃᑯᑦ.  

ᐊᒃᓱᕈᕐᓂᕆᖃᑦᑕᖅᑕᑎᓐᓄᑦ ᑖᓐᓇ 

ᐱᓕᕆᐊᕇᓐᓇᕐᓗᒍ ᑭᓯᐊᓂ ᐊᓯᖏᓐᓄᑦ ᑭᒡᒐᖅᑐᐃ 

ᐅᑯᓄᖓ ᐳᓛᕆᐊᖅᓯᒪᔪᓄᑦ ᑲᓇᑕᒥ 

ᑲᑐᔾᔨᖃᑎᒌᓄᑦ ᐃᖅᑲᓇᐃᔮᓪᓚᑦᑖᖑᒐᓗᐊᖅ 

ᑕᐃᓐᓇ. ᐃᒪᓐᓇ ᑲᑎᒪᓂᒃᑯᑦ 

ᐊᑭᓕᖅᑕᐅᕌᕐᔪᒃᐸᒃᑲᓗᐊᖅᑐᓂ ᑭᓯᐊᓂ ᐃᓚᔮᒥᓂᒃ 

ᕿᒪᐃᔭᕆᐊᖃᖃᑦᑕᕐᒥᒻᒪᑕ ᐊᓯᖏᓐᓂᓪᓗ ᐱᔭᒃᓴᓂᒃ.  

 

ᑕᐃᒪᓕ ᖁᔭᓐᓇᒦᕐᓂᕆᔭᖓ ᐊᓯᖏᓐᓄᑦ 

ᐊᑭᓕᖅᓱᖅᑕᐅᓇᑎᒃ ᐱᓕᕆᖃᑦᑕᖅᑐᓄᑦ ᓄᓇᓕᖕᓂ 

ᐅᒃᐱᕆᔭᐅᔪᑦ ᐊᒻᒪᓗ ᓄᓇᓕᖕᓂ 

ᐱᓕᕆᐊᖑᓇᓱᖃᑦᑕᖅᑐᓂᒃ ᑭᒡᒐᖅᑐᖅᑕᐅᖕᒪᑕ. 

ᑖᒃᑯᓄᖓ ᓇᖕᒥᓂᖅ ᐱᕕᖃᖅᑎᖦᖢᑎᒃ 

ᐱᓕᕆᖃᑦᑕᖅ ᑖᒃᑯᐊ ᕿᑐᕐᖓᕗᑦ ... 

ᑕᐅᑦᑎᐊᖁᓪᓗᒋᑦ.  

ᑕᒪᒃᑯᐊᓗ ᐱᒋᐊᖅᑎᑕᐅᖃᑦᑕᖅᑐᑦ ᓄᓇᓕᖕᓂ 

ᐱᒋᐊᖅᑎᑕᐅᑦᑎᐊᖃᑦᑕᖅᑐᑦ ᐃᓕᓐᓂᐊᖅᑐᓕᕆᔨᒃᑯ 

ᐱᓕᕆᕝᕕᖓᓐᓂ ᑖᒃᑯᐊ ᑭᒡᒐᖅᑐᕋᑦᑎᒍ 

ᓄᓇᕗᒻᒥᐅᑦ.  

 

ᑕᐃᒪᓕ ᓈᒻᒪᒃᓯᒃᐸᑦ ᐃᓕᓴᕆᓂᐊᖅᑕᕋᓗᐊᒃᑲ 

ᑭᓯᐊᓂ ᖁᔭᓐᓇᒦᒃᑲᓐᓂᕈᒪᓪᓗᒋᑦ 

ᐊᒃᓱᕈᕐᓂᕆᖃᑦᑕᖅᑕᔅᓯᓐᓄᑦ ᐃᖃᓗᖕᓂ ᐊᒻᒪᓗ 

ᖃᐅᔨᖃᑦᑕᖅᓯᒪᖕᒥᒐᒪ ᑖᒃᑯᐊ ᐅᐃᕖᒃᑯᑦ 

ᐃᓕᓐᓂᐊᖅᑐᓕᕆᔨᒃᑯᖏᑦ ᐊᕐᕌᒍᓂᒃ ᑕᓪᓕᒪᓂᒃ  

6-ᖑᕋᑖᖅᑐᓂᒃ ᐊᒃᓱᕈᕐᓂᕆᖃᑦᑕᖅᑕᖏᓐᓄᑦ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᒥᐊᓇᖅ. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᕋᒪ  

ᑲᔪᓯᓗᑕ. 4. ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

ᑭᐅᔾᔪᑎᑦ. 5. ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑐ ᐹᓪ 

ᖁᐊᓴ.  

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑲᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᐊᑦᑎᐊᖅ ᑕᐃᒪ ᐅᖃᓪᓚᖅᑲᐅᑎᓪᓗᖓᐃᓛᒃ, 

ᑖᒃᑯᐊ ᐅᐱᒋᑦᑎᐊᕋᑦᑎᒍ ᑖᒃᑯᐊ ᐅᐃᐅᐃᑎᑐᑦ 

ᐃᓕᓐᓂᐊᕐᕕᖓᑦ 15-ᓂᒃ ᐅᑭᐅᓂᒃ 

ᓇᓪᓕᐅᑎᓯᒪᖕᒪᑕ.  

 

(ᑐᓵᔨᑎᒍᑦ) ᑖᓐᓇ ᐅᐱᒋᒃᑲᓐᓂᕈᒪᓪᓗᒍ. ᐅᖃᖅᑎ 

ᐅᖃᒃᑲᓐᓂᕈᒪᓪᓗᖓ ᑖᒃᑯᐊ ᐅᐱᒋᓪᓗᒋᑦ ᐅᐃᕖᒃᑯᑦ 

ᐃᓕᓐᓂᐊᖅᑐᓕᕆᔨᒃᑯᖏᑦ ᖁᕕᐊᓱᒍᑎᖃᖅᑐᑦ 

ᐊᕐᕌᒍᓂᒃ 15-ᓂᒃ ᐊᐅᓚᓂᕐᒥᓂᒃ. ᑖᓐᓇ ᐅᐃᕖᑎᑐᑦ 

ᓄᓇᕗᒻᒥ ᓄᓇᕗᒻᒦᑦᑑᒐᓗᐊᖅ 25-ᓂᒃ ᐊᕐᕌᒍᓂᒃ 

ᑭᓯᐊᓂ ᐱᐅᔪᒻᒪᕆᐅᖅᑰᕐᒪᑦ ᐅᕙᑦᑎᓄᑦ 

ᓄᓇᕗᒻᒥᐅᓄᑦ. ᑖᒃᑯᐊ ᐃᓵᒡᕕᒋᓗᒍ 

ᓄᓇᕗᒻᒥᐅᖑᖃᑎᕗᑦ.  

 

ᐅᓪᓛᖅ ᑖᒃᑯᐊ ᒥᔅᑕ ᕉᔾᐲᔅᐹ, ᑖᓐᓇ 

ᐊᖓᔪᖅᑳᕆᔭᐅᔪᖅ ᐊᒻᒪᓗ ᒥᔅᑕ ᑖᓂᐅ ᕼᐄᓪᒪᓐ, 

ᑖᓐᓇ ᑐᖓᓕᕆᔭᐅᔪᖅ ᐊᖓᔪᖅᑳᖅ ᑐᖓᓕᖓ 

ᐅᐃᕖᒃᑯᑦ ᐃᓕᓐᓂᐊᖅᑐᓕᕆᔨᒃᑯᓐᓂ, ᔭᓂᐳ ᑰᓪᐸ 

ᑲᑎᒪᔨᐅᖃᑕᐅᔪᖅ ᐊᒻᒪ ᒥᓯᐅᓪ ᐹᑦᕕᓐ. ᑖᓐᓇ 

ᐅᐃᕖᒃᑯᑦ ᐊᖓᔪᖅᑳᕆᔭᐅᑲᐃᓐᓇᖅᑐᖅ ᑕᕝᕙᓂ 

ᐅᐃᕖᒃᑯᑦ ᐃᓕᓐᓂᐊᕐᕕᖓᓐᓂ. ᐱᒃᑯᒋᓚᕗᑦ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᖕᒧᑦ 

ᑐᓐᖓᓱᑦᑎᐊᕆᑦᑎ. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᐃᖃᓗᐃᑦ−ᑕᓯᓗᒃ, ᒥᔅᑐ ᔪᐊᔾ ᕼᐃᒃᔅ. 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᒥᓂᔅᑕ ᖁᐊᓴ 

ᐃᓕᓴᖅᓯᕋᑖᑦᑎᐊᖅᑑᒐᓗᐊᖅ ᑭᓯᐊᓂ 

ᐃᓕᓴᖅᓯᑦᑕᐃᓕᒪᒃᑲᓐᓂᕋᓱᖃᑦᑕᕋᓗᐊᖅᑐᖓ 

ᑭᓯᐊᓂ ᐱᕕᖃᕐᓂᓐᓂ. 

 

ᒥᓂᔅᑕ ᐅᖃᕋᑖᑦᑎᐊᖅᑎᓪᓗᒍ ᒥᓯᐅᓪ ᐹᑦᕕᓐ, ᑖᓐᓇ 

ᐊᖓᔪᖅᑳᖑᑐᐃᓐᓇᖅᑐᖅ ᐅᐃᕖᒃᑯᑦ 

ᐃᓕᓐᓂᐊᖅᑐᓕᕆᔨᒃᑯᓐᓂ. ᑖᓐᓇ 

ᐃᒃᓯᕙᐅᑕᕆᔭᐅᓚᐅᖅᓯᒪᓪᓗᓂ ᐅᐃᕖᒃᑯᑦ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᑖᓐᓇ 

ᐱᓕᕆᔭᕆᐊᓕᒻᒪᕆᐅᑎᓪᓗᒍ ᐃᓐᓄᓚᐅᕐᒪᒍ. 

 

ᐃᓕᓴᕆᔪᒪᓪᓗᒍᓗ ᓘᒃ ᕗᕇᔅᕗᐊ ᖃᐅᔨᒪᔪᖓ 

ᐊᒃᓱᕈᕐᓂᕆᖃᑦᑕᖅᑕᖏᓐᓂᒃ ᕿᑐᕐᖓᑦᑎᓐᓂ 

ᐃᓕᓐᓂᐊᕐᕕᖕᒥᑦ.  

 

ᑖᓂᐅ ᕼᐃᓪᒥᓐ, ᑖᓐᓇᓗ ᑐᑭᓯᐅᒪᑦᑎᐊᖅᐸᕋ 

ᐱᓕᕆᓂᕆᖃᑦᑕᖅᑕᖓ ᐊᒻᒪᓗ ᐅᖃᖅᑏ. 

 

>>ᐃᓪᓚᖅᑐᑦ  

 

ᐃᓕᓴᕆᔪᒪᒻᒪᕆᒃᑭᓪᓗᒍ ᓴᓂᓪᓕᕋ ᒥᔅ ᔭᓂᐳ ᑰᓪᐸ. 

ᑖᓐᓇ ᐅᐃᕖᒃᑯᑦ ᐃᓕᓐᓂᐊᖅᑐᓕᕆᔨᒃᑯᖏᓐᓂ 

ᐃᓐᓄᒋᐊᑦ ᐱᓕᕆᐊᖑᔭᕆᐊᖃᖅᑐᑦ. 

 

ᑕᖃᓱᐃᑦᑑᓪᓗᑎᒃ ᐱᓕᕆᖃᑦᑕᕐᒪᑕ ᑭᒡᒐᖅᑐᐃᓪᓗᑎᒃ 

ᐅᐃᕖᒃᑯᑦ ᐃᓕᓐᓂᐊᕐᓂᖏᓐᓂᓪᓗ, 

ᓄᓇᓕᖏᓐᓂᓪᓗ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑐᓐᖓᓱᒋᑦᑎ ᒪᓕᒐᓕᐅᕐᕕᖕᒧᑦ. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ.  

 

ᐅᕙᖓᑦᑕᐅᖅ ᐃᓕᓴᖅᓯᔪᒪᖕᒥᒐᒪ. 

ᒪᓕᒐᓕᐅᖅᑎᐅᖃᑎᒃᑲ ᒪᓕᒐᓕᐅᖅᑎᐅᖃᑎᔅᓯᓐᓂᒃ 

ᐅᓪᓗᒥ ᓇᓪᓕᐅᑎᓯᒪᔪᖃᕐᒪᑦ. ᑖᓐᓇ 

ᓇᓪᓕᐅᓂᖅᓯᐅᑦᑎᐊᖁᕙᕋ, ᒥᔅᑐ ᔪᐊᔾ ᕼᐃᒃᔅ.  

>>ᐸᑦᑕᑐᖅᑐᑦ 

 

ᑲᔪᓯᓗᑕ. 6. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ 

ᐃᖃᓗᐃᑦ−ᓂᐊᖁᓐᖒᑦ, ᒥᔅ ᐹᑦ ᐊᕐᓇᒃᑲᖅ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 753 - 4(3): ᓄᓇᕗᑦ ᓯᓚᑦᑐᓴᕐᕕᒻᒥ 

ᒪᓕᒐᓕᕆᓂᕐᒧᑦ ᐃᓕᓐᓂᐊᕈᑎᒃ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ.  

 

ᑖᒃᑯᐊ ᓄᓇᕗᒻᒥ ᓯᓚᑦᑐᖅᓴᕐᕕᖕᒧᑦ ᒥᓂᔅᑕ 

ᐊᐱᖅᑯᑎᔅᓴᖃᖅᑐᖓ. 

 

ᐅᓪᓗᑐᐃᓐᓇᐅᓚᐅᖅᑐᒥ ᒪᓕᒐᓕᐅᕐᕕᒃ 

ᑲᑎᒪᓂᖓᓐᓂ ᒥᓂᔅᑕ ᑐᓴᖅᑎᑦᑎᓚᐅᕐᒪᑦ 25-ᒎᑦ 

ᐃᓄᐃᑦ ᐊᖏᖅᑕᐅᓯᒪᖕᒪᑕ ᑕᕝᕗᖓ 

ᒪᓕᒐᓕᕆᓂᕐᒧᑦ ᐃᓕᓐᓂᐊᕐᓂᖓᓐᓄᑦ. ᒥᓂᔅᑕ 

ᑖᒃᑯᐊ ᐊᖏᖅᑕᐅᔪᕕᓃᑦ ᐊᑎᖏᑦ 

ᐅᖃᐅᓯᐅᓂᐊᖅᐹᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒥ ᓯᓚᑦᑐᖅᓴᕐᕕᖕᒧᑦ 

ᒥᓂᔅᑑᔪᖅ, ᒥᔅᑐ ᐹᓪ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᒡᓗ ᒪᓕᒐᓕᐅᖅᑎᐅᖃᑎᒐ, ᑖᔅᓱᒥᖓ 

ᖃᐅᒋᐊᕈᒪᔪᐊᓐᓅᖕᒪᑦ ᐅᐱᒋᑦᑎᐊᖅᐸᒃᑲᐃᓛᒃ 

ᑖᒃᑯᐊ ᐆᒃᑐᓚᐅᖅᑐᐃᑦ ᐊᒥᓱᒻᒪᕆᐅᕐᒪᑕ. 86-

ᒪᕆᐅᓚᐅᕐᒪᑕ ᐆᒃᑐᕋᓱᒃᑐᐃᑦ ᑖᒃᑯᐊ 

ᒪᓕᒐᓕᕆᓂᕐᒧᑦ ᐃᓕᓐᓂᐊᕐᓂᐊᖅᑐᐊᐲᑦ.  

 

ᑕᐃᒪ ᒪᓕᒐᓕᐅᖅᑎᐅᖃᑎᒪ ᐊᐱᖅᑯᑎᐊ ᒥᒃᓵᓄᑦ. 

ᑕᐃᒪ 10-ᒪᕇᑦ ᑖᒃᑯᐊ ᒐᕙᒪᒃᑯᓐᓃᓐᖔᖅᑐᐃᑦ 

ᒐᕙᒪᒃᑯᓐᓂ ᒫᓐᓇ ᓴᓇᔪᐃᑦ 10-ᖑᔪᐃᑦ. ᑖᒃᑯᐊ 

ᐊᖏᖅᑕᐅᓯᒪᔪᑦ ᑖᒃᑯᐊ 10-ᒪᕆᐅᖕᒪᑕ 

ᐅᐱᒋᑦᑎᐊᖅᑕᕗᑦ ᐊᒻᒪᓗ ᑖᒃᑯᐊ 

ᓄᓇᕗᑦ ᒐᕙᒪᒃᑯᓐᓂ ᓴᓇᔪᐃᑦ ᑎᓴᒪᐅᓚᐅᖅᑐᑦ 

ᐃᓅᓪᓗᑎᒃ. ᒐᕙᒪᒃᑯᓐᓂ ᓴᓇᔪᐃᑦ ᑭᓯᐊᓂ ᑖᒃᑯᐊ 

ᑕᓪᓕᒪᐅᔪᐃᑦ ᑕᐃᒪ ᓄᓇᕗᑦᒥᐅᑕᐅᓪᓗᑎᒃ 

ᐅᐱᒋᑦᑎᐊᖅᑕᒃᑲ ᑖᒃᑯᐊ ᐊᖏᖅᑕᐅᔪᓐᓇᓚᐅᕐᒪᑕ 

ᐊᒻᒪ ᐱᔪᒃᓴᑦᑎᐊᖅᖢᑎᒃ.  

 

ᑖᒃᑯᐊ ᐊᑎᖏᑦ 

ᓇᓗᓇᐃᖅᑕᐅᑦᑎᐊᕈᓐᓇᑦᑎᐊᖅᑐᒃᓴᐅᔪᐃᑦ. ᒫᓐᓇ 

ᓇᓗᓇᐃᕈᒪᓐᖏᑕᕋᓗᐊᒃᑲ ᑭᓯᐊᓂ 

ᓇᓗᓇᐃᖅᑕᐅᓂᐊᕐᒥᔪᐃᑦ ᓇᓗᓇᓐᖏᑦᑐᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ. ᓄᖅᑲᓚᐅᖅᑳᖅᑎᓐᓇᖓ 

ᑕᐃᒪ ᓯᑎᐱᕆᒥ ᑖᒃᑯᐊ ᐱᒋᐊᓛᕐᒪᑕ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐹᑦ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒡᓗ ᑭᐅᒐᕕᑦ. ᑐᓴᒐᒃᓴᓕᐊᖑᔪᐃᑦ 

ᓄᓇᕗᒻᒥ ᓯᓚᑦᑐᖅᓴᕐᕕᖕᒥᒃ ᓄᑖᒥᒃ ᒪᓕᒐᓕᕆᓂᕐᒧᑦ 

ᐃᓕᓐᓂᐊᕈᑎᒥᒃ ᐅᖃᖅᓯᒪᔪᖅ, “ᐊᒥᓲᓂᖅᓴᐅᓕᕈᑎᒃ 

ᒪᓕᒐᓕᕆᓂᕐᒧᑦ ᐃᓕᓐᓂᐊᖅᓯᒪᔪᐃᑦ ᐃᓄᐃᑦ, 

ᓂᕆᐅᒋᔭᐅᕗᖅ ᐊᓯᖏᑦ ᒪᓕᒐᓕᕆᔾᔪᑕᐅᕙᒃᑐᑦ 

ᑐᑭᑖᖅᐸᓪᓕᐊᓂᐊᕐᒪᑕ ᒐᕙᒪᖃᕐᕕᒋᔭᖁᑎᑦᑎᓐᓂ, 

ᓲᕐᓗ ᓇᖕᒥᓂᕆᔭᓄᑦ ᒪᓕᒐᐃᑦ ᐊᒻᒪᓗ ᐃᓚᔮᕇᓄᑦ 

ᒪᓕᒐᐃᑦ.” ᐅᖃᖅᑏ, ᑕᒪᓐᓇ ᖁᕕᐊᒋᑦᑎᐊᖅᑕᕋ.  

 

ᑭᓯᐊᓂᑦᑕᐅᖅ ᑕᑯᓐᓇᓐᖑᐊᖅᐳᖓ 

ᐅᕙᖓᑑᕙᓪᓚᐃᖏᓐᓇᒪ ᐃᓱᒪᓪᓗᖓ ᖃᓄᐃᒻᒪᑦ 

ᑕᒪᑐᒥᖓ ᐃᓕᓐᓂᐊᕐᓂᐊᖅᑐᐃᑦ 

ᐱᖓᔪᓪᓗᐊᑲᓴᖏᑦ ᐃᓄᓪᓚᑦᑖᒍᓐᖏᒻᒪᑕ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᖃᓄᐃᒻᒪᑦ ᑕᐃᒪᐃᒻᒪᖔᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒧᑦ ᓯᓚᑦᑐᖅᓴᕐᕕᖕᒧᑦ 

ᒥᓂᔅᑑᔪᖅ, ᒥᔅᑐ ᐹᓪ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎᑦᑎᔩ, ᑕᐃᒪᐃᓛᒃ ᑲᑎᖦᖢᒋᑦ ᑖᒃᑯᐊ 

25−ᖑᓚᐅᕐᒪᑕ ᐊᖏᖅᑕᐅᔪᐃᑦ ᐊᒻᒪᓗ 

18−ᖑᓪᓗᑎᒃ ᑖᒃᑯᐊ ᐃᓄᐃᑦ. ᑭᓯᐊᓂ 

ᖃᐅᔨᒪᑦᑎᐊᕆᐊᖃᕐᒥᒐᑦᑕ ᑕᒪᒃᑯᐊ ᓱᓇᑐᐃᓐᓇᐃᑦ 

ᐃᓕᓐᓂᐊᕈᑎᒃᑯᑦ ᐋᖅᑭᖃᑦᑕᖅᑕᕗᑦ 

ᓄᓇᕗᑦᒥᐅᑕᓕᒫᓄᑦ ᒪᑐᐃᖓᓲᖑᖕᒪᑕ. 

ᒪᑐᐃᖓᓂᖓ ᑖᓐᓇ ᓄᓇᕗᑦᒥᐅᑕᓕᒫᓄᑦ 

ᑕᐃᒪᓐᓇᐃᒪᓪᓗ. ᑖᒃᑯᐊ ᓂᕈᐊᖅᑏᑦ ᓂᕈᐊᓲᑦ  

ᒪᑯᓂᖓ ᑭᒃᑯᑦ ᐃᓚᐅᓂᐊᕐᒪᖔᑕ, 

ᕿᒥᕐᕈᐊᑦᑎᐊᓪᓚᕆᖃᑦᑕᕐᒪᑕ ᐊᒻᒪᓗ ᑖᒃᑯᐊ 

ᒪᓕᒐᓕᕆᓂᕐᒧᑦ ᖃᐅᔨᓴᖅᑕᐅᑦᑎᐊᕌᓪᓚᓚᐅᖅᖢᑎᒃ. 

ᑕᒪᒃᑯᐊ ᑕᕝᕙ ᐃᓯᖅᑎᑕᐅᔪᓐᓇᕐᒪᑕ ᐃᒪᓐᓇ 

ᐱᔪᓐᓇᑦᑎᐊᖅᑐᓂᒃ. 

 

ᐅᖃᓐᖏᑦᑐᖓ ᐊᓯᖏᑦ ᐱᔪᓐᓇᖏᑦᑐᑦ ᑭᓯᐊᓂ 

ᐊᔾᔨᒌᓐᖏᑦᑐᓂᒃ ᖃᐅᔨᒪᔭᕆᐊᖃᖅᓯᒪᓪᓘᖕᒪᑕ. 

ᑭᓯᐊᓂ ᐅᖃᕈᓐᓇᖅᑐᖓ ᓄᓇᕗᑦᒥᐅᑕᓕᒫᓄᑦ 

ᒪᑐᐃᖓᓂᖓᓂᒃ ᑖᓐᓇ ᐅᔾᔨᕆᔪᒃᓴᐅᖅᑲᐅᕗᖅ 

ᒪᓕᒐᓕᐅᖅᑎᐅᖃᑎᒐ ᐅᐃᕖᑎᑐᑦ 

ᐅᖃᓪᓚᒍᓐᓇᖦᖤᕋᒪ . . .  

 

>>ᐃᓪᓚᖅᑐᑦ 

 

. . . ᐃᓄᒃᑎᑐᓪᓗ ᖃᓪᓗᓈᑎᑐᓪᓗ ᓄᓇᕗᑦᒥᐅᑕᐃᑦ 

ᑖᓐᓇ ᐅᖃᐅᓯᖓ. ᑕᐃᒪᓐᓇᐃᑦᑎᐊᓪᓚᕆᖕᒥᔪᖅ 

ᐃᓕᓐᓂᐊᕆᐊᖃᑦᑕᕐᓂᐊᖅᑐᐃᑦ. ᑭᓯᐊᓂ 

ᐅᐱᒋᑦᑎᐊᖅᑕᒃᑲ 18−ᒪᕆᐅᖕᒪᑕ ᑕᒫᓂ 

ᐃᓕᓐᓂᐊᕐᓂᐊᖅᑐᐃᑦ ᒪᓕᒐᓕᕆᓂᕐᒧᑦ ᐃᓄᐃᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᕆᓂᐊᖅᑕᕋᓗᐊᕋ ᒥᓂᔅᑕ, ᐃᓛᒃ 

ᑕᐃᒍᑲᐃᓐᓇᒐᓛᑦᑕᕐᓄᑦ ᑐᑭᓯᒃᑲᓐᓂᕈᒪᔭᕐᓂᒃ.  

 

ᑐᓴᕈᑎᓕᐊᖑᔪᐃᑦ ᓯᓚᑦᑐᖅᓴᕐᕕᖕᒥᒃ ᓄᑖᖑᔪᒥᒃ 

ᒪᓕᒐᓕᕆᓂᕐᒧᑦ ᐃᓕᓐᓂᐊᕈᑎᒥᒃ ᐅᖃᖅᓯᒪᖕᒪᑦ,  

“ᐃᓕᓐᓂᐊᖅᑏᑦ ᑮᓇᐅᔭᑎᒍᑦ 

ᐃᑲᔪᖅᑕᐅᔪᓐᓇᑐᐃᓐᓇᕆᐊᓖᑦ ᓄᓇᕗᒻᒥ 

ᐃᓕᓐᓂᐊᖅᑎᓄᑦ ᓄᓇᕗᑦ ᒐᕙᒪᒃᑯᑦ 

ᐃᓄᓕᕆᔨᒃᑯᖏᓐᓂᒃ ᐅᕝᕙᓘᓐᓃᑦ ᐊᖅᑯᑎᖃᕐᓗᑎᒃ 

ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐊᕕᒃᑐᖅᓯᒪᔪᓂ.”  

 

ᒥᓂᔅᑕ ᓇᓗᐃᖅᓯᒋᐊᕈᓐᓇᖅᐹ ᖃᔅᓯᑦ ᑖᒃᑯᓇᓐᖓᑦ 

25−ᖑᔪᓂᒃ ᐊᖏᖅᑕᐅᓚᐅᖅᑐᑦ ᓄᓇᕗᑦ 

ᒐᕙᒪᒃᑯᖓᓐᓂ ᐃᖅᑲᓇᐃᔭᖅᑎᐅᖕᒪᖔᑕ  

ᐊᑭᓕᖅᓱᖅᑕᐅᓗᑎᒃ ᐃᓕᓐᓂᐊᓂᕐᒧᑦ 

ᓄᖅᑲᖔᖅᑎᑕᐅᓂᕐᒧᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒥ ᓯᓚᑦᑐᖅᓴᕐᕕᖕᒧᑦ 

ᒥᓂᔅᑑᔪᖅ, ᒥᔅᑐ ᐹᓪ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᒡᓗ ᖃᐅᔨᒋᐊᒃᑲᓐᓂᕈᒪᖕᒪᑦ 

ᒪᓕᒐᓕᐅᖅᑎᐅᖃᑎᒐ. ᑕᐃᒪ ᐅᖃᖅᑲᐅᑎᓪᓗᖓ, 

10−ᖑᖕᒪᑕ ᑖᒃᑯᐊ ᓄᓇᕗᑦ ᒐᕙᒪᒃᑯᓐᓂ ᓴᓇᔩᑦ 

ᐊᖏᖅᑕᐅᓯᒪᔪᐃᑦ. ᑖᒃᑯᐊ 10−ᖑᔪᐃᑦ ᑕᐃᒪ 

ᐊᖏᖅᑕᐅᓯᒪᔪᑦ ᓄᓇᕗᑦ ᒐᕙᒪᒃᑯᓐᓂ ᐃᑲᔫᑎᓄᑦ 

ᐃᓕᓐᓂᐊᕐᓂᕐᒧᑦ ᓄᖅᑲᖔᑲᐃᓐᓇᕐᓂᕐᒧᑦ 

ᐊᖏᖅᑕᐅᓯᒪᔪᐃᑦ ᑮᓇᐅᔭᓕᐅᖅᑕᖏᑦᑕ ᐃᓚᖓᒍᑦ 

ᑲᔪᓯᑎᑕᐅᓂᐊᖅᑐᑦ.  

 

ᑭᐅᑦᑎᐊᕋᓗᐊᖅᐸᕋᓗᑭᐊᖅ ᑖᔅᓱᒧᖓ. ᑖᓐᓇ 

ᓇᐃᖦᖢᒍ ᑭᐅᒐᒃᑯ. ᐅᖃᖅᑲᐅᑎᓕᓗᖓᐃᓛᒃ, 

ᐅᖃᒃᑲᓐᓂᕈᒃᑯ ᑕᐃᒪ 10−ᖑᖕᒪᑕ ᑖᒃᑯᐊ ᓄᓇᕗᑦ 

ᒐᕙᒪᒃᑯᓐᓄᑦ ᓴᓇᔩᑦ ᐊᖏᖅᑕᐅᓯᒪᔪᐃᑦ. 

9−ᖑᓪᓗᑎᒃ ᑮᓇᐅᔭᓕᐅᖅᑕᖓᓄᑦ ᐃᓚᖓᓂᒃ 

ᑲᔪᓯᑎᑕᐅᓂᐊᖅᑐᐃᑦ. ᑕᐃᒪᓐᓇ ᑖᓐᓇ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐊᑐᐊᒐᖅ ᓴᓇᓂᕐᒧᑦ 

ᑐᕌᖓᔪᖅ ᒪᓕᒃᖢᒍ ᑕᐃᒪᓐᓇᐃᑦᑐᓐᓇᑦᑎᐊᕐᒪᑕ.  

 

ᐊᒻᒪᓗ ᑕᒪᒃᑯᐊ ᓄᓇᕗᑦ ᒐᕙᒪᒃᑯᓐᓂ ᓴᓇᔩᑦ 

ᐃᓕᓐᓂᐊᕐᓂᕐᒧᑦ ᓴᓇᓐᖏᓚᐅᐱᓪᓚᒍᒪᒍᑎᒃ ᑕᒫᓂ 

ᐊᑯᓐᓂᖓᓂᒃ 50 ᐳᓴᒥᒃ 80 ᐳᓴᒧᑦ ᑮᓇᐅᔭᖓᓂᒃ  

ᑮᓇᐅᔭᓕᐅᖅᑕᕕᓂᐊᓂᒃ. ᑖᒃᑯᐊ 

ᑲᔪᓯᑎᑦᑎᔪᓐᓇᕐᒪᑕ. ᑕᐃᒪᓐᓇᐃᓐᓂᐊᕐᒥᔪᑦ ᑖᒃᑯᐊ 

9-ᖑᔪᐃᑦ. ᐊᖏᖅᑕᐅᓯᒪᔪᐃᑦ ᓄᓇᕗᑦ ᒐᕙᒪᒃᑯᓐᓂ 

ᓴᓇᔨᐅᔪᐃᑦ ᑖᔅᓱᒧᖓ ᐃᓕᓐᓂᐊᖅᑎᓪᓗᒋᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᓇᑦᑎᓕᖕᒧᑦ, ᒥᔅᑐ ᐃᒥᓗᐊᓄ 

ᕿᓐᖑᖅ.  

 

ᐊᐱᖅᑯᑦ 754 - 4(3): ᕿᑎᕐᒥᐅᓄ ᖃᖓᑕᓲᒃᑯᑦ 

ᑐᐊᕕᕐᓇᖅᑐᓕᕆᓂᖅ (ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᑎᒍᑦ) 

ᐊᐱᖅᑯᑎᒋᓂᐊᖅᑕᒃᑲ ᒥᓂᔅᑕᖓᓐᓄᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ.  

 

ᔫᓂ 2016-ᖑᑎᓪᓗᒍ, ᒐᕙᒪᒃᑯᑦ 

ᓴᖅᑭᑦᑎᓚᐅᖅᓯᒪᖕᒪᑕ ᑐᑦᓯᕋᐅᑎᓂᒃ ᓲᕐᓗ 

ᐱᔪᒪᓇᓱᒍᑎᓂᒃ ᑲᓐᑐᓛᓄᑦ ᖃᖓᑕᓲᑦ 

ᐅᓯᖃᑦᑕᕐᓂᐊᕐᓗᓂ ᑐᐊᕕᕐᓇᖅᑐᓂ ᕿᑎᕐᒥᐅᓂ. 

ᑲᓐᑐᓛᓂᒃ ᐱᒍᒪᓇᓱᒍᑎ ᒪᑐᓚᐅᖅᓯᒪᔪᖅ ᐋᒍᓯ 3, 

2016. ᐊᐃᐳᕈᒥᓗ ᐊᕐᕌᒍᒋᔭᑦᑎᓐᓂ ᓄᑖᕐᒥᒃ 

ᑲᓐᑐᓛᒥᒃ ᑐᓂᓯᓚᐅᖅᑐᑦ ᐅᓯᖃᑦᑕᕐᓂᐊᖅᑐᑦ 

ᑐᐊᕕᕐᓇᖅᑐᒃᑯᑦ, ᐅᓯᖃᑦᑕᖅᑎᓂ ᕿᑎᕐᒥᐅᓂ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᓇᓕᐅᒃ ᑲᒻᐸᓂ 

ᐅᕝᕙᓘᓐᓃᑦ ᑲᒻᐸᓂᐅᔪᑦ ᐊᖏᖅᑕᐅᓐᓂᕐᒪᖔᑕ 

ᓄᑖᕐᒥᒃ ᑲᓐᑐᓛᒃᑖᖅᑎᑕᐅᓪᓗᑎᒃ 

ᐅᓯᑲᑦᑕᖃᑦᑕᕐᓂᐊᕐᒪᑕ ᐋᓐᓂᐊᖅᑐᓂᒃ 

ᑐᐊᕕᕐᓇᖅᑐᒃᑯᑦ ᖃᖓᑕᓲᒃᑯᑦ ᕿᑎᕐᒥᐅᓂ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᒥᓂᔅᑐ, ᒥᔅᑐ 

ᔪᐊᔾ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᐅᖃᖅᑎ ᖃᐅᔨᒪᔪᖓ ᑲᓐᑐᓛᒃ 

ᑐᓂᔭᐅᓚᐅᕐᒪᑦ ᑭᓯᐊᓂ ᐃᓗᓕᑯᓘᔭᖃᖅᑐᓂᒃ 

ᑲᓐᑐᓛᓂᒃ ᐱᓯᒪᓐᖏᓐᓇᒪ ᑭᓇᒃᑯᑦ 

ᓵᓚᒃᓴᕐᓂᕐᒪᖔᑕ. ᑖᒃᑯᐊᓗ ᑐᓴᖅᑎᑕᐅᓕᕐᓂᕐᒪᖔᑕ 

ᖃᐅᔨᒪᓐᖏᑦᑐᖓ. ᖃᐅᔨᒋᐊᕐᑲᕐᓂᐊᖅᑕᕋ 

ᑐᓴᖅᑎᓐᓂᐊᕐᓗᒍᓗ ᒪᓕᒐᓕᐅᖅᑎ. ᖁᔭᓐᓇᒦᒃ, 

ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐃᒥᓕᐊᓐᓄ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔨ. ᑖᓐᓇ ᒪᓐᓇ 

ᐱᓯᒪᓐᖏᑦᓱᕆᒻᒪᒍ ᑖᓐᓇ 

ᐊᐱᖅᑯᑎᒋᓂᐊᖅᑕᕋᓗᐊᕋ ᑭᐅᓵᕐᒪᒍ. 

ᑭᖑᓪᓕᖅᐹᒧᑦ.  

 

(ᑐᓵᔨᑎᒍᑦ) ᐅᐃᒍᐊᒍᑦ 1.13 ᒐᕙᒪᒃᑯᑦ 

ᑐᒃᓯᕋᐅᑎᖏᓐᓂ ᐱᔪᒪᓇᓱᒍᑎᒧᑦ ᐅᖃᖅᓯᒪᖕᒪᑕ 

ᐃᒪᓐᓇᐃᓕᖓᓪᓗᓂᐊᐃᑦ, ᑐᒃᓯᕋᐅᑎᓂᒡᒎᖅ 

ᐱᓇᓱᖕᒪᑕ 

ᑖᒃᑯᓂᖓ ᖃᖓᑕᓲᒧᑦ ᐊᑕᐅᓯᓕᐅᓐᖏᑦᑐᒧᑦ 

ᐅᓯᖃᑦᑕᕐᓂᐊᕐᓗᑎᒃ ᖃᖓᑕᓲᒧᑦ ᓱᐴᔫᖅᑐᒥᒃ 

ᐊᑐᕐᓗᑎᒃ. ᑕᐃᒪᓐᓇ ᑕᐃᒧᓐᖔᕇᖅᐸᕋ 

ᐅᖃᖅᑕᕕᓂᖓ. ᒥᓂᔅᑕ ᓇᓗᓇᐃᖅᓯᔪᓐᓇᖅᐸᑦ 

ᖃᓄᐃᑦᑐᓂᒃ ᖃᖓᑕᓲᒥᒃ ᐊᑐᕐᓂᐊᖅᐸᑦ 

ᑐᐊᕕᕐᓇᖅᑐᓕᕆᔨᐅᓗᓂ ᐅᓯᒃᑲᑦᑕᖅᑎᐅᓗᓂ 

ᐋᓐᓂᐊᖅᑐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑐ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑐ ᔪᐊᔾ 

ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᐃᖅᑲᐅᒪᔭᒃᑯᑦ ᐅᓂᒃᑳᕐᕕᐅᑎᓪᓗᖓ ᑖᓐᓇ 

ᖃᖓᑕᓲᖅ ᑖᓐᓇᑦᑕᐃᓐᓇᖅ ᐊᑐᖅᑕᐅᖃᑦᑕᖅᑐᑦ 

ᐊᔾᔨᑐᐃᓐᓇᖓᓂᒃ ᐊᑐᕐᓂᐊᖅᑐᑦ ᑭᖕ ᐃᐊ 350 

ᐃᖃᓗᒃᑑᑦᑎᐊᕐᒥ ᖃᖓᑕᖃᑦᑕᖅᑐᖅ ᑭᖕ ᐃᐊ 200 

ᔭᓗᓇᐃᒦᓐᖔᕐᓗᓂ ᐊᒻᒪᓗ ᒪᕐᕈᓕᒃ 

ᐊᑐᖅᑕᐅᖃᑦᑕᕐᓗᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑐ ᔫ ᐃᓄᒃ.  

 

ᐊᐱᖅᑯᑦ 755 - 4(3): ᐃᖏᕐᕋᔪᓕᕆᓂᕐᒧᑦ 

ᐃᓗᐊᓐᖏᓕᐅᕈᑦ ᐃᖃᓗᐃᑦ 

ᖃᖓᑕᓲᖃᕐᕕᖓᓂ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᐅᖃᐅᓯᖃᖅᑲᐅᒐᒪ ᒪᓕᒐᓕᐅᖅᑎᑦ ᐅᖃᐅᓯᖏᑦᑎᒍᑦ 

ᐃᓱᒫᓘᑎᒋᔭᐅᔪᒥᒃ ᐊᒻᒪᓗ ᐃᓱᒫᓘᑎᒋᖃᑦᑕᖅᑕᓐᓂᒃ 

ᑕᒪᒃᑯᐊ ᐃᖃᓗᖕᓄᑦ ᑎᑭᑉᐸᓪᓕᐊᔪᑦ ᕿᑭᖅᑖᓗᖕᒥ  

ᓄᓇᓕᖕᓂᒃ ᒥᑭᓐᓂᖅᓴᐅᔪᓃᓐᖔᖅᑐᑦ. 

ᓇᓕᐊᒃᑰᕐᓂᖏᑦ ᒪᓕᒃᖢᒋᑦ 

ᐊᔾᔨᒌᓐᖏᑎᑕᐅᖃᑦᑕᕐᓂᖏᑦ ᑕᐃᒃᑯᐊ 

ᑐᓵᑦᑎᐊᖅᑲᐅᖕᒪᒋᒃ ᒥᓂᔅᑕᐅᑉ ᐃᖏᕐᕋᔪᓕᕆᓂᕐᒧᑦ 

ᐊᒻᒪᓗ ᐱᕙᓪᓕᐊᔪᓕᕆᓂᕐᒧᑦ. ᒥᓂᔅᑕᐅᔪᒧᑦ 

ᐊᐱᖅᑯᑎᖃᕈᒪᔪᖓ.  

 

ᓯᕗᓪᓕᖅᐹᒥ ᐊᐱᕆᓚᐅᕐᓚᖓ ᑖᓐᓇᐅᓇ 

ᐋᖅᑭᒃᓯᒪᓂᕆᔭᖓ ᐊᔾᔨᒌᓐᖏᑎᑕᐅᓂᖏᑦ 

ᐃᖏᕐᕋᔪᓕᕆᔨᒃᑯᑦ ᐱᕙᓪᓕᐊᔪᓕᕆᔨᒃᑯᑦ 

ᐱᓕᕆᕝᕕᖓᓐᓂᒃ ᐋᖅᑭᒃᑕᐅᔫᖅ? 

ᑕᐃᒪᐃᑎᑕᐅᔪᕐᖑᓈ ᐱᓕᕆᕝᕕᓯᓐᓂᒃ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ  

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᒫᓂᑲ 

ᐃᐊᓪ−ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ ᐊᒻᒪ ᖁᔭᓐᓇᒦᖅᓱᒍ ᑖᓐᓇ ᑕᒪᑦᓱᒥᖓ 

ᐊᐱᖅᓱᕐᒪᑦ. ᓯᕗᓪᓕᖅᐹᒥ ᑕᐃᓐᓇ 

ᐅᖃᐅᓯᕆᖅᑲᐅᔭᐃᑦ ᓇᓗᓇᐃᕐᓗᖓ. ᒪᒥᐊᑦᑐᒪᕗᖓ 

ᑕᐃᒫᒃ ᐊᑦᑐᐊᔭᐅᓂᖃᓚᐅᕐᒪᑦ ᐃᑭᒪᔪᒥᒃ ᑕᒫᓂ 

ᐃᖃᓗᐃᑦ ᒥᑦᑕᕐᕕᖓᓂ. 

 

ᐊᒻᒪᓗᑦᑕᐅᖅ ᓇᓗᓇᐃᕈᒪᕗᖓ 

ᖃᖓᑕᓲᒃᑰᖃᑦᑕᖅᑐᓕᒫᑦ. ᑖᒃᑯᐊ ᐅᖃᕐᕕᒋᔪᒪᕙᒃᑲ 

ᓇᓗᓇᐃᕈᑎᓂᒃ ᑎᓕᐅᕈᑎᓂᒃ  ᑐᓂᓯᓯᒪᓕᖅᑐᒍᑦ 

ᑐᓴᓚᐅᖅᓱᑕ ᑕᒪᑐᒥᖓ ᑕᐃᒫᒃ 

ᑐᓴᒃᑲᓐᓂᕈᒪᓐᖏᓐᓇᑦᑕ.  

 

ᐊᒻᒪᓗ ᑭᐅᓗᒍ ᑖᓐᓇ ᒪᓕᒐᓕᐅᖅᑎᐅᖃᑎᒐ, 

ᐊᒥᓱᓂᒃ ᐊᔾᔨᒌᓐᖏᑦᑐᓂᒃ ᒪᓕᒐᕐᓂᒃ ᑲᓇᑕᐅᑉ 

ᒐᕙᒪᒃᑯᖏᓐᓂᑦ ᒐᕙᒪᑐᖃᒃᑯᓐᓄᑦ 

ᒪᓕᒐᐅᓂᕋᖅᑕᐅᔪᓂᒃ ᑖᓐᓇ ᐃᖃᓗᐃᑦ ᒥᑦᑕᕐᕕᖓ 

ᐊᑐᕆᐊᖃᖅᐸᑦᑐᖅ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᑕᐃᒪ ᑖᓐᓇ ᒥᓂᔅᑕ 

ᐅᖃᕋᑖᕋᕕᑦ, ᐅᓄᖅᑐᓂᒡᒎᖅ ᒪᓕᒐᕐᓂᒃ 

ᐊᑐᕆᐊᖃᖃᑦᑕᕐᒪᑕ ᑲᓇᑕᐅᓪᓗ ᒐᕙᒪᒃᑯᖏᓐᓂᑦ 

ᐊᑐᖁᔭᐅᔪᓂᒃ. ᑖᓐᓇ ᐊᔾᔨᒌᓐᖏᑎᑦᑎᓂᖅ ᑲᓇᑕᐅᑉ 

ᒐᕙᒪᒃᑯᖏᓐᓂᑦ ᑕᐃᒪᐃᖁᔭᐅᔪᖅ 

ᓴᐅᒥᓐᓃᓐᖔᖅᐸᑕ ᐅᕘᓈᕆᐊᖃᖅᖢᑎᒃ,  

ᑕᓕᖅᐱᖕᒦᓐᖔᖅᐸᑕ ᐃᓯᑲᐅᑎᒋᔪᓐᓇᖅᖢᑎᒃ. ᑭᐊᑉ 

ᒪᓕᒐᖓᓂᑦ ᑖᓐᓇ ᒪᓕᒃᐸ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. 

ᐱᕙᓪᓕᐊᔪᓕᕆᓂᕐᒧᑦ−ᐃᖏᕐᕋᔪᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅ ᒫᓂᑲ ᐃᐊᓪ−ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ: ᖁᔭᓐᓇᒦᒃ,  

ᐅᖃᖅᑎᑦᓯᔩ. ᒪᒥᐊᓇᖅ ᐃᒡᒋᐊᓪᓗᕈᔪᒃᑲᒪ ᓂᐱᒐ 

ᑕᐃᒫᑦᓯᐊᖑᔪᓴᐅᓐᖏᑦᑑᒐᓗᐊᖅ.  

ᐅᖃᖅᑎᑦᓯᔩ, ᑖᒃᑯᐊᖏᓛᒃ ᑲᓇᐃᑎᐊᓐ 

ᐅᓗᕆᐊᓇᖅᑐᒦᑦᑕᐃᓕᑎᑦᑎᓂᕐᒧᑦ 

ᐊᑐᐊᒐᐅᓂᕋᖅᑕᐅᔪᑦ ᐅᖃᖅᓯᒪᒻᒪᑕ ᑭᓇᑐᐃᓐᓇᖅ 

ᒥᑦᑕᕐᕕᒻᒧᑦ ᐃᖃᓗᓐᓂ, ᐊᔾᔨᒌᓐᖏᒻᒪᑎᒃ. ᒪᑯᐊ 

ᒪᕐᕉᒃ ᓇᓗᓇᐃᖅᑲᐅᔮᒃᑭᒃ, ᓲᕐᓗ ᐆᑦᑑᑎᒋᓗᒍ ᕘᔅᑦ 

ᐃᐊ ᓄᖅᑲᕆᐊᖅᑐᖃᑦᑕᕐᒪᑕ ᑕᕝᕗᖓ. ᑖᓐᓇ 

ᒪᓕᒐᖅ ᐅᖃᐅᓯᕆᕋᑖᖅᑕᕋ 

ᐅᓗᕆᐊᓇᖅᑐᒦᑦᑕᐃᓕᑎᑦᑎᓂᕐᒧᑦ ᒪᓕᒐᖅ. ᑕᐃᒪ 

ᖃᖓᑕᓲᖓᑦ ᑕᒪᐅᖓ ᓄᖅᑲᖅᑲᑦ ᑖᒃᑯᐊ 

ᓂᐅᔭᖅᑐᖅᑐᑦ, ᐃᑭᔭᖅᑐᖅᑐᑦ ᑭᒃᑯᑐᐃᓐᓇᕐᓄᑦ 

ᐅᐸᒐᔅᓴᐅᔪᒧᑦ  ᑕᐃᒪ ᐋᖅᑭᑉᐸᒻᒪᑕ. 

 

ᑖᓐᓇ ᑲᓇᐃᑎᐊᓐ ᓄᐊᑦ ᐅᖃᐅᓯᕆᖅᑲᐅᔭᐃᑦ 

ᑭᒃᑯᑐᐃᓐᓇᕐᓄᑦ ᐅᐸᒐᔅᓴᐅᔪᒨᖃᑦᑕᖅᑐᑦ 

ᐊᒻᒪᓗᑦᑕᐅᖅ ᕙᓯᒃᑰᕆᐊᖃᓕᕌᖓᑕ 

ᑭᒃᑯᑐᐃᓐᓇᕐᓄᑦ ᐃᓕᕋᔅᓴᐅᓐᖏᑦᑑᓂᕋᖅᑕᒧᑦ  

ᐃᓯᕆᐊᖃᓕᕌᖓᑕ. ᑕᐃᒪ ᑕᐃᓐᓇ ᑲᒪᔨᖓᑦ 

ᐸᐃᑉᐹᖏᓐᓂᑦ ᑕᑯᑎᑦᓯᔭᕆᐊᓯᓲᖑᒻᒪᑕ ᓲᕐᓗ 

ᐃᑭᔾᔪᑎᖏᓐᓂᑦ, ᑕᐃᒃᑯᐊ ᑕᑯᔭᐅᔭᕆᐊᖃᓯᓲᖑᒻᒪᑕ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᒥᓂᔅᑕᐅᑉ ᐅᖃᐅᓯᕆᔭᖏᓐᓂᑦ 

ᑐᑭᓯᒋᐊᒃᑲᓐᓂᕈᒪᓪᓗᖓ. ᒥᓂᔅᑕ ᑐᑭᓯᑦᑎᐊᕈᒃᑯ, 

ᐅᖃᖅᑲᐅᖕᒪᑦ ᑎᓕᐅᖅᑑᑎᓂᒎᖅ ᑕᒪᑐᒥᖓᒎᖅ 

ᑐᓴᓚᐅᖅᖢᓂ ᐱᓕᕆᕝᕕᖏᑦ ᑎᓕᐅᖅᑑᑎᒥᑦ  

ᓴᖅᑭᑦᑎᓚᐅᖅᑐᖅ ᑕᐃᒪᐃᑦᑐᖃᖃᑦᑕᕐᓂᐊᕈᓐᓃᕐᒪᑦ. 

ᑕᐃᒪᓐᓇ ᑐᑭᓯᑦᑎᐊᖅᑰᖅᑲᐅᒐᒪ. ᐊᒻᒪᓗ 

ᑐᑭᓯᒋᓪᓗᖓ ᕘᔅᑦ ᐃᐊᒃᑯᒡᒎᖅ ᐅᐸᒃᑕᐅᑦᑕᖏᑦᑐᒧᑦ 

ᓄᖅᑲᖃᑦᑕᕐᒪᑕ. ᑕᐃᒪᐃᒻᒪᑦ ᑐᑭᓯᕗᖓ 

ᖃᖓᑕᓲᒃᑯᕕᓕᐊᑲᐅᑎᒋᔪᓐᓇᖅᑐᑦ.  

ᑲᓇᐃᑎᐊᓐᑯᒡᒎᖅ ᐅᐸᒃᑕᐅᔪᓐᓇᖅᑐᒥᒃ 

ᑭᒃᑯᑐᐃᓐᓇᕐᓄᑦ ᓄᖅᑲᖃᑦᑕᕐᒪᑕ. ᑕᐃᒪᐃᒻᒪᑦ 

ᓄᖅᑲᕆᐊᖃᖃᑦᑕᖅᐳᑦ.  

 

ᑭᓯᐊᓂ ᐅᓇ ᑐᑭᓯᓐᖏᑕᕋ, ᑕᒪᕐᒥᒃ ᐊᑐᖅᓯᒪᓪᓗᒋᑦ 

ᐊᕙᓘᑉ ᐃᓗᐊᓃᑦᑐᐃᓐᓇᐅᒐᓗᐊᕐᒪᑎᒃ. 

ᑭᓇᕈᓗᑐᐃᓐᓇᖅ ᑕᒪᐅᓐᖓᕈᓐᓇᖏᒻᒪᑦ. ᑕᐃᒪᓕ 

ᑕᐃᒪᐃᖏᓐᓇᕆᐊᖃᖅᐸᑦ ᐊᐃᑉᐸᖓ ᓲᕐᓗ 

ᑲᓇᐃᑎᐊᓐᑯᑎᒎᖅᑐᑦ. ᖃᓄᐃᒻᒪᑦ 

ᑎᓕᐅᖅᑑᑎᒥᒃ ᓴᖅᑭᑦᑐᖃᓕᓚᐅᖅᐸᑦ? (ᑐᓵᔨᑎᒍᑦ) 

ᓱᖕᒪᑦ ᑕᐃᒪᓐᓇ ᑎᓕᐅᖅᑑᑎᒥᒃ ᓴᖅᑭᑦᑎᓚᐅᖅᐱᑦ? 

(ᑐᓵᔨᒃᑰᕈᓐᓃᖅᑐᖅ) ᑕᐃᒪᐃᑦᑑᒃᐸᑦ, ᑖᓐᓇ 

ᑐᑭᓯᑦᑎᐊᕈᓐᓃᑳᓪᓚᖕᒥᒐᒃᑯ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᒪᓂᑲ 

ᐃᐊᓪ−ᑲᓇᔪᖅ.  

 

ᐊᖓᔪᖅᑳᖅ ᒪᓂᑲ ᐃᐊᓪ−ᑲᓇᔪᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑖᒃᑯᐊ ᕚᓯᒃᑯᖅᑎᑦᓯᖃᑦᑕᖅᑐᓪᓗ 

ᐃᓕᓐᓂᐊᖅᓯᒪᔭᕆᐊᖃᕐᒪᑕ ᐊᒻᒪᓗᑦᑕᐅᖅ 

ᖃᖓᑕᓲᖅᑎᓕᕆᔩᑦ ᓲᕐᓗ ᑲᓇᐃᑎᐊᓐ ᓄᐊᑦ 

ᐊᒻᒪᓗ ᕘᔅᑦᑎᐊ ᓇᓗᓇᐃᕕᒋᑐᐃᓐᓇᖅᑕᕗᑦ 

ᑕᒪᑐᒥᖓ ᕿᒥᕐᕈᓇᒃᑲᓐᓂᖁᓪᓗᒋᑦ ᒪᓕᒐᐅᔪᓂᒃ. 

ᑕᐃᒪᐃᒃᑲᓐᓂᖁᔨᓇᓐᖏᒻᒪᑦ ᓯᕗᓂᑦᑎᓐᓂ.  

 

ᐊᒻᒪ ᓇᓗᓇᐃᕐᓗᖓ ᒪᓕᒐᓕᐅᖅᑎᐅᖃᑎᓐᓄᑦ 

ᑐᓵᔪᓄᓪᓗ ᐊᐅᒍᓯᒥ ᒥᑦᑕᕐᕕᒃ ᓄᑖᖅ ᐊᑐᓕᕈᑦᑎᒍ 

ᑕᒪᓐᓇ ᑕᐃᒪᐃᑦᑐᖅᑕᖃᕈᓐᓃᕈᒫᖅᑐᖅ 

ᐊᔾᔨᒌᓕᕈᒪᕐᒪᑕ ᑕᒪᒃᑯᐊ ᐅᐸᑦᑕᐅᒍᓐᓇᖅᑐᑦ ᐊᒻᒪ 

ᐅᐸᑦᑕᐅᒋᐊᖃᓐᖏᑦᑐᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ ᓯᒥᐅᓐ 

ᒥᑭᓐᖑᐊᖅ.  

 

ᐊᐱᖅᑯᑦ 756 - 4(3): ᑐᓴᕈᑎᓕᕆᔾᔪᑎᑦ 

ᐅᑭᐅᖅᑕᖅᑐᒥ (ᒥᑭᓐᖑᐊᖅ) 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒧᑦ 

ᓄᓇᓕᖕᓄᑦ ᒐᕙᒪᒃᑯᓐᓄᑦ ᐱᔨᑦᓯᖅᑎᒃᑯᓐᓄᑦ.  

 

ᐅᑭᐊᒃᑯᑦ ᑲᑎᒪᕐᔪᐊᖅᑎᓪᓗᑕ ᐊᐱᖅᑯᑎᒋᓚᐅᖅᓯᒪ 

ᐊᐱᖅᓱᕈᓘᔭᓚᐅᖅᓯᒪᒐᒪ ᒥᓂᔅᑕᒥᒃ 

ᐱᔾᔪᑎᖃᖅᖢᖓ ᑕᓚᕘᓕᕆᓂᕐᒧᑦ ᐅᑭᐅᖅᑕᖅᑐᒥ. 

ᒥᓂᔅᑕ ᖃᐅᔨᒪᖕᒪᑕ ᒐᕙᒪᑐᖃᒃᑯᑦ 



ᓇᒡᒐᔾᔭᐅ, ᔫᓂ 5, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᓴᖅᑎᑦᓯᓚᐅᕐᒪᑕ ᐱᑐᒃᑎᑦᑎᓂᐊᕐᒪᑕᒎᖅ  

ᐃᓱᒪᒐᔪᒡᓗᑎᒃ ᐱᓕᕆᐊᖃᕋᔪᒃᖢᑎᒃ ᑕᐃᒪᓐᓇ 

$500 ᒥᓕᐊᕌᓗᖕᓂᒃ ᑐᓂᓯᓂᐊᖅᑐᑦ ᐊᑐᕐᓗᑎᒃ. 

ᐊᕐᕌᒍ 2021 ᐊᑐᕐᓗᒍ ᓱᒃᑲᓕᑎᑉᐹᓪᓕᖁᓪᓗᒋᑦ 

ᖃᕆᑕᐅᔭᒃᑯᑦ ᐱᑐᕐᕖᑦ ᓄᓇᓕᓐᓂ ᓄᓇᖃᖅᑐᓂᒃ 

ᑲᓇᑕᒥ ᐅᖓᓯᒃᑐᒥ.  

 

ᑕᒪᓐᓇ ᓴᖅᑭᖃᒃᑯ ᒥᓂᔅᑕᒧᑦ ᑐᓴᖅᑎᑦᑎᓚᐅᕐᒪᑦ 

ᒪᓕᒐᓕᐅᕐᕕᒻᒥ ᓄᓇᕗᑦ ᒐᕙᒪᒃᑯᖏᒡᒎᑦ 

ᐃᖅᑲᓇᐃᔭᖃᑎᖃᓕᕐᒪᑕ ᐊᔾᔨᒌᓐᖏᑦᑐᓂᒃ 

ᒐᕙᒪᒃᑯᑦ ᒐᕙᒪᑐᖃᒃᑯᑦ 

ᑮᓇᐅᔭᖅᑖᕐᕕᒋᖃᑦᑕᖅᑕᖓᓐᓂᒃ. 

ᑐᓴᖅᑎᑦᑎᔪᓐᓇᖅᐹ ᒪᓕᒐᓕᐅᕐᕕᒻᒥ ᐅᓪᓗᒥ 

ᖃᓄᑎᒋ ᓯᕗᒧᐊᑦᓯᐊᖅᓯᒪᑎᒋᓕᕐᒪᖔᑕ ᑖᑦᓱᒥᖓ 

ᒐᕙᒪᑐᖃᒃᑯᓐᓂ ᓄᑖᓂᒃ ᑮᓇᐅᔭᓂᒃ 

ᐱᕕᓐᓇᓱᓪᓗᑎᒃ ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑑᔪᖅ, ᒥᔅᑐ ᔫ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓴᔨᒃᑯᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑐᓴᖅᑎᑦᑐᓐᓇᖅᑕᕋ ᑖᓐᓇ 

ᒪᓕᒐᓕᐅᖅᑎ ᐃᖅᑲᓇᐃᔭᖃᑎᖃᕋᑦᑕ ᓱᓕ 

ᑕᐃᒃᑯᓂᖓ ᑐᒃᓯᕋᖅᓯᒪᔪᓂᒃ $500 ᒥᓕᐊᓂᒃ 

ᑮᓇᐅᔭᕆᔭᐅᔪᓂᒃ ᑎᒍᓯᓇᓱᒃᖢᑕ. 

ᑐᒃᓯᕋᐅᑎᓕᐅᖅᓯᒪᓕᖅᑐᒍᑦ ᒫᓐᓇᐅᔪᖅ 

ᐅᓂᒃᑲᐅᓯᕆᓗᐊᕈᓐᓇᖏᓐᓇᒃᑭᑦ ᑭᒃᑯᑦ ᖃᓄᕐᓗ 

ᐃᑲᔪᖅᓱᖅᓯᒪᓕᕐᒪᖔᑎᒍᑦ ᑖᒃᑯᓇᓐᖓᑦ 

ᐅᖃᐅᑎᓯᒪᔭᕋ. ᐅᖃᐅᑎᔪᒻᒥᔭᕋ ᑖᓐᓇ 

ᒪᓕᒐᓕᐅᖅᑎ ᑖᒃᑯᓇᓐᖓᑦ ᑮᓇᐅᔭᓂᒃ 

ᐱᓇᓱᒐᓱᒃᓯᒪᓕᖅᑐᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐄᐳᕈ 9 2017-ᖑᑎᓪᓗᒍ, ᓯᕗᓕᖅᑎ ᐊᒻᒪᓗ 

ᒥᓂᔅᑕᖓᑦ ᓄᓇᓕᓐᓂ ᒐᕙᒪᒃᑯᓐᓄᓪᓗ 

ᐱᔨᑦᓯᖅᑎᒃᑯᑦ ᓵᖓᓄᐊᓚᐅᕐᒪᑕ 

ᐱᖁᔭᓕᐅᖅᑎᕐᔪᐊᑦ ᑲᑎᒪᔨᕋᓛᖁᑎᖏᑦᑕ 

ᑮᓇᐅᔭᓕᕆᔨᒃᑯᑦ ᓈᓚᓐᓂᖃᕐᓗᑎᒃ. ᑲᑎᒪᑎᓪᓗᒋᑦ 

ᑲᑎᒪᔾᔪᑎᒋᔭᐅᑎᓪᓗᒋᑦ ᑮᓇᐅᔭᓕᐅᕋᓱᐊᕐᓂᖅ 

ᐱᕈᖅᓴᐃᓂᖅ ᐅᑭᐅᖅᑕᑐᒥ ᒐᕙᒪᐅᑉ ᐃᓗᐊᓂ.  

 

ᐅᖃᓪᓚᖃᑎᖃᖅᑎᓪᓗᒋᑦ ᑲᑎᒪᔨᕋᓛᓄᑦ ᒥᓂᔅᑕ 

ᐅᖃᓚᐅᖅᓯᒪᒻᒪᑦ, ᓄᓇᕗᑦ ᒐᕙᒪᒃᑯᖏᒡᒎᖅ 

ᖃᐅᔨᓴᐃᖃᑦᑕᖅᓯᒪᓕᕐᒪᑕ ᐊᔾᔨᒌᓐᖏᑦᑐᓂᒃ 

ᓇᓖᕌᕋᑐᓂᒃ ᐊᑐᖅᑕᐅᒍᓐᓇᖅᑐᓂᒃ 

ᐱᐅᓯᒋᐊᖅᑕᐅᖁᓪᓗᒋᑦ ᖃᕆᓴᐅᔭᒃᑯᑦ 

ᓴᒃᑲᓕᑎᑕᐅᒋᐊᖁᓪᓗᒋᑦ ᑕᐃᒃᑯᐊᓗ ᐊᓕᒎᔭᐃᑦ 

ᐅᐊᔭᓕᖅᓱᕐᓗᑎᒃ ᐊᓕᒎᔭᓂᒃ ᐃᒪᒃᑯᑦ ᐊᒻᒪᓗᑦᑕᐅᖅ 

ᐊᑉᐸᓯᑦᑐᒃᑯᑦ ᖁᒻᒧᐊᑦᑎᑕᐅᓯᒪᔪᓂᒃ 

ᑐᓴᖅᑎᑦᑎᔪᓐᓇᖅᐹ ᖃᓄᐃᓕᔭᐅᓯᒪᓕᕐᒪᖔᖅ 

ᑕᒪᓐᓇ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒐᕙᒪᒃᑯᓐᓄᑦ ᐊᒻᒪ 

ᐱᔨᑦᑎᕋᕐᓂᕐᒧᑦ ᒥᓂᔅᑑᔪᖅ, ᒥᔅᑐ ᔫ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑎ, ᑲᑎᒪᔨ ᑖᓐᓇ ᖃᐅᔨᒪᒻᒪᑦ. 

ᒐᕙᒪᒃᑯᑦ ᐃᖅᑲᓇᐃᔭᖃᑦᑕᕐᒪᑕ ᓱᒃᑲᐃᑦᑐᑯᓘᓪᓗᑎᒃ 

ᒐᕙᒪᐅᒐᓗᐊᕈᕕᑦ ᒐᕙᒪᑐᖃᒃᑯᓐᓃᒃᑲᓗᐊᕈᕕᑦ 

ᑲᓇᑕᐅᑉ ᒐᕙᒪᒃᑯᖏᓐᓂ ᓱᒃᑲᐃᑦᑐᕈᓘᒻᒪᑕ. ᑖᒃᑯᐊ 

ᑐᒃᓯᕋᐅᑎᓕᐅᓯᒪᓕᕇᖅᑐᒍᑦ ᐊᖑᒻᒪᑎᔭᕗᑦ 

ᐃᓱᓕᕝᕕᒃᓴᓕᐊᕆᓯᒪᔭᖓ ᐅᓪᓗᖅ ᒪᓐᓇᓕ 

ᐅᑕᖅᑭᑐᐃᓐᓇᖦᖤᓕᖅᐳᒍᑦ ᒐᕙᒪᑐᖃᒃᑯᓐᓂᒃ 

ᑐᓴᖅᑎᑕᐅᓂᐊᕆᐊᒃᓴᖅ ᓇᓪᓕᐊᑦ ᑐᔅᓯᕋᐅᑎᓕᐊᑦ 

ᑮᓇᐅᔭᖃᖅᑎᑕᐅᓂᐊᕐᒪᖔᑕ. 

ᑐᓴᖅᑎᑦᑐᓐᓇᓂᐊᖅᑕᕋ ᒪᓕᒐᓕᐅᖅᑎ ᑕᒪᑐᒥᖓ 

ᑕᒪᑐᒥᖓ ᐅᑕᖅᑭᖃᑕᐅᒻᒥᒐᑦᑕ ᒐᕙᒪᑐᖃᒃᑯᓐᓂᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᒃ 

ᐃᑲᖅᑐᖅᑕᐅᕙᒻᒪᖔᖅ ᒐᕙᒪᑐᖃᒃᑯᓐᓄᑦ 

ᓂᕈᐊᖅᑕᐅᓯᒪᔪᖁᑎᖓᓂᒃ ᐱᔾᔪᑎᓕᒻᒥᒃ 

ᖃᕆᓴᐅᔭᐃᑦ ᐊᖅᑯᑎᖏᑦ 

ᐱᐅᓯᒋᐊᖅᑕᐅᔭᕆᐊᖃᕐᓂᖓᓄᑦ ᐅᑭᐅᖅᑕᖅᑐᒥ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪ  

ᒐᕙᒪᒃᑯᓐᓄᑦ 

ᐱᔨᑦᑎᕋᕐᓂᕐᒧᑦ ᒥᓂᔅᑑᔪᖅ, ᒥᔅᑐ ᔫ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒪᓕᒐᓕᐅᖅᑎ ᑐᓴᖅᑎᑦᑐᓐᓇᖅᐸᕋ 

ᑐᓵᔪᒪᑦᑎᐊᓚᐅᕐᒪᑕ ᐱᔭᕆᐊᖃᕐᓂᑎᓐᓂᒃ 

ᐱᐅᓂᖅᓴᒥᒃ, ᓱᒃᑲᓂᖅᓴᒥᓪᓗ 

ᐊᖅᑯᑎᖃᕈᒪᓂᑦᑎᓐᓂᒃ ᖃᕆᓴᐅᔭᒃᑯᑦ ᓄᓇᕘᒥ. 

ᐅᓂᒃᑲᐅᑎᑦᑎᐊᓚᐅᖅᑕᒃᑲ ᐊᒻᒪᓗ 

ᑐᑭᓯᑎᑦᑎᒐᓱᐊᖅᑐᒋᑦ ᑕᒫᓂ ᖃᕆᓴᐅᔭᕗᑦ 

ᓴᒃᑲᐃᑦᑐᒻᒪᕆᐅᓂᖓᓂᒃ. ᐆᑦᑑᑎᖃᖅᑐᖓ 

ᐋᓐᓂᐊᕕᒃ ᑕᕐᕋᖅᑐᐃᓕᕌᖓᑕ 

ᓇᒃᓯᐅᑎᑲᐃᑎᒋᔪᓐᓇᖅᐸᖏᒻᒪᑕ ᖃᓪᓗᓈᓄᑦ 

ᐊᑯᓂᐅᖃᑦᑕᕐᓂᖓᓄᑦ ᐃᓛᓐᓂᑯᓪᓘᓐᓃᑦ 

ᐅᓐᓄᐊᒃᑯᑦ ᑭᓯᐅᓂᐅᖃᑦᑕᕆᐊᖃᓲᑦ ᖃᕆᓴᐅᔭᐃᑦ 

ᐊᖅᑯᑎᖓ ᐊᑐᖅᑕᐅᓗᐊᓐᖏᓂᖅᓴᐅᑎᓪᓗᒍ. 

 

ᖃᐅᔨᒪᑦᑎᐊᓕᖅᑐᐃᑦ ᐊᒥᒐᓗᐊᕐᓂᖓᓂᒃ 

ᖃᕆᓴᐅᔭᒃᑯᑦ ᐊᖅᑯᑎᕗᑦ ᐊᒻᒪᓗ 

ᐊᒥᓱᒃᑲᓐᓂᐅᒍᓐᓇᕋᓗᐊᕐᒪᑕ ᒐᕙᒪᐅᓪᓗᑕ 

ᐱᔨᑦᑎᕈᓐᓇᕐᓂᑦᑎᓐᓂᒃ ᓄᓇᕗᒥᐅᓄᑦ ᖃᕆᓴᐅᔭᓄᑦ 

ᐊᖅᑯᑎᖃᑦᑎᐊᓂᖅᓴᐅᒍᑦᑕ. ᑭᓯᐊᓂ ᐊᑐᖅᑕᕗᑦ 

ᒫᓐᓇ ᐊᔪᕐᓇᕐᒪᑦ ᓂᕆᐅᑦᑐᑕᓗ ᑕᒪᒃᑯᐊ 

ᑐᒃᓯᕋᐅᑎᓕᐊᕆᓯᒪᔭᕗᑦ ᒐᕙᒪᑐᖃᒃᑯᓐᓄᑦ 

ᐊᖑᒻᒪᑎᔪᓐᓇᖅᓯᓂᐊᖅᑐᑦ ᐱᔭᕆᐊᓕᑦᑎᓐᓂᒃ 

ᐱᐅᓂᖅᓴᒥᒃ, ᓱᒃᑲᓂᖅᓴᒥᓪᓗ 

ᖃᕆᓴᐅᔭᓯᐅᑎᖃᕈᑦᑕ ᓄᓇᕗᒻᒥ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒥᔅᑐ ᐋᓚᓐ ᕋᒻᐴᑦ. 

 

ᐊᐱᖅᑯᑦ 757 - 4(3): ᐊᑐᕈᓐᓃᖅᑎᑕᐅᓂᑯᖅ 

ᖃᖓᑕᓲᖃᕐᕕᒃ ᓴᓂᑭᓗᐊᕐᒥ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᖃᖅᑐᖓ ᐱᕙᓪᓕᐊᔪᓕᕆᓂᕐᒧᑦ 

ᒥᓂᔅᑕᐅᔪᒧᑦ.  

 

ᒥᓂᔅᑕ ᖃᐅᔨᒪᔪᔅᓴᐅᒻᒪᑦ ᐱᓕᕆᕕᐊᑕ ᐊᐅᓚᓂᕐᒧᑦ 

ᐸᕐᓇᐅᑎᖓᓂ ᓯᕗᓪᓕᐅᑕᑕᐅᒻᒪᑦ, “ᐸᕐᓇᐃᔭᑎᑦ 

ᐱᔭᕇᕐᓗᒋᑦ ᓴᓗᒻᒪᖅᓴᐃᓂᕐᒧᑦ ᐲᔭᐃᓂᕐᒥᓪᓗ 

ᐊᑐᕈᓐᓃᖅᑎᑕᐅᓯᒪᔪᓂᑦ ᖃᖓᑕᓲᒃᑯᕕᒻᒥ  

ᐃᒡᓗᕐᔪᐊᓂᑦ ᕿᑭᖅᑕᕐᔪᐊᒥ, ᓴᓪᓕᓂ, ᓇᓂᓯᕕᒻᒥ, 

ᓴᓂᑭᓗᐊᕐᒥ ᐊᒻᒪ ᖃᐅᓱᐃᑦᑐᒥ.”  

 

ᒥᓂᔅᑕ ᐃᖅᑲᐅᒪᔪᔅᓴᐅᕗᖅ ᑕᒪᓐᓇ 

ᐅᖃᐅᓯᒋᖃᑦᑕᖅᓯᒪᒐᒃᑯ ᐊᑕᐅᓯᐊᕐᓇᒍ. ᒥᓂᔅᑕ 

ᑐᓴᖅᑎᑦᑎᔪᓐᓇᖅᐹ ᐅᓪᓗᒥ ᖃᓄᐃᓕᖓᓂᕐᒪᖔᖅ 

ᑕᒪᓐᓇ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

ᒥᓂᔅᑕᐅᔪᖅ, ᒥᔅ ᒫᓂᑲ ᐃᐊᓪ−ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ 

ᒪᓕᒐᓕᐅᖅᑎ ᐊᐱᖅᑯᑎᖓᓄᑦ. ᓄᓇᕗᑦ 

ᒐᕙᒪᒃᑯᖓᑦ ᓱᓕ ᐱᓕᕆᕙᓪᓕᐊᕗᑦ 

ᐲᔭᐅᕙᓪᓕᐊᓂᕐᒥᒃ ᖃᖓᑕᓲᒃᑯᕕᓐᓂ 

ᐅᑕᖅᑭᕕᑐᖃᕐᓂᑦ ᓴᓂᑭᓗᐊᕐᒥ, ᓴᓪᓕᓂ, 

ᕿᑭᖅᑕᕐᔪᐊᒥ ᐊᒻᒪ ᖃᐅᓱᐃᑦᑐᒥ. ᐊᒻᒪ 

ᐅᖃᐅᑎᔪᓐᓇᖅᑐᒍ ᐅᓪᓗᒥᒧᑦ ᓱᓕ 

ᑐᓴᒐᒃᓴᖅᑕᖃᒃᑲᓐᓗᐊᓐᖏᒻᒪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ 

ᐅᖃᐅᓯᕆᓪᓗᒍ ᒫᑦᓯ 2016−ᒥ ᒥᓂᔅᑕ  

ᐱᓕᕆᔨᖏᓪᓗ ᐅᖃᓚᐅᖅᓯᒪᕗᑦ ᒪᓕᒐᓕᐅᕐᕕᒻᒥ 

ᐸᕐᓇᐅᑎᓕᐅᖅᐸᓪᓕᐊᒻᒪᑕᒎᖅ 

“ᐊᑕᖏᐅᒪᔪᖅᓯᐅᑎᒥᒃ ᐲᔭᐃᕙᓪᓕᐊᓂᖃᕐᓂᕐᒥᒃ.”  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᓱᓕ 

ᐸᕐᓇᐅᑎᖃᕐᒪᖔᑕ ᐲᔭᐃᕙᓪᓕᐊᓂᐊᕐᓂᕐᒥᒃ 

ᑖᒃᑯᓂᖓ ᐊᑐᕈᓐᓃᖅᑎᑕᐅᓯᒪᔪᒫᓂᑦ 

ᖃᖓᑕᓲᒃᑯᕕᓐᓂ ᐅᑕᖅᑭᕕᑐᖃᕐᓂᒃ ᐊᑕᐅᓯᒃᑯᑦ, 

ᐅᕝᕙᓘᓐᓃᑦ ᓯᕗᓪᓕᐅᔾᔭᐅᔪᔅᓴᓕᐅᖔᕐᓂᐊᖅᐸ 

ᐊᔾᔨᒌᓐᖏᑦᑐᓄᑦ ᓄᓇᓕᓐᓄᑦ? ᖁᔭᓐᓇᒦᒃ, 

ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᒫᓂᑲ 

ᐃᐊᓪ−ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ 

ᐊᐱᖅᑯᑎᖓᓄᑦ. ᐅᖃᖅᑏ, ᑕᐃᒃᑯᐊ ᐅᑕᖅᑭᕖᑦ 

ᓴᓗᒻᒪᖅᓴᖅᑕᐅᓂᐊᕐᓂᖏᑦ ᐱᔾᔪᑎᒋᓪᓗᒋᑦ ᑕᒪᓐᓇ 

ᐊᕙᑎ ᐅᓗᕆᐊᓇᓐᖏᒃᑲᓗᐊᕐᒪᖔᑦ 

ᖃᐅᔨᓵᕆᔭᐅᓯᒪᓕᖅᑐᖅ ᐱᓕᕆᕕᑦᑎᓐᓄᑦ 

ᓴᓗᒻᒪᖅᓴᖅᑕᐅᓂᐊᖅᑎᓪᓗᒋᑦ ᐅᑕᖅᑭᕖᑦ ᒪᑯᓂᖓ 

ᐅᓗᕆᐊᓇᖅᑐᓂᒃ ᐱᑕᖃᓐᖏᒃᑲᓗᐊᕐᒪᖔᖅ 

ᖃᐅᔨᓵᕆᔭᐅᖅᑳᕐᓂᐊᖅᑐᐃᑦ ᑲᒪᒋᑦᑎᐊᕐᓗᑎᒃᑯᑦ 

ᐃᒍᑦᑎᕈᒪᒐᑦᑎᒃᑯᑦ. 

 

ᓴᓂᑭᓗᐊᕐᒥᐅᑕᖅ ᐅᖃᐅᑎᔪᓐᓇᕐᒥᔭᕋ ᐱᓕᕆᕝᕕᕗᑦ 

ᐊᑭᑐᔪᖅᑐᕈᑎᒃᓴᓂᒃ ᑐᒃᓯᕌᖃᖅᓯᒪᓕᖅᑐᑦ 2017-18 

ᐊᕐᕌᒍᐊᓄᑦ ᓴᓂᑭᓗᐊᕐᒧᑦ. ᑕᒫᓂᖃᐃ 

$400,000−ᕌᕐᓂᐊᕐᖓᑦ ᐃᒍᑦᑎᕐᓂᐊᕐᓗᒍ, ᑖᓐᓇ 

ᐊᖏᖅᑕᐅᓚᐅᓐᖏᑦᑐᖅ ᑭᓯᐊᓂ 

ᐱᓕᕆᐊᕆᓇᓱᐃᓐᓇᕐᓂᐊᖅᑕᕗᑦ ᐊᒻᒪᓗ 

ᐊᑭᑐᔪᖅᑐᕈᑎᒃᓴᓂᑦ ᑐᒃᓯᕋᐃᓐᓈᓗᓐᓂᐊᖅᑐᒍᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑖᓐᓇ ᒥᓂᔅᑕ ᑮᓇᐅᔭᓂᒃ ᑐᒃᓯᕋᕐᒪᑦ ᑕᒫᓂ 

$400,000−ᖏᓐᓃᓐᓂᐊᕋᓱᒋᖅᑲᐅᒻᒪᒍ. ᖃᓄᐃᑦᑐᑦ  

ᑮᓇᐅᔭᓂᒃ ᑐᒃᓯᕋᕐᒪᑦ ᖃᓄᖅ ᑭᐅᔭᐅᓚᐅᖅᐸ 

ᒥᓂᔅᑕᐃᑦ ᑲᑎᒪᑎᓪᓗᒋᑦ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᑕᐃᒫᒍᓐᖏᒻᒪᑦ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑐ ᑕᐃᕕᑦ 

ᔪᐊᓇᓯ. 

 

ᐊᐱᖅᑯᑦ 758 - 4(3): ᑭᓐᖓᕐᓂ 

ᐃᑯᒪᓕᐅᕈᑎᖃᕐᕕᒃ (ᔪᐊᓇᓯ) 

 

ᔪᐊᓇᓯ: ᓇᑯᕐᒦᒃ, ᐅᖃᖅᑏ. ᐊᒻᒪᓗ ᐅᓐᓄᓴᒃᑯᑦ  

ᑭᓐᖓᕐᒥᐅᑦ, ᑭᒻᒥᕈᕐᒥᐅᑦ, ᓄᓇᕗᒻᒥᐅᓪᓗ.  

 

(ᑐᓵᔨᑎᒍᑦ) ᐅᖃᖅᑏ, ᐊᐱᖅᑯᑎᒃᓴᖃᖅᑐᖓ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᒥᓂᔅᑕᖃᖅᑎᑕᐅᕕᒋᓯᒪᖓᓄᑦ.  

 

ᐅᖃᖅᑏ, ᐅᓂᒃᑳᖅᑲᐅᒋᓪᓗᖓ ᒥᓂᔅᑕ ᑕᒪᓐᓇ 

ᖃᐅᔨᒪᓕᐅᕈᑏᑦ, ᐆᒻᒪᖅᑯᑏᑦ ᒥᒃᓵᓄᑦ ᐸᓐᓂᖅᑑᒥ. 

ᑕᐃᒪᓕ ᑖᓐᓇ ᐊᐱᕆᒍᒪᔭᕋ ᐊᒻᒪᓗ ᑐᓴᖅᑲᐅᒐᒪ, 

ᑐᓴᖅᓯᒪᓕᕋᒪ ᐅᔾᔨᕆᓯᒪᓕᖅᑐᒍ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᖏᑦ ᑖᑦᓱᒧᖓ ᑳᓐᑐᕌᒥᑦ 

ᑐᓂᓯᓯᒪᓕᕐᒪᑕ ᓄᑖᕐᒥᑦ ᑭᓐᖓᐃᑦ 

ᐆᒻᒪᖅᑯᑎᒃᓴᕆᓂᐊᖅᑕᖓᓂᑦ. 

 

ᑭᒃᑯᑐᐃᓐᓇᐃᑦ ᑐᑭᓯᐅᒪᓂᐊᕐᒪᑕ, ᖃᐅᔨᒪᓂᐊᕐᒪᑕᓗ 

ᒥᓂᔅᑕᖃᐃ ᐅᖃᕈᓐᓇᖅᑲ ᓇᓪᓕᐊᑦ 

ᓇᒻᒥᓂᖃᖃᑕᐅᔪᖅ ᑳᓐᑐᕌᒥᑦ ᑐᓂᔭᐅᓚᐅᕐᒪᖔᑦ 

ᐊᒻᒪᓗ ᖃᑦᑎᓂᒃ ᑮᓇᐅᔭᓂᒃ ᑖᓐᓇ 

ᐊᑐᕈᒫᕐᓂᐊᕐᒪᖔᑦ ᓄᑖᖅ ᐆᒻᒪᖅᑯᑎᒃᓴᖅ 

ᑭᓐᖓᕐᓂᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐆᒻᒪᖅᑯᑎᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅᑕ ᔮᓂ 

ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ 

ᐊᐱᕆᒻᒪᑦ. ᐄ, ᑖᓐᓇ ᑭᓐᖓᕐᓂᑦ 

ᐊᐅᓚᐅᑎᖃᕐᕕᔅᓴᖅ ᑲᔪᓯᕙᓪᓕᐊᑎᐊᖅᑐᖅ ᐊᒻᒪᓗ 

ᑖᓐᓇ, ᑖᒃᑯᐊ ᑖᔅᓱᒥᖓ ᓇᑉᐸᐃᓂᐊᖅᑐᑦ 

ᐊᐅᓚᐅᑎᖃᕐᕕᔅᓴᒥᒃ ᐊᒻᒪᓗ ᓄᓇᖓᓂ 

ᓴᓇᒋᐊᕆᓪᓗᓂ ᑖᒃᑯᐊ ᖁᓪᓕᒃᑯᑦ, ᖁᓪᓕᖅ 

ᐃᒡᓗᓕᐅᑦᑎᑦ ᑎᒥᖓᑦ ᑖᒃᑯᓇᓐᖓᑦ  

ᑎᒍᒥᐊᖅᑕᐅᓂᐊᖅᑐᖅ, ᑖᓐᓇ ᓴᓇᔭᐅᓂᔅᓴᖓ. 

ᖁᔭᓐᓇᒦᒃ, ᐅᖃᖅᑏ.  
 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᔪᐊᓇᓯ. 
 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᐊᐱᖅᑯᑎᒋᕋᑖᖅᑕᒪ ᐃᓚᖓᑦ ᑭᐅᒍᓐᓇᖏᒻᒪᒍ, 

ᐃᒻᒪᖃ ᑭᐅᒍᓐᓇᕋᔭᖅᑕᖓ ᓯᐊᕈ.  
 

ᐅᖃᖅᑏ, ᒥᓂᔅᑕᖃᐃ ᓇᓗᓇᐃᖅᓯᒍᓐᓇᖅᑲ ᑖᓐᓇ 

ᑭᓐᖓᕐᓂᑦ ᐆᒻᒪᖅᑯᑎᒃᓴᐅᓂᐊᖅᑐᖅ ᖃᖓ  

ᓂᕆᐅᒋᔭᐅᒻᒪᖔᑦ ᐱᔭᕇᖅᑕᐅᕕᔅᓴᖓᓂ ᐊᒻᒪᓗ 

ᖃᖓ ᑭᓐᖓᕐᒥᐅᓄᑦ 



ᓇᒡᒐᔾᔭᐅ, ᔫᓂ 5, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐆᒻᒪᖅᑯᑎᓕᐅᖃᑦᑕᕋᔭᐅᑕᐅᒻᒪᖔᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᖁᓪᓕᒃᑯᓐᓄᑦ, 

ᐆᒻᒪᖅᑯᑎᓕᕆᓂᕐᒧᑦ ᒥᓂᔅᑑᔪᖅ, ᒥᔅᑐ ᔮᓂ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᑖᓐᓇ ᐊᑭᒋᓂᐊᖅᑕᖓᑕ ᒥᔅᓵᓄᑦ ᑖᒃᑯᐊ 

ᒥᔅᓴᐅᓴᑦᑕᐅᓯᒪᓚᐅᖅᑐᑦ ᑖᓐᓇ 

ᐱᓕᕆᐊᖒᔭᖅᑎᓪᓗᒍ 2015-16 ᑕᒫᓂ. ᑖᓐᓇ 

ᑕᐃᒪ ᑖᒃᑯᐊ ᐊᑭᖏᑦ ᒪᕐᕈᐃᓕᖅᑲᐅᔭᓕᔪᒻᒪᑕ. 

ᑖᓐᓇ ᕼᐋᒻᓚᒃᑯᑦ ᑲᑎᒪᔨᖏᑦ 

ᑐᑭᑖᑦᑎᐊᖅᓯᒪᓕᖅᑎᓪᓗᒋᑦ. ᑖᓐᓇ 

ᐊᐅᓚᐅᑎᖃᕐᕕᑐᖃᖅ ᐱᕕᑦᑐᕆᐊᕐᕕᖃᓐᖏᒻᒪᑦ, 

ᓇᔪᕐᓂᐊᕐᓗᒍᓗ ᒥᑭᓗᐊᕐᖓᑦ ᑕᐃᒪ ᐊᓯᐊᓄᑦ 

ᓄᑦᑎᕆᐊᖃᖅᓯᒪᒻᒪᑦ ᐃᓂᔅᓴᖓ ᑕᐃᔅᓱᒪᑉ 

ᓄᑖᖑᓂᐊᖅᑑᑉ ᐊᐅᓚᐅᑎᖃᕐᕕᐅᑉ. ᑕᐃᒪ 

ᓄᑦᑎᖅᑕᐅᓂᖓᓄᓪᓗ ᐊᒻᒪᓗ ᑕᒪᓐᓇ ᓄᓇᖓ 

ᓴᓇᔭᐅᒋᐊᒃᑲᓐᓂᕆᐊᖃᕐᓂᖓᓄᑦ, 

ᐊᑐᕆᐊᓕᐅᕆᐊᖃᕐᓂᖓᓄᓪᓗ ᐊᒻᒪᓗ ᓇᐸᕈᑕᕐᓂᒃ 

ᓇᑉᐸᐃᒋᐊᖃᕐᓂᕐᒧᑦ. ᑖᒃᑯᐊ ᐱᖃᓯᐅᑎᓪᓗᒋᑦ ᑕᐃᒪ 

ᑕᒫᓂ $28 ᒥᓕᐊᓐ ᐅᖓᑎᑦᑎᐊᕌᕐᔪᐊᓂ 

ᐊᑭᖃᕐᓂᐊᕆᐊᖓ ᓂᕆᐅᓇᖅᑐᖅ. ᑕᕝᕙᖓᑦ 

$24,800,000 ᑖᓐᓇ ᐅᖅᓱᐊᓗᖃᐅᑎᖃᕐᕕᐅᑉ 

ᖃᓂᒋᔮᓂ ᑕᕝᕙᓂ ᓄᓇᓖᑦ ᐃᓂᔅᓴᖃᓕᕐᓂᖓᓄᑦ. 

ᑖᓐᓇ ᓴᓇᒋᐊᕕᔾᔪᐊᕆᐊᖃᕐᖓᑦ ᓄᓇᖓ 

ᓇᔪᕋᔭᖅᑕᖓ ᐊᐅᓚᐅᑎᖃᕐᕕᐅᑉ ᓄᑖᑉ ᑕᐃᑲᓂ 

ᑭᓐᖓᕐᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᓱ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᖃᐃ 

ᐅᖃᕈᓐᓇᖅᑳ ᖃᓄᖅ ᐊᒃᑐᐃᓂᖃᕐᓂᐊᕐᒪᖔᖅ 

ᐱᑕᖃᕐᓂᐊᖅᐸᑦ ᑕᒪᓐᓇ, ᐆᒻᒪᖅᑯᑎᔅᓴᐅᑉ ᓄᑖᖅ 

ᓴᓇᔭᐅᒍᑎᑦᓴᖏᑕ ᐊᑭᖓ? ᖃᓄᖅ ᑕᒪᓐᓇ 

ᖃᐅᒪᓕᐅᕈᑎᓂᒃ ᐊᑭᓕᖅᓱᐃᕙᑦᑐᓄᑦ ᑕᒪᒃᑯᓄᖓ  

ᑭᓐᖓᕐᒥᐅᓄᑦ ᐊᒃᑐᐃᓂᖃᕐᓂᐊᕐᒪᖔᖅ 

ᐅᖃᕈᓐᓇᖅᑳ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑕ ᑎᒥᖁᑖᓂᒃ, ᒥᔅᑕ 

ᔮᓂ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ ᑖᓐᓇ ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ 

ᐊᐱᖅᓱᖃᑦᑕᓲᖑᒻᒪᑦ. ᐄ, ᑕᐃᒪ ᑖᓐᓇ  

ᐱᔭᕇᑦᑎᐊᖅᓯᒪᓕᖅᑲᑦ ᖃᑦᑎᕌᓪᓚᕆᓐᓂᕐᒪᖔᖅ 

ᖃᐅᔨᒪᓇᖅᓯᓛᕐᖓᑦ. ᑕᒫᓂ 

ᒥᔅᓴᐅᓯᔅᓯᒪᑐᐃᓐᓇᖅᑐᓂᒃ, ᑕᒫᓂ $28 ᒥᓕᐊᓐ 

ᐅᖓᑎᐊᕐᔪᐊᓂ ᐊᑭᖃᕐᓂᐊᕐᖓᑦ. ᑖᓐᓇ ᐊᑭᒥᓂᖓ 

ᐊᑭᓕᕆᐊᖃᕐᖓᑦ ᑖᒃᑯᐊ ᓄᓇᓖᑦ ᑭᓐᖓᕐᒥᐅᑦ 

ᑖᔅᓱᒧᖓ ᖃᐅᒪᒧᑦ ᐊᑭᓕᖅᓱᐃᖃᑦᑕᕐᓂᖏᓐᓂᒃ 

ᖃᓄᖅᑑᕈᑕᐅᒋᐊᖃᓛᕐᒥᔪᖅ. ᑕᐃᑲᓂ ᑕᐃᓐᓇ 

ᐱᔭᕇᑦᑎᐊᖅᓯᒪᓕᖅᑲᑦ ᖃᓄᑎᒋ 

ᐊᑭᖃᕐᓂᐊᕐᒪᖔᖅ. ᐊᑭᖃᓪᓚᑦᑖᓛᕐᒪᖔᖅ 

ᐱᔭᕇᖅᓯᒪᓕᖅᑲᑦ ᖃᐅᔨᒪᑦᑎᐊᓛᕐᒥᒐᑦᑕ 

ᐊᒻᒪᑦᑕᐅᖅ, ᑕᐃᑲᓂ ᑭᓐᖓᕐᓂ.  

 

ᐊᐱᕆᖅᑲᐅᒻᒪᑦ ᖃᖓ ᐱᔭᕇᕐᕕᔅᓴᖃᕐᒪᖔᖅ, 

ᑕᐅᕙᓂ ᓂᕆᐅᓇᖅᑐᖅ 2019-2020 ᑕᒫᓂ 

ᐱᔭᕇᕐᕕᔅᓴᖃᕋᔭᓐᖑᐊᖅᑐᖅ. ᐄ, ᑕᐃᑲᓂ ᓄᑖᕐᒥ 

ᖃᐅᒪᖃᓛᖅᑯᓯ. ᑖᓐᓇ ᒥᔅᓴᐅᓴᔅᓯᒪᒻᒥᔪᖅ ᑕᕝᕘᓇ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑐ 

ᐋᓕᒃᓵᓐᑐ ᓴᒻᒧᖅᑐᖅ.  

 

ᐊᐱᖅᑯᑦ 759 - 4(3): ᐃᓐᓇᑐᖃᕐᓂᑦ 

ᐸᖅᑭᑦᑎᔾᔪᑎᑦ (ᓴᒻᒧᖅᑐᖅ, ᐋ) 

 

ᐋᓕᒃᓵᓐᑐ ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔨ, 

ᑲᖏᖅᖠᓂᕐᒥᐅᑕᐅᖃᑎᒃᑲ, ᓄᓇᕗᒻᒥ. (ᑐᓵᔨᑎᒍᑦ) 

ᐅᖃᖅᑏ, ᐅᓇ ᓯᕗᓕᖅᑎᒧᑦ ᑐᕌᖅᑎᑦᑐᒪᔭᕋ 

ᐊᐱᖅᑯᑎᒐ.  

 

ᐅᖃᖅᑏ, ᒫᑦᓯ 9, 2017-ᖑᑎᓪᓗᒍ ᓯᕗᓕᖅᑎ 

ᐅᖃᐅᓯᖃᓚᐅᖅᓯᒪᔪᖅ ᐃᓐᓇᐃᑦ ᑲᒪᒋᔭᐅᓂᖏᑦ 

ᐋᖅᑭᒋᐊᖅᑕᐅᖁᓪᓗᒋᑦ ᓄᓇᕗᒻᒥ ᐊᒻᒪᓗ ᑖᓐᓇ 

ᓇᓗᓇᐃᖅᓯᖅᑲᐅᑎᓪᓗᒍ ᐱᖓᓱᐃᑦ ᐃᓐᓇᒃᑯᕖᑦ  

ᐃᓄᓕᕆᔨᒃᑯᓐᓄᑦ ᑎᒍᒥᐊᖅᑕᐅᓚᐅᖅᑑᒐᓗᐊᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᑐᓐᓂᖅᑯᑕᐅᓚᐅᖅᑐᑦ ᐊᒻᒪᓗ ᑖᒃᑯᐊ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ. ᒫᓐᓇ ᕿᒥᕐᕈᓇᒃᑐᑦ 

ᐃᓐᓇᕐᓄᑦ ᐃᓂᒃᓴᓂᑦ, ᒫᓐᓇ ᖃᓄᐃᓕᖓᒻᒪᖔᖅ 

ᓯᕗᓂᔅᓴᒥᓪᓗ ᖃᓄᐃᓕᖓᔭᕆᐊᖃᕐᓂᐊᕐᒪᖔᖅ.  

 

ᓯᕗᓕᖅᑎ ᓇᓗᓇᐃᖅᓯᔪᓐᓇᖅᐹ ᖃᔅᓯᑦ ᐃᓐᓇᐃᑦ 

ᐊᖏᕐᕋᒥᓂᒃ ᐊᐅᓪᓚᖅᑎᑕᐅᖃᑦᑕᕐᒪᖔᖏᑦ 

ᖃᐅᔨᓴᕐᓂᖏᓐᓂ ᐊᒻᒪᓘᓐᓃᑦ ᓄᓇᓕᓐᓂ  

ᐃᓇᒃᑯᕕᒻᒥᒃ ᓴᓇᔭᕆᐊᖃᕐᓂᐊᕐᒪᖔᖅ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎ 

ᓄᓇᕗᒻᒧᑦ, ᒥᔅᑐ ᑕᑉᑑᓇ.  

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ, ᐊᒻᒪᓗ ᖁᔭᓐᓇᒥᖅᖢᒍ ᑖᓐᓇ 

ᐊᒃᓱᕉᑎᒌᓐᓇᕐᒪᒍ ᐊᒻᒪᓗ ᒐᕙᒪᒃᑯᑦ 

ᖃᓄᖅᑑᕈᑎᖃᑦᑎᐊᕐᓂᐊᖅᑐᑦ ᐃᓐᓇᒃᑯᕖᑦ ᑕᒪᒃᑯᐊ 

ᐃᓐᓇᐃᓪᓗ ᒫᓃᖏᓐᓇᖃᑦᑕᕈᓐᓇᕐᓂᐊᕐᒪᑕ.  

 

ᐃᖅᑲᓇᐃᔭᖃᑎᒋᓯᒪᔭᕋᐅᓇ ᒪᓕᒐᓕᐅᖅᑎᐅᖃᑎᒐ 

ᑭᓯᐊᓂ ᐅᓪᓗᒥᒧᑦ ᑎᑭᖦᖢᒍ ᓱᓕ 

ᖃᓄᖅᑑᕈᑎᒋᔭᕗᑦ. ᐊᐅᓪᓚᔾᔭᐃᔾᔪᑎᒃᓴᓂᒃ ᒫᓐᓇ 

ᐱᓕᕆᐊᖃᖅᐸᓪᓕᐊᔪᒍᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐋᓕᒃᓵᓐᑐ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓄᕕᕝᕙ 2016−ᖑᑎᓪᓗᒍ ᒪᓕᒐᓕᐅᕐᕕᖕᒧᑦ 

ᓴᖅᑭᑦᑎᓚᐅᖅᓯᒪᔪᖓ ᕿᒥᕐᕈᓇᒃᑕᐅᓚᐅᖅᑎᓪᓗᒍ 

ᓇᓅᑉ ᓯᓂᒃᑕᕐᕕᖓ ᑲᖏᖅᖠᓂᕐᒥ, ᑖᓐᓇ  

ᐃᓐᓇᒃᑯᕕᓐᖑᖅᑎᑕᐅᔪᓐᓇᕐᒪᖔᑦ ᖃᐅᔨᓴᖅᖢᖓ. 

ᒥᓂᔅᑕ ᓇᓗᓇᐃᖅᓯᕚ ᑎᓕᓯᓐᓂᖅᐸᓗ ᒐᕙᒪᒃᑯᓐᓂ 

ᑕᐃᓐᓇ ᑲᖏᖅᖠᓂᕐᒥ ᓇᓄᖅ 

ᓯᓂᒃᑕᕐᕕᒋᓚᐅᖅᑕᖓ 

ᐃᓐᓇᒃᑯᕕᓕᐊᕆᔭᐅᓂᐊᕐᒪᖔᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒥ ᓯᕗᓕᖅᑎᐅᔪᖅ, 

ᒥᔅᑐ ᑕᑉᑐᓇ.  

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᖕᒪᒍ. 

ᓯᕗᓕᖅᐹᒥ 

ᑭᐅᒍᑎᒋᖅᑲᐅᔭᕋ. ᓱᓖᓐᓇ ᕿᒥᕐᕈᓇᒃᑕᕗᑦ ᑭᓱᓂᒃ 

ᑕᖏᓕᖕᓂᒃ ᐊᐅᓚᔾᔭᐃᒋᐊᕈᑎᓂᒃ ᓱᓕ 

ᓴᖅᑭᑦᑎᓯᒪᓐᖏᑦᑐᒍᑦ ᑭᓯᐊᓂᓗ 

ᑕᐃᒪᐃᒃᑲᓗᐊᖅᑎᓪᓗᒍ, ᒐᕙᒪᒃᑯᑦ ᐱᓕᕆᕝᕕᖏᑦ 

ᐊᑕᐅᓯᐅᓐᖏᑦᑐᑦ ᑕᒪᒃᑯᓂᖓ ᐱᓕᕆᐊᓖᑦ  

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᓚᒋᔭᐅᖃᑕᐅᓪᓗᑎᒃ. 

ᐃᖅᑲᓇᐃᔭᖃᑎᒋᑦᑎᐊᖅᑕᕗᓄᓇ 

ᖃᓄᖅᑑᕈᑎᒋᔪᓐᓇᕐᓂᐊᕋᑦᑎᒃᑯᑦ 

ᐃᓐᓇᒃᑯᕕᓕᕆᓂᖅ.  

 

ᖃᓄᖅᑑᕈᑎᒋᔭᕆᐊᖃᖅᑕᕗᑦ ᑮᓇᐅᔭᖅ 

ᐊᑐᕈᒪᕐᓂᐊᖅᑐᓕᕆᓪᓗᑕ ᐊᒻᒪᓗ ᐸᕐᓇᐅᓯᐅᕐᓗᑕ 

ᐊᐅᓚᔾᔭᐃᒋᐊᕈᑎᓪᓗ ᐸᕐᓇᐅᑎᖏᓐᓂᒃ 

ᐋᖅᑭᒃᓯᓗᑕ. ᐅᖃᖅᑏ, ᑐᒃᓯᕋᐅᑎᓂᒃ 

ᕿᒥᕐᕈᓇᒃᑎᑕᐅᔪᒃᓴᓂᒃ ᑕᒪᒃᑯᓂ ᐱᔪᒪᔪᒍᑦ 

ᕿᒥᕐᕈᓇᒃᑕᐅᑦᑎᐊᕐᓂᐊᕐᒪᑕ ᒐᕙᒪᒃᑯᑦ. 

 

ᐊᒻᒪᓗ ᐃᓐᓇᕐᓄᑦ ᐊᑐᖅᑐᒃᓴᓂᒃ ᐃᒡᓕᓂᒃ 

ᓈᒻᒪᒃᓯᓕᕋᓱᒡᓗᑕ ᑕᖅᑳᓐᖓᑦ ᑮᓇᐅᔭᖅᑖᕋᓱᒍᒪᔪᒍᑦ 

ᐊᒻᒪᓗ ᑎᒥᓐᖑᖅᑎᑕᐅᓯᒪᔪᓂᒃ ᐊᓯᖏᓐᓂᒃ 

ᐃᑲᔪᖅᑕᐅᔪᒪᓂᐊᖅᑐᒍᑦ ᑕᒪᓐᓇ 

ᓯᕗᒧᐊᒃᐸᓪᓕᐊᔪᓐᓇᕐᓂᐊᒪᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ. 

ᒪᒥᐊᓇᖅ, ᐋᓕᒃᓵᓐᑐ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑖᓐᓇ ᓯᕗᓕᖅᑎ ᓇᓗᓇᐃᖅᓯᓯᒪᔪᖅ 

ᓄᓇᕗᑦ ᒐᕙᒪᒃᑯᒡᒎᖅ ᐃᖅᑲᓇᐃᔭᖅᑐᑦ ᐃᓐᓇᐃᑦ 

ᐊᑐᐃᓐᓇᖃᕐᓂᖅᓴᐅᓂᐊᕐᒪᑕ 

ᒐᕙᒪᒃᑯᓐᓃᓐᖔᖅᑐᓂᒃ ᓄᓇᓕᖕᓂᓪᓗ 

ᐱᔨᑦᑎᖅᑎᓂᒃ ᐱᔨᑦᑎᕈᑎᓂᒃ. ᒥᓂᔅᑕ 

ᐅᓂᒃᑲᐅᓯᖃᕈᓐᓇᖅᐸ ᑭᓱᓂᒃ ᑖᓐᓇ 

ᐃᓗᓕᖃᕐᒪᖔᑦ ᑖᓐᓇ ᓄᒃᑎᖅᑕᐅᑲᑕᒃᑎᓪᓗᒍ 

ᐃᓐᓇᒃᑯᕖᑦ ᒐᕙᒪᒃᑯᑦ ᐱᓕᕆᕝᕕᐊᓄᑦ ᐊᓯᐊᓄᑦ  

ᐊᒻᒪᓗ ᖃᓄᖅ ᑕᒪᓐᓇ ᐱᔨᑦᑎᕈᑎᓄᑦ ᖃᓄᖅ 

ᐱᐅᓯᕚᓪᓕᐅᑕᐅᓂᐊᕐᒪᖔᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓄᓇᕗᒻᒥ 

ᓯᕗᓕᖅᑎ, ᒥᔅᑐ ᐲᑕ ᑕᑉᑐᓇ.  

 

ᓯᕗᓕᖅᑎ ᐲᑕ ᑕᑉᑐᓇ (ᑐᓴᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᓐᓇ ᐃᓐᓇᐃᑦ ᑲᑐᔾᔨᖃᑎᒌᖕᓂᒃᑯᑦ 

ᑲᑐᔾᔨᖃᑎᒌᖕᓂᒃᑯ−ᖃᑎᒋᔭᕗᑦ ᐊᒻᒪᓗ 

ᑲᑎᒪᖃᑎᒋᔭᐅᓯᒪᓪᓗᑎᒃ, ᒪᑯᓂᖓ ᑐᓴᐅᒪᔾᔪᑎᓂᒃ 

ᐱᔭᕆᐊᖃᕐᓂᐊᖅᑐᒍᑦ ᐊᔭᐅᖅᑑᑎᒋᓂᐊᕋᑦᑎᒃᑯᑦ 

ᑲᓇᑕᐅᑉ ᒐᕙᒪᒃᑯᖏᓐᓂᒃ.  

 

ᐅᖃᖅᑏ, ᐃᓛᓐᓂᒃᑯᑦ ᐃᑲᔪᖅᑕᐅᖃᑦᑕᖃᕆᐊᖃᕋᑦᑕ 

ᑐᑭᓯᐅᒪᓂᕋ ᒪᓕᒃᖢᒍᓗ ᒐᕙᒪᐅᓐᖏᑦᑐᓂᒃ 

ᐃᑲᔪᖅᑎᖃᖅᑐᒡᒎᕐᖑᑯᐊ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑕᒪᓐᓇ 

ᐱᓕᕆᐊᕆᔭᐅᑎᓪᓗᒍ ᐊᑐᕈᓐᓇᕋᑦᑎᒍ.  

 

ᑕᐃᒃᑯᐊ ᐱᔭᕐᓂᖏᑦᑐᐊᓘᖃᑦᑕᕐᒪᑦ ᑮᓇᐅᔭᖅ 

ᐊᑐᕈᒪᕐᓂᐊᖅᑐᓕᕆᓪᓗᑕ ᑭᓯᐊᓂᓗ ᑕᐃᒪᐃᑎᓪᓗᒍ 

ᐃᓐᓇᐃᑦ ᑲᑐᔾᔨᖃᑎᒌᖏᓐᓄᑦ 

ᑮᓇᐅᔭᖃᖅᑎᑦᑎᖃᑦᑕᖅᑐᒍᑦ ᐊᒻᒪᓗ ᑐᑭᒧᐊᕈᑎᓂᒃ 

ᐊᑐᕐᓗᑎᒃ ᑕᒪᓐᓇ ᓇᓗᓇᐃᖅᑕᐅᓛᖅᑐᖅ 

ᓯᕗᓂᒃᓴᑦᑎᓐᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑲᖏᖅᖠᓂᕐᒧᑦ ᐊᒻᒪ ᐃᒡᓗᓕᒑᕐᔪᖕᒧᑦ, 

ᒥᔅᑐ ᑖᒻ ᓴᒻᒧᖅᑐᖅ.  

 

ᐊᐱᖅᑯᑦ 760 - 4(3): ᑳᓐᑐᕌᓕᕆᓂᖅ 

ᓂᐅᕕᖃᑦᑕᕐᓂᕐᓗ (ᓴᒻᒧᖅᑐᖅ, ᑖ) 

 

ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

(ᑐᓵᔨᑎᒍᑦ) ᓂᕆᐅᖅᑲᐅᔪᖓᐅᒍᓗᐊᖅ 

ᐊᑕᐅᓯᒃᑲᓐᓂᕐᒥᒃ ᐊᐱᕆᔪᒪᓪᓗᖓ.  

>>ᐃᓪᓚᖅᑐᑦ 

 

ᐊᐱᖅᑯᑎᒃᓴᕋ ᓄᓇᓕᖕᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᒃᑯᑦ ᒥᓂᔅᑕᖓᓐᓄᑦ. ᑖᒃᑯᐊ ᑲᒪᐅᔨᖕᒪᑕ 

ᒐᕙᒪᒃᑯᑦ ᑳᓐᑐᓛᖏᓐᓄᑦ 

ᓂᐅᕕᕐᓂᕆᖃᑦᑕᖅᑕᖏᓐᓂᓪᓗ.  

 

ᐅᖃᐅᓯᐅᓯᒪᒐᒪ ᓇᖕᒥᓂᖃᐅᑎᓕᖕᓄᑦ ᑭᕙᓪᓕᕐᒥ 

ᐃᓱᒫᓗᓐᓂᕋᖅᑐᑎᒃ ᑕᐃᒃᑯᐊ ᐊᑐᐃᓐᓇᐅ 

ᐱᔨᑦᑎᕆᐊᖃᓕᕋᐃᒻᒪᑕ ᐱᔨᑦᑎᖃᑦᑕᕋᔭᖅᑐᓄᑦ 

ᑲᑦᑐᓛᑦᑖᕆᔭᐅᓯᒪᔪᓄᑦ ᒥᓂᔅᑕᐅᑉ ᐊᐅᓚᑕᖏᓐᓄᑦ. 

ᐃᓱᒪᓗᓐᓂᕋᖅᓯᒪᒻᒪᑕ ᑕᒪᒃᑯᐊ ᓄᓇᕗᑦ 

ᓯᓚᑖᓂᒥᐅᑕᐃᑦ ᐊᑭᑭᓐᓂᖅᓴᒥᒃ ᐊᑭᑭᓐᓂᖅᓴᒥᓕ 

ᓄᓇᖃᕐᖓᑖ ᑕᐃᒪᓪᓕ ᐊᑭᑭᑦᑐᑯᓗᓐᓂᒃ 

ᑳᓐᑐᓛᑦᑖᕈᑎᓂᒃ ᐱᓇᓱᐊᕈᓐᓇᖃᑦᑕᖅᓯᒪᕗᑦ 

ᑕᐃᒪᓪᓗ ᑭᕙᓪᓕᕐᒥᐅᑕᐃᑦ ᓇᒻᒥᓂᖃᐅᑎᓖᑦ 

ᑳᓐᑐᓛᑦᑖᕈᓐᓇᖃᓐᖏᑦᑐ.ᑦ 

 

ᑕᐃᒪᐃᒃᑲᓗᐊᖅᑎᓪᓗᒍ ᖃᓪᓗᓈᓂᒥᐅᑕᐃᑦ 

ᑳᓐᑐᓛᑦᑖᕋᐃᒻᒪᑕ ᒐᕙᒪᒃᑯᑦ 

ᐊᑭᓖᓪᓗᐊᑲᓪᓚᖃᑦᑕᓕᕆᐊᖃᓲᑦ 

ᖃᖓᑦᑕᐅᑎᖏᓐᓂᒃ ᓄᓇᕗᒻᒧᑦ 

ᐃᖅᑲᓇᐃᔭᖅᑎᖏᓐᓂᒃ. ᐃᓱᒪᓗᒋᔭᐅᖃᑦᑕᕐᒥᔪᑦ 

ᐱᓕᕆᐊᑦᓴᖏᑦ ᑭᖑᕙᖅᑎᑕᐅᖃᑦᑕᖅᑐᕆᔭᐅᓪᓗᑎᒃ 

ᑎᑭᖃᑦᑕᕆᐊᖃᕐᓂᖏᓐᓄᑦ ᓄᓇᕗᒻᒧᑦ 

ᐃᖅᑲᓇᐃᔭᖅᑎᖏᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᑖᒃᑯᐊ ᐃᓱᒪᓘᑎᑦ 

ᐃᓱᒪᓗᓐᓂᕋᖅᑕᐅᓪᓗᓂ ᐅᖃᐅᔾᔭᐅᓯᒪᒻᒪᖔᖅ. 

ᐃᓱᒪᓘᑕᐅᓂᕋᖅᑕᐅᓪᓗᑎᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓂ ᒐᕙᒪᒃᑯᓐᓄᓪᓗ 

ᐱᔨᑦᑎᕋᕐᓂᕐᒧᑦ ᒥᓂᔅᑑᔪᖅ, ᒥᔅᑐ ᔫ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒪᓕᒐᓕᐅᖅᑎ ᐅᖃᐅᑎᔪᓐᓇᖅᑕᕋ ᐄ, 

ᑖᒃᑯᐊ ᐃᓱᒪᓘᑎᑎᑦ ᐅᕙᓐᓄᑦ ᐅᖃᐅᓯᐅᓯᒪᔪᑦ 

ᕿᒥᕐᕈᐊᖅᑕᕗᑦ ᑲᒪᒋᓂᐊᖅᑕᕗᑦ ᐊᒻᒪᓗ 

ᑭᐅᒃᑲᓂᕐᓗᑎᒃ ᓇᓕᐊᓐᓂᑐᐃᓐᓇᑦᑎᐊᖅ 

ᓄᓇᓕᒻᒥᐅᑕᐃᑦ ᐃᓄᐃᑦ ᓇᒻᒥᓂᖃᐅᑎᓖᑦ. ᓱᓕ 

ᓄᑖᓂᒃ ᑕᕝᕙᓂ ᓄᓇᕗᑦ ᓇᒻᒥᓂᖃᐅᑎ 

ᐃᑲᔫᑎᖏᓐᓂ 21 ᐳᓴᓐᑎ 

ᓇᒻᒥᓂᖃᐅᑎᖃᕆᐊᖃᕐᖓᑕ 



ᓇᒡᒐᔾᔭᐅ, ᔫᓂ 5, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒐᕙᒪᒃᑯᓪᓗ ᑕᐃᒪᔅᓴᐃᓐᓇᖅ 

ᑳᓐᑐᓛᑦᑎᑦᑎᒐᓱᐊᓕᕋᐃᒻᒪᑕ ᒪᓕᑉᐸᑭᓪᓗᑎᒃ. ᑖᓐᓇ 

ᐃᓱᒫᓗᒋᔭᐅᓂᕋᖅᑕᐅᓪᓗᓂ ᐅᕙᓐᓄᑦ 

ᐅᖃᐅᓯᐅᓯᒪᔪᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᑖᒻ ᓴᒻᒧᖅᑐᖅ.  

 

ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑖᒃᑯᐊ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ 

ᖃᐅᔨᓴᕋᐃᒻᒪᑕ ᑳᓐᑐᓛᑦᑖᖑᒐᓱᐊᖅᑐᓂᒃ 

ᑐᑦᓯᕋᐅᑎᐅᔪᓂᒃ ᓇᒻᒥᓂᖃᐅᑎᓕᓐᓂᒃ. 

ᑲᑎᑦᑎᕆᖃᑦᑕᕐᖓᑕ ᓈᓴᐅᑎᖏᓐᓂᒃ 

ᐃᓱᒪᖃᕆᐊᖅᑐᑎᒃ ᐃᓄᓐᓄᑦ ᓇᒻᒥᓂᕆᔭᐅᓂᖓ 

ᐊᒻᒪ ᓄᓇᖃᖅᑐᓄᑦ ᓇᒻᒥᓂᕆᔭᐅᓂᖓ.  

 

ᓈᓴᐅᑎᓕᒃ 17, ᓄᑖᓂ ᓄᓇᕗᒻᒥ ᓇᒻᒥᓂᖃᐅᑎᓄᑦ 

ᐃᑲᔫᑎᓂ ᒫᓐᓇ ᖄᖓᒍᒃᑲᓐᓂᖅ 

ᓈᓴᐅᑎᑖᒃᑲᓐᓂᕈᓐᓇᑎᑦᑎᕙᓕᕐᖓᑕ ᐃᓄᓐᓄᑦ 

ᓇᒻᒥᓂᕆᔭᐅᔪᓂᒃ ᐊᒥᓲᓂᖅᓴᓂᒃ ᐃᓄᓐᓄᑦ 

ᓇᒻᒥᓂᕆᔭᐅᒐᐃᒻᒪᑕ.  

ᓇᓗᓇᐃᕆᐊᕐᓗᒍ ᑖᒃᑯᐊ ᓄᑖᑦ ᐊᑐᐊᒐᐃᑦ 100 

ᐳᓴᒥᒃ ᐃᓄᓐᓄᑦ ᐱᒋᔭᐅᒐᐃᒻᒪᑕ 5 ᐳᓴᓐ 

ᓈᓴᐅᑎᑖᒃᑲᓐᓂᖃᑦᑕᕈᓐᓇᕐᓂᐊᖅᑐᐃᒡᒎᖅ. 

ᖃᑦᑏᓐᓇᐅᓂᖅᓴᓂᒃ ᐃᓄᓐᓄᑦ ᓇᒻᒥᓂᕆᔭᐅᔪᓂᒃ 

ᐱᔭᐅᒍᓐᓇᓐᖏᑦᑐᓂᓪᓕ.  

 

ᑖᒃᑯᐊ ᓄᓇᕗᑦ ᑐᓐᖓᕕᒃᑯᑦ ᐋᖅᑭᑦᑎᕆᔨᐅᒻᒪᑕ 

ᖃᓄᑎᒋ ᐃᓄᓐᓄᑦ ᓇᒻᒥᓂᕆᔭᐅᒻᒪᖔᑕ 

ᓇᒻᒥᓂᖃᐅᑦ ᐃᓱᒪᑖᕐᓂᕐᒥ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑲ ᑐᓐᖓᕕᒃᑯᑦ 

ᐱᑎᑦᑎᓯᒪᒻᒪᖔᑕ ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᒃᑯᓐᓂ  

ᐅᓪᓗᒥᒧᑦ ᓄᑖᕈᕆᐊᖅᓯᒪᔪᓂᒃ 

ᑎᑎᖅᑐᖅᓯᒪᔭᖏᓐᓂ ᓇᒻᒥᓂᖃᐅᑎᓕᓐᓂ ᐊᒻᒪᓗ 

ᓄᑖᓂᒃ ᐊᒻᒪᓗ ᐃᓄᓐᓄᑦ 

ᓇᒻᒥᓂᕆᔭᐅᓂᕋᖅᑕᖏᓐᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᓐᓄᑦ, ᒥᔅᑕ 

ᔫ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑖᒃᑯᐊ ᓇᒻᒥᓂᖃᐅᑎᓖᑦ ᐃᑲᔫᑎᖓᑦ 

ᐊᓪᓚᕝᕕᖓᓄᑦ ᑲᒪᒋᔭᐅᓲᖑᒻᒪᑦ  

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓐᓄᓪᓗ 

ᐊᑖᓃᑦᑐᑎᒃ. 

ᑖᒃᑯᐊ ᓄᑖᑦ ᐊᑐᐊᒐᐃᑦ ᐊᐃᐳᕈ 1 

ᐱᒋᐊᕋᑖᓚᐅᕐᖓᑕ ᐊᒻᒪ ᐊᐃᐳᕈ 1 ᐅᖓᑖᓂ 

ᓂᐅᕕᕐᓂᐅᒐᓱᑦᑐᐃᑦ ᓄᑖᓂ ᐊᑐᐊᒐᕐᓂᒃ 

ᐊᑐᕆᐊᖃᓚᐅᖅᑐᐃᑦ. ᑕᐃᒪ ᓂᐅᕕᕋᓱᒐᐃᒐᑦᑕ 

ᑳᓐᑐᓛᑦᑖᑎᑦᓯᒐᓱᒐᐃᒐᑦᑕ ᓄᓇᕗᒻᒥ 

ᓇᒻᒥᓂᖃᐅᑎᓂᒃ ᐃᑲᔫᑎᑦ ᐊᑐᖅᑎᒐᓱᓲᕗᑦ 

ᐅᕙᒍᓪᓕ ᒪᓕᑦᑐᒍ ᐱᓲᖑᔪᒍᑦ. ᑖᒃᑯᐊ 

ᓇᒻᒥᓂᖃᖅᑐᑦ ᐃᑲᔫᑎᖏᑦ ᐊᓪᓚᕝᕕᖓᓂᒥᐅᑕᐃᑦ 

ᑭᐅᑦᑎᐊᕈᓐᓇᓂᖅᓴᐅᒐᔭᖅᐸᓪᓚᐃᔪᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᓪᓕᖑᖅᐹᖅ ᐃᓚᒋᐊᕈᑦ, 

ᒥᔅᑐ ᑖᒻ ᓴᒻᒧᖅᑑᖅ.  

 

ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐄ, ᐅᒡᒍᓇᕐᕙᓗᑦᑐᕐᔫᔮ ᐅᒡᒍᓇᖅᑐᕐᖏᓛᒃ 

ᑐᓴᐅᒪᖃᑎᒌᒐᓱᐊᕐᕙᓗᓐᖏᑦᑎᐊᕐᖓᑎᒃ ᑖᒃᑯᐊ 

ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓕᕆᔩᑦ 

ᐊᒻᒪᓗᑦᑕᐅᖅ ᑕᐃᒃᑯᐊ ᑲᑦᑐᓛᒥ ᑐᓂᐅᖅᑲᐃᓲᑦ.  

 

ᐅᖃᖅᑏ, ᐃᓕᑕᖅᓯᔪᖓᐃᓛ ᑐᑭᓯᓯᒪᔪᖓ ᒐᕙᒪᒃᑯᑦ 

ᑮᓇᐅᔭᐃᑦᑎᐊᖃᑦᑕᕆᐊᖃᕐᖓᑕ ᐱᑦᑎᐊᕐᓗᑎᓪᓗ 

ᑮᓇᐅᔭᐃᕈᑎᒥᓄᑦ ᑮᓇᐅᔭᑭᒃᓴᕐᓂᕋᖅᐸᒻᒪᑕ. ᑕᐃᒫᒃ 

ᑕᕝᕙ ᐅᑉᐱᕈᓱᒻᒥᒐᒪᑦᑕᐅᖅ ᖃᐅᔨᓴᐃᓐᓇᕆᐊᖃᕋᑦᑕ 

ᓄᓇᓕᓐᓂ ᒪᑭᒪᐅᑎᐅᔪᕈᓘᔭᕐᓂᑦ 

ᐃᖅᑲᓇᐃᔭᕈᓐᓇᖅᑐᓂᓪᓗ.  

 

ᒥᓂᔅᑕ ᓇᓗᓇᐃᖅᑐᐃᒍᓐᓇᖅᑳ ᖃᓄᖅ ᓄᑖᓂᒃ 

ᐱᒋᐊᖅᑎᑦᑎᓇᓱᓐᓂᐊᕆᐊᒃᓴᖅ ᑕᒪᒃᑯᐊ ᓄᓇᓕᓐᓂ  

ᓇᒻᒥᓂᕆᔭᐅᔪᑦ 

ᑲᑦᑐᓛᑦᑖᖃᑦᑕᕈᓐᓇᓂᖅᓴᐅᓂᐊᕐᖓᑕ ᒐᕙᒪᒃᑯᓐᓂ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑑᔪᖅ, ᒥᔅᑐ ᔫ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑖᒃᑯᐊ ᓄᑖᑦ ᓄᓇᕗᒻᒥ 

ᓇᒻᒥᓂᖃᖅᑎᓄᑦ ᐃᑲᔫᑏᑦ ᐊᑐᐊᒐᖓᑦ 

ᑕᐃᒪᐃᓕᐅᖅᑐᖅ. ᑕᕝᕙᓃᒻᒪᑦ, ᐊᑐᐃᓐᓇᐅᒻᒪᑦ 

ᓄᓇᓕᓐᓂ, ᐃᓄᓐᓂᓪᓗ ᓄᓇᕗᒻᒥ ᓇᒻᒥᓂᖃᐅᑎᓂᒃ 

ᐱᓂᐅᓴᓂᖅᓴᐅᑎᑦᑎᒐᓱᐊᖅᑐᑎᒃ ᑳᓐᑐᕌᒥᑦ 

ᒐᕙᒪᒃᑯᓐᓂᑦ, ᓂᐅᕕᐅᔾᔨᓂᒃᑯᓪᓘᓐᓃᑦ,  



ᓇᒡᒐᔾᔭᐅ, ᔫᓂ 5, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑳᓐᑐᕌᓐᓂᑯᓪᓘᓐᓃᑦ ᑕᐃᒪᐃᒐᓱᑦᑐᖅ ᑕᐃᓐᓇ ᓄᑖᖅ 

ᐊᑐᐊᒐᖅ.  

 

ᐊᕐᕌᒍᐸᓵᔾᔪᓐᓂᒃ ᓄᑖᕈᕆᐊᖅᑕᐅᑎᒐᓱᓚᐅᖅᓯᒪᔭᕗᑦ 

ᓄᓇᕗᑦ ᒐᕙᒪᒃᑯᑦ, ᑐᓐᖓᕕᒃᑯᓪᓗ ᑲᑐᔾᔨᓚᐅᖅᑐᑦ.  

ᐊᑯᓂᐊᓗᒃ ᐊᐃᕙᖃᑦᑕᑐᔅᓴᐅᓚᐅᖅᑐᑦ ᑭᓱᒥᑦ 

ᐃᓗᓕᖃᕆᐊᖃᕐᒪᖔᑕ, ᑕᐃᒪᓕ 

ᐊᖏᖃᑎᒌᓐᓂᕐᖓᑕ ᓄᑖᒥᑦ ᐊᑐᐊᒐᖃᓕᖅᑯᑦ. 

ᑕᐃᒃᑯᐊ ᓄᑖᑦ ᓄᓇᕗᒻᒥ ᓇᒻᒥᓂᖃᖅᑐᓄᑦ 

ᐊᑐᐊᒐᐃᑦ ᓴᖅᑭᔮᓕᖅᑐᑦ ᐃᑲᔪᕈᑕᐅᒐᓱᓐᓂᐊᕐᓗᑎᒃ 

ᓄᓇᕗᒻᒥᑦ ᓇᒻᒥᓂᖃᐅᑎᒋᔭᐅᔪᓂᑦ, ᓄᓇᓕᓐᓂᓗ 

ᓇᒻᒥᓂᖃᐅᑎᒋᔭᐅᔪᓂᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑐ ᐸᐅᓗᓯ 

ᕿᔪᒃᑖᖅ.  

 

ᐊᐱᖅᑯᑦ 761 - 4(3): ᕿᑭᖅᑖᓗᒻᒥ 

ᑐᑦᑐᓕᕆᓂᖅ (ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐊᐱᖅᑯᓯᕆᓂᐊᖅᑕᕋ ᑐᕌᖅᑎᒍᒪᓪᓗᒍ 

ᐊᕙᑎᓕᕆᔨᒃᑯᓐᓄᑦ ᒥᓂᔅᑕᐅᔪᒧᑦ.  

 

ᐅᖃᖅᑎᑦᑎᔩ, ᑕᐃᒪᐃᓛᒃ ᐊᐱᖅᓱᖃᑦᑕᕋᒪ ᑕᒪᑐᒪ 

ᑐᑦᑐᒐᓱᒋᐊᖃᕐᓂᕐᒧᑦ ᕿᑭᖅᑖᓗᒻᒧᑦ, 

ᑐᑦᑐᒍᓐᓇᖅᑎᑕᐅᒐᑦᑕ 250−ᓂᒃ ᐊᕐᕌᒍᓕᒫᒧᑦ.  

 

ᐅᖃᖅᑎᑦᑎᔩ, ᑖᒃᑯᐊ ᑐᑦᑐᒍᓐᓇᐅᑏᑦ 

ᑐᓂᐅᖅᑲᖅᑕᐅᓕᕋᐃᒻᒪᑕ ᓄᓇᓕᓐᓄᑦ. 

ᓇᓕᐊᓐᓄᒃᑭᐊᖅ ᐊᐅᓚᑕᐅᑎᑕᐅᓪᓗᑎᒃ 

ᑐᓂᔭᐅᖃᑦᑕᖅᐸᑦ ᑕᒪᒃᑯᓄᖓᓘᓐᓃᑦ 

ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᓐᓄᑦ ᐅᕝᕙᓘᓐᓃᑦ 

ᒪᑯᐊ ᐃᓚᖏᓐᓄᑦ ᓄᓇᒥᐅᑕᓕᕆᔨᐅᓂᕋᖅᑕᐅᔪᑦ 

ᐆᒪᔪᕐᓂᐊᖅᑎᐅᔪᑦ? ᓇᓕᐊᓐᓄᑦ 

ᐊᐅᓚᑕᐅᓂᐊᖅᑎᓪᓗᒋᑦ ᑐᓂᔭᐅᖃᑦᑕᖅᑯᑭᐊᖅ 

ᑖᒃᑯᐊ ᑐᑦᑐᒐᔅᓴᐅᔪᑦ ᓄᓇᓕᓐᓄᑦ 

ᑐᓂᐅᖅᑲᖅᑕᐅᓕᕋᐃᒻᒪᑕ, ᓇᓕᐊᓐᓄᑦ 

ᐊᐅᓚᑕᐅᑎᑕᐅᖃᑦᑕᖅᑲᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑐ ᔫ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐅᖃᖅᑎᑦᑎᔩ. 

ᒪ’ᓈᖅᑐᒍ 

ᐊᐱᕆᑦᑕᕐᒪᑦ. ᑖᒃᑯᐊ ᑐᒃᑐᒍᑏᑦ 250 ᒐᕙᒪᒃᑯᓐᓂᑦ 

ᕿᑭᖅᑖᓗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

ᑐᓂᔭᐅᑦᑕᖅᑐᑦ ᕿᑭᖅᑖᓗᒻᒥᑦ 

ᐆᒪᔪᓕᕆᔨᕐᔪᐊᒃᑯᓐᓄᑦ ᐊᒻᒪᓗ ᑕᐃᒃᑯᐊ 

ᐃᕼᐅᒪᓕᐅᕈᖅᑐᑦ ᑖᒃᑯᐊ ᓄᓇᓖᑦ ᖃᑉᕼᐃᓂᒃ 

ᑐᒃᑐᒍᑎᑖᕐᓂᐊᕐᒪᖔᑕ. ᒪ’ᓇ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᖃᐅᔨᒪᔪᐃᓐᓇᐅᒐᑦᑕᐃᓛᒃ ᑕᒫᓂ ᕿᑭᖅᑖᓗᒻᒥ 

ᑖᒃᑯᐊ 250 ᐊᖑᑎᓂᒃ ᑭᓯᐊᓂ 

ᐊᕐᓇᓗᑦᑕᐃᓕᒪᑎᑕᐅᒐᑦᑕ, ᐊᖑᑕᐃᓐᓇᕐᓂᑦ 

ᑐᑦᑐᒋᐊᖃᖅᑎᑕᐅᓪᓗᑕ. ᑖᒃᑯᐊ ᐊᒥᓱᑲᓪᓚᐅᒻᒪᑕ 

250. ᐃᓚᖏᓐᓄᑦ ᐃᓱᒫᓗᒋᔭᐅᖃᑦᑕᖅᑐᑦ 

ᐊᓯᕙᖅᑎᓄᑦ ᑕᒪᒃᑯᐊ ᐊᕐᓇᕐᓗᐃᓪᓘᓐᓃᑦ 

ᐱᔭᐅᔾᔫᒥᔮᕈᓐᓇᖅᑑᓐᖏᒃᑲᓗᐊᕐᒪᖔᑕ 

ᓯᕗᓂᑦᑎᓐᓂᑦ. ᑖᓐᓇᖃᐃ 

ᐃᓱᒪᒋᔭᐅᓯᒪᓐᖏᑦᑎᐊᖅᐳᖅ? ᒥᓂᔅᑕᖃᐃ 

ᓇᓗᓇᐃᖅᓯᔪᓐᓇᖅᐸ? 

 

ᑕᒪᒃᑯᐊ ᑐᑦᑐᑕᐅᔪᓐᓇᖅᑐᑦ ᐱᔾᔪᑎᒋᓪᓗᒋᑦ ᒪᑯᐊ 

ᐃᓐᓇᕆᔭᕗᑦ ᑕᒪᒃᑯᓂᖓ ᐊᖑᑕᐃᓐᓇᐅᓐᖏᑦᑐᓂᒃ 

ᓂᕆᔪᒪᓲᖑᒐᓗᐊᕐᖓ ᑕᒪᒃᑯᐊ ᑎᓯᔫᒻᒪᑕ 

ᐊᖑᑎᕕᓃᑦ ᖃᐅᔨᒪᔪᐃᓐᓇᐅᒐᑦᑕ. ᐊᒻᒪᓗ 

ᖃᐅᔨᒪᓪᓗᑕ ᑕᒫᓂ ᕿᑭᖅᑖᓗᒻᒥ 

ᐅᓄᓗᐊᕈᓐᓃᓪᓚᕆᒻᒪᑕ ᑕᐃᔅᓱᒪᓂ ᐃᓄᑦᑎᑐᓪᓚᕆᒃ 

ᐃᓅᔪᕕᓃᑦ ᓂᕿᖃᖅᐸᓚᐅᖅᑐᑦ ᑕᒪᒃᑯᓂᖓ 

ᐃᓱᒪᖅᓱᖅᑐᑎᒃ.  

 

ᓲᕐᓗ, ᐊᔾᔨᐅᑎᓪᓗᒍ ᓇᓄᐃᑦ ᑕᐃᒪᐃᒻᒪᑕ 

ᐊᕐᓇᕐᓗᒍᓐᓇᕋᑦᑕ ᖃᑦᑏᓐᓇᑯᓘᒐᓗᐊᓂᒃ ᓇᓄᕐᓂᑦ, 

ᑐᑦᑐᐃᑦᑕᐅᖃᐃ ᐃᓱᒪᒋᔭᐅᓯᒪᓐᖏᑦᑎᐊᖅᑲᑦ 

ᑕᐃᒪᓐᓇ ᐋᖅᑭᑦᑕᐅᔪᓐᓇᖅᓯᓂᐊᕐᒪᖔᑕ 

ᓯᕗᓂᑦᑎᓐᓂᑦ? ᓲᕐᓗ, ᐊᐅᔭᒃᑯᓪᓕ 

ᐱᐅᒋᔮᓗᒐᓗᐊᕗᑦ ᑐᑦᑐᐃᑦ 

ᐊᖑᑎᕈᒪᔪᐊᓗᑐᐃᓐᓇᐅᔪᒍᑦ ᐊᐅᔭᒃᑯᑦ 

ᐸᓐᓂᐅᑎᓪᓗᒋᑦ, ᐊᔅᓱᐊᓗᒃ ᐱᔪᒪᔭᕗᓪᓕ 

ᐊᓯᕙᖅᑎᐅᓪᓗᑕ. ᑭᓯᐊᓂ ᐅᑭᐅᖑᑎᓪᓗᒍ  

ᐱᔪᒪᔭᐅᓗᐊᕈᒪᓲᖑᓐᖏᒃᑲᓗᐊᕐᖓᑕ ᐊᓯᕙᖅᑎᓄᑦ 



ᓇᒡᒐᔾᔭᐅ, ᔫᓂ 5, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᓯᖃᖅᑎᓪᓗᒋᑦ. 

 

ᑕᒪᓐᓇᖃᐃ ᐊᕐᓇᕐᓗᒍᓐᓇᕐᓂᖅ 

ᐊᒥᓲᓐᖏᑦᑑᒐᓗᐊᓂᑦ ᐃᓱᒪᒋᔭᐅᓯᒪᓐᖏᑦᑎᐊᖅᑲ 

ᐅᑭᐅᖏᓐᓇᒃᑯᓄᓐᓃᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. 

ᐅᖃᖅᑏ, ᑖᓐᓇ ᑐᕼᐊᖅᑕᖅᕼᐃᒪᔭᕋ 

ᐱᖁᔭᐅᑦᑕᕋᓗᐊᖅᑐᓂ ᐊᖑᑕᐅᓐᖏᑦᑐᓂᒃ 

ᑐᑦᑐᒍᓐᓂᖅ ᐊᔪᓐᖏᓐᓂᖅ ᑭᕼᐃᐊᓂ ᒫᓐᓇᐅᔪᖅ 

ᐃᕼᐅᒪᒋᔭᐅᓇᕼᐅᐊᖅᑐᖅ. ᑖᓐᓇ ᐱᔾᔪᑎᒋᓪᓗᒍ 

ᓇᓄᖅᑐᑦ ᐅᒪᔪᒑᕐᓂᕈᑦᑎᒍ ᑖᒃᑯᐊ ᓇᓐᓄᒍᑏᑦ ᒪᕐᕉᒃ 

ᐊᖑᑕᐅᒃᐸᑕ, ᐊᕐᓇᐅᑉᐸᑕ ᑕᐃᒫᒃ ᒫᓐᓇ 

ᐋᖅᑭᒃᕼᐃᒪᒻᒪᑦ. ᓇᓄᐃᑦᑕᐅᖅ ᐊᖑᑕᐃᓐᓇᕐᓂᒃ 

ᐊᖑᑎᓪᓗᐃᓇᕐᓂᒃ ᐊᔪᓐᖏᑎᑕᐅᒻᒪᑕ ᑖᒃᑯᐊ 

ᓇᓄᒍᑎᔅᓴᖏᑦ ᖁᕝᕙᕋᔭᕐᒪᑕ. ᑕᕝᕙ ᑖᒃᑯᐊᑦᑕᐅᖅ 

ᑐᑦᑐᑦ ᑎᐊᑦᓇᑦᑕᐅᖅ ᐱᓕᕆᐊᕆᔭᐅᒻᒪᑕ. ᑖᓐᓇ 

ᐋᓐᓂᐊᕐᓗᓐᓂᒃ ᑐᑦᑐᓂᑦ ᐊᔪᓐᖏᓕᖅᐸᑕ ᑖᓐᓇ 

250-ᖑᔪᖅ ᒥᒃᖠᒋᐊᖃᕋᔭᕐᓇᕐᓂᐊᒻᒪᑦ. ᑭᓯᐊᓂ 

ᒫᓐᓇᐅᔪᖅ ᑖᓐᓇ ᐱᖁᔭᖅ ᐊᑐᖅᑐᖅ 250-ᓂᒃ 

ᐊᖑᓐᓇᐃᕐᓂᑦ ᑐᑦᑐᑑᓪᓗᐊᕐᒪᑕ ᑭᓯᐊᓂ ᑖᒃᑯᐊ 

ᒪᖃᐃᑎᒃᑯᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ 

ᑎᑎᕋᖅᑑᓪᓗᐊᑦ ᐆᒪᔪᓕᕆᔨᕐᔪᐊᒃᑯᓐᓄᑦ ᑖᓐᓇ 

ᐃᓱᒪᒋᔭᐅᖁᓗᒍ. ᒪ’ᓇ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ,  

ᒥᔅᑐ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᑖᓐᓇᖃᐃ ᖃᐅᔨᒪᓇᓐᖏᑎᐊᖅᑲ ᖃᓄᖅ ᖃᑦᑎᓄᑦ 

ᐊᕐᕌᒍᓄᑦ ᐊᑐᕐᓂᐊᕐᒪᖔᖅ ᑕᐃᒪᓐᓇ 

ᒪᓕᒋᐊᖃᖅᑕᕗᑦ, ᑖᓐᓇ 250−ᓂᑦ ᑐᑦᑐᒋᐊᖃᕐᓂᖅ. 

ᒫᓐᓇ ᐸᕐᓇᑕᐅᓯᒪᓐᖏᑎᐊᖅᐸ ᖃᑦᑎᓄᑦ ᐊᕐᕌᒍᓄᑦ 

ᐊᑐᕐᓂᐊᕐᒪᖔᖅ ᐅᕝᕙᓘᓐᓃᑦ ᐃᓱᒪᒋᔭᐅᐸᓗᑉᐸ 

ᖃᓄᑎᒋ ᑖᓐᓇ ᐊᑐᕆᐊᖃᕐᓂᐊᕐᒪᖔᑎᒍ 

ᕿᑭᖅᑖᓗᒻᒥᐅᑎᒍᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ ᒥᓂᔅᑑᔪᖅ,  

ᒥᔅᑐ ᔫ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. 

ᐅᖃᖅᑏ, ᑖᓐᓇ ᑐᑦᑐᒍᑎ 250 ᕿᑭᖅᑖᓗᒻᒧᑦ 

ᐊᑐᕐᓂᐊᖅ ᑖᒃᑯᐊ ᑐᑦᑐᑦ ᐊᒥᓲᓂᖏᑦ 

ᓈᓴᖅᑕᐅᓗᑎᑦ ᐊᒥᓲᓂᖏᑦ ᖃᐅᔨᓴᖅᑕᐅᓚᐅᕐᓗᑎᑦ 

ᑭᓯᐊᓂ ᐊᒻᒪ ᒫᓐᓇ ᓇᓗᓇᐃᖅᓯᒪᓐᖏᑦᑐᑦ ᖃᑯᒍ 

ᖃᐅᔨᓴᖅᑕᐅᓂᐊᕐᒪᖔᑕ. ᑖᒃᑯᐊ 

ᖃᐅᔨᓴᖅᑕᐅᖄᖅᑎᓐᓇᒍ 250-ᒧᑦ, ᑖᓐᓇ ᓈᓴᐅᑦ 

ᐊᑐᐃᓐᓇᒥᐊᕐᓂᐊᖅ. ᒪ’ᓇ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑕ ᑑᓂ ᐋᕐᑯᐊᖅ.  

 

ᐊᐱᖅᑯᑦ 762 - 4(3): ᐅᖁᖃᕐᓂᖅ, 

ᕿᒥᕐᕈᔭᐅᓂᖓ ᐋᖅᑭᒋᐊᖅᑕᐅᓂᖓᓗ 

ᐃᓄᓕᒫᖅᓯᐅᑎᓂ ᐃᒡᓗᓂ (ᐋᖁᐊᖅ) 

 

ᐋᕐᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᓄᓇᕗᒻᒥᐅᓪᓗ, 

ᐅᖅᓱᖅᑑᕐᒥᐅᑦ, ᕿᑎᕐᒥᐅᑦ, ᓄᓇᕗᑦ.  

 

ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ 

ᑐᕌᖅᑎᓂᐊᖅᑕᒃᑲ ᒥᓂᔅᑕ ᑲᒪᒋᔭᖃᖅᑐᒧᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ.  

 

ᑕᐃᒪ ᒥᓂᔅᑕ ᖃᐅᔨᒪᖕᒪᑦ ᐅᖁᖃᑦᑕᕐᓂᖅ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂ ᑖᓐᓇ 

ᐊᑲᐅᓐᖏᓕᐅᕈᑎᒻᒪᕆᐅᖕᒪᑦ.  

 

ᔪᓚᐃ 2016-ᖑᑎᓪᓗᒍ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᑐᒃᓯᕋᐅᓯᐅᓚᐅᕐᒪᑕ 

ᑳᓐᑐᕌᑕᕈᒪᔾᔪᑎᓂᒃ ᖃᐅᔨᓴᕐᓂᕐᒧᑦ ᐅᖁᖕᓂᒃ ᐊᒻᒪ 

ᐅᖁᐃᔭᐃᓂᕐᒧᑦ ᐃᒡᓗᖁᑎᖏᓐᓂᒃ ᓄᓇᕗᓕᒫᒥ. 

ᑖᓐᓇ ᑳᓐᑐᕌᑖᕈᒪᔾᔪᑎ ᐅᖃᖅᓯᒪᓚᐅᕐᒪᑦ ᖁᓖᒡᒎᖅ 

ᐅᖅᓱᖅᑑᒥ ᖃᐅᔨᓴᖅᑕᐅᓂᐊᓚᐅᕐᒪᑕ.  

 

ᐅᖃᖅᑏ, ᐱᓇᓱᐊᕈᓯᐅᕋᑖᖅᑐᓂ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᑳᓐᑐᕌᑖᕈᒪᔾᔪᑎᓂᒃ 

ᓴᖅᑭᑦᑎᓯᒪᖕᒪᑕ ᐅᖁᐃᔭᐃᓂᕐᒧᑦ  



ᓇᒡᒐᔾᔭᐅ, ᔫᓂ 5, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᑖᓐᖑᖅᑎᑦᑎᓂᕐᒧᓪᓗ ᐊᔾᔨᒌᓐᖏᑦᑐᓂᒃ 

ᓄᓇᓕᖕᓂ ᐱᒋᐊᕋᔭᓐᖑᐊᖅᑐᑎᑦ.  

 

ᒥᓂᔅᑕ ᐅᖃᕆᐊᒃᑲᓐᓂᕈᓐᓇᖅᐸ ᐅᓪᓗᒥ 

ᖃᓄᐃᓕᖓᓕᕐᒪᖔᑕ ᑳᓐᑐᕌᑖᕈᒪᔾᔪᑎᑦ 

ᐅᖅᓱᖅᑑᒧᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, 

ᒥᔅᑕ ᔪᐊᔾ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓗᐊᕕᒃ, 

ᐅᖃᖅᑎᑦᓯᔩ. ᐊᒻᒪ ᒪ’ᓈᖅᑐᒍᑦ 

ᒪᓕᒐᓕᐅᖅᑎᐅᖃᑎᒐ ᐊᐱᖅᑯᑎᒋᔭᖓᓂᒃ. 

ᐅᖃᖅᑎᑦᓯᔩ, ᑖᓐᓇ ᐊᐱᖅᑯᑎᒋᔭᖓ 

ᐅᖁᖃᑦᑕᖃᕐᓃᑦ ᐃᒡᓗᒋᔭᐅᔪᑦ ᐱᔾᔪᑎᒋᓪᓗᒋᑦ, 

ᑖᓐᓇ ᐅᖅᓱᖅᑑᖅ ᑖᒃᑯᓇᓂ ᓄᓇᓕᖕᓂ ᓇᓕᐊᖕᓂᒃ 

ᐊᑭᑦᑐᕋᐅᑎᐅᔪᒪᖕᒪᖔᑕ. ᑕᒪᓐᓇ 

ᑲᒪᒋᔭᐅᓚᐅᖅᑎᓪᓗᒍ, ᐃᒡᓗᓕᕆᔨᕐᔪᐊᒃᑯᓐᓄᑦ 

ᑖᓐᓇ ᓄᓇᓕᒋᔭᖓ ᐃᓚᐅᖃᑕᐅᔪᖅ. ᑖᒃᑯᓇᓂ 

ᐊᕐᕕᓂᓕᐅᔪᓂᒃ ᓇᓗᓇᐃᖅᑕᐅᓯᒪᔪᓂᒃ ᐊᒻᒪᓗ 

ᑕᒪᓐᓇ ᑲᔪᓯᑦᑎᐊᕐᓂᐊᖅᑐᖅ. ᑖᒃᑯᐊ 

ᐊᑭᑦᑐᕋᐅᑎᓂᐅᔪᖅ ᑳᓐᑐᕌᑎᓄᑦ 

ᑲᒪᒋᔭᐅᓂᐊᖅᑎᓪᓗᒋᑦ. ᐅᖃᐅᑎᔪᓐᓇᕋᒐ 

ᐅᖅᓱᖅᑑᒥ ᑕᐃᒃᑯᐊ ᐅᖁᖃᕐᓂᕋᖅᑕᕗᑦ ᐃᒡᓗᐃᑦ 

ᑳᓐᑐᕌᑎᓄᑦ ᑲᒪᒋᔭᐅᖃᑕᐅᕙᓪᓕᐊᔪᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ.  
 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐋᖁᐊᖅ.  
 

ᐋᖁᐊᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ 2016 ᑳᓐᑐᓛᒃᑖᕈᒪᔪᓂ 

ᓴᖅᑭᖅᑎᑕᖏᑦ ᐅᖃᖅᓯᒪᓚᐅᕐᒪᑕ 

ᖃᐅᔨᓴᖅᑕᐅᓚᐅᕐᒪᑕᒎᖅ 241 ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᑦ ᓄᓇᕗᓕᒫᒥ 

ᑲᔪᓯᓂᐊᕐᓂᕋᖅᑕᐅᓪᓗᑎᒃ. ᑎᑎᕋᖅᓯᒪᓂᐊᕐᒪᑦ, 

ᐅᖃᖅᑏ, ᒥᓂᔅᑕ ᐅᖃᖅᓯᒪᔪᓐᓇᖅᐹᑦ ᑖᒃᑯᐊ  

ᖃᔅᓯᐅᓪᓚᑦᑖᕐᓂᖏᓐᓂᒃ ᐃᒡᓗᑦ ᑳᓐᑐᓛᖃᖅᑐᓄᑦ 

ᐅᖁᐃᔭᖅᑕᐅᔭᕆᐊᖃᖅᐸ 

ᓄᑖᓐᖑᖅᑎᑕᐅᔭᕆᐊᖃᖅᐸᓪᓗ? ᖁᔭᓐᓇᒦᒃ, 

ᐅᖃᖅᑏ.  
 

ᐅᖃᖅᑎ: ᖁᔭᓐᓇᒦᒃ. ᓄᓇᕗᑦᒧᑦ 

ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑐᕆᔭᖓᑦ. ᒥᔅᑐ ᔪᐊᔾ 

ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ. ᐅᖃᖅᑎᑦᓯᔩ ᐊᒻᒪᓗ ᑖᓐᓇ 

ᒪ’ᓈᒃᑲᓐᓂᖅᖢᒍ ᐊᐱᖅᑯᑎᒋᔭᖓᓂᒃ. ᑖᒃᑯᐊ 

ᓇᓕᐊᓂᑦ ᑳᓐᑐᓛᑦᑐᓄᑦ 

ᑲᒪᒋᔭᐅᔭᕆᐊᖃᕐᓂᐊᕐᒪᖔᑕ ᐅᕝᕙᓘᓐᓃᑦ ᓇᓕᐊᒃ 

ᑖᒃᑯᓄᖓ ᐃᒡᓗᓕᕆᔨᐊᓛᒃᑯᓐᓄᑦ ᑕᒪᑦᓱᒥᖓ 

ᐅᖁᓕᕆᓂᕐᒥᑦ 

ᐃᓕᓐᓂᐊᖅᑎᑕᐅᓂᖃᓚᐅᖅᑎᓪᓗᒋᑦ. ᓇᓕᐊᒃ 

ᑲᒪᒋᔭᐅᔫᓪᓗᐊᕐᒪᖔᑕ ᐃᒡᓗᓕᕆᔨᐊᓛᒃᑯᓐᓄᑦ. 

ᑕᒪᓐᓇ ᑲᒪᒋᔭᐅᓯᒪᐃᓐᓇᕐᒪᑦ ᐃᒡᓗᓕᕆᔨᕐᔪᐊᒃᑯᑦ 

ᐱᓕᕆᖃᑎᒋᓪᓗᒋᑦ.  
 

ᐅᖃᖅᑎᑦᓯᔩ, ᐅᖃᐅᑎᒍᓐᓇᖅᑕᕋ. ᑖᓐᓇ ᑖᒃᑯᐊ 

200 ᒪᒥᐊᓇᖅ, ᖃᐅᔨᖃᖅᑕᐅᓚᐅᖅᑐᑦ 2017 

ᐃᓗᐊᓂ ᓄᓇᓖᑦ 22-ᖑᓚᐅᕐᒪᑕ ᐊᒻᒪᓗ ᑖᒃᑯᐊ 

ᐊᓯᖏᑦ ᓇᓗᓇᐃᖅᑕᐅᓪᓗᑎᒃ ᓇᓕᐊᑦ 

ᑲᒪᒋᔭᐅᔭᕆᐊᖃᕐᒪᖔᑕ ᑖᒃᑯᓄᖓ ᑳᓐᑐᓛᑦᑐᓄᑦ. 

ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ 

ᐃᒡᓗᓕᕆᔨᐊᓛᒃᑯᓐᓂᓪᓗ ᐱᓕᕆᖃᑎᖃᖅᖢᑎᒃ 

ᓇᓗᓇᐃᖅᑕᐅᓯᒪᓕᖅᑎᓪᓗᒍ ᒪᓐᓇᐅᔪᖅ. ᑕᒪᓐᓇ 

ᑲᒪᒋᔭᐅᔪᖅ ᓇᓗᓇᐃᖅᓯᒪᓂᖓ ᖁᓕ ᓇᓕᐊᓐᓂᒃ 

ᑳᓐᑐᓛᒃᑐᓄᑦ ᑲᒪᒋᔭᐅᓂᐊᕐᒪᖔᑦ ᑖᓐᓇ ᖁᓕ 

ᓈᓴᐅᑎᖏᑦ ᐅᕝᕙᓘᓐᓃᑦ ᓇᓗᓇᐃᓯᔨᐅᓂᖅ 

ᓇᓗᓇᐃᖅᑕᐅᓯᒪᓂᖏᑦ ᓄᓇᓕᖕᓂ ᖃᑉᓯᐅᖕᒪᖔᑕ 

ᑖᓐᓇ ᖁᓕ ᐅᕙᓐᓄᑦ ᑐᓴᒐᒃᓴᖅ ᐱᓯᒪᓐᖏᓐᓇᒃᑯ.  
 

ᑭᓯᐊᓂ ᑖᒃᑯᓄᖓ ᐅᖃᐅᑎᒍᓐᓇᒐᕋ 

ᑲᔪᓯᑦᑎᐊᖅᑐᖅ ᑕᒪᓐᓇ ᐅᖁᕐᓗᒻᒥ 

ᑲᒪᑎᑦᓯᓂᕆᓂᐊᖅᑕᕗᑦ ᑳᓐᑐᓛᒃᑐᑯᑎᒍᑦ 

ᐅᕝᕙᓘᓐᓃᑦ ᐃᒡᓗᓕᕆᔨᐊᓛᒃᑯᑦ ᐃᖅᑲᓇᐃᔭᖅᑑᑉ 

ᐱᓕᕆᔨᕗᑦ ᐃᓕᓐᓂᐊᖅᑎᑕᐅᓯᒪᓚᐅᖅᓯᒪᖕᒪᑕᐃᓛᒃ 

ᐱᔫᓪᓗᐊᒐᖓᓐᓂᒃ ᓴᓇᕐᕈᑎᖃᕆᐊᖃᕐᒪᑦ. ᐃᓚᖏᑦ 

ᐊᔾᔨᐅᖏᑦᑐᓂᒃ ᓴᓇᕐᕈᑎᖃᕐᒪᑕ ᐊᑐᕐᓗᑎᒃ 

ᑲᒪᒋᔭᐅᔭᕆᐊᖃᖅᑎᓪᓗᒍ. ᑕᐃᒪ ᑳᓐᑐᓛᑦᑎᓄᑦ 

ᑕᒪᓐᓇ ᑲᒪᒋᔭᐅᔭᕆᐊᖃᓚᐅᖅᐳᖅ. 
 

ᑭᓯᐊᓂ ᐅᓪᓗᒥᒧᑦ ᓇᓗᓇᐃᖅᓯᒪᔪᓂᒃ 

ᑐᓂᔪᓐᓇᖏᓐᓇᒃᑯ, ᓇᓗᓇᐃᖅᑐᖅᓯᒪᓕᖅᑑᒐᓗᐃᑦ. 

ᑖᓐᓇ ᓂᕆᐅᑉᐳᖓ ᐅᕙᓂ ᐃᒡᓘᑉ ᐃᓗᐊᓂ ᑖᓐᓇ 

ᐃᑦᓯᕙᓪᓗᑕ ᑕᒪᓐᓇ ᑐᓴᒐᒃᓴᓕᐊᕆᒍᒪᒐᓗᐊᖅᐸᕋ  

ᖃᐃᑕᐅᓇᔭᕐᓂᖅᐸᑦ, ᑖᓐᓇ ᑲᑎᒪᓂᕆᔭᒃᐳᑦ 

ᐅᐱᕐᖔᒃᑯᑦ ᑲᑎᒪᓂᕆᔭᖅᐳᑦ 

ᐃᓱᓕᓚᐅᓐᖏᓐᓂᖓᓂ. ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ.  
 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐋᖁᐊᖅ.  
 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ 

ᑮᓇᐅᔭᖅᑐᖅᑎᒋᓂᐊᕐᒪᖔᑦ ᓴᓂᕐᕙᒃᑕᐅᓯᒪᔪᓂᒃ 

ᑕᒪᓐᓇ ᐱᒻᒪᕆᐅᔪᖅ ᐱᓕᕆᐊᒃᓴᖅ? ᖁᔭᓐᓇᒦᒃ, 

ᐅᖃᖅᑏ.  
 



ᓇᒡᒐᔾᔭᐅ, ᔫᓂ 5, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᒃ, 

ᒥᔅᑕ ᔪᐊᔾ ᕐᑯᒃᓱᒃ.  
 

ᐊᖓᔪᖅᑳᖅ ᔪᐊᔾ ᕐᑯᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ. ᑖᓐᓇᐃᓛᒃ ᑕᒪᒃᑯᓄᖓ 

ᓄᑖᕈᕆᐊᖅᑕᐅᓂᕐᒧᑦ ᐊᒻᒪᓗ ᐱᐅᓯᒋᐊᖅᑕᐅᓂᕐᒧᑦ 

ᑮᓇᐅᔭᑦ ᐊᑐᖅᑐᒃᓴᒋᔭᑉᑎᓐᓄᑦ ᐃᒡᓗᓄᑦ 

ᓄᑖᖑᑎᕈᑎᓄᑦ ᐊᒻᒪᓗ 

ᐋᖅᑭᖅᓱᕆᐊᕈᑎᒋᔭᑉᑎᓐᓄᑦ ᑖᒃᑯᓇᓐᖓᑦ ᑲᓇᑕᒥ 

ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᒃᑯᓐᓂᒃ. ᑲᓇᑕᐅᑉ 

ᐃᒡᓗᓕᕆᔨᕐᔪᐊᒃᑯᓐᓂᒃ ᑮᓇᐅᔭᓂᒃ ᑐᑦᓯᕋᕌᖓᑦᑕ 

ᑮᓇᐅᔭᖅᑖᖅᑎᑕᔪᒐᑦᑕ. ᑕᒪᒃᑯᓂᖓᓗ ᐅᖁᕐᓗᖕᓂᒃ  

ᑲᒪᓂᖃᕐᓂᐊᕐᒪᑦ ᑖᑦᓱᒪᖓ ᓄᑖᕈᕆᐊᖅᑕᐅᓂᕐᒧᑦ 

ᐊᒻᒪᓗ ᐱᐅᓯᒋᐊᖅᑕᐅᓂᕐᒧᑦ ᑮᓇᐅᔭᑦ ᐊᑐᖅᑐᒃᓴᑦ 

ᐃᓚᖓᓂᒃ ᐊᑐᕐᓂᐊᖅᖢᓂ. ᑕᒪᓂ ᑕᕝᕙ ᑖᓐᓇ 

$2.65 ᒥᓕᐊᓐ ᐊᑐᖅᑕᐅᓂᐊᖅᑐᖅ ᑕᒪᑦᓱᒥᖓ 

ᐅᖁᕐᓗᖕᒥᒃ ᐲᔭᐃᓂᕐᒧᑦ ᑐᕌᖓᓂᐊᖅᑐᖅ. ᑖᓐᓇ 

$2.65 ᒥᓕᐊᖑᔪᖅ ᐃᒡᓗᓕ ᑲᓇᑕᐅᑉ 

ᐃᒡᓗᓕᕆᔨᕐᔪᐊᒃᑯᖏᑦ ᑯᐊᐳᕇᓴᓐᑯᓐᓂᒃ 

ᑮᓇᐅᔭᖅᑖᕆᓂᐊᖅᑕᕗᑦ. ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩᑦ.  
 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎᐅᖃᑎᒃᑳ, ᐅᔾᔨᕆᔪᔅᓴᐅᒐᑦᑎᐊᒃ ᑖᓐᓇ 

ᐱᕕᖃᕈᓐᓃᕐᒪᑦ, ᑲᔪᓯᓗᑕ. 7. ᑎᑎᖅᑲᑎᒍᑦ 

ᐊᐱᖅᑯᑏᑦ. 8. ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ 

ᑭᐅᔾᔪᑏᑦ. 9. ᑭᐅᔾᔪᑏᑦ ᑲᒥᓴᓇᐅᑉ 

ᐅᖃᐅᓯᕐᖓᐅᑎᖏᓐᓄᑦ. 10. ᐊᑎᓕᐅᖅᓯᒪᔪᑦ 

ᑐᔅᓯᕋᐅᑏᑦ. (ᑐᓵᔨᑎᒍᑦ) 11. ᑭᐅᔾᔪᑎᑦ 

ᐊᑎᓕᐅᕈᑕᐅᓚᐅᖅᑐᓄᑦ. 12. ᐅᓂᒃᑳᑦ 

ᑲᑎᒪᔨᕋᓛᖑᐃᓐᓇᖅᑐᓄᑦ 

ᑲᑎᔨᕋᓛᖑᑲᐃᓐᓇᖅᑐᓄᓪᓗ ᒪᓕᒐᒃᓴᓂᒃ 

ᐊᓯᖏᓐᓂᓪᓗ. 13. ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᐅᐊᓐᓇᖓᓄᑦ ᐃᒡᓗᓕᒑᕐᔪᒻᒧᓪᓗ, ᒥᔅᑕ ᑖᒻ 

ᓴᒻᒧᖅᑐᖅ. 

 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ 

ᐊᓯᖏᓐᓂᓪᓗ ᐅᓂᒃᑳᖏᑦ 

 

ᑲᑎᒪᔨᕋᓛᑦ ᐅᓂᒃᑳᖓᑦ 027 - 4(3): ᒪᓕᒐᒃᓴᖅ 

39, ᐊᔾᔨᒌᓐᖏᑦᑐᓂᒃ ᒪᓕᒐᕐᓂᒃ 

ᐋᖅᑭᒋᐊᕆᓂᕐᒧᑦ ᒪᓕᒐᖅ, 2017 

(ᓴᒻᒧᖅᑐᖅ, ᑖ) 

ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓂᒃᑳᕈᒪᕗᖓ ᒪᓕᒐᒃᓴᖅ 39, ᐊᔾᔨᒌᓐᖏᑦᑐᓄᑦ 

ᒪᓕᒐᕐᓄᑦ ᐋᖅᑭᒋᐊᕆᓂᕐᒧᑦ ᒪᓕᒐᖅ, 

ᕿᒥᕐᕈᔭᐅᓚᐅᕐᒪᑕ ᑲᑎᒪᔨᕋᓛᓄᑦ 

ᒪᓕᒐᒃᓴᓕᕆᓂᕐᒧᑦ ᐊᒻᒪ ᑖᓐᓇ ᒪᓕᒐᒃᓴᖅ 

ᐃᓱᒪᖅᓴᖅᓯᐅᕈᑕᐅᔪᓐᓇᖅᓯᒻᒪᑦ 

ᑲᑎᒪᑐᐃᓐᓇᖅᑐᓄᑦ. 

 

ᐅᖃᖅᑏ, ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᒐᓗᐊᖅᐳᖓ 

ᖁᔭᓈᖅᑕᐅᑲᐃᓐᓇᖁᓪᓗᒍ ᒪᓕᒋᐊᓕᒃ 68(6) ᑖᓐᓇ 

ᒪᓕᒐᒃᓴᖅ 39 ᓅᑕᐅᑲᐅᑎᒋᖁᓪᓗᒍ 

ᑲᑎᒪᑐᐃᓐᓇᓂᕐᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᐅᖅᑎ 

ᐃᓘᓐᓇᓯᓐᓄᑦ ᐊᖏᖅᑕᐅᔪᒪᒻᒪᑦ 

ᖁᔭᓈᖅᑕᐅᑲᐃᓐᓇᖁᓪᓗᒍ ᒪᓕᒋᐊᓕᒃ 68(6) 

ᒪᓕᒐᒃᓴᖅ 39 ᓅᑕᐅᑲᐅᑎᒋᖁᓪᓗᒍ 

ᑲᑎᒪᑐᐃᓐᓇᓂᕐᒧᑦ. ᐊᖏᖅᐱᓰ? 

 

ᐃᓚᖏᑦ ᒪᓕᒐᓕᐅᖅᑏ: ᐊᖏᖅᐳᒍᑦ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ): ᒪᓕᒐᒃᓴᖅ 39 

ᑲᑎᒪᑐᐃᓐᓇᖅᑐᓄᐊᖅᑕᐅᕗᖅ. 

 

ᐅᓂᒃᑳᑦ ᑲᑎᒪᔨᕋᓛᖑᐃᓐᓇᖅᑐᓄᑦ 

ᑲᑎᒪᔨᕋᓛᖑᑲᐃᓐᓇᖅᑐᓄᓪ ᒪᓕᒐᒃᓴᓂᒃ 

ᐊᓯᖏᓐᓂᓪᓗ. ᒪᓕᒐᓕᐅᖅᑎ 

ᐃᖃᓗᐃᑦ−ᓂᐊᖁᓐᖒᒧᑦ, ᒥᔅ ᐹᑦ ᐊᕐᓇᒃᑲᖅ. 

 

ᑲᑎᒪᔨᕋᓛᑦ ᐅᓂᒃᑳᖓᑦ 028 - 4(3): ᐅᓂᒃᑳᖅ 

ᕿᒥᕐᕈᔭᐅᓂᖓᓄᑦ ᑲᓇᑕᒥ 

ᑕᒻᒪᖅᓯᔪᖅᓯᐅᖅᑎᐅᑉ ᐅᓂᒃᑳᖓᓄᑦ 

ᒪᓕᒐᓕᐅᕐᕕᒻᒧᑦ ᐋᓐᓂᐊᖅᑐᓕᕆᔾᔪᑏᑦ 

ᒥᒃᓵᓄᑦ ᓄᓇᕗᒻᒥ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᓕᐊᓇᐃᑦ ᓴᖅᑭᑎᑦᑎᔪᓐᓇᖅᑎᑕᐅᒐᒪ 

ᐅᓂᒃᑳᓕᐊᒥᒃ ᑲᑎᒪᔨᕋᓛᓄᑦ... 

ᐃᖏᔪᓐᓴᖅᓯᓕᑕᐃᓐᓇᖅᐳᖓ ᑲᑎᒪᔨᕋᓛᓂ... 

ᒐᕙᒪᒃᑯᑦ ᑮᓇᐅᔭᖏᓐᓄᑦ, ᐃᓛᒃᑰᖅᑐᓂᑦ 

ᐱᓕᕆᔨᓂᑦ ᐊᓯᖏᓐᓂᓪᓗ ᑎᒥᐅᔪᓂᒃ 

ᕿᒥᕐᕈᓂᕆᓚᐅᖅᑕᖏᓐᓂᒃ 

ᑕᒻᒪᖅᓯᒪᔪᖅᓯᐅᖅᑎᒻᒪᕆᐅᑉ 2017−ᒥ 

ᐅᓂᒃᑳᖓᓐᓂᒃ ᐋᓐᓂᐊᖅᑐᓕᕆᔾᔪᑎᓂᑦ ᓄᓇᕗᒻᒥ. 

 

ᐅᖃᖅᑏ, ᐅᖃᐅᓯᒃᓴᑦ ᐱᔾᔪᑎᖃᖅᑐᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒥᑦ ᐊᒻᒪ 

ᓴᖅᑭᐅᒪᑎᑕᐅᓂᖏᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᔨᑦᓯᕋᐅᑏᑦ 

ᓄᓇᕗᒥᐅᓄᑦ ᐃᓚᐅᕕᒋᔪᒪᑦᓯᐊᖅᑕᕗᑦ ᐊᒻᒪ 

ᐃᓱᒫᓗᑎᒋᔭᐅᓪᓗᑎᒃ ᒪᓕᒐᓕᐅᖅᑎᓄᑦ 



ᓇᒡᒐᔾᔭᐅ, ᔫᓂ 5, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4385 

ᒪᓕᒐᓕᐅᕐᕕᖕᒥ ᐊᒻᒪ ᓄᓇᖃᖅᑐᑦ ᑭᒡᒐᖅᑐᖅᑕᕗᑦ. 

ᐊᒥᓲᒐᓗᐊᖅᑎᓪᓗᒋᑦ ᐋᓐᓂᐊᖃᕐᓇᓐᖏᑦᓕᕆᓂᕐᒧᑦ 

ᐃᓗᐊᓴᐃᓂᕐᒧᑦ ᐱᔨᑦᓯᕈᑏᑦ ᓴᖅᑭᐅᒪᑎᑕᐅᓂᖏᑦ 

ᓄᓇᕗᒥᑦ ᐃᑲᔪᖅᑕᐅᒐᔭᖅᑐᖅ ᕿᒥᕐᕈᔭᐅᓗᓂ ᐊᒻᒪ 

ᖃᐅᔨᓴᖅᑕᐅᓗᓂ, ᑖᓐᓇ ᑭᒡᓕᓯᓂᐊᖅᑎᒻᒪᕆᐅᑉ 

ᐅᓂᒃᑳᖓ ᑕᐅᑐᒐᖃᖅᑐᖅ 

ᐋᓐᓂᐊᖃᕐᓇᓐᖏᑦᓕᕆᓂᕐᒧᑦ ᐱᔨᑦᓯᐅᑕᐅᔪᓂᒃ 

ᓄᓇᓖᑦ ᐋᓐᓂᐊᕐᕕᖏᓐᓂ ᐊᒻᒪ ᑕᒪᒃᑯᐊ 

ᐋᓐᓂᐊᖅᑐᓕᕆᔨᒻᒪᕇᑦ ᐃᖅᑲᓇᐃᔭᖅᑐᑦ ᐊᒻᒪ 

ᐃᖅᑲᓇᐃᔭᖅᑎᖏᑦ ᐃᑲᔪᖅᓱᖅᑕᐅᑦᓯᐊᕐᒪᖔᑕ 

ᓴᖅᑭᐅᒪᑎᑦᓯᔪᓐᓇᑦᓯᐊᖁᓪᓗᒋᑦ 

ᐃᑲᔪᖅᓱᖅᑕᐅᔾᔪᑎᒃᓴᖏᓐᓂᒃ 

ᓴᖅᑭᐅᒪᑎᑦᓯᔨᐅᑎᓪᓗᒋᑦ 

ᐋᓐᓂᐊᖃᕐᓇᓐᖏᑦᓕᕆᓂᕐᒧᑦ ᐱᔨᑦᓯᕋᐅᑎᓂᒃ. 
 

ᑖᓐᓇ ᑭᒡᓕᓯᓂᐊᖅᑎᒻᒪᕆᒃ ᑲᓇᑕᒥ, 

ᐃᖅᑲᓇᐃᔭᖅᑎᖏᑦ ᐊᓪᓚᒡᕕᐊᓂ ᑲᓇᑕᒥ 

ᑭᒡᓕᓯᓂᐊᖅᑎᐅ ᐊᒻᒪ ᓄᓇᕗᑦ ᒐᕙᒪᖏᑦᑕ 

ᐊᖓᔪᖅᑲᐅᑎᖏᑦ ᓯᕗᕌᓃᓚᐅᖅᑐᑦ ᑲᑎᒪᔨᕋᓛᑦ 

ᐱᒋᐊᖅᑐᒍ ᒪᐃ 8, ᑎᑭᒃᑐᒍ ᒪᐃ 9, 2017 

ᒪᓕᒐᓕᐅᕐᕕᐊᓂ ᒪᓕᒐᓕᐅᕐᕕᐅᑉ ᐅᖃᐅᓯᖃᖅᑐᑎᒃ 

ᖃᐅᔨᔭᒥᓂᒃ ᐊᒻᒪ ᐊᑐᓕᔭᖏᓐᓂᒃ ᑲᓇᑕᒥ 

ᑭᒡᓕᓯᓂᐊᖅᑎᐅᑉ ᐅᓂᒃᑳᖏᓐᓂᒃ.  ᑖᒃᑯᐊ 

ᑲᑎᒪᔨᕋᓛᑦ ᓈᓚᒃᑎᑦᓯᓂᖏᑦ ᐱᕕᒃᓴᖃᕈᑕᐅᕙᒃᑐᑦ 

ᐅᖃᐅᓯᒃᓴᐃᑦ ᓴᖅᑭᑎᑕᐅᓪᓗᑎᒃ ᐅᓂᒃᑳᒥ 

ᐅᖃᐅᓯᐅᒋᐊᖃᖅᑐᑦ ᑕᖅᑲᒃᑯᐊ ᓈᓚᒃᑎᓪᓗᒋᑦ ᐊᒻᒪ 

ᒐᕙᒪᒃᑯᑦ ᐱᕕᒃᓴᖃᖅᑎᑕᐅᓪᓗᑎᒃ 

ᐅᖃᐅᓯᕆᒋᐊᖃᖅᑕᒥᓂᒃ ᑖᒃᑯᓂᖓ ᓴᖅᑭᑎᑕᐅᓯᒪᔪᓂᒃ 

ᐊᒻᒪ ᑭᐅᒍᓐᓇᕐᓗᑎᒃ ᐊᑐᓕᖁᔭᓄᑦ. ᑕᒪᕐᒥᑲᓴᒃ 

ᐅᖃᐅᓯᒃᓴᑦ ᓴᖅᑭᑎᑕᐅᔪᑦ 

ᐅᖃᐅᓯᐅᖃᖅᑲᐅᒐᓗᐊᖅᑎᓪᓗᒋᑦ ᑖᒃᑯᓄᖓ 

ᐋᓐᓂᐊᖃᕐᓇᓐᖏᑦᑐᖏᓕᕆᓂᐅᑉ ᐱᓕᕆᕕᐊᑕ, 

ᖃᑦᓯᑲᓪᓚᐃᑦ ᓱᓕ ᐃᓚᐅᑎᑦᓯᓚᐅᖅᑐᑦ ᐱᓕᕆᕕᐊᓂᒃ 

ᑮᓇᐅᔭᓕᕆᔨᒃᑯᑦ.  ᑕᒪᓐᓇ ᐱᓪᓗᒍ, 

ᐅᖃᕆᐊᖅᑐᖅᓯᒪᔪᖃᓚᐅᖅᑐᖅ ᑖᒃᑯᓇᓐᖓᑦ 

ᐱᓕᕆᕕᐅᔫᖕᓂᑦ ᐃᓚᐅᔪᓂ ᑕᒡᕙᓂ ᓈᓚᒃᑎᑦᓯᓂᐅᔪᒥ 

ᑕᑯᒃᓴᐅᓚᐅᖅᑐᑎᒃ ᑏᕖᒃᑯᑦ ᑕᖅᑲᒃᑯᓄᖓ 

ᐊᕕᒃᑐᖅᓯᒪᓂᓕᒫᑎᓐᓂ ᐊᒻᒪ ᒪᑐᐃᖓᓪᓗᓂ 

ᑕᖅᑲᒃᑯᓄᖓ ᐊᒻᒪ ᑐᓴᖃᑦᑕᐅᑎᓕᕆᔨᓄᑦ 

ᑕᐅᑐᒋᐊᖅᓯᒪᔪᑦ ᐳᓛᕐᕕᐊᑕ ᐃᒃᓯᕙᐅᑕᖏᓐᓂ.  

ᑲᑎᒪᔾᔪᑎᕕᓃᑦ ᑖᒃᑯᓇᓐᖓᑦ ᑲᑎᒪᔨᕋᓛᑦ 

ᓈᓚᒃᑎᑦᓯᓂᖏᓐᓂᒃ ᐱᔭᐅᔪᓐᓇᕐᓂᐊᖅᑐᑦ 

ᒪᓕᒐᓕᐅᕐᕕᐅᑉ ᐃᑭᐊᖅᑭᕕᐊᓂ. 
 

ᐅᖃᖅᑏ, ᑖᓐᓇ ᑲᓇᑕᐅᑉ ᑭᒡᓕᓯᓂᐊᖅᑎᖓᑕ 

ᐅᓂᒃᑳᖓ ᐅᖃᐅᓯᖃᖅᑐᑦ ᑕᒪᒃᑯᓂᖓ 

ᐃᑲᔪᖅᓲᑕᐅᔪᓂᒃᐱᑕᖃᖅᑎᑕᐅᔪᑦ 

ᐋᓐᓂᐊᖅᑐᓕᕆᒻᒪᕆᒃᑎᓄᑦ ᓲᕐᓗ 

ᐃᓕᓐᓂᐊᖅᑎᑕᐅᓪᓗᑎᒃ ᐊᒻᒪ ᑐᑭᓯᐊᖅᑎᑕᐅᓪᓗᑎᒃ, 

ᐊᑐᖅᑕᐅᒋᐊᓕᖕᓂᑦ ᐊᒻᒪ ᐱᐅᓯᕚᓪᓕᕈᑎᒃᓴᓂᒃ 

ᐋᓐᓂᐊᖅᑐᓕᕆᓂᕐᒧᑦ ᐱᔨᑦᓯᕋᐅᑕᐅᔪᓂᒃ, 

ᐊᑦᑕᕐᓇᖅᑕᐃᓕᔾᔪᑎᓂᒃ ᐱᓕᕆᓗᓂ ᐊᒻᒪ 

ᐃᖅᑲᓇᐃᔭᖅᑎᑖᖅᐸᓪᓕᐊᓂᖅ ᐊᒻᒪ 

ᑎᒍᒥᐊᖏᓐᓇᕋᓱᐊᕐᓂᖅ ᐃᖅᑲᓇᐃᔭᖅᑎᓂᒃ.  

ᐃᓱᒻᒥᕈᑕᐅᓚᐅᖅᑐᑦ ᑖᒃᑯᐊ ᓄᓇᕗᒥ ᐱᓕᕆᕕᐊᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐊᐅᓚᑦᓯᓯᑦᓚᐅᓐᖏᓐᓂᖏᓐᓂᒃ ᐊᒻᒪ 

ᐃᑲᔪᖅᓱᐃᓐᖏᓗᐊᖅᓯᒪᓂᖏᓐᓂᒃ 

ᐋᓐᓂᐊᖅᑐᓕᕆᒻᒪᕆᒃᐸᒃᑐᓂᒃ ᐃᖅᑲᓇᐃᔭᖅᑎᓂᒃ 

ᓴᖅᑭᐅᒪᑎᑦᓯᑎᓪᓗᒋᑦ ᐱᔨᑦᓯᕋᐅᑎᓂᒃ ᓄᓇᓕᐅᔪᓂ 

ᐊᒻᒪ ᐊᕕᒃᑐᖅᓯᒪᓃᑦ ᐋᓐᓂᐊᕐᕕᖏᓐᓂ ᓄᓇᕗᒥ. 
 

ᑲᓇᑕᐅᑉ ᑭᒡᓕᓯᓂᐊᖅᑎᖓᑕ ᐅᓂᒃᑳᖓ 

ᐅᖃᐅᓯᖃᕐᒥᔪᖅ ᑖᒃᑯᐊ ᐱᓕᕆᕕᐊᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐸᕐᓇᓯᒪᑦᓯᐊᕆᐊᓖᑦ 

ᐃᖅᑲᓇᐃᔭᖅᑐᓄᑦ ᐊᒻᒪ ᐃᑲᔫᑎᒃᓴᓂᒃ ᓄᓇᓖᑦ 

ᐋᓐᓂᐊᕐᕕᖏᓐᓄᑦ. ᐋᖅᑭᒃᑕᐅᕋᑖᖅᓯᒪᔪᖅ-ᐸᕐᓇᐅᑏᑦ 

ᐅᕝᕙᓘᓐᓃᑦ ᐆᒃᑑᑕᐅᔪᖅ, ᐱᔨᑦᓯᕋᐅᑎᓂᒃ 

ᓴᖅᑭᐅᒪᑎᑦᓯᓂᕐᒧᑦ ᓄᓇᕗᑦ ᓄᓇᓕᖏᓐᓂ 

ᐃᑲᔫᑎᔪᓐᓇᖅᓯᐊᖅᑐᖅ ᐅᖃᐅᓯᖃᕐᓗᑎᒃ ᐊᒥᓱᓂᒃ 

ᐱᒻᒪᕆᐅᔪᓂᒃ ᐅᖃᐅᓯᒃᓴᓂᒃ ᓇᓗᓇᐃᖅᑕᐅᓯᒪᔪᓂᒃ 

ᑕᒪᑐᒧᖓ ᑭᒡᓕᓯᓂᐊᓂᕐᒧᑦ. 
 

ᒫᓐᓇ ᐱᕕᒃᓴᖃᕈᒪᒐᒪ ᐅᔾᔨᕆᓗᒋᑦ ᑲᓇᑕᒥ 

ᑭᒡᓕᓯᓂᐊᖅᑎᐅᑉ ᐅᓂᒃᑳᖏᑦ ᐊᒻᒪ 

ᐅᖃᐅᓯᕆᓚᐅᖅᑕᖏᑦ ᒐᕙᒪᒃᑯᓐᓂ 

ᐅᖃᕆᐊᖅᑐᖅᓯᒪᔪᑦ ᓈᓚᒃᑎᑦᓯᓂᖃᖅᑎᓪᓗᒍ 

ᑕᑯᒃᓴᐅᑎᑦᓯᑦᓯᐊᓚᐅᖅᑐᑦ ᑖᒃᑯᐊ ᖃᑦᓯᑲᓪᓚᖕᓂᑦ  

ᐱᒋᐊᖅᑎᑦᓯᓯᒪᓕᕐᓂᖏᓐᓂᒃ ᐱᓕᕆᕕᐊᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑕᒪᒃᑯᐊ 

ᐅᖃᐅᓯᕆᓪᓗᒋᑦ ᓴᖅᑭᑎᑕᐅᓚᐅᖅᑐᑦ ᐅᓂᒃᑳᒥ. 
 

ᐅᖃᖅᑏ, ᓴᖅᑭᑦᑕᐃᓐᓇᓚᐅᖅᑐᖅ ᑲᑎᒪᔨᕋᓛᑦ 

ᕿᒥᕐᕈᑎᓪᓗᒋᑦ ᑲᓇᑕᒥ ᑭᒡᓕᓯᓂᐊᖅᑎᐅᑉ 

ᐅᓂᒃᑳᖏᓐᓂᒃ ᒪᓕᒐᓕᐅᕐᕕᖕᒧᑦ ᐱᑕᖃᕆᐊᖃᕐᓂᖓ 

ᑖᒃᑯᐊ ᐋᓐᓂᐊᖅᑐᓕᕆᔨᒃᑯᑦ 

ᐱᐅᓯᕚᓪᓕᖅᑎᑦᓯᒋᐊᖃᕐᓂᖏᑦ ᐊᑐᓕᖅᑎᑦᓯᓂᕐᒥᓂᒃ 

ᐊᑐᐊᒐᕐᓂᒃ, ᐊᑐᖅᑕᐅᕙᒃᑐᓂᒃ, ᐃᓕᖅᑯᓯᐅᔪᓂᒃ 

ᐃᑲᔪᖅᓱᐃᔾᔪᑕᐅᕙᒃᑐᑦ ᓴᖅᑭᐅᒪᑎᑕᐅᓂᖏᓐᓂᒃ 

ᑕᒪᒃᑯᐊ ᐋᓐᓂᐊᖅᑐᓕᕆᓂᕐᒧᑦ ᐱᔨᑦᓯᕋᐅᑕᐅᔪᑦ 

ᓄᓇᕗᑦ ᓄᓇᓕᖏᓐᓂ ᐊᒻᒪ ᑕᒪᓐᓇ 

ᐊᑐᓕᖅᑎᑦᓯᕙᓪᓕᐊᓂᖅ ᖃᐅᔨᒪᔭᐅᒋᐊᕈᑎᖃᕐᓗᑎᒃ 

ᐊᒻᒪ ᓇᐅᑦᓯᖅᑐᖅᑕᐅᓗᑎᒃ 

ᐋᖅᑭᒋᐊᖅᑕᐅᔪᓐᓇᕐᓂᐊᕐᒪᑕ ᐊᒻᒪ ᖃᐅᔨᒪᒋᐊᕐᓗᒋᑦ 

ᐱᐅᓯᕚᓪᓕᕈᑕᐅᕙᓪᓕᐊᔪᓂᒃ. 

ᐅᔾᔨᕆᔭᐅᖃᑦᑕᖅᑲᐅᔪᖅ ᖃᑦᓯᑲᓪᓚᐃᖅᑐᓂ 

ᓈᓚᒃᑎᑦᓯᓕᒫᒍᑦ ᑕᒪᒃᑯᐊ ᐊᑐᐊᒐᐃᑦ ᐊᒻᒪ 

ᐃᓕᖅᑯᓯᐅᕙᒃᑐᑦ ᓴᖅᑭᓯᒪᒐᓗᐊᖅᑎᓪᓗᒋᑦ ᐸᐃᑉᐹᑎᒍᑦ  

ᓲᕐᓗ ᐱᐅᔫᒋᐊᖃᖅᑐᓄᑦ ᓇᓗᓇᐃᖅᓯᓯᒪᔾᔪᑏᑦ, 

ᐃᖅᑲᓇᐃᔭᖅᑎᑖᕋᓱᐊᕐᓂᖅ ᐅᕝᕙᓘᓐᓃᑦ 

ᐅᖃᐅᓯᖃᕆᐊᖃᕐᓂᖅ ᐊᑦᑕᕐᓇᖅᑐᖃᖁᓇᒋᑦ 



ᓇᒡᒐᔾᔭᐅ, ᔫᓂ 5, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔭᕐᕖᑦ, ᐊᑐᖅᑕᐅᖏᓐᓇᖃᑦᑕᖏᑦᑐᑦ 

ᐊᑐᖅᑕᐅᒋᐊᓖᑦ.  ᑖᒃᑯᐊ ᑭᒡᓕᓯᓂᐊᖅᑕᐅᓯᒪᔪᑦ 

ᐅᔾᔨᕈᓱᓚᐅᕐᒥᔪᑦ ᐋᖅᑭᒃᓯᒪᔪᖃᓐᖏᓐᓂᖓᓂᒃ 

ᖃᐅᔨᒪᒋᐊᕈᑎᒃᓴᓂᒃ, ᐅᔾᔨᖅᑑᑎᒃᓴᓂᓪᓗ 

ᓯᕗᒻᒧᐊᑦᓯᐊᕐᓂᖏᓐᓄᑦ 

ᐊᑐᓕᖅᑎᑕᐅᓯᐊᖅᐸᓪᓕᐊᔪᑦ ᐊᔾᔨᒌᓐᖏᑦᑐᑦ 

ᐊᑐᐊᒐᑦ. 
 

ᐅᖃᖅᑏ, ᐅᖃᖅᑐᖃᕈᓐᓇᖅᑐᖅ ᓇᓪᓕᐊᑐᐃᓐᓇᖅ 

ᐊᐅᓚᔾᔪᑕᐅᔪᖅ ᐃᖏᕐᕋᔪᓐᓃᖅᐸᑦ ᐊᒃᑐᐃᔪᓐᓇᕐᒪᑦ 

ᐊᓯᖏᓐᓂ ᐃᓗᓕᖏᓐᓂᒃ ᑕᒪᒃᑯᓇᓂ 

ᐊᐅᓚᔾᔪᑕᐅᔪᓂ, ᑕᒪᒃᑯᐊ ᐊᑕᖃᑎᒌᖕᓂᖏᓐᓄᑦ 

ᑲᑎᓯᒪᔪᑦ ᓴᖅᑭᑎᑦᓯᒋᐊᖃᖅᑐᑦ ᐊᑑᑎᖃᖅᑐᓂᒃ.  

ᑕᐃᒪᓐᓇ ᐱᔭᕆᐊᑐᔪᒥᒃ ᐊᐅᓚᔾᔪᑎᖃᕐᓂᖅ 

ᐋᓐᓂᐊᖅᑐᓕᕆᓂᕐᒧᑦ ᐃᓗᐊᖅᓴᐃᓂᖅ 

ᑖᓐᓇᑑᓐᖏᒻᒪᑦ.   
 

ᑲᑎᒪᔨᐅᖃᑕᐅᔪᑦ ᑲᑎᒪᔨᕋᓛᓂ ᐅᔾᔨᕈᓱᓚᐅᖅᑐᑦ, 

ᐆᒃᑑᑎᒋᓗᒍ, ᖃᑦᓯᑲᓪᓚᖕᓂᑦ ᖃᐅᔨᓪᓗᑎᒃ ᑖᑦᓱᒪ 

ᑭᒡᓕᓯᓂᐊᖅᑎᒻᒪᕆᐅᑉ ᐅᓂᒃᑳᖏᓐᓂ ᐱᔾᔪᑎᖃᖅᑐᑦ 

ᐱᓕᕆᕖᑦ ᐊᑦᑕᕐᓇᕆᐊᖃᓐᖏᓐᓂᖏᑦ.  

ᖃᑦᓯᑲᓪᓚᐃᑦ ᐊᑦᑕᕐᓇᕆᐊᖃᓐᖏᑦᑐᑦ-

ᓴᖅᑭᖃᑦᑕᖅᑐᑦ ᐊᒻᒪ 

ᐊᑦᑕᕐᓇᖅᑐᖃᕆᐊᖃᓐᖏᓐᓂᕐᒨᖓᔪᑦ-ᐊᑕᕐᓇᖅᑐᑦ 

ᓇᓗᓇᐃᔭᖅᑕᐅᓯᒪᓚᐅᖅᑐᑦ ᑕᒪᒃᑯᓇᓂ ᓄᓇᓖᑦ 

ᐋᓐᓂᐊᕐᕕᖏᓐᓂ ᐅᖃᖅᑐᖃᓚᐅᕆᓪᓗᓂ ᐊᒥᓱᑦ 

ᓄᓇᓕᖕᓂ ᐋᓐᓂᐊᕐᕖᑦ ᐃᖅᑲᓇᐃᔭᖅᑎᖃᖅᑐᑦ 

ᐅᖓᑖᓄᑦ ᖁᓖᑦ ᐊᐅᓚᔪᒥᒃ ᐱᓕᕆᓗᓂ  

ᖃᓄᐃᓐᖏᒋᐊᖃᕐᓂᕐᒧᑦ ᐊᒻᒪ 

ᐊᑦᑕᕐᓇᖅᑕᐃᓕᑎᑦᓯᓂᕐᒧᑦ ᑲᑎᒪᔨᕋᓛᖃᓐᖏᑦᑐᑦ 

ᐱᑕᖃᕆᐊᖃᖅᑎᑕᐅᔪᓂᒃ ᒪᓕᒐᑎᒍᑦ.  

ᓈᓚᖕᓂᖃᖅᑎᓪᓗᒋᑦ, ᑲᑎᒪᔩᑦ ᖃᐅᔨᓚᐅᖅᑐᑦ 

ᐃᓚᖓᑦ ᐋᓐᓂᐊᓯᐅᖅᑎ, ᓄᖅᑲᖅᑐᕕᓂᐅᓂᖓᓂᒃ 

ᑲᑉᐱᐊᓵᕆᔪᖃᓚᐅᖅᑎᓪᓗᒍ ᐱᓕᕆᕕᐅᔪᒥ.  

ᑕᒡᕙᓂ, ᐊᐅᓚᑦᓯᓚᐅᓐᖏᑦᑐᑦ ᐊᖓᔪᖅᑲᐅᑏᑦ 

ᐊᑦᑕᕐᓇᕆᐊᖃᓐᖏᓐᓂᖅ ᐱᓪᓗᒍ ᐊᒃᑐᐃᓯᒪᓂᖓ 

ᑎᒍᒥᐊᕋᒧᓱᐊᕐᓂᕐᒥᒃ ᐃᖅᑲᓇᐃᔭᖅᑎᓂᒃ ᐊᒻᒪ 

ᑕᒪᓐᓇ ᐊᒃᓱᕈᕈᑕᐅᒃᑲᓐᓂᓕᖅᑐᓂ 

ᐃᖅᑲᓇᐃᔭᖅᑖᕋᓱᐊᖅᐸᓪᓕᐊᓂᕐᒧᑦ. 
 

ᐅᖃᖅᑏ, ᓴᖅᑭᑦᑕᐃᓐᓇᓚᐅᖅᑐᖅ ᑲᑎᒪᔨᕋᓛᑦ 

ᕿᒥᕐᕈᑎᓪᓗᒋᑦ ᑲᓇᑕᒥ ᑭᒡᓕᓯᓂᐊᖅᑎᐅᑉ 

ᐅᓂᒃᑳᖏᓐᓂᒃ ᒪᓕᒐᓕᐅᕐᕕᖕᒧᑦ, 

ᐱᐅᓯᕚᓪᓕᕆᐊᖃᕐᓂᖓ ᑐᓴᖃᑦᑕᐅᑎᒌᒍᑕᐅᔪᑦ 

ᐊᒻᒪ ᐊᒥᖅᑳᕈᑕᐅᔪᑦ ᑐᑭᓯᒋᐊᕈᑎᒃᓴᓂᒃ. 

ᐱᔾᔪᑎᒋᓪᓗᒍ ᐃᖅᑲᓇᐃᔭᖅᑎᑖᖅᐸᓪᓕᐊᓂᖅ ᐊᒻᒪ 

ᖃᓄᑎᒋ ᐊᑯᓂᐅᑎᒋᖃᑦᑕᕐᓂᖓ 

ᓇᓗᓇᐃᖅᑕᐅᕙᓪᓕᐊᓂᖓ ᐃᓐᓄᒃᓯᒪᓐᖏᑦᑐᑦ 

ᐃᓂᐅᔪᑦ, ᐃᓐᓄᒃᑕᐅᒋᓖᑦ ᐊᒻᒪ ᖃᖓ 

ᐃᓐᓄᒃᑕᐅᒻᒪᕆᖕᓂᖏᑦ ᑕᒪᒃᑯᐊ ᐃᓐᓄᒃᓯᒪᒋᐊᓖᑦ, 

ᐅᔾᔨᕆᔭᐅᓚᐅᖅᑐᖅ ᑐᓴᐅᒪᖃᑦᑕᐅᑎᓂᖏᑦ 

ᐃᖅᑲᓇᐃᔭᖅᑏᑦ ᐱᓕᕆᐊᖃᖅᑐᑦ ᐊᔾᔨᒌᓐᖏᑦᑐᓂᒃ 

ᐊᑐᕆᐊᓕᖕᓄᑦ ᐃᖅᑲᓇᐃᔭᖅᑎᑖᖅᐸᓪᓕᐊᓂᒃᑯᑦ 

ᐊᒻ,ᒪ ᑐᓴᐅᒪᖃᑦᑕᐅᑎᒌᖕᓂᖏᑦ 

4386ᐱᓕᕆᕕᖏᑦᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐊᒻᒪ ᑮᓇᐅᔭᓕᕆᔨᒃᑯᑦ ᑭᖑᕙᖅᓯᒪᒻᒪᕆᒃᑐᑦ,  

ᓴᖅᑭᑎᑦᓯᔾᔪᑕᐅᓪᓗᓂ ᐃᓚᖏᓐᓄᑦ ᐃᓂᐅᔪᑦ 

ᐃᓐᓄᓚᐅᕋᑎᒃ ᐅᖓᑖᓄᑦ 500 ᐅᓗᐃᑦ.  

ᑕᐃᒪᓐᓇᑎᒋ ᑭᖑᕙᖅᑎᑦᓯᓯᒪᓂᖅ 

ᐱᐅᓯᕚᓪᓕᕈᑕᐅᔾᔮᖏᑦᑐᑦ ᑐᓴᐅᒪᖃᑎᒌᑦᓯᐊᕐᓂᕐᒧᑦ 

ᐊᒻᒪ ᑕᐅᖅᓰᖃᑎᖃᖃᑦᑕᕐᓂᕐᒧᑦ ᑎᑎᖅᑲᑎᒍᑦ. 

 

ᑕᒪᑐᒪ ᖄᖓᒍᑦ, ᑲᑎᒪᔩᑦ ᑲᑎᒪᔨᕋᓛᓂ 

ᖃᐅᔨᓚᐅᖅᑐᑦ ᑖᒃᑯᐊ ᐱᓕᕆᕕᐊᑦ 

ᐋᓐᓂᐊᖃᕐᓚᓇᖏᑦᑐᓕᕆᔨᒃᑯᑦ ᓴᖅᑭᑎᑦᓯᓪᓗᑎᒃ 

ᑐᒃᓯᕋᐅᑎᒥᓂᒃ ᐱᓕᕆᕕᐊᓄᑦ ᑮᓇᐅᔭᓕᕆᔨᒃᑯᑦ 

ᑐᒃᓯᕋᖅᑐᑎᒃ ᑮᓇᐅᔭᓂᒃ 

ᐱᒋᐊᖅᑎᑦᓯᒍᓴᐅᓂᐊᖅᑐᓂᒃ ᓱᓇᒧᑦ ᐃᑲᔫᑎᒐᔭᖅᑐᑦ 

ᐃᑲᔪᖅᓱᐃᔾᔪᑕᐅᓗᑎᒃ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓗᐊᖅᓴᐃᓂᕐᒧᑦ 

ᐱᔨᑦᓯᖅᑎᐅᔪᓄᑦ ᐊᒻᒪ ᑕᒪᒃᑯᐊ ᑐᒃᓯᕋᐅᑕᐅᔪᑦ 

ᐋᒃᑳᖅᑕᐅᒐᑎᒃ ᐅᕝᕙᓘᓐᓃᑦ ᐃᓚᐃᓐᓇ 

ᑮᓇᐅᔭᖃᖅᑎᑕᐅᓪᓗᓂ.  ᓲᕐᓗ 

ᐱᐅᓯᕚᓪᓕᕐᓂᖅᑕᖃᕆᐊᖃᖅᑐᖅ ᐃᓚᖓᒍᑦ 

ᐊᒥᖅᑳᖃᑦᑕᐅᑎᓂᖅ ᑐᑭᓯᒋᐊᕈᑎᒃᓴᓂᒃ ᑖᒃᑯᓄᖓ 

ᐱᓕᕆᐊᓄᑦ ᑮᓇᐅᔭᓕᕆᔨᒃᑯᑦ  

ᐃᓱᒪᒃᓴᖅᓯᐅᕈᓐᓇᑦᓯᐊᕐᓂᖅᓴᐅᖁᓪᓗᒋᑦ 

ᐊᔾᔨᒌᓐᖏᑦᑐᓂᒃ ᐊᑭᐅᔪᓂᒃ ᓴᖅᑭᖃᑦᑕᖅᑐᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᐊᒻᒪ 

ᕿᒥᕐᕈᑦᓯᐊᕈᓐᓇᕐᓂᖅᓴᐅᓗᑎᒃ ᐱᔾᔪᑎᖏᓐᓂᒃ 

ᐱᓕᕆᐊᖑᒍᒪᔪᑦ ᑐᑭᓯᕋᐅᑕᐅᔪᑦ. 
 

ᐅᖃᖅᑏ, ᐅᖃᖅᑲᐅᒐᒪ, ᑖᒃᑯᐊ ᑲᑎᒪᔨᕋᓛᑦ 

ᐃᓕᑕᖅᓯᓯᒪᔪᑦ ᑖᒃᑯᐊ ᐱᓕᕆᕕᐊ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐱᒋᐊᖅᑎᑦᓯᒪᓕᐊᓂᖕᓂᖏᓐᓂᒃ ᖃᑦᓯᑲᓪᓚᖕᓂᑦ 

ᐱᓕᕆᐊᓂᒃ ᐊᒻᒪ ᐃᑲᔫᑎᒃᓴᓂᒃ 

ᐅᖃᐅᓯᖃᕈᑎᒋᓪᓗᒋᑦ ᐅᔾᔨᕆᔭᐅᓯᒪᔪᑦ ᐊᒻᒪ 

ᐃᓱᒫᓘᑕᐅᔪᑦ ᑕᑯᒃᓴᐅᓗᐊᖅᑐᑦ ᑕᒡᕙᓂ 

ᑭᒡᓕᓯᓂᐊᖅᑎᒻᒪᕆᐅᑉ ᐅᓂᒃᑳᖏᓐᓂ. 
 

ᐃᓚᖓᑦ ᐊᖏᔪᖅ ᐱᒋᐊᖅᑎᑕᐅᓯᒪᔪᖅ, ᑲᑎᒪᔩᑦ 

ᐅᖃᐅᓯᕆᓚᐅᕐᒥᔭᖓᑦ ᒪᓕᒐᓕᐅᕐᕕᒃ 

ᕿᒥᕐᕈᓂᖃᖅᑎᓪᓗᒋᑦ ᑖᑦᓱᒥ ᐱᓕᕆᕕᐅᔫᑉ 

ᑐᒃᓯᕋᐅᑎᖏᓐᓂ 2017-2018 ᐱᓕᕆᐊᒃᓴᓄᑦ 

ᐸᕐᓇᐅᑎᓂ ᐊᒻᒪ ᑮᓇᐅᔭᖅᑑᑎᒃᓴᓂ ᑕᒡᕙᓂ 

ᕕᕝᕗᐊᕆᐅᓚᐅᖅᑐᒥ, ᑖᓐᓇᓚ ᐱᓕᕆᕕᐅᔫᑉ 

ᑐᒃᓯᕋᐅᑎᖏᑦ ᐋᖅᑭᒋᐊᒃᑲᓐᕈᒪᒍᑎᖏᑦ ᐱᔨᑦᓯᕋᐅᑎᓂᒃ 



ᓇᒡᒐᔾᔭᐅ, ᔫᓂ 5, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑭᐅᒪᑎᑦᓯᔾᔪᑎᒥᓂᒃ.  ᐅᖃᐅᓯᐅᖅᑲᐅᖕᒪᑦ 

ᓈᓚᒃᑎᑦᓯᓂᓕᒫᑎᒍᑦ ᐱᓪᓗᒋᑦ ᑭᒡᓕᓯᓂᐊᖅᑎᒻᒪᕆᐅᑉ 

ᐅᓂᒃᑳᖏᑦ, ᑖᒃᑯᐊ ᐱᓕᕆᕕᐊᑦ 

ᐋᓐᓂᐊᖃᕐᓚᖏᑦᑐᓕᕆᔨᒃᑯᑦ “ᐆᒃᑑᑎᖓ ᐸᖅᑭᓂᕐᒧᑦ” 

ᐋᖅᑭᒋᐊᖅᑎᑦᓯᔾᔪᑎᖓᑦ ᓂᕆᐅᒋᔭᐅᔪᖅ 

ᖃᐅᔾᔨᔪᑕᐅᓂᐊᕐᓂᖓᓂᒃ ᖃᓄᐃᑦᑐᓂᒃ ᐊᒻᒪ 

ᖃᓄᑎᒋ4387 ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐱᔨᑦᓯᕋᐅᑏᑦ ᒪᓕᒃᓯᐊᕐᓂᖅᐹᖑᒐᔭᕐᒪᖔᑕ ᒫᓐᓇᐅᔪᖅ 

ᐊᒻᒪ ᓯᕗᓂᒃᓴᒥ ᑭᓐᖒᒪᒋᔭᐅᔪᓄᑦ ᓄᓇᕗᒥᐅᓄᑦ 

ᑕᐃᒫᑦᓴᐃᓐᓇᖅ ᑕᒪᒃᐊᑦᑕᐅᖅ 

ᐋᓐᓂᐊᖅᑐᓕᕆᔨᒻᒪᕆᐅᔪᑦ ᐃᑲᔪᖅᓱᖅᑕᐅᑦᓯᐊᕐᓗᑎᒃ 

ᑕᒪᒃᑯᑎᒎᓚᖅ ᓴᖅᑭᐅᒪᑎᑕᐅᓂᖏᑎᒍᑦ ᐱᔨᑦᓯᕋᐅᑏᑦ. 

ᐋᖅᑭᒋᐊᖅᓯᒪᔪᖅ ᐱᔨᑦᓯᕋᐅᑎᓂᒃ ᓴᖅᑭᐅᒪᑎᑦᓯᓂᕐᒧᑦ 

ᐆᒃᑑᑕᐅᔪᖅ ᐊᑐᖅᑕᐅᔪᓐᓇᖅᑐᑦ ᐅᖃᐅᓯᖃᕈᑎᒋᓗᒍ 

ᐊᖏᓂᖅᓴᓄᑦ ᓈᒻᒪᖏᔾᔪᑕᐅᔪᓄᑦ ᓇᓗᓇᐃᖅᑕᐅᓯᒪᔪᑦ 

ᑭᒡᓕᓯᓂᐊᖅᑎᒻᒪᕆᐅᑉ ᐅᓂᒃᑳᖏᓐᓂ. 
 

ᐅᖃᖅᑏ, ᑖᒃᑯᐊ ᓴᖅᑭᑦᑕᐃᓐᓇᓚᐅᖅᑐᖅ 

ᑲᑎᒪᔨᕋᓛᑦ ᕿᒥᕐᕈᑎᓪᓗᒋᑦ ᑲᓇᑕᒥ 

ᑭᒡᓕᓯᓂᐊᖅᑎᐅᑉ ᐅᓂᒃᑳᖏᓐᓂᒃ ᐱᓪᓗᒋᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᔨᑦᓯᕋᐅᑏᑦ 

ᓄᓇᕗᒥ ᐃᓚᖃᖅᑐᑦ 17-ᓂᒃ ᐊᑐᓕᖁᔭᐅᔪᓂᒃ 

ᑐᕌᖓᔪᓂᒃ ᐱᓕᕆᕕᐊᓄᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑖᒃᑯᐊ ᑕᓪᓕᒪᐃᑦ 

ᐊᑐᓕᖁᔭᐅᔪᑦ ᑐᕌᖓᔪᑦ ᐱᓕᕆᕕᐊᓄᑦ 

ᑮᓇᐅᔭᓕᕆᔨᒃᑯᑦ. ᐱᓕᕆᐅᔪᑦ ᑭᐅᔾᔪᑎᖏᑦ 

ᐃᓚᐅᑎᑕᐅᓚᐅᖅᑐᑦ ᑕᒡᕙᓂ ᑲᓇᑕᒥ 

ᑭᒡᓕᓯᓂᐊᖅᑎᐅᑉ ᐅᓂᒃᑳᖏᓐᓂᒃ ᐅᖃᖅᑐᑦ  

ᐊᖏᕈᑎᖃᖅᑐᐃᓐᓇᐅᓂᖏᓐᓂᒃ ᐊᑐᓕᖁᔭᐅᔪᓂᒃ.  

ᐅᖃᖅᑐᖃᖅᓯᒪᖕᒪᑦ, ᖃᑦᓯᑲᓪᓚᐃᑦ 

ᐱᒋᐊᖅᑎᑕᐅᓯᒪᓕᕐᓂᖏᓐᓂᒃ ᐋᖅᑭᒋᐊᕈᑕᐅᓪᓗᑎᒃ 

ᐅᖃᐅᓴᒃᓴᓄᑦ ᓴᖅᑭᑎᑕᐅᓚᐅᖅᑐᓄᑦ ᑕᒪᑐᒪᓂ 

ᑭᒡᓕᓯᓂᐊᓂᐅᔪᒥ ᐱᒋᐊᖅᑎᑕᐅᓯᒪᓚᐅᖅᑐᑦ 

ᑭᒡᓕᓯᓂᐊᓂᖅ ᐱᐊᓂᓚᐅᖅᑎᓐᓇᒍ ᐊᒻᒪ 

ᓇᓗᓇᐃᖅᑕᐅᓯᒪᓪᓗᑎᒃ ᐅᓂᒃᑳᒥ. ᐊᒻᒪ, 

ᑲᑎᒪᔨᕋᓛᑦ ᓈᓚᒃᑎᑦᓯᓂᖃᓚᐅᖅᑎᓪᓗᒋᑦ, ᑖᒃᑯᐊ 

ᐱᓕᕆᕕᐊ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᑭᒡᒐᖅᑐᐃᔨᖏᑦ ᑐᑭᓯᒋᐊᖅᑎᑦᓯᓚᐅᖅᑐᑦ 

ᐅᓂᒃᑳᑎᒍᑦ ᐱᓪᓗᒋᑦ ᐱᓕᕆᐊᖑᔪᑦ ᐊᒻᒪ 

ᑎᒍᒥᐊᕋᓱᐊᕈᑏᑦ ᐃᖅᑲᓇᐃᔭᖅᑎᓂᒃ ᐊᒻᒪ 

ᓴᖅᑭᐅᒪᑎᑕᐅᓂᖏᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒥᑦ 

ᐊᑦᑕᕐᓇᖅᑕᐃᓕᒪᒋᐊᖃᕐᓂᖅ ᐱᓕᕆᕕᐅᔪᓂ.  

ᑖᒃᑯᐊ ᑲᑎᒪᔨᕋᓛᑦ ᓂᕆᐅᒃᑐᑦ 

ᐅᓂᒃᑳᖅᓯᒪᑦᓯᐊᖅᑐᓂᒃ ᐊᒻᒪ ᑐᑭᓯᒋᐊᕈᑎᒃᓴᓂᒃ  

ᐃᓚᐅᑎᑕᐅᓗᑎᒃ ᐱᓕᕆᕕᐊᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᑐᑭᓯᒋᐊᖅᑎᑦᓯᒃᑲᓐᓂᕈᑎᖏᓐᓂᒃ ᐅᓂᒃᑳᓂ. 
 

ᑕᐃᒪᐃᒻᒪᑦ, ᑖᒃᑯᐊ ᑲᑎᒪᔨᕋᓛᑦ ᒪᑯᓂᖓ 

ᐊᑐᓕᖁᔨᔪᑦ: 
 

1. ᑖᓐᓇ ᐱᓕᕆᕕᐊ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐋᖅᑭᒃᓯᓗᑎᒃ 

ᐊᒻᒪ ᐋᖅᑭᐅᒪᑎᑦᓯᓗᑎᒃ ᐊᐅᓚᑦᓯᔾᔪᑎᓂᒃ 

ᑎᑎᕋᖅᓯᒪᒋᐊᖃᖅᑐᓄᑦ, ᖃᐅᔨᒪᒍᑎᒃᓴᓄᑦ ᐊᒻᒪ 

ᐅᔾᔨᖅᑑᑎᒃᓴᓄᑦ ᓴᖅᑭᐅᒪᑎᑕᐅᔪᑦ 

ᑐᑭᓯᒋᐊᖅᑎᑦᓯᔾᔪᑕᐅᓂᖏᓐᓄᑦ ᐊᒻᒪ 

ᐃᓕᓐᓂᐊᖅᑎᑦᓯᓂᕐᒧᑦ ᐱᓕᕆᐊᖑᔪᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᖅᑲᓇᐃᔭᖅᑎᓄᑦ ᐊᔪᕈᓐᓃᖅᓴᓂᖏᓐᓄᑦ;  ᐊᒻᒪ 

ᐊᑐᖅᑕᐅᓗᑎᒃ ᐃᓕᓐᓂᐊᕈᑕᐅᔪᑦ ᐊᒻᒪ 

ᐃᓕᑕᕆᔭᐅᔾᔪᑎᑖᕈᑏᑦ ᑕᒪᒃᑮᖕᓄᑦ ᓄᑖᓄᑦ ᐊᒻᒪ 

ᒫᓐᓇ ᐃᖅᑲᓇᐃᔭᖅᑎᓄᑦ. 
 

ᐅᖃᖅᑏ, ᑲᑎᒪᔨᕋᓛᑦ ᑲᑎᒪᑎᓪᓗᒋᑦ, ᑲᑎᒪᔩᑦ 

ᓴᖅᑭᑎᑦᓯᓚᐅᕐᒪᑕ ᖃᑦᓯᑲᓪᓚᖕᓂᑦ ᐃᓱᒫᓘᑕᐅᔪᓂᒃ 

ᐱᓪᓗᒋᑦ ᐊᑕᕐᓇᕈᑕᐅᔪᓐᓇᖅᑐᑦ 

ᐋᓐᓂᐊᕐᓇᖏᑦᑐᓕᕆᓂᕐᒧᑦ ᐱᔨᑦᓯᕋᐅᑎᓂ 

ᐱᑕᖃᖅᑎᑎᔨᓄᑦ ᓄᓇᕗᒥᐅᑕᕐᓄᑦ 

ᐃᖅᑲᓇᐃᔭᖅᑎᓄᑦ ᐃᓕᓐᓂᐊᕌᓂᒃᓯᒪᓐᖏᑦᑐᓄᑦ 

ᐊᒻᒪ ᐃᓕᑕᕆᔭᐅᔾᔪᑎᖃᓐᖏᑦᑐᓄᑦ. 
 

ᐅᖃᖅᑐᖃᓚᐅᖅᑐᖅ ᑖᓐᓇ ᑎᑎᕋᖅᑎ ᑐᓵᔨ 

ᐃᓕᓐᓂᐊᖅᓯᒪᓂᖄᓂᒐᓂ ᐋᓐᓂᐊᖅᑐᓕᕆᓂᕐᒧᑦ 

ᐅᖃᐅᓯᕐᓂᒃ ᐊᒻᒪ ᑕᒪᓐᓇᓚ 

ᐃᓕᓐᓂᐊᖅᓯᒪᓐᖏᓗᐊᕐᓂᖅ 

ᐊᑦᑕᕐᓇᓕᖅᑎᑦᓯᔪᓐᓇᖅᑐᖅ  

ᓇᓗᓇᐃᖅᓯᑦᓯᐊᕆᐊᖃᕐᓂᖏᓐᓄᑦ ᐊᒻᒪ 

ᑐᑭᓯᑎᑦᓯᑦᓯᐊᕆᐊᖃᕐᓂᖏᓐᓄᑦ ᖃᓪᓗᓇᐅᔭᖅᑐᓄᑦ 

ᐃᓗᐊᖅᓴᐃᔨᓄᑦ ᐊᒻᒪ ᐃᓄᖕᓄᑦ ᐅᖃᐅᓯᕐᒥᑎᒎᖅᑐᑦ 

ᐋᓐᓂᐊᕐᕕᓕᐊᖅᓯᒪᔪᑦ.  ᐱᓕᕆᕕᐅᑉ 

ᐅᖃᕆᐊᖅᑐᖅᑎᓯᒪᔭᖏᑦ ᓇᓗᓇᐃᔭᐃᓚᐅᖅᑐᑦ 

ᖃᓄᐃᑦᑑᓂᖏᓐᓂᒃ ᐋᓐᓂᐊᖅᑐᓕᕆᓂᕐᒧᑦ 

ᐅᖃᐅᓯᕆᔭᐅᓂᐊᖅᑐᑦ ᐋᖅᑭᒃᓯᒪᔪᑦ ᐅᕝᕙᓘᓐᓃᑦ 

ᐱᔭᐅᔪᓐᓇᖅᓯᓂᐊᖅᑐᑦ ᓄᓇᕗᒥ ᓯᓚᑦᑐᖅᓴᕐᕕᑎᒍᑦ 

ᐊᒻᒪ ᑖᒃᑯᐊ ᑲᑎᒪᔨᕋᓛᑦ ᑎᓕᐅᕆᕗᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᒃ 

ᐱᓕᕆᐊᖃᐃᓐᓇᖁᓪᓗᒋᑦ ᑎᒍᓯᒐᓱᐊᕐᓂᖏᑦ 

ᑮᓇᐅᔭᓂᒃ ᓴᖅᑭᐅᒪᑎᑦᓯᒍᑕᐅᓂᐊᖅᑐᓂᒃ 

ᑕᒪᒃᑯᓄᖓ ᐆᒃᑑᑕᐅᔪᓄᑦ ᐃᖅᑲᓚᐃᔭᖅᑎᓄᑦ 

ᐃᓕᓐᓂᐊᖅᓯᒪᑦᓯᐊᕆᐊᖃᖅᑐᓄᑦ. 
 

ᑖᒃᑯᐊ ᑲᓇᑕᒥ ᑭᒡᓕᓯᓂᐊᖅᑎᐅ ᐅᓂᒃᑳᖏᓐᓂᒃ 

ᐅᖃᐅᓯᖃᓚᐅᕐᒥᕗᔪᖅ ᑕᒪᒃᑯᐊ ᖃᐅᔨᓴᕈᑏᑦ 

ᐱᓕᕆᕕᐅᑉ ᐱᓪᓗᒋᑦ ᐱᐅᒋᐊᖃᕐᓂᖏᑦ 

ᐊᔾᔨᓕᐅᖅᑕᐅᔾᔪᑏᑦ ᑕᑯᓴᐅᓂᖏᑦ ᐊᒥᓱᑲᓪᓚᐃᑦ 

ᑕᑯᒃᓴᐅᓂᖃᑦᓯᐊᓚᐅᓐᖏᑦᑐᑦ ᖃᐅᔨᒍᑎᒋᒐᔭᕐᓗᒋᑦ 

ᖃᓄᐃᒍᑕᐅᔪᓂᒃ, ᐱᔾᔪᑕᐅᑐᐃᓐᓇᕆᐊᖃᖅᑐᑦ  



ᓇᒡᒐᔾᔭᐅ, ᔫᓂ 5, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4388 

ᐊᔪᓗᐊᖅᑐᓄᑦ, ᐃᓕᓐᓂᐊᖅᓯᒪᓐᖏᓗᐊᖅᑐᓄᓪᓘᓐᓃᑦ.  

ᑖᒃᑯᐊ ᑲᑎᒪᔨᕋᓛᑦ ᓇᓗᓇᐃᕐᕕᐅᓚᐅᖅᑐᑦ 

ᑐᑭᓯᑎᑕᐅᒃᑲᓐᓂᕐᓂᐊᕐᓂᒥᓂᒃ ᑕᒪᖅᑐᖃᖅᓯᒪᖁᓇᒍ 

ᐋᓐᓂᐊᓕᕈᑕᐅᖏᓐᓇᕐᓂᐊᖅᑐᓄᑦ ᑕᒻᒪᕐᓗᓂ.  ᑲᑎᒪᔩᑦ 

ᐅᔾᔨᕈᓱᓚᐅᖅᑐᑦ ᑕᐃᒪᓐᓇᐃᑦᑐᖃᖅᐸᑦ 

ᐊᑭᓖᑎᑦᓯᔾᔪᑕᐅᒍᓐᓇᕐᓂᖓᓂᒃ.  ᓴᖅᑭᑎᑕᐅᑎᓪᓗᒋᑦ 

ᑖᒃᑯᐊ ᓄᑖᑦ ᕿᒥᕐᕈᔾᔪᑏᑦ ᐊᔾᔨᓕᐅᖅᓯᒪᔪᓂᒃ 

ᓯᕗᓂᒃᓴᒥ, ᑖᒃᑯᐊ ᑲᑎᒪᔨᕋᓛᑦ ᐅᖃᕆᐊᒃᑲᓐᓂᖅᐳᑦ 

ᐱᒻᒪᕆᐅᓂᖓᓂᒃ ᓈᒻᒪᒃᑐᓂᒃ ᐊᒻᒪ ᑲᔪᓯᓯᒪᔪᓂᒃ 

ᐃᓕᓐᓂᐊᖅᑎᑕᐅᔾᔪᑎᖃᕐᓗᑎᒃ ᐊᒻᒪ, ᑎᓕᐅᖅᑕᐅᓗᑎᒃ 

ᐱᓕᕆᕖᑦ ᐱᓕᕆᐊᒥᑎᒍᑦ ᑕᒪᒃᑮᖕᓂᑦ 

ᐃᖅᑲᓇᐃᔭᖅᑎᓂᒃ ᐊᒻᒪ ᐋᓐᓂᐊᓯᐅᖅᑎᓂᒃ ᓄᓇᓖᑦ 

ᐋᓐᓂᐊᕐᕕᖏᓂ ᐃᓕᓐᓂᐊᖅᑎᑕᐅᑦᓯᐊᖃᑦᑕᕐᓗᑎᒃ 

ᐊᒻᒪ ᑕᐃᒪᓐᓇ ᓴᖅᑭᐅᒪᑎᑦᓯᓂᖅ 

ᐃᓕᓐᓂᐊᖅᑎᓯᓂᕐᒥᑦ ᑎᑎᕋᖅᑕᐅᓯᒪᖃᑦᑕᕐᓗᑎᒃ ᐊᒻᒪ 

ᐅᔾᔨᖅᑐᖅᑕᐅᓗᑎᒃ. 
 

2. ᑖᒃᑯᐊ ᐱᓕᕆᕕᖏᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ, 

ᑮᓇᐅᔭᓕᕆᔨᒃᑯᓪᓗ ᑲᔪᓯᓯᒪᓗᑎᒃ 

ᐱᓕᕆᖃᑎᒌᒡᓗᑎᒃ ᐱᐅᓯᕚᓪᓕᖁᓪᓗᒋᑦ 

ᐃᖅᑲᓇᐃᔭᖅᑎᑖᖅᐸᓪᓕᐊᓂᖅ 

ᐋᓐᓂᐊᖅᑐᓕᕆᓂᕐᒧᑦ ᐃᓗᐊᖅᓴᐃᔨᒻᒪᕆᖕᓄᑦ 

ᐃᓂᐅᔪᓄᑦ ᐊᒻᒪ ᑕᒪᒃᑯᐊ ᓄᑖᑦ ᐋᖅᑭᒃᑕᐅᔪᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓗᐊᖅᓴᐃᔨᒻᒪᕇᑦ ᐃᖅᑲᓇᐃᔭᑎᒋᔭᐅᓂᖏᑦ 

ᐊᒻᒪ ᑎᒍᒥᐊᑕᐅᒐᓱᕐᓂᖏᓐᓄᑦ ᐸᕐᓇᐅᑎᖏᑦ 

ᐅᖃᐅᓯᖃᕐᓗᑎᒃ ᐱᑕᖃᕆᐊᖃᕐᓂᖓᓂᒃ  

ᑎᒍᒥᐊᕈᑎᒃᓴᓂᒃ ᐃᖅᑲᓇᐃᔭᖅᑎᓂᒃ 

ᓄᓕᖁᑎᑦᑎᓐᓂ. 

 

ᐅᖃᖅᑏ, ᑲᑎᒪᔨᑦ ᐅᖃᖅᓯᒪᔪᑦ ᐃᓚᖏᓐᓂᒃ 

ᐃᓱᒫᓘᑎᖃᕐᓂᕐᒥᓂᒃ ᐃᓪᓗᒋᑦ 

ᐊᑯᓂᐅᑎᒋᓂᕆᖃᑦᑕᖅᑕᖏᑦ ᐱᓕᕆᕕᐊ 

ᐋᓐᓂᐊᖃᕐᓇᓐᖏᑦᑐᓕᕆᓂᐅᑉ ᐊᒻᒪ 

ᑮᓇᐅᔭᓕᕆᔨᒃᑯᑦ ᐱᐊᓂᒐᓱᐊᖃᑦᑕᕐᓂᖏᑦᑕ 

ᓴᖅᑭᑎᑕᐅᕙᓪᓕᐊᓂᖏᓐᓂᒃ ᐃᓐᓄᒋᐊᓖᑦ 

ᐃᓐᓄᒃᓯᒪᓐᖏᑦᑐᑦ ᐃᖅᑲᓇᐃᔭᖅᑎᓂᒃ ᐱᓕᕆᕕᐊᓂ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ.  ᐱᓕᕆᐊᖏᑦ 

ᐋᓐᓂᐊᓯᐅᖅᑏᑦ ᓄᓇᓖᑦ ᐋᓐᓂᐊᕐᕕᖏᓐᓂᒃ 

ᐱᓗᐊᖅᑐᒥᒃ ᓴᖅᑭᐅᒪᑎᑦᓯᔨᐅᓪᓗᑎᒃ 

ᐋᓐᓂᐊᖅᑐᓕᕆᔾᔪᑕᐅᔪᓂᒃ ᐱᔨᑦᓯᕋᐅᑎᓂᒃ 

ᓄᓇᓕᖕᓂ.  ᐃᓕᑕᕆᓪᓗᒋᑦ ᐊᒥᒐᖅᓯᓂᖅ 

ᐋᓐᓂᐊᓯᐅᖅᑎᓂᒃ ᑲᓇᑕᓕᒫᒥ, ᐃᓱᒪᒋᔭᐅᓚᐅᖅᑐᖅ 

ᐊᒃᓱᕉᑕᐅᒃᑲᓐᓂᕆᐊᖃᕐᓂᖓᓂᒃ 

ᐊᑭᑦᑐᕋᐅᑕᐅᔪᓐᓇᖅᑐᓂᒃ ᑮᓇᐅᔾᔭᒃᓵᒃᓴᓂᒃ ᐊᒻᒪ 

ᐃᑲᔫᓯᐊᒃᓴᖏᓐᓂᒃ ᑕᒪᒃᑯᐊ ᐃᓗᐊᖅᓴᐃᔨᒻᒪᕇᑦ  

ᐊᑯᓂᐅᓐᖏᑦᑐᑦ ᐱᓕᕆᔭᖅᑐᖅᓯᒪᔪᑦ ᑭᓯᐊᓂ 

ᐃᖅᑲᓇᐃᔭᐃᓐᓇᕈᒪᓯᒪᔪᑦ ᓄᓇᕗᒥ. 

 

3. ᑖᒃᑯᐊ ᐱᓕᕆᕕᐊ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᓴᖅᑭᑎᑦᓯᒐᔪᒡᓗᑎᒃ ᑐᑭᓯᒋᐊᕈᑎᒃᓴᓂᒃ ᐱᓪᓗᒋᑦ 

ᐱᕙᓪᓕᐊᑎᑕᐅᓂᖏᑦ ᐊᒻᒪ ᐊᑐᓕᖅᑎᑕᐅᓂᖏᑦ 

ᓄᑖᑦ “ᐆᒃᑑᑕᐅᔪᑦ ᐃᓗᐊᖅᓴᐃᓂᕐᒧᑦ” 

ᐱᔨᑦᓯᕋᐅᑎᓂᒃ ᓴᖅᑭᐅᒪᑎᑦᓯᔾᔪᑕᐅᔪᓂ 

ᑎᓂᔭᐅᓗᑎᒃ ᑲᑎᒪᔨᖏᓐᓄᑦ ᒪᓕᒐᓕᐅᕐᕕᐅ. 

 

ᐅᖃᖅᑏ, ᐅᖃᖅᑲᐅᒐᒪ ᐅᖃᐅᓯᒃᑲᓂ ᑖᓐᓇ 

ᐱᓕᕆᕕᐊᓂ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐆᒃᑑᑎᖓᑦ ᐋᓐᓂᐊᖅᑐᓕᕆᓂᕐᒧᑦ 

ᐱᒋᐊᖅᑎᑕᐅᓯᒪᔪᑦ ᐱᕕᒃᓴᕆᔭᐅᔪᓐᓇᖅᑐᑦ 

ᑕᐅᑐᒐᖃᕈᑕᐅᓗᑎᒃ ᐊᒥᓱᓄᑦ ᐅᖃᐅᓯᒃᓴᓄᑦ 

ᓴᖅᑭᑎᑕᐅᓚᐅᖅᑐᓄᑦ ᑕᒡᕙᓂ 

ᑭᒡᓕᓯᓂᐊᖅᑎᒻᒪᕆᐅᑉ ᐅᓂᒃᑳᖏᓐᓂ ᐊᒻᒪ 

ᐅᖃᐅᓯᐅᓪᓗᑎᒃ ᑲᑎᒪᔨᕋᓛᓄᑦ 

ᓈᓚᖕᓂᖃᖅᑎᓪᓗᒋᑦ.  ᑲᑎᒪᔩᑦ ᖁᔭᓕᕗᑦ ᑖᓐᓇ 

ᐱᓕᕆᕕᒃ ᐱᒋᐊᖅᑎᑦᓯᓂᖓᓄᑦ 

ᐅᖃᓕᒪᖃᑎᒋᔭᐅᓪᓗᑎᒃ ᓲᕐᓗ ᑎᒥᐅᔪᑦ ᓄᓇᕗᑦ 

ᑐᓐᖓᕕᒃ ᒥᖓᖓᑎᑐᑦ ᐃᓚᒋᓗᓂᐅᒃ  

ᐋᖅᑭᒃᓯᒪᔾᔪᑕᐅᔪᓄᑦ ᐊᔾᔨᐅᑎᓄᑦ ᐅᕝᕙᓘᓐᓃᑦ 

ᐊᔾᔨᕐᑕᐅᓂᖏᓐᓄᑦ ᐋᓐᓂᐊᖃᕐᓇᓐᖏᑦᑐᓕᕆᔾᔪᑏᑦ 

ᐱᔨᑦᓯᕋᐅᑏᑦ ᓴᖅᑭᐅᒪᑎᑕᐅᓂᐊᖅᑐᑦ ᓄᓇᓕᐅᔪᓂ. 

 

ᐃᓱᓕᔾᔪᑎᒋᓗᒍ, ᐅᖃᖅᑏ, ᑖᒃᑯᐊ ᑲᑎᒪᔨᕋᓛᑦ 

ᒐᕙᒪᒃᑯᑦ ᑮᓇᐅᔭᓕᕆᓂᖏᓐᓄᑦ, ᐃᖕᒥᒃᑰᖅᑐᑦ 

ᑎᒃᑯᐊᖅᑕᐅᓯᒪᔪᑦ ᐊᒻᒪ ᐊᓯᖏᑦ ᑎᒥᐅᔪᓄᑦ  ᑖᒃᑯᐊ 

ᑲᑎᒪᔩᑦ ᐃᓕᑕᖅᓯᒍᒪᕗᑦ ᐱᓕᕆᕕᐊᓂᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒪᓕᒃᓯᒪᓂᖏᓐᓂᒃ 

ᐅᖃᐅᓯᐅᖃᑦᑕᓚᐅᖅᑐᓂᒃ ᑭᒡᓕᓯᓂᐊᖅᑕᐅᓯᒪᔪᓂᒃ 

ᐊᒻᒪ ᕿᒥᕐᕈᔭᐅᓚᐅᖅᑐᓂᒃ.  ᑖᒃᑯᐊ ᑲᑎᒪᔨᕋᓛᑦ 

ᖁᔭᓕᑦᓯᐊᖅᑐᑦ ᐱᓕᕆᐊᖏᓐᓂᒃ ᐊᒻᒪ 

ᐊᒃᓱᕈᕐᓂᖏᓐᓂᒃ ᐱᓕᕆᕕᐅᔫᑉ 

ᐃᖅᑲᓇᐃᔭᖅᑎᖏᓐᓂᒃ ᐃᑲᔪᖅᓯᒪᔪᑦ ᑖᒃᑯᓄᖓ 

ᐱᒋᐊᖅᑎᑕᐅᓯᒪᔪᓄᑦ.  ᐃᓱᒪᒋᓪᓗᒋᑦ ᒫᓐᓇ 

ᐊᔪᕈᓐᓃᖅᓴᐃᓂᕐᒧᑦ ᐊᒃᓱᕉᑕᐅᒋᐊᓖᑦ 

ᐋᓐᓂᐊᖅᑐᓕᕆᓂᐅᑉ ᐊᐅᓚᓂᖓᑎᒍᑦ, ᑖᒃᑯᐊ 

ᑲᑎᒪᔨᕋᓛᑦ ᐃᓕᑕᖅᓯᓯᒪᕗᑦ ᑖᒃᑯᐊ ᐃᓚᐅᔪᑦ ᓲᕐᓗ 

ᑭᒡᓕᓯᓂᐊᕐᓂᕐᒧᑦ ᐅᓄᖅᓯᒋᐊᕈᑕᐅᑐᐃᓐᓇᖏᑦᑐᑦ 

ᐱᓕᕆᕕᐅᔫᑉ ᐃᖅᑲᓇᐃᔭᖅᑎᖏᑦᑕ 

ᐱᓕᕆᐊᒃᓴᖏᓐᓄᑦ ᑭᓯᐊᓂ ᑎᒍᑕᐅᑲᓐᓇᖅᑐᑎᒃ 

ᐱᓕᕆᐊᕆᕙᒃᑕᖏᓐᓂᒃ ᓴᖅᑭᐅᒪᑎᑦᓯᓂᐅᓂᒥᑦ  



ᓇᒡᒐᔾᔭᐅ, ᔫᓂ 5, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᔨᑦᓯᕋᐅᑕᐅᔪᓂᒃ 

ᓄᓇᕗᒥ.   

 

ᐅᖃᖅᑏ, ᑲᑎᒪᔨᕋᓛᑦ ᐅᓂᒃᑳᓕᐊᖏᑦ 

ᓇᓗᓇᐃᖅᓯᓯᒪᕗᑦ ᐱᓪᓗᐊᑕᐅᓂᖏᓐᓂᒃ 

ᐱᔾᔪᑎᐅᔪᑦ ᓴᖅᑭᑕᐅᓚᐅᖅᑐᑦ 

ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᓕᐊᖏᓐᓂ 

ᐋᓐᓂᐊᖅᑐᓕᕆᔾᔪᑎᓄᑦ ᐱᔨᑦᓯᕈᑎᑦ ᓄᓇᕗᒥ 

ᐱᓪᓗᒋᑦ ᐊᒻᒪᓗ ᐱᖃᓯᐅᔾᔨᓯᒪᓪᓗᑎᒃ 

ᐊᑐᓕᖁᔭᓕᐊᖏᓐᓂᒃ ᒐᕙᒪᒃᑯᓐᓄᑦ 

ᐃᓱᒪᒃᓴᖅᓯᐅᕈᑕᐅᔭᕆᐊᖃᖅᑐᓂᒃ.  ᒪᓕᒡᓗᒋᑦ 

ᓈᓴᐅᑎᖓ 91(5) ᒪᓕᒐᖏᓐᓂ ᓄᓇᕗᒥ 

ᒪᓕᒐᓕᐅᖅᑎᑦ ᑲᑎᒪᔨᖏᑕ, ᑲᑎᒪᔨᕋᓛᐃᑦ 

ᑐᒃᓯᕋᖅᐳᑦ ᒐᕙᒪᒃᑯᑦ ᓈᒪᔪᓂᒃ ᑭᐅᖁᓪᓗᒋᑦ 

ᑖᒃᑯᓄᖓ. 

 

ᐃᓱᓕᔾᔪᑎᒋᓗᒍ ᒥᔅᑕ ᐅᖃᖅᑏ, ᐱᒋᐊᖅᑎᑦᓯᕗᖓ 

ᑖᓐᓇ ᐅᓂᒃᑳᖏᑦ ᑲᑎᒪᔨᕋᓛᑦ ᐊᖏᕈᑕᐅᖁᓪᓗᒍ 

ᒪᓕᒐᓕᐅᕐᕕᖕᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᑲᑎᒪᔨᐅᖃᑕᐅᔪᖅ ᓅᑦᑎᒋᐊᕐᒪᑦ ᐅᓂᒃᑳᖅ ᑖᓐᓇ 

ᐊᖏᖅᑕᐅᖁᓪᓗᒍ ᒪᓕᒐᓕᐅᕐᕕᖕᒧᑦ. ᐊᖏᖅᐱᓯᐅᒃ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᓂᒃᑳᖅ ᑖᓐᓇ 

ᐱᔭᐅᕗᖅ ᒪᓕᒐᓕᐅᕐᕕᖕᒧᑦ.  

 

13. ᓴᖅᑭᑕᐅᓂᖏᑦ ᑎᑎᖅᑲᑦ. ᒪᓕᒐᓕᐅᖅᑎ 

ᑕᓯᐅᔭᕐᒧᑦ, ᒥᔅᑕ ᕋᒻᐴᑦ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 319 - 4(3): ᐊᔾᔨᓕᐊᑦ 

ᐊᑐᕈᓐᓃᖅᑎᑕᐅᓯᒪᔪᒥᒃ ᖃᖓᑕᔫᖃᕐᕕᒻᒥ 

ᐅᑕᖅᑭᕕᒻᒥᒃ ᓴᓂᑭᓗᐊᕐᒥ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐅᓪᓗᒥ ᒪᓕᒐᓕᐅᕐᕕᖕᒧᑦ ᓴᖅᑭᑦᑎᕗᖓ 

ᐊᔾᔨᓐᖑᐊᓂᒃ ᓴᓂᑭᓗᐊᕐᒥ ᐅᑕᖅᑭᕕᖕᒥ ᐊᔾᔨᓐᖑᐊᑦ 

ᐊᒻᒪᓗ ᑖᓐᓇ ᕿᒥᕐᕈᓇᒃᑕᐅᑦᑎᐊᕐᓂᐊᖅᐳᖅ.  

ᐊᔾᔨᓐᖑᐊᖅ ᑕᑯᓪᓗᒍ ᑖᓐᓇ 

ᐲᖅᑕᐅᔭᕆᐊᖃᕐᓂᖓ ᓇᓗᓇᐃᖅᑕᐅᓯᒪᕗᖅ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑎᑎᖅᑲᑦ 

ᓴᖅᑭᑕᐅᓂᖏᑦ. ᓇᑦᑎᓕᖕᒧᑦ ᒪᓕᒐᓕᐅᖅᑎ, ᒥᔅᑕ 

ᐃᒥᓕᐊᓐᓄ ᕿᓐᖑᖅ.  

 

ᓴᖅᑭᑕᐅᔪᖅ ᑎᑎᖅᑲᒃ 320 - 4(3): 

ᑎᑎᖅᑲᐅᓯᐊᑦ ᒥᓂᔅᑕᒥᒃ ᒪᓕᒐᓕᕆᓂᕐᒧᑦ 

ᐱᔾᔪᑎᓕᒃ ᖁᑭᐅᑎᓂᒃ 

ᐊᑦᑕᓇᖅᑕᐃᓕᐃᓂᕐᒧᑦ ᐃᓕᓐᓂᐊᓂᕐᒥᒃ 

(ᕿᓐᖑᖅ) 

ᕿᓐᖑᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐅᖃᖅᑏᖅ. 

ᐅᖃᖅᑏ, ᑕᒪᓐᓇ ᖁᑭᐅᓯᕆᓂᖅ, 

ᖁᑭᐅᓯᕆᑦᑎᐊᕐᓂᖅ ᐊᑦᑕᓇᔾᔭᐃᖅᓯᒪᓗᓂ 

ᐃᓕᓐᓂᐊᖅᑎᑕᐅᓂᖅ ᐊᒃᓱᐊᓗᒃ ᐱᕐᔪᐊᖑᕗᖅ 

ᓄᓇᕗᑦᒥᐅᓄᑦ ᓄᓇᓕᖁᑎᖏᓐᓄ. ᐅᓪᓗᒥ 

ᒪᓕᒐᓕᐅᕐᕕᖕᒧᑦ ᓴᖅᑭᑦᑎᓂᐊᖅᑐᖓ ᑎᑎᖅᑲᓂᒃ 

ᑎᑎᖃᑎᒋᖃᑦᑕᓚᐅᕋᒃᑯ ᒪᓕᒐᓕᕆᔨᒃᑯᑦ 

ᒥᓂᔅᑕᖓᑦ, ᐱᔾᔪᑎᒋᓪᓗᒋᑦ ᖁᑭᐅᓯᓂᕆᖅ 

ᐊᑦᑕᕐᓇᔾᔭᐃᖅᓯᒪᓗᓂ ᐊᒻᒪᓗ ᐃᓕᓐᓂᐊᖅᑎᑦᑎᓂᖅ 

ᓄᓇᕗᑦᒥ. ᑖᓐᓇ ᒪᓕᒐᓕᐅᖅᑎᓕᒫᓄᑦ 

ᕿᒥᕐᕈᓇᒃᑕᐅᑦᑎᐊᕐᓂᐊᖅᐳᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑎᑎᖅᑲᑦ 

ᓴᖅᑭᑕᐅᓂᖏᑦ. (ᑐᓵᔨᑎᒎᕈᓐᓃᖅᑐᖅ)  

ᐊᑎᖁᑎᖃᕈᓐᓃᕋᒪ, ᑲᔪᓯᓗᑕ. (ᑐᓵᔨᑎᒍᑦ) 14. 

ᐱᖁᔨᕗᖔᓕᐅᕐᓂᐊᓂᕐᒧᑦ ᖃᐅᔨᒃᑲᐅᑦ. 15. 

ᐱᖁᔨᕗᖔᓕᐅᕐᓂᐊᓂᕐᒧᑦ ᖃᐅᔨᒃᑲᐅᑦ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᐊᖅᑎᓪᓗᒋ 

ᒪᓕᒐᒃᓴᓂᒃ. ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ 

ᐲᑕᓴᓐ.  

 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 47 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᒪᓕᒐᓕᕆᔨᐅᓂᕐᒧᑦ ᒪᓕᒐᖅ - ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐅᖃᖅᑏ, 

ᖃᐅᔨᒃᑲᐃᕗᖓ ᐊᐃᑉᐱᕐᒥ ᔫᓂ 6, 2017-ᖑᓕᖅᐸᑦ 

ᑖᓐᓇ ᒪᓕᒐᒃᓴᖅ 47, ᐋᖅᑭᒋᐊᖅᑕᐅᖁᓪᓗᒍ 

ᒪᓕᒐᓕᕆᔨᐅᓂᕐᒧᑦ ᒪᓕᒐᖅ, ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒍ.  

 



ᓇᒡᒐᔾᔭᐅ, ᔫᓂ 5, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᖁᔨᕗᖔᓕᐅᕐᓂᐊᓂᕐᒧᑦ ᖃᐅᔨᒃᑲᐅᑦ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᐊᖅᑎᓪᓗᒋᑦ 

ᒪᓕᒐᒃᓴᑦ. ᒐᕙᒪᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ 

ᑕᑉᑐᓇ.  

 

ᒪᓕᒐᒃᓴᖅ 48 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᑐᓴᕈᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᒪᓕᒐᖅ - ᖃᐅᔨᒃᑲᐃᒍᑦ 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᖃᐅᔨᒃᑲᐃᕗᖓ ᐊᐃᑉᐱᕐᒥ ᔫᓂ 

6, 2017-ᖑᓕᖅᐸᑦ ᒪᓕᒐᒃᓴᖅ 48, ᒪᓕᒐᖅ 

ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᑐᓴᐅᒪᔪᑎᓂᒃ 

ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ ᓴᐳᕐᒥᐅᓯᕐᓂᕐᒧᑦ 

ᒪᓕᒐᖅ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᖁᔨᕗᖔᓕᐅᕐᓂᐊᓂᕐᒧᑦ ᖃᐅᔨᒃᑲᐅᑦ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᐊᖅᑎᓪᓗᒋᑦ 

ᐱᖁᔭᒃᓴᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ 

ᕋᒻᐴᑦ.  

 

ᒪᓕᒐᒃᓴᖅ 49 - ᓄᓇᓖᑦ ᒐᕙᒪᖏᓐᓄᑦ 

ᐃᓕᓐᓂᐊᖅᑐᓕᕆᔨᖏᓐᓄᓪᓗ ᑲᑎᒪᔩᑦ 

ᓂᕈᐊᖅᑕᐅᓂᖏᓐᓄᑦ ᒪᓕᒐᖅ - 

ᖃᐅᔨᒃᑲᐃᒍᑦ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᖃᐅᔨᒃᑲᐃᕗᖓ ᐊᐃᑉᐱᕐᒥ ᔫᓂ 6, 2017-ᒥ ᑖᓐᓇ 

ᒪᓕᒐᒃᓴᖅ 49, ᒪᓕᒐᖅ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᓂᓪᓗ ᑲᑎᒪᔨᓂᑦ 

ᓂᕈᐊᖅᑐᓕᕆᓂᕐᒧᑦ ᒪᓕᒐᖅ, ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒍ.  

 

ᓈᒻᒪᒃᓯᒃᐸᑦ ᑖᓐᓇ ᐱᖁᔨᕗᖔᕈᑦ ᐅᓪᓗᒥ 

ᑲᒪᒋᔭᐅᖁᓂᐊᖅᑕᕋ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 16. 

ᐱᖁᔨᕗᖔᕈᑏᑦ. 17. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑕᓯᐊᔭᕐᔪᐊᕐᒧᑦ 

ᒪᓕᒐᓕᐅᖅᑎ, ᒥᔅᑕ ᕋᒻᐴᑦ.  

 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐃᓕᔅᓯᓐᓄᑦ ᐊᖏᖅᑕᐅᔪᒪᔪᖓ 

ᐊᑐᓐᖏᑲᐃᓐᓇᖁᓪᓗᒍ ᖃᐅᔨᒃᑲᐃᓂᖅ ᒪᓕᒐᒃᓴᖅ 

49, ᒪᓕᒐᖅ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᓂᓪᓗ 

ᑲᑎᒪᔨᓂᑦ ᓂᕈᐊᖅᑐᓕᕆᓂᕐᒧᑦ ᒪᓕᒐᖅ, 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᔅᑕ ᕋᒻᐴᑦ. 

ᑖᓐᓇ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖅ ᒪᓕᒐᒃᓴᖅ 

49, ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ ᐅᓪᓗᒥ. 

ᐋᒃᑳᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ. ᒥᔅᑕ ᕋᒻᐴᑦ, 

ᐊᑏ.  

 

ᒪᓕᒐᒃᓴᖅ 49 - ᓄᓇᓖᑦ ᒐᕙᒪᖏᓐᓄᑦ 

ᐃᓕᓐᓂᐊᖅᑐᓕᕆᔨᖏᓐᓄᓪᓗ ᑲᑎᒪᔩᑦ 

ᓂᕈᐊᖅᑕᐅᓂᖏᓐᓄᑦ ᒪᓕᒐᖅ - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᒪᓕᒐᓕᐅᖅᑎᐅᖃᑎᒃᑲ. ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᖓ ᐃᖃᓗᒃᑑᑦᑎᐊᑉ 

ᒪᓕᒐᓕᐅᖅᑎᖓᓐᓄᑦ, ᒪᓕᒐᒃᓴᖅ 49, ᒪᓕᒐᖅ 

ᓄᓇᓕᓐᓂ ᐃᓕᓐᓂᐊᖅᑐᓕᕆᔨᓂᓪᓗ ᑲᑎᒪᔨᓂᑦ 

ᓂᕈᐊᖅᑐᓕᕆᓂᕐᒧᑦ ᒪᓕᒐᖅ, ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᖕᒪᑦ. 

ᓈᒻᒪᒃᓴᖅᑐᑦ. ᖁᔭᓐᓇᒦᒃ.  ᓈᒻᒪᒃᓴᓐᖏᑦᑐᑦ. 

(ᑐᓵᔨᑎᒍᑦ) ᐱᖁᔨᕗᖔᕈᑦ ᑲᔪᓯᔪᖅ.  

  

18. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᑕᓯᐅᔭᕐᔪᐊᒧᑦ ᒪᓕᒐᓕᐅᖅᑎ, ᒥᔅᑕ ᐋᓚᓐ ᕋᒻᐴᑦ. 

 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᒪᓕᒐᓕᐅᕐᕕᖕᒧᑦ ᐊᖏᖅᑕᐅᔪᒪᔪᖓ ᖃᐅᔨᒃᑲᐃᓂᖅ 

ᐊᑐᓐᖏᑲᐃᓐᓇᖁᓪᓗᒍ ᒪᓕᒐᒃᓴᖅ 49, ᒪᓕᒐᖅ 

ᓄᓇᓕᓐᓂ ᐃᓕᓐᓂᐊᖅᑐᓕᕆᔨᓂᓪᓗ ᑲᑎᒪᔨᓂᑦ 

ᓂᕈᐊᖅᑐᓕᕆᓂᕐᒧᑦ ᒪᓕᒐᖅ, 

ᑐᒡᓕᐊᓂ ᐅᖃᓕᒫᖅᑕᐅᔪᓐᓇᖅᓯᓂᐊᕐᒪᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᒪᓕᒐᓕᐅᖅᑎ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖅ 

ᒪᓕᒐᒃᓴᖅ 49, ᑐᒡᓕᐊᓂ 

ᐅᖃᓕᒫᖅᑕᐅᔪᓐᓇᕐᓂᐊᕐᒪᑦ ᐅᓪᓗᒥ. 

ᐋᒃᑳᖅᑐᖃᖅᐹ? ᐱᑕᖃᓐᖏᒻᒪᑦ. ᒥᔅᑕ ᕋᒻᐴᑦ, ᐊᑏ.  

 

ᒪᓕᒐᒃᓴᖅ 49 - ᓄᓇᓖᑦ ᒐᕙᒪᖏᓐᓄᑦ 

ᐃᓕᓐᓂᐊᖅᑐᓕᕆᔨᖏᓐᓄᓪᓗ ᑲᑎᒪᔩᑦ 

ᓂᕈᐊᖅᑕᐅᓂᖏᓐᓄᑦ ᒪᓕᒐᖅ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 

ᐃᖃᓗᒃᑑᑦᑎᐊᑉ ᒪᓕᒐᓕᐅᖅᑎᖓᓐᓄᑦ ᒪᓕᒐᒃᓴᖅ 

49, ᒪᓕᒐᖅ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᓂᓪᓗ 

ᑲᑎᒪᔨᓂᑦ ᓂᕈᐊᖅᑐᓕᕆᓂᕐᒧᑦ ᒪᓕᒐᖅ, ᑐᒡᓕᐊᓂᒃ 

ᐅᖃᓕᒫᖅᑕᐅᖁᓪᓗᒍ.  

 

ᑖᓐᓇ ᒪᓕᒐᒃᓴᖅ ᐋᖅᑭᒋᐊᖅᑎᑦᑎᕗᖅ ᓄᓇᕗᒻᒥ 

ᓂᕈᐊᕐᓂᓕᕆᓂᕐᒧᑦ ᐱᖁᔭᕐᔪᐊᕐᒥᑦ, ᐱᔾᔪᑎᒋᓪᓗᒋᑦ 

ᕼᐋᒻᓚᒃᑯᑦ ᑲᑎᒪᔨᖏᑦ ᐊᒻᒪᓗ 

ᐃᓕᓐᓂᐊᕐᓂᓕᕆᔨᒃᑯᑦ ᑲᑎᒪᔨᖏᑦ 

ᓂᕈᐊᖅᑕᐅᖃᑦᑕᕐᓂᐊᕐᒪᑕ ᒪᓕᒡᓗᒋᑦ 

ᐅᑭᐅᖅᑕᖅᑐᒥᑦ ᓂᕈᐊᕐᓂᓕᕆᔾᔪᓯᐅᔪᖅ. ᑖᒃᑯᐊ 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐊᐅᓚᑦᑎᖃᑦᑕᖅᐳᑦ  

ᑕᒪᒃᑯᓂᖓ ᐊᒻᒪᓗ ᑖᓐᓇ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔨᒃᑯᑦ ᒪᓕᒐᖓᑦ ᒫᓐᓇ 

ᐊᐅᓚᑕᐅᒻᒪᑦ ᐊᑐᕈᓐᓃᕐᓂᐊᖅᑐᖅ.  

 

ᒪᓕᒐᒃᓴᖅ ᐊᒻᒪᓗ ᑭᖑᕐᖓᓂ 

ᐋᖅᑭᒋᐊᖅᑕᐅᓂᐊᖅᑐᑦ ᒪᓕᒐᐃᑦ ᑖᒃᑯᓄᖓ 

ᑐᕌᖓᔪᑦ ᓂᕈᐊᕐᓂᓕᕆᓂᕐᒧᑦ 

ᐊᑐᓕᖅᑎᑕᐅᔪᓐᓇᕐᓂᐊᕐᒪᑦ. ᑖᓐᓇ, ᐱᓗᐊᕐᓗᒍ 

ᓄᓇᓕᐸᐅᔭᓄᑦ, ᓄᓇᓕᖕᓄᑦ, 

ᓄᓇᓕᕋᓛᖑᓂᖅᓴᓄᑦ ᒪᓕᒐᖅ, ᐃᒻᒥᒧᑦ 

ᐊᕝᕕᐊᕈᑎᖃᕐᓂᕐᒧᑦ ᒪᓕᒐᖅ, 

ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᖅ, ᕼᐋᒻᓚᒃᑯᑦ 

ᒪᓕᒐᖅ ᐊᒻᒪᓗ ᐃᖅᑲᖅᑐᐃᔨᕋᓛᑦ ᒪᓕᒐᖅ, 

ᒐᕙᒪᒃᑯᓐᓄᓪᓗ ᐃᖅᑲᓇᐃᔭᖅᑏᑦ ᒪᓕᒐᖅ ᐊᒻᒪᓗ 

ᐋᖅᑭᒃᓯᓂᕐᒧᑦ ᒪᓕᒐᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᐋᖅᑭᒋᐊᕐᔪᒪᖕᒪᑦ ᑖᔅᓱᒧᖓ ᐱᖁᔭᒃᓴᒧᑦ. 

ᐊᖏᖅᑐᐃᓐᓇᐃᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

(ᑐᓵᔨᑎᒍᑦ) ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᕗᖅ 

ᐊᒻᒪᓗ ᒪᓕᒐᒃᓴᖅ 49, ᑲᑎᒪᑐᐃᓐᓇᕐᓂᕐᒨᖅᑕᐅᕗᖅ 

ᒪᓕᒐᓕᐅᕐᕕᖕᒧᑦ ᒪᓕᒐᒃᓴᐅᖕᒪᑦ.  

 

19. ᖃᒪᓂᑦᑐᐊᕐᒧᑦ ᒪᓕᒐᓕᐅᖅᑎ, ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᑯᐊ ᑲᑎᒪᔾᔪᑎᒃᓴᓄᑦ ᓈᓴᐅᑎᓕᒃ 5−ᒧᑦ 

ᐅᑎᑲᐃᓐᓇᕈᒪᔪᖓ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᖃᒪᓂᑦᑐᐊᕐᒧᑦ ᒪᓕᒐᓕᐅᖅᑎ 

ᓈᓴᐅᑎᓕᒃ 5−ᒧᑦ ᐅᑎᑲᐃᓐᓇᕈᒪᖕᒪᑦ, 

ᐋᒃᑳᖅᑕᐅᕚ? ᖁᔭᓐᓇᒦᒃ. ᐋᒃᑳᖅᑐᖃᓐᖏᒻᒪᑦ, ᒥᔅᑕ 

ᒥᑭᓐᖑᐊᖅ ᑲᔪᓯᒋᑦ. 

 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5-ᒧᑦ: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓕᓴᖅᓯᔪᒪᔪᖓ ᑖᒃᓱᒥᖓ ᐳᓛᕆᐊᖅᓯᒪᔪᓂᒃ 

(ᑐᓵᔨᑎᒎᕈᓐᓃᖅᑐᖅ) ᖃᒪᓂᑦᑐᐊᕐᒥᐅᑕᐅᔪᓂᒃ 

ᑐᓐᖓᕼᐅᑎᑦᑎᐊᖁᕙᕋ ᕌᐳᑦ ᑐᑯᒻᒥᖅ, ᑕᒫᓂ 

ᐃᖃᓗᖕᒥᐅᑕᐅᓕᖅᑑᒐᓗᐊᖅ. . . ᑐᕌᓐᑑ? 

 

>>ᐃᓪᓚᖅᑐᑦ 

 

ᓅᑦᑖᕋᔪᑦᑐᑦᑑᓐᓂᕐᒪᑦ. ᑭᕼᐃᐊᓂ ᐃᓚᓪᓗᐊᕕᖏᑦ 

ᖃᒪᓂᑦᑐᐊᕐᒥᑦ ᐊᒥᕼᐆᒻᒪᑕ ᑕᑯᖁᓪᓗᒋᑦ ᐊᒻᒪᓗ 

ᑐᓐᖓᕼᐅᑦᑎᐊᖁᓪᓗᒍ ᑕᕝᕙᓂ ᒪᓕᒐᓕᐅᕐᕕᖕᒥ. 

ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓈᒦᒃ. ᒪᓕᒐᓕᐅᕐᕕᖕᒧᑦ 

ᑐᓐᖓᓱᑦᑎᐊᕆᑦ. (ᑐᓵᔨᑎᒍᑦ) 19. 

ᐃᓱᒪᒃᓴᖅᓯᐅᕈᑎᖃᖅᑐᐃᑦ ᑲᑎᒪᑐᐃᓐᓇᓂᕐᒥᒃ 

ᒪᓕᒐᒃᓴᓂᑦ ᐊᓯᖏᓐᓂᓗ. ᒪᓕᒐᒃᓴᐃᑦ 27, 39, 45, 

46, 49, ᒥᔅᑕ ᐃᓄᒃ ᐃᒃᓯᕙᐅᑕᕆᔭᐅᓪᓗᓂ. 

 



ᓇᒡᒐᔾᔭᐅ, ᔫᓂ 5, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4392 

ᐱᔪᓐᓇᕐᓂᖅᑖᖅᑎᑕᐅᓯᒪᓂᕋ ᐱᖁᔭᒃᓴᒃᑯᑦ 47-4 

(3) ᑲᑎᒪᔨᕋᓚᑦ ᑲᑎᒪᑐᐃᓐᓇᕐᓂᐊᖅᑐᒍᑦ ᑕᐃᒃᑯᐊ 

ᑭᓯᐊᓂ ᐱᓕᕆᐊᕆᔭᐅᔪᒃᓴᑦ ᐱᔭᕇᖅᑕᐅᒃᐸᑕ.  

 

ᐊᒻᒪᓗ ᑲᑎᒪᑐᐃᓐᓇᕐᓂᕐᒨᓚᐅᓐᖏᓐᓂᑦᑎᓐᓂ 20-

ᒥᓂᑦᑎᓂᒃ ᓄᖅᑲᖓᓚᐅᑲᖕᓂᐊᖅᑐᒍᑦ. 

 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑏ. 

 

>>ᓄᖅᑲᖓᑲᐃᓐᓇᖅᑐᑦ  16:00ᒥ 

ᑲᑎᒪᑐᐃᓐᓇᓂᕐᒧᐊᖅᑐᑎᓪᓗ 16:23ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐃᓄᒃ): ᐅᓐᓄᓴᒃᑯᑦ. ᒫᓐᓇ 

ᑲᑎᒪᒋᐊᕈᓐᓇᖅᓯᒐᑦᑕ ᑲᑎᒪᔨᑐᐃᓐᓇᐅᑎᓪᓗᑕ.  

 

ᑲᑎᒪᒋᐊᒻᒪᕆᓐᖏᓐᓂᑦᑎᓐᓂ ᑕᐃᒃᑯᐊ 

ᓄᓇᕗᒻᒥᐅᖑᖃᑎᕗᑦ ᑕᓚᕖᓴᒃᑯᑦ ᑕᐅᑐᒃᑐᑦ, 

ᓈᓚᐅᑎᒃᑯᓪᓗ ᑐᓵᔪᑦ ᑐᓐᖓᓱᒋᑦᑎ 

ᑲᑎᒪᕕᖁᑎᔅᓯᓐᓄᑦ.  

 

ᒫᓐᓇ ᑲᑎᒪᒋᐊᖅᐸᓪᓕᐊᓂᕐᒧᑦ ᑲᔪᓯᓂᐊᖅᑎᓪᓗᑕ 

ᐱᓕᕆᐊᒃᓴᖃᖅᑎᑕᐅᒐᑦᑕ ᐅᑯᓂᖓ ᐱᖁᔭᒃᓴᐃᑦ  

ᓈᓴᐅᑎᓖᑦ 27, 39, 45, 46, ᐊᒻᒪᓗ 49. ᑲᑎᒪᔩᑦ 

ᒫᓐᓇ ᖃᓄᐃᓕᐅᕈᒪᕕᓯ? ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑕᖃᖅᑑᖅ. 

ᑲᑎᒪᔩᑦ ᑲᔪᓯᒋᐊᕈᐊᖅᐳᑦ ᐊᒻᒪᓗ ᖃᐅᔨᓴᕐᓂᐅᔪᒥᒃ 

ᑖᔅᓱᒥᖓ ᐱᓕᕆᐊᒃᓴᖃᕐᓗᑕ ᐱᖁᔭᒃᓴᖅ 45 ᐊᒻᒪᓗ 

ᑖᒃᑯᐊ ᐱᖁᔭᒃᓴᐃᑦ ᓈᓴᐅᑎᓖᑦ 49, ᐊᒻᒪᓗᑦᑕᐅᖅ 

ᐱᖁᔭᒃᓴᖅ 39. ᒪ’ᓇᓪᓗᐊᕕᒃ, ᐃᒃᓯᕙᐅᑕᖃᖅᑑᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ ᐊᖏᖃᑎᒌᒃᐱᑖ 

ᑖᓐᓇ ᐱᖁᔭᒃᓴᖅ 45 ᐱᓕᕆᐊᕆᖅᑳᕈᒪᓪᓗᒍ? 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 45 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 

ᓈᓴᐅᑎᖓ 2, 2017-2018 - 

ᑮᓇᐅᔭᓕᕆᔨᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᐱᕆᔪᒪᔪᖓ ᒥᓂᔅᑕ 

ᐲᑕᓴᓐ ᑕᕝᕙᓂ ᐊᐱᖅᓱᖅᑕᐅᕕᖕᒥ 

ᐃᖅᑲᓇᐃᔭᖅᑎᖕᓂᒃ ᑕᕝᕙᓃᖃᑎᖃᕈᒪᕖᑦ? ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᒪᕐᕉᒃ ᒪᐅᓐᖓᖁᔮᒃᑲ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐲᑕᓴᓐ, ᑕᕝᕙᓂ 

ᐃᖅᑲᓇᐃᔭᖅᑎᒥᖕᓂᒃ ᒪᕐᕉᖕᓂᒃ ᑲᑎᒪᕕᐅᑉ 

ᐃᓗᐊᓃᖃᑎᖃᕈᒪᖕᒪᑦ ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᖅᑎ 

ᐃᖅᑲᓇᐃᔭᖅᑎᖏᑦ ᑖᒃᑯᐊ ᑲᑎᒪᕕᐅᑉ ᐃᓗᐊᓄᑦ 

ᐃᓯᖅᑎᑲᐃᓐᓇᒃᑭᒃ.  

 

ᖁᔭᓐᓇᒦᒃ, ᐃᖅᓱᖅᑎ. ᒥᓂᔅᑕ ᐲᑕᓴᓐ ᑖᒃᑯᐊ 

ᑲᑎᒪᕕᐅᑉ ᐃᓗᐊᓃᖃᑎᒋᔭᕗᑦ 

ᐊᐱᖅᓱᖅᑕᐅᕕᖕᒦᖃᑎᒋᔮᒃᑭᒃ ᑭᒃᑰᖕᒪᖔᑎᒃ 

ᐅᖃᐅᑎᓚᐅᖅᑎᒍᑦ ᑎᑎᕋᖅᓯᒪᓂᐊᕐᒪᑎᒃ ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᑕᓕᖅᐱᓐᓂ ᔨᐊᕝ ᓴᐅᓐ ᑐᖏᓕᕋ  

ᐊᒻᒪᓗ ᓴᐅᒥᓐᓂ ᓯᐅᕆ ᐅᕉ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕᐅᑉ ᑐᖏᓕᐊ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᐅᓐ, ᒥᔅ ᐅᕉ 

ᑐᓐᖓᓱᒋᑦᑎᒃ ᑲᑎᒪᕕᐅᑉ ᐃᓗᐊᓄᑦ.  

 

ᒫᓐᓇ ᐱᖁᔭᒃᓴᒥᒃ ᓈᓴᐅᑎᓕᒃ 45 ᐱᓯᒪᒐᑦᑎᒍ 

ᐅᕙᓂ ᒪᒃᐱᖅᑐᒐᖅ 15-ᒦᓚᐅᕋᑦᑕ 

ᐅᓪᓗᑐᐃᓐᓇᐅᓚᐅᖅᑐᒥ ᓄᖅᑲᕋᑦᑕ ᒫᓐᓇ 

ᑲᔪᓯᒋᐊᕐᓂᐊᕋᑦᑕ ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᒪᒥᐊᑉᐳᖓ ᒫᓐᓇ ᑐᒃᓯᕌᖃᕋᒪ ᑕᕝᕙᓃᓚᐅᓐᖏᓐᓇᒪ 

ᐱᓇᓱᐊᕈᓯᐅᓚᐅᖅᑐᒥ. ᒪᒃᐱᖅᑐᒐᖅ 15-ᒦᓕᕋᔅᓯ 

ᒪᒃᐱᖅᑐᒐᖅ 12-ᒧᑦ ᐅᑎᕈᒪᔪᖓ ᐊᐱᖅᑯᑎᒃᓴᖃᕋᒪ 

12 ᓈᓴᐅᑎᓕᐅᑉ ᐃᓗᐊᓂ.  

 

ᐃᒃᓯᕙᐅᑕᖅ: ᒥᔅᑕ ᕋᒻᐴᑦ ᐊᖏᖅᑕᐅᔪᒐᓗᐊᕐᒪᑦ 

ᐅᕙᓃᑦᑐᓐᓇᓚᐅᓐᖏᓐᓇᒥ 

ᐊᐱᖅᑯᑎᒃᓴᖃᕐᕕᖃᕈᒪᓪᓗᓂ ᑕᐃᑯᖓ 

ᒪᒃᐱᖅᑐᒐᖓᓄᑦ 12 ᑕᐃᑯᖓ ᐅᑎᕈᒪᑎᓪᓗᒍ. 

ᐋᒃᑲᖅᑐᖃᖅᐸᑦ. ᑐᓴᓐᖏᓐᓇᒪ. ᖁᔭᓐᓇᒦᒃ. ᒥᔅᑕ 

ᕋᒻᐴᑦ ᒪᒃᐱᖅᑐᒐᖓᓂ 12-ᒧᑦ ᐊᐱᖅᑯᑎᒃᓴᖃᕈᕕᑦ 

ᒫᓐᓇ ᐱᕕᖃᖅᑎᑉᐸᒋᑦ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᖅᖢᒋᑦ ᒪᓕᒐᓕᐅᖅᑎᐅᖃᑎᒃᑲ 

ᐱᖓᓱᓂᒃ ᐊᐱᖅᑯᑎᖃᖅᑐᖓ 

ᐊᐱᖅᑯᑎᒃᓴᖃᖅᑐᖓ ᐱᓕᕆᕝᕕᓯ $625,000 

ᐅᑯᐊ ᐊᑐᖅᑕᐅᔪᒪᖕᒪᑕ ᑕᐃᖕᓇ ᐃᒪᖃᕐᕕᒃ 

ᓴᓂᑭᓗᐊᕐᒥ ᐋᖅᑭᒋᐊᖅᑕᐅᖁᓪᓗᒍ. ᑖᒃᑯᐊ 

ᐱᓕᕆᕝᕕᓯ ᐸᕐᓇᐅᑎᖏᑦ ᖃᖓ ᐃᓛ ᐊᑐᕐᓗᒋᑦ 

ᓴᓇᔭᐅᒋᐊᕐᓂᐊᖅᐸ ᑖᓐᓇ?  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐲᑕᓴᖅ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᓯᐊᓂᒃ ᒪᐅᓐᖓᖔᖁᔨᒐᒪ 

ᑭᐅᔭᐅᓂᐊᕐᒪᑦ. 

 

ᐃᒃᓯᕙᐅᑕᖅ: ᐅᑯᐊ ᐊᐱᖅᓱᖅᑕᐅᕕᖕᒦᖃᑎᒋᔭᖓ 

ᐊᐃᑉᐹ ᐊᓯᔾᔨᑲᐃᓐᓇᕈᓐᓇᕐᒪᖔᑦ ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑎ ᑲᑎᒪᕕᐅᑉ 

ᐃᓗᐊᓂ ᐊᐃᑉᐸᖓ ᐊᓂᑎᓪᓗᒍ ᐊᐃᑉᐸᖓ 

ᐊᓯᐊᓂᒃ ᐃᓯᖅᑎᑦᑎᑲᐃᓐᓇᓚᐅᕆᑦ.  

 

ᖁᔭᓐᓇᒦᒃ, ᐃᖅᓱᒃᑎ. ᒥᓂᔅᑕ ᐲᑕᓴᓐ, ᑖᓐᓇ 

ᓇᓗᓇᐃᖅᓯᒪᓂᐊᕐᒪᑦ ᑭᓇ ᑕᕝᕗᖓ 

ᐃᓯᖅᑎᑕᐅᖕᒪᖔᑦ ᐅᖃᐅᑎᑲᐃᓐᓇᖅᑎᒍᑦ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐅᕗᓐᖓᓵᖅᑐᖅ ᒥᔅᑕ ᐃᐅᕆᓐ 

ᑎᕗᕉ. ᑖᓐᓇ ᒥᓂᔅᑕᐅᑉ ᑐᖏᓕᕆᑲᐃᓐᓇᖅᑕᖓ 

ᓄᓇᓕᖕᓂ ᒐᕙᒪᓕᕆᓂᕐᒥᓪᓗ ᐱᔨᑦᑎᖅᑎᑦ 

ᐱᓕᕆᕝᕕᐊᓄᑦ ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᑐᓐᖓᓱᒋᑦ ᑲᒪᑎᕕᐅ ᐃᓗᐊᓐᓄᑦ. 

(ᑐᓵᔨᑎᒍᑦ) ᒥᔅᑕ ᕋᒻᐳᑦ ᑖᓐᓇ ᐊᐱᖅᑯᑎᒋᖅᑲᐅᔭᐃᑦ 

ᐅᖃᐅᓯᕆᒃᑲᓐᓂᕉᒃ ᒥᔅᑕ ᑕᕙᕉ ᑐᓴᑦᑎᐊᕐᓂᐊᕐᒪᒍ. 

ᖁᔭᓐᓇᒦᒃ ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᖃᖅᑲᐅᔪᖓ ᐱᓕᕆᕝᕕᓯ ᑖᒃᑯᐊ 

ᓄᑕᐅᓐᖏᑦᑐᓂᒃ ᓄᑖᓄᑦ ᓄᒃᑎᕆᓂᐊᕐᒪᑕ 

$625,000-ᓂᒃ ᑕᐃᓐᓇ ᐃᒪᖃᑕᐅᑎᖃᕐᕕᒃ 

ᓴᓂᑭᓗᐊᕐᒥ ᓴᓇᔭᐅᒃᑲᓐᓂᖁᓪᓗᒍ ᐃᒻᒪᖄ 

ᑐᓴᖅᑎᑕᐅᔪᓐᓇᖅᐱᑕ ᖃᖓ ᑖᓐᓇ 

ᐃᒪᖃᐅᑎᖃᕐᕕᒃ ᓴᓇᔭᐅᓯᒋᐊᕐᓂᐊᕐᒪᖔᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᑕᕙᕉ ᑭᐅᓂᐊᕐᒪᒍ ᑖᓐᓇ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᑎᕗᕉ.  

 

ᑎᕗᕉ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᓴᓇᔭᐅᒋᐊᕐᓂᐊᖅᑐᖅ 2018 ᐊᐅᔭᖓᓂᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕋᒻᐴᑦ.  

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ 

ᑐᑭᓯᐅᒪᓂᕋ ᒪᓕᒃᖢᒍ ᓴᓂᑭᓗᐊᖅ ᐃᒥᖅᑕᐅᓂᖏᑦ 

ᑕᒫᓂ 600-700 ᖃᓪᓗᑎᓂᒃ ᐃᒻᒥᖅᓱᐃᖃᑦᑕᕐᒪᑦ, 

ᓱᒃᑲᐃᓗᐊᖅᖢᓂᓗ ᐊᒻᒪᓗ ᑕᐃᒃᑯᐊ 

ᐃᓚᔭᐅᖃᑦᑕᕐᓂᖏᑦ ᐃᓚᔭᐅᖃᑦᑕᖅᑐᒃᓴᐅᓪᓗᑎᒃ.  

 

ᑖᒃᑯᐊ ᓈᓴᐅᑏᑦ ᕿᒥᕐᕈᓇᒃᑐᒋᑦ ᒫᓐᓇ ᐃᒥᖅᑕᐅᑦ 

ᐅᓄᓐᖏᓛᖅ 1000-ᓄᑦ ᖃᓪᓗᑎᓄᑦ ᐋᖅᑭᒃᓯᒪᖕᒪᑦ 

1-ᒥᓂᑦ. ᑕᐃᒪᐃᒃᑲᓗᐊᖅᑎᓪᓗᒍ ᑖᓐᓇ 1993 

ᒪᓕᒐᖏᓐᓂᒃ ᒪᓕᑦᑐᖅ.  

 

ᓇᓗᓇᐃᖅᓯᔪᓐᓇᖅᐲᑦ ᒐᕙᒪᒃᑯᑦ ᐸᕐᓇᐅᑎᖏᑎᒍᑦ 

ᖃᐅᔨᓴᖅᑕᐅᒃᑲᓐᓂᕐᓂᐊᕐᒪᖔᖅ 

ᐃᒻᒥᖅᓱᐃᖃᑦᑕᕐᓂᖅ ᒥᒃᓵᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᑎᕗᕉᒧᑦ ᑭᐅᔭᐅᑎᓐᓂᐊᕋᒃᑯ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᑎᕗᕉ.  

 

ᑎᕗᕉ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃ, 

ᑖᓐᓇ ᕿᒥᕐᕈᓇᓐᓂᐊᖅᑕᕗᑦ ᑕᖅᑭᑦ 12 ᐊᒡᒋᖅᑐᓂ, 

ᐊᒻᒪᓗ ᓴᓇᔭᐅᓂᐊᕐᓂᖓᓄᑦ 

ᐅᐸᓗᖓᐃᕐᓂᐊᖅᖢᑎᒍᑦ ᐊᐅᔭᐅᓕᖅᐸᑦ 2018-ᒥ 

ᓴᓇᔭᐅᓂᐊᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ 

ᑖᓐᓇ ᓄᑖᕐᒥᒃ ᓴᓇᓂᐊᖅᑎᓪᓗᒋᑦ 

ᓄᑖᓐᖑᕆᐊᖅᑕᐅᔪᖅᑕᖃᕐᓂᐊᖅᐹ 

ᐊᖏᓪᓕᒋᐊᖅᑕᐅᓂᐊᖅᐸᓘᓐᓃᑦ ᓴᓂᑭᓗᐊᑉ  

ᐃᒥᖅᑕᐅᑎᓕᕆᓂᕐᒧᑦ 

ᐸᕐᓇᐅᑎᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᑎᕗᕉ ᑖᓐᓇ ᑭᐅᑎᓐᓂᐊᕋᒃᑯ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᑎᕗᕉ.  

 

ᑎᕗᕉ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᖅ ᐃᓗᓕᑯᓘᔭᖏᓐᓂᒃ ᖃᐅᔨᒪᓐᖏᖦᖢᖓ 

ᑭᓯᐊᓂ ᑕᐃᒃᑯᐊ ᑐᑭᓯᒍᒃᑭᑦ ᐃᓕᖕᓄᑦ 

ᐅᖃᐅᓯᕆᔭᐅᓂᐊᖅᐳᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ ᒪᒃᐱᖅᑐᒐᖓᓄᑦ 

15 ᐅᑎᕐᓗᑕ. ᑖᓐᓇ ᑭᖑᓪᓕᕐᒥᒃ ᐅᓪᓗᒥ 

ᐱᒋᐊᖅᑎᑦᑎᓂᐊᓚᐅᖅᑐᖅ, ᒥᔅᑕ ᔪᐊᓇᓯ.  

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒃᐱᖅᑐᒐᖅ 15, ᑕᐃᖕᓇᓗ ᖁᕐᓗᖅᑐᐊᕐᔪᒥ 

ᐱᓕᕆᐊᖑᓂᐊᖅᑐᖅ ᐊᖅᑯᑦ, ᐊᒻᒪᓗ ᑐᓚᒃᑕᕐᕕᒃ, 

ᐱᑐᐃᓐᓇᐅᓐᖏᑦᑐᒥᒃ ᑖᓐᓇ ᐱᓕᕆᐊᕆᔭᐅᓂᐊᕐᒪᑦ 

$2 ᒥᓕᐊᓂᒃ ᓴᓂᕐᕙᐃᓯᒪᓪᓗᑎᒃ. 

ᓇᓗᓇᐃᖅᓯᑲᐃᓐᓇᕈᓐᓇᖅᐲᑦ ᐊᕙᑎᓕᕆᓂᕐᒧᑦ  

ᐱᑐᐃᓐᓇᓐᖏᑦᑐᓄᓪᓗ ᑖᓐᓇ ᑐᕌᖓᓂᐊᕐᒪᖔᑦ $2 

ᒥᓕᐊᓐ? ᑖᓐᓇᖃᐃ ᐱᒋᐊᕈᑎᒋᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᓐᓇ ᐅᕙᓃᖅᑲᐅᔫᒐᓗᐊᖅ 

ᐅᑎᖅᑎᑦᑐᒪᖦᖤᓕᕐᒥᒐᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ 

ᐊᖏᖅᑕᐅᔪᒪᒐᓗᐊᕐᒪᑦ ᑖᓐᓇ ᐊᓯᐊᓂᒃ ᑕᕝᕗᖓ 

ᐊᐱᖅᓱᖅᑕᐅᕕᖕᒧᐊᖅᑎᑦᑎᔪᓐᓇᕈᒪᓪᓗᓂ, 

ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, ᑖᓐᓇ 

ᐃᖅᑲᓇᐃᔭᖅᑎᖓ ᑲᑎᒪᕕᐅᑉ 

ᓯᓚᑖᓄᐊᖅᑎᖔᕐᓗᒍ, ᐊᒻᒪ ᐊᓯᖔᖓᓂᒃ 

ᐃᓯᖅᑎᑦᑎᑕᑲᐃᓐᓇᓚᐅᕆᑦ. ᖁᔭᓐᓇᒦᒃ, ᐃᖅᓱᖅᑏ. 

ᐊᒻᒪᓗ ᑐᓐᖓᓱᒋᑦ ᐅᑎᖅᑐᐊᐃᓐᓅᒐᕕᑦ, ᒥᔅ ᕉ.  

 

ᒥᔅᑕ ᔪᐊᓇᓯ, ᐊᐱᖅᑯᑎᒋᖅᑲᐅᔭᐃᑦ 

ᑐᓵᑦᑎᐊᕐᓂᐊᕐᒪᒍ, ᑐᑭᓯᑦᑎᐊᕐᓂᐊᕐᒪᒍᓗ 

ᐊᐱᖅᑯᑎᒋᒃᑲᓐᓂᓚᐅᕈᒃ ᒥᔅ ᕉ ᑕᕝᕙᓂ 

ᑐᓵᓕᖅᑎᓪᓗᒍ. ᒥᔅᑕ ᔪᐊᓇᓯ.  

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ $2 ᒥᓕᐊᓐ ᖁᕐᓗᖅᑐᐊᕐᔪᒥ ᐊᖅᑯᑎᖓᓄᑦ, 

ᑐᓚᒃᑕᕐᕕᖓᓄᓪᓗ. ᐅᓇ ᐊᕙᑎᓕᕆᔭᐅᓂᖓᓄᑦ 

ᑎᑎᕋᐅᔭᖅᑕᐅᓂᖓᓄᓪᓗ ᑐᕌᖓᕙ? ᑖᔅᓱᒧᖓ 

ᐱᓕᕆᐊᒃᓴᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅ ᕉᒧᑦ ᑖᓐᓇ ᑭᐅᔭᐅᖁᓐᖑᓱᑦᑕᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᐅᕉ.  

 

ᐅᕉ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

$2 ᒥᓕᐊᓐ ᐱᒋᐊᕈᑎᔅᓴᑐᐃᓐᓇᖏᑦ, 

ᐱᔪᓐᓇᐅᑎᑖᕈᑎᔅᓴᖏᑦ ᓄᓇᕗᑦᒥ 

ᐊᕙᑎᓕᕆᔨᒃᑯᓐᓄᑦ ᖃᐅᔨᓴᖅᑕᐅᔪᓐᓇᖅᓯᓛᕐᖓᑦ. 

ᐊᕐᕌᒍᒐᓚᑲᓪᓚᓐᓄᑦ ᑖᓐᓇ ᐱᓕᕆᐊᖑᓂᐊᕐᖓᑦ 

ᐱᒋᐊᕈᑎᔅᓴᑐᐃᓐᓇᖏᑦ ᐆᒪᐃᓐᓇᕈᑎᔅᓴᑐᐃᓐᓇᖏᑦ 

ᑖᔅᓱᒪ ᐱᓕᕆᐊᔅᓴᐅᑉ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᔪᐊᓇᓯ.  

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊᓕ ᑮᓇᐅᔭᐃᑦ ᐊᕙᑎᓕᕆᔭᐅᓂᖓᓄᑐᐃᓐᓈᖅ 

ᑎᑎᕋᐅᔭᖅᑕᐅᓂᖓᓄᓪᓗ ᑖᔅᓱᒧᖓᑐᐊᖅ? 

ᐊᓯᖏᓐᓄᑦ ᑐᕌᖓᔪᖃᓐᖏᑦᑐᖅ ᐊᓯᖏᑦ ᒐᕙᒪᐃᑦ  

ᐃᓕᐅᖅᑲᐃᖃᑕᐅᔾᔮᖏᑦᑐᑦ? ᑖᒃᑯᐊ MMG−ᑯᓐᓂ 

ᐅᖃᖅᑲᐅᒻᒪᑦ ᓇᒻᒥᓂᖃᐅᑎᓖᒡᒎᖅ ᒥᓕᐊᒐᓚᓐᓂᒃ 

ᐊᑭᓖᒐᔭᕐᒥᒻᒪᑕ. ᑕᐃᒃᑯᐊᓕ 

ᐊᕙᑎᓕᕆᔭᐅᕕᔅᓴᖓᓄᑦ ᑮᓇᐅᔭᐃᖃᑕᐅᓯᒪᒋᕚᑦ 

ᐊᓯᐊᒍᑦ ᐃᓕᔅᓯ ᑐᔅᓯᕌᖏᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑐᑭᓯᓯᒪᔭᒃᑯᓪᓕ 

ᐊᖏᖃᑎᒌᒍᑏᑦ ᐊᕐᕌᓂ ᐊᑎᓕᐅᖅᑕᐅᔪᔪᖅ 

ᓄᓇᕗᑦ ᓯᕗᓕᖅᑎᖓᓄᑦ ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒌᖏᑦ ᐊᖏᖃᑎᒌᒍᑎᒃᑯᑦ 

ᐱᖃᑕᐅᓯᒪᒻᒪᑕ MMG−ᑯᑦ $30-40 ᒥᓕᐊᓂᒃ 

ᐊᕙᑎᓕᕆᔾᔪᑎᖃᕇᖅᓯᒪᒻᒪᑕᒎᖅ $30-

40−ᒥᓕᐊᓐᓂᒃ. ᑖᓐᓇ ᖃᐅᔨᒪᓪᓚᕆᓐᖏᑕᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᔪᐊᓇᓯ.  

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑐᖅᑕᐅᓚᐅᖅᓯᒪᓐᖏᑦᑐᒥᒃ 

ᐱᒋᐊᖅᑎᑦᑎᔪᐊᓘᓕᓐᖏᒃᑲᓗᐊᖅᑭᑖ ᑕᐃᒃᑯᐊ 

MMG−ᑯᑦ ᐱᓕᕆᑎᑦᑎᒐᓱᑦᑕᖅᑯᑦ ᐊᓯᖏᑦᑕᐅᖅ 

ᐅᔭᕋᓐᓂᐊᖅᑏᑦ ᒐᕙᒪᒃᑯᓐᓅᖃᑦᑕᓛᓕᕆᕚᑦ $2 

ᒥᓕᐊᓂᒃ ᖃᐃᑦᑎᒍᓐᓇᖅᑭᓰ ᐊᕙᑎᓕᕆᔭᐅᓂᖓᓄᑦ 

ᑎᑎᕋᐅᔭᖅᑕᐅᓂᖓᓄᓪᓘᓐᓃᑦ?  

 

ᖃᓄᕐᖑᓇ ᐃᓛᒃᑰᖓᑎᑕᐅᕙ ᐅᕙᓂ 

ᒪᓕᒐᓕᐅᖅᐅᖃᑎᒃᑲ ᐅᖃᐅᓯᖃᖃᑦᑕᖃᐅᒻᒪᑕ 

ᐅᔭᕋᓐᓂᐊᖅᑐᓕᕆᔪᓂᑦᑕᐅᖅ ᐊᐅᓚᔪᓂᑦ ᒫᓐᓇ. 

ᑲᔪᓯᒋᐊᕋᓱᓐᓂᐊᕐᓗᓂᓕ ᑕᐃᒫᓪᓕ ᑮᓇᐅᔭᓂᒃ  

ᑐᔅᓯᕋᕐᕕᐅᖏᓐᓇᖃᑦᑕᕐᓂᐊᓕᖅᑭᑕ 

ᐅᔭᕋᓐᓂᐊᕕᓐᓄᑦ ᓯᕗᓂᑦᑎᓐᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᓇᓗᓇᐃᖅᑕᐅᑦᑎᐊᕆᐊᖃᖅᐸᓪᓚᐃᔪᖅ ᐅᑯᐊ 

ᑮᓇᐅᔭᑦ ᐅᔭᕋᓐᓂᐊᖅᑎᓄᑦ ᑐᕌᖓᓐᖏᑦᑐᑦ 

MMG−ᑯᓐᓂ ᑕᐃᓯᖃᑦᑕᕋᑖᕐᖓᑦ, ᒥᔅᑕ ᔪᐊᓇᓯ. 

ᑖᒃᑯᐊ MMG−ᑯᑦ ᕿᓂᕈᓘᔭᖃᑦᑕᖅᑐᕕᔾᔪᐊᕌᓘᒻᒪᑕ 

ᐅᔭᕋᓐᓂᐊᕋᔅᓴᓂᑦ ᐊᓯᖏᓐᓂ ᐅᔭᕋᓐᓂᐊᕋᔅᓴᓂᑦ 

ᕿᓂᖅᑐᓂᒃ ᐱᖃᑎᖃᖅᑐᑎᑦ.  

ᐅᑯᐊᓕ ᑮᓇᐅᔭᑦ ᐊᑐᓕᐊᕆᐅᕈᑎᐅᒐᔭᖅᑐᑦ 

ᑐᓚᑦᑕᕐᕕᓕᐅᕈᑎᐅᒐᔭᖅᑐᑦ ᕿᑎᕐᒥᐅᑦ ᓄᓇᖓᓂ. 

ᐅᔭᕋᓐᓂᐊᕐᕕᒻᒧᑦ ᐊᑕᐅᑦᑎᒧᑦ ᑐᕌᖓᓐᖏᓪᓗᓂ 

ᐃᓄᐃᑦ ᑲᑐᔾᔨᖃᑎᒌᖏᓐᓄᓗᑦᑕᐅᖅ 

ᓇᒻᒥᓂᕆᔭᐅᒐᔭᕐᖓᑦ ᐊᐅᓚᑕᐅᓗᓂᓗ 

ᐅᔭᕋᓐᓂᐊᖅᑐᓕᕆᓂᕐᒥᒃ ᐃᑲᔪᖅᓰᒍᑕᐅᓗᓂ ᑖᕙᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᔪᐊᓇᓯ.  

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕᑦᑕᐅᖅ ᖁᔭᓕᔭᕋ ᑭᐅᒻᒫᖓ. ᓄᓇᕗᑦ 

ᒐᕙᒪᒃᑯᖏᑦ ᑕᐃᒪ ᐃᓕᓯᓂᐊᕐᖓᑕᐃᓛᒃ $2 

ᒥᓕᐊᓂᒃ ᐊᑭᓖᓂᐊᕐᖓᑕ ᑖᔅᓱᒧᖓ. ᑖᒃᑯᐊᓕ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓘᓐᓃᑦ 

ᐅᕝᕙᓘᓐᓃᑦ ᓄᓇᕗᑦ ᒐᕙᒪᒃᑯᓕᒫᖓ 

ᕿᒥᕐᕈᑎᐊᖅᓯᒪᒐᓗᐊᖅᑳᑦ ᑖᓐᓇ ᐊᖏᔪᐋᓗᓗᓂ 

ᐱᓕᕆᓂᐅᒐᔭᕐᖓᑦ $100 ᒥᓕᐊᒐᓛᓗᓐᓂᒃ 

ᐊᑭᖃᑦᑕᓯᓐᓇᓕᕋᔭᖅᑐᓂ. ᖃᑦᑎᑖᓚᓂᒃ ᓄᓇᕗᑦ 

ᒐᕙᒪᒃᑯᖏᑦ ᑖᔅᓱᒧᖓ ᐃᓕᓯᖃᑦᑕᕆᐊᖃᓛᖅᑐᒋᕙᑦ 

ᐊᑭᑐᔪᖅᑐᕈᑎᔅᓴᑎᒎᖓᔪᓂᒃ? ᖃᐅᔨᓯᒪᕕᓰ 

ᐅᖃᐅᓯᖃᕈᓐᓇᖅᑳ ᖃᑦᑎᑖᓚᓂᒃ ᓄᓇᕗᑦ 

ᒐᕙᒪᒃᑯᖏᑦ ᐊᑭᓖᖃᑦᑕᕆᐊᖃᓛᕐᒪᖔᑕ? $2 

ᒥᓕᐊᓐ ᐊᖏᔪᑲᓪᓛᓘᒻᒪᑦ 

ᐱᒋᐊᕈᑎᐅᑐᐃᓐᓇᓂᐊᕐᓗᓂ ᐊᒻᒪᓗ ᖃᓄᑎᒋ 

ᐊᖏᔫᓂᖓ ᑖᓐᓇ ᐱᓕᕆᐊᖑᒐᓱᑦᑐᖅ ᐃᓱᒪᒋᓪᓗᒍ 

ᓂᕆᐅᑉᐱᓰ 

ᐊᑭᓕᖅᓱᐃᑲᓐᓂᕆᐊᖃᓛᕐᖓᑕ ᓄᓇᕗᑦ  

ᒐᕙᒪᒃᑯᖏᑦ ᓯᕗᓂᑦᑎᓐᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓇᓚᐅᑦᑖᕈᓐᓇᖏᓐᓇᒪ 

ᐊᖓᒃᑰᓵᕈᑎᖃᖅᑐᒋᔭᐅᓲᖑᒐᒪ ᑕᐃᒪᐃᓐᖏᑦᑐᖅ.  

 

ᑖᓐᓇ $2 ᒥᓕᐊᓐ ᖃᐅᔨᓴᕈᓐᓇᐅᑎᓂᒃ 

ᐱᔾᔪᑕᐅᒐᓱᑦᑐᑦ ᐃᖏᕐᕋᓯᒋᐊᖅᑎᑕᐅᒐᓱᓪᓗᓂ 

ᑕᐃᒃᑯᓄᖓ ᓄᓇᕗᑦ ᒐᕙᒪᒃᑯᓐᓂ ᐊᓯᖏᓐᓄᓪᓗ 

ᐱᔪᓐᓇᐅᑎᑖᖅᑎᑦᑎᔨᓄᑦ ᕿᒥᕐᕈᔭᐅᒍᓐᓇᖅᓯᓛᕐᖓᑦ. 

ᐊᒻᒪ ᑲᓇᑕᐅᑉ ᒐᕙᒪᒃᑯᖏᓐᓂᒃ 

ᐅᖃᐅᔾᔨᒋᐊᕈᑎᒋᓯᓐᓈᖅᑕᐅᔫᖅ. ᑮᓇᐅᔭᓂᒃ 

ᑭᖑᓪᓕᖅᐹᒥ ᓴᖅᑮᒻᒪᑕ 

ᐊᑐᐃᓐᓇᕈᐃᓂᐊᖅᑐᐊᓘᔮᔪᒻᒪᑕ ᑮᓇᐅᔭᓂᒃ 

ᑕᐃᒃᑯᐊ ᐋᖅᑭᑦᑎᐊᖅᑕᐅᑦᑎᐊᕈᓱᒃᑑᕋᓗᐊᑦ 

ᐊᑐᐃᓐᓇᐅᕈᖅᑕᐅᓚᐅᓐᖏᓐᓂᖏᓐᓂ ᐃᒪᒃ 

ᖃᓗᕋᕆᐊᖅ ᐱᒋᐊᑦᑕᐅᑎᒋᔪᓐᓇᖅᑑᔮᖅᑐᓄᑦ 

ᐱᓕᕆᐊᑦᓴᐅᔪᓄᑦ.  

 

ᒪᓕᑐᐃᓐᓇᕋᔭᕐᒥᔪᖅ ᑮᓇᐅᔭᑦ ᑐᔅᓯᕌᖑᔪᑦ 

ᐊᖏᖅᑕᐅᑉᐸᑕ. ᐸᕐᓇᐅᑎᓕᐅᕋᓱᑦᑑᒐᓗᐊᑦ  

ᐊᑭᓕᒪᕆᒐᔭᖅᑕᖓ ᖃᐅᔨᓴᖅᑕᐅᓇᓱᒃᑐᓂ ᓱᓕ 

ᖃᐅᔨᒪᔭᐅᓐᖏᒻᒪᑦ ᒐᕙᓚᑐᖃᒃᑯᓪᓗ ᑮᓇᐅᔭᖏᓐᓂᒃ 

ᐃᓚᔭᐅᒋᐊᖃᕋᖅᑐᓂ ᓄᓇᕗᑦ ᒐᕙᒪᒃᑯᖏᓪᓗ 

ᑐᑦᓯᕋᕐᕕᐅᒃᑲᓐᓂᕈᓐᓇᖅᑐᑎᒃ ᓇᒻᒥᓂᖃᐅᑎᓖᓪᓗ 

ᑮᓇᐅᔭᓂᓪᓗ ᐱᕈᖅᓴᐃᒐᓱᑦᑐᐃᑦ ᓇᒻᒥᓂᓖᑦ 

ᐱᖃᑕᐅᒍᓐᓇᕆᓪᓗᑎᒃ. 

 

ᐊᒻᒪ ᕿᑎᕐᒥᐅᓪᓗ ᕿᑎᕐᒥᐅᒦᑦᑐᐃᑦ 

ᑮᓇᐅᔭᐃᔭᕈᓐᓇᖅᑐᐃᑦ ᐱᖃᑕᐅᒍᓐᓇᕆᓪᓗᑎᒃ 

ᐃᓕᐅᖅᑲᐃᖃᑕᐅᒍᓐᓇᕋᔭᕆᓪᓗᑎᒃ ᐃᒪᒃ ᑮᓇᐅᔭᓂᒃ 

ᐃᓕᐅᖅᑲᐃᒍᒪᔪᑦ. ᖃᓄᑎᒋᑦ ᐅᑎᕐᕕᐅᓛᕐᒪᖔᕐᒥᓂᒃ 

ᖃᐅᔨᒐᓱᐊᖑᓐᓇᓲᑦ ᑕᐃᒃᑯᐊ ᑮᓇᐅᔭᓂᒃ  

ᐃᓕᐅᖅᑲᐃᓲᑦ. 



ᓇᒡᒐᔾᔭᐅ, ᔫᓂ 5, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓄᑎᒋᑦᑕᐅᖅ ᒐᕙᒪᑯᓐᓄᑦ 

ᐃᑲᔪᖅᑕᐅᓂᐊᕐᒥᒻᒪᖔᑕ ᖃᐅᔨᒐᓱᐊᕕᐅᑎᓲᑦ. 

ᖁᔭᓐᓇᒦᒃ, ᐃᓯᒃᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᔪᐊᓇᓯ.  

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᐅᑎᓪᓗᒍ ᖃᑦᑎᑦᑖᓚᓕᑦᑖᖅᑎᓪᓗᒍ 

ᑐᓴᕋᑖᓐᖏᓐᓇᒪ ᑕᐃᒪᓕ ᓯᕗᓂᑦᑎᓐᓂ ᓄᓇᕗᑦ 

ᒐᕙᒪᒃᑯᖏᓐᓂ 

ᐊᑭᓖᒃᑲᓐᓂᕆᐊᖃᔾᔮᓛᖅᐸᓪᓚᐃᖏᓪᓚᒎᑦ? ᐅᓇ 

ᒐᕙᓚᐅᔪᖅ ᒪᓐᓇ ᑕᓪᓕᒪᓂᒃ 6-ᓂᓪᓘᓐᓃᑦ 

ᑕᖅᑭᖃᑐᐃᓐᓇᓕᕐᖔᑦ ᒪᓐᓇ 

ᐊᑭᑐᔪᖅᑐᕆᑎᑦᓴᓕᕆᒐᑦᑕ ᐊᕐᕌᒍᓄᑦ ᑕᓪᓕᒪᓄᑦ 

ᐸᕐᓇᐅᑎᐅᑉ ᐃᓗᐊᓃᒃᑲᔭᖅᑐᓂᒃ. ᑖᓐᓇ 

ᑲᔪᓯᑉᐸᓂᓛ ᒐᕙᒪᑐᖃᒃᑯᓐᓄᓪᓗ ᑐᓴᐅᒪᔭᐅᓕᖅᑐᓂ 

ᓄᓇᕗᑦ ᒐᕙᒪᒃᑯᖏᓐᓂ 10 ᒥᓕᐊᓂᖅᑲᐃ 

ᑕᕝᕗᖓᐃᓚᖅᑐᐃᑦ ᐊᕐᕌᒍ ᑕᓪᓕᒪᑦ ᐊᒡᒋᖅᑐᓂ. 

ᖃᑦᑎᑦᑖᓚᓕᑦᑖᖅᑐᓂᒃ ᒥᔅᓴᐅᓯᒪᔪᓪᓘᓐᓃᑦ ᓄᓇᕗᑦ 

ᒐᕙᒪᒃᑯᖏᓐᓄᑦ ᐊᑭᓕᖅᑕᐅᒋᐊᖃᓛᖅᐸᓪᓚᐃᔪᓄᑦ 

ᓯᕗᓂᑦᑎᓄᑦ ᖃᐅᔨᒪᔭᖃᖅᑲ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᐅᔨᒪᔭᐅᒻᒪᓂᓛᒃ ᖃᓄᖅ 

ᐊᑭᑐᔪᖅᑐᕈᑎᑦᓴᓄᑦ ᐸᕐᓇᐅᓯᐅᕐᓂᖅ 

ᐊᐅᓚᓲᖑᒻᒪᖔᖅ ᑲᑎᒪᔨᕋᓪᓛᓪᓗ ᑮᓇᐅᔭᓕᕆᔩᓪᓗ 

ᑲᑎᒪᔨᕋᓛᖏᑦ ᑲᑎᒪᔨᕋᓛᒃᑯᓚᐅᖅᑐᓂ 

ᑲᑎᒪᓂᑐᐃᓐᓇᕐᒥ ᑲᔪᓯᑎᑕᐅᓲᖑᒻᒥᒻᒪᑕ.  

 

ᒥᔅᓴᐅᓯᕈᓐᓇᖅᑕᕋᓗᐊᕋ ᓇᓚᐅᑦᑖᕈᔪᒍᓐᓇᕐᓗᖓ 

ᒥᔅᓴᐅᓯᐸᓗᒍᓐᓇᖅᑕᕋᓗᐊᕋ ᑕᒪᓂᖃᐃ $350 

ᒥᓕᐊᕌᕈᓐᓇᖅᑐᑦ $500 ᒥᓕᐊᓐ ᑲᑎᓕᒪᕐᓗᒍ 

ᐱᓕᕆᐊᖑᓂᖓ. ᖃᑦᑎᑦᑖᓚᓂᒃ ᓄᓇᕗᑦ 

ᒐᕙᒪᒃᑯᖏᑦ 

ᑐᓂᓯᓂᐊᕐᒪᖔᑕ ᖃᐅᔨᒪᓐᖏᑦᑐᖓ.  

ᐸᕐᓇᐅᑎᖓ ᑭᓯᐊᓂ ᕿᒥᕐᕈᐊᑦᑕᐅᑦᑎᐊ 

ᐋᖅᑭᓱᖅᑕᐅᖅᑲᓚᐅᕐᓗᓂ ᑭᓯᐊᓂᐅᒐᔭᕐᖓᑦ 

ᐃᓄᐃᑦ ᑲᑐᔾᔨᖃᑎᒋᔭᑦᑎᓐᓄᑦ ᐃᓄᓐᓄᑦ ᐊᒻᒪ 

ᓇᒻᒥᓂᖃᐅᑎᓕᓐᓄᓪᓗ. ᓄᓇᕗᑦ ᒐᕙᒪᒃᑯᖏᓐᓂᒃ 

ᐊᑭᓖᒋᐊᖃᑐᐃᓐᓇᕆᐊᖃᖅᐸᓪᓚᐃᔪᒍᑦ 

ᖃᐅᔨᒪᓇᓐᖏᒻᒪᑦ.  

 

ᓇᓚᐅᑦᑖᑦᑕᐃᓕᒪᒐᓱᐊᕋᒪᐃᓛᒃ ᐃᓱᒪᒋᔭᑐᐃᓐᓇᕐᓂᒃ 

ᐅᖃᐅᓯᖃᕈᒪᓐᖏᓐᓇᒪ 

ᐸᕐᓇᐅᑎᓕᐅᖃᑕᐅᖃᑦᑕᖅᓯᒪᒐᒪ 

ᖃᐅᔨᒪᓇᓲᖑᓐᖏᒻᒪᑦ ᑭᓯᐊᓂ ᖃᐅᔨᒪ 

ᖃᐅᔨᔭᐅᔭᕆᐊᓕᓕᒪᕌᓗᐃᑦ ᓄᐊᑕᐅᓚᐅᖅᑎᓪᓗᒋᑦ 

ᖃᐅᔨᓇᖅᓯᓲᖑᒻᒪᑦ ᖃᑦᑎᕌᕐᓂᐊᕐᒪᖔᖅ 

ᑮᓇᐅᔭᖅᓯᐅᓕᓲᑦ ᑮᓇᐅᔭᓂᒃ 

ᐃᓕᐅᖅᑲᐃᒍᓐᓇᖅᑐᖅᓯᐅᓕᓲᑦ ᖃᐅᔨᓚᐅᖅᑐᑎᒃ 

ᖃᑦᑎᑦᑖᓚᕌᕐᓂᐊᕐᒪᖔ. ᓄᓇᕗᑦ ᒐᕙᒪᒃᑯᖏᓪᓕ 

ᖃᑦᑎᓂᒃ ᐃᓕᐅᖅᑲᐃᓛᕐᒪᖔᑕ ᒫᓐᓇ 

ᐅᖃᖅᓴᕋᐃᓗᐊᕋᓱᒃᑲᔭᖅᑐᒍᑦ ᖃᐅᔨᒪᓇᓐᖏᒻᒪᑦ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒻᒪᑦ. ᐊᓯᐊᓄᑦ 

ᓅᒋᐊᑲᐃᓐᓇᕐᓗᖓ ᐱᓕᕆᓂᐅᔪᒻᒥᔪᒧᑦᑕᐅᖅ 

ᑕᕝᕙᓂᔅᓴᐃᓐᓇᖅ ᒪᑉᐱᒐᕐᒥᑦ. ᐊᐅᓪᓛᖅᑕᐅᓂᖓ  

ᐸᓐᓂᖅᑑᑉ ᒥᕝᕕᖓ $529,000 ᐊᕐᕌᓂᓴᕐᓂᒃ 

ᐊᐅᓪᓛᖅᓯᓗᑎᒃ ᐊᕐᕌᒍ ᓄᑖᒧᑦ ᐊᒻᒪᑦᑕᐅᖅ ᑭᒻᒥᕉᑉ 

ᒥᕝᕕᖓᑕ ᐊᐅᓪᓛᖅᑕᐅᓂᖓᓂ 

ᐅᖃᐅᓯᖃᖅᓯᒪᔪᖃᕆᓪᓗᓂ. ᑖᒃᑯᐊ ᐸᓐᓂᖅᑑᑉ 

ᒥᕝᕕᖓ, ᑭᒻᒥᕉᓪᓗ ᒥᕝᕕᖓ ᓴᓂᓕᕇᑦᑎᓪᓗᒋᒃ 

ᑭᒻᒥᕈᕐᓕ ᖃᓄᑎᒋ ᐱᕙᓪᓕᐊᔭᐅᓯᒪᓕᖅᑲ, 

ᐱᓕᕆᐊᖑᔭᕆᐊᖃᕐᓂᖓ ᖃᓄᑎᒋ ᕿᒥᕐᕈᔭᐅᓪᓗᓂ 

ᓴᓂᓕᖃᓐᖑᐊᖅᑎᑕᐅᓪᓗᓂ ᐸᓐᓂᖅᑑᒥ, ᑭᒻᒥᕈᕐᓗ 

ᐊᐅᓪᓛᖅᓯᒪᒐᓱᐊᕐᓂᑦ ᒥᕝᕕᖏᓐᓂᑦ? ᒥᓂᔅᑕ 

ᓂᓪᓕᕐᕕᒋᔪᓐᓇᖅᑲᐅᒃ ᐅᕝᕙᓘᓐᓃᑦ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ 

ᒥᓂᔅᑕᖔᖓᓄᑦ ᑭᐅᔪᓐᓇᖅᑲ, ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᑦ ᑭᐅᔪᓐᓇᖏᑉᐸᑦ? ᖁᔭᓐᓇᒦᒃ. 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐱᑕᓴᓐ. 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓈᒦᒃ, 

ᐃᒃᓯᕙᐅᑖᖅ. ᒥᔅ ᐅᕉᒧᑦ ᑖᓐᓇ ᑭᐅᔭᐅᖁᓐᖑᓱᑦᑕᕋ. 

ᖁᔭᓐᓇᒦᒃ, ᐃᒃᓯᕙᐳᑖᖅ.  

 

ᐃᒃᓯᕙᐅᑕᖅ: ᒥᔅ ᐅᕉ. 

 

ᐅᕉ (ᑐᓵᔨᑎᒍ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᖃᐅᔨᒪᒐᔅᓯ ᑭᒻᒥᕈᕐᒥᐅᑕᕐᓂᒃ 

ᐱᓕᕆᖃᑎᖃᖅᓯᒪᔪᒍᑦ ᒥᕝᕕᖓᑕ 

ᐊᐅᓪᓛᖅᑕᐅᒋᐊᖃᕐᓂᖓ ᐱᓪᓗᒍ. ᑮᓇᐅᔭᕐᖏᓛᒃ 

ᑕᕝᕙᐅᓂᐅᓴᑐᐃᓐᓇᕐᖓᑦ, ᑕᐃᒫᔅᓴᐃᓐᓇᖅ 

ᐸᓐᓂᖅᑑᖅ ᐊᕐᕌᒍᒐᓛᓗᓐᓂᑦ ᑕᐃᓐᓇ 

ᐱᓕᕆᐊᖑᓯᒪᓕᖅᑐᕐᓕ. ᑮᓇᐅᔭᖅᓯᐅᕐᕕᔅᓴᒧᑦ 

ᑎᑭᐅᑎᔭᕆᐊᖃᖅᑐᒍᑦ. ᒥᕝᕕᒻᒥᑦ ᓇᒥᑐᐃᓐᓇᑦᑎᐊᖅ 

ᐊᐅᓪᓛᖅᓯᒐᓱᐊᖅᑐᓂ ᐊᑭᑐᔪᕐᔪᐊᕌᓘᒻᒪᑦ ᑕᒪᐅᖓ 

ᐱᓕᕇᓐᓇᕋᓱᓐᓂᐊᖅᑐᒍᑦ ᖃᐅᔨᓴᖅᑎᑦᑎᖃᑦᑕᕐᓗᑕ, 

ᐸᕐᓇᑎᑦᑎᖃᑦᑕᕐᓗᑕᓗ ᑕᐃᒫᒃ ᐸᕐᓇᑕᐅᒌᑦᑕᓂᖅᑲᑕ 

ᑮᓇᐅᔭᖅᓯᐅᕈᑎᒍᓐᓇᖅᓯᒐᔭᖅᑕᕗᑦ 

ᐊᑭᑐᔪᖅᑐᕈᑎᔅᓴᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᖅᑲᐃᑎᑦᑎᒋᐊᑲᐃᓐᓇᓚᐅᕐᓚᖓ ᐅᖃᕈᑎᓯ 

ᐃᑭᖅᑳᓚᐅᖅᑎᓪᓗᒍ ᑭᓯᐊᓂ 

ᐅᖃᕆᐊᖃᑦᑕᓚᐅᕆᔅᓯ. ᒥᔅᑕ ᔪᐊᓇᓯ.  

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᐃᖅᑲᓇᐃᔭᖅᑎ ᑭᐅᕋᑖᕐᖓᑦ. ᐄ,  

ᑮᓇᐅᔭᕐᖏᓛᒃ ᑕᕝᕙᐅᓂᐅᓴᑐᐃᓐᓇᕐᖓᑦ 

ᑲᔪᓯᑎᑦᑎᒍᒪᒐᓗᐊᖅᑐᓂ ᐱᓕᕆᐊᔅᓴᓂᒃ. 

ᖃᐅᔨᒪᔪᖓ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᓄᓇᖓᓂ 

ᕿᒥᕐᕈᖃᑦᑕᖅᓯᒪᔪᑦ ᐊᒻᒪᓗ ᑕᐃᓐᓇ ᐸᓐᓂᖅᑑᒥ 

ᑕᒪᑐᒧᖓ ᐊᓐᖑᑎᓯᒪᓕᖅᑳ ᑭᒻᒥᕉᑉ 

ᐱᓕᕆᐊᖑᓯᒪᓂᖓᓄᑦ? ᖃᓄᑎᒋ ᑖᒃᑯᐊ 

ᖃᓂᒌᑎᒋᒻᒪᖔᑎᒃ ᐱᕙᓪᓕᐊᔭᐅᓯᒪᓂᖓ 

ᖃᐅᔨᒐᓱᐊᖅᑐᖓ. 

 

ᐊᒻᒪᓗᑦᑕᐅᖅ ᒐᕙᒪᑐᖃᒃᑯᑦ 

ᑐᔅᓯᕋᕐᕕᒋᖃᑦᑕᖅᓯᒪᕕᓯᐅᒃ, 

ᐅᖃᖃᑎᒋᖃᑦᑕᖅᓯᒪᕕᓯᐅᒃ ᑮᓇᐅᔭᓂᒃ 

ᐃᓕᓯᖃᑕᐅᒍᓐᓇᕐᒪᖔᑕ ᐸᓐᓂᖅᑑᑉ, ᑭᒻᒥᕈᕐᒥᓗ 

ᒥᕝᕕᖏᒃ ᐊᐅᓪᓛᖅᑕᐅᒐᓱᑦᑎᓪᓗᒋᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅ ᐅᕉᒧᑦ ᑖᓐᓇ 

ᑭᐅᔭᐅᖁᓂᓐᖑᓱᒃᑲᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᐅᕉ. 

 

ᐅᕉ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᒐᕙᒪᑐᖃᒃᑯᑦ ᐱᓕᕆᖃᑎᒋᓯᒪᔭᕗᑦ 

ᐅᖃᖃᑎᒋᓪᓗᑎᒍ ᐅᖃᐅᑎᖃᑦᑕᖅᑐᑎᒍ ᑭᓱᓂᒃ 

ᐱᒋᐊᖃᕐᒪᖔᑦᑕ. ᐅᖃᕈᓐᓇᖅᓯᑐᐊᕋᐃᒐᑦᑕ 

ᐅᖃᐅᑏᓐᓇᖅᑕᕋᓗᐊᕗᑦ, ᓄᓇᕗᑦ ᒐᕙᒪᒃᑯᖏᑕ 

ᓯᕗᓪᓕᐅᑎᑕᖏᓐᓂᑦ, ᑕᐃᒫᓪᓗ 

ᑮᓇᐅᔭᖅᓯᐅᕈᑏᓐᓇᖅᑕᕋᓗᐊᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᔪᐊᓇᓯ.  

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐄ, 

ᑭᐅᔭᐅᔪᓐᓇᖅᐳᖓᖃᐃ ᑖᒃᑯᐊ ᓄᒃᑎᖅᑕᖏᑦ 

$529,000 ᐸᖕᓂᖅᑑᒥ ᒥᕝᕕᓕᕆᔾᔪᑎᖏᓐᓄᑦ 

ᑭᓱᒧᑦ ᐊᑐᖅᑕᐅᒐᔭᕐᒪᑕ? ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᐅᖃᓚᐅᕋᒪ ᑖᒃᑯᐊ 

ᑲᔪᓯᔪᓐᓇᖁᓪᓗᒋᑦ ᒪᑯᐊ ᓯᓚᐅᑉ 

ᖃᓄᐃᑦᑑᖃᑦᑕᕐᓂᖏᑦ ᐊᒻᒪᓗ 

ᑐᑭᓯᓇᖅᓯᑎᑉᐸᓪᓕᐊᓇᓱᒡᓗᒍ ᐃᓂᒃᓴᖓᓄᑦ 

ᓇᓂᓯᓚᐅᖏᓐᓂᑦᑎᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᖁᔭᓐᓇᒦᓪᓗ ᑭᐅᔾᔪᑎᓐᓄ. ᐃᖅᑲᐅᕗᖓ ᑕᐃᒪ 

ᐸᓐᓂᖅᑑᒥ ᒥᑦᑕᕐᕕᖓᓄᑦ ᐃᓂᒃᓴᖅᓯᐅᖅ  

ᖃᑦᑎᑲᓪᓚᓐᓂᑭᐊᖅ ᓇᓖᕌᕋᔅᓴᖃᕋᑦᑕ 

ᕿᒥᕐᕈᐊᖅᑕᐅᔪᓂᒃ.  

 

ᑕᐃᒪ ᒥᓂᔅᑕ ᐃᐊᓪ-ᑲᓇᔪᖅ 

ᑐᓐᖓᓱᒃᑎᑦᑐᓇᓚᐅᕋᒃᑯ ᑭᒻᒥᕈᕐᒧᑦ 

ᐃᓂᒃᓴᐅᒐᔭᓐᖑᐊᖅᑐᒥᒃ ᕿᒥᕐᕈᐊᓚᐅᕋᑦᑕ ᑭᒻᒥᕈᕐᒥᑦ 

ᒥᕝᕕᖓᓄᑦ. ᑎᓴᒪᓪᓗᑭᐊᖅ, ᑕᓪᓕᒪᓪᓗᑭᐊᖅ 

ᕿᒥᕐᕈᐊᖅᑕᐅᓚᐅᕐᒪᑕ ᑕᐃᓐᓇ 

ᓇᓗᓇᕈᓐᓃᖅᑎᑎᒃᑲᓃᖅᑰᕐᒪᑦ.  

 

ᖃᔅᓯᓂᓪᓕᑭᐊᖅ ᕿᒥᕐᕈᐊᕐᒪᑕ ᐸᓐᓂᖅᑑᒥ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᒪᒥᐊᓇᖅ, 

ᐃᒃᓯᕙᐅᑖᖅ. ᐳᖅᑐᓂᖅᓴᐅᒧᐊᒃᑲᓐᓂᕆᐊᓕᒃ. 

 

ᐃᒃᓯᕙᐅᑖᖅ, ᒥᔅ ᐅᕉ ᑭᐅᖁᓂᐊᕋᒃᑯ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᐅᕉ.  

 

ᐅᕉ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ 

ᐱᒋᐊᕐᓂᖓᓂᑦ 2012-ᒧᑦ ᐅᑎᑲᐃᓐᓇᕐᓗᖓ, 

ᐸᖕᓂᖅᑑᒥ 6-ᖑᓚᐅᕐᒪᑕ ᓇᓖᕌᕋᔅᓴᐃᑦ ᒫᓐᓇᓕ  

ᐃᒪᓐᓇᐃᓕᖓᓕ ᓂᕈᐊᕇᖅᓯᒪᓂᖅᓴᕗᑦ ᑕᒪᒃᑯᐊ 

ᓯᓚᖓᓂᒃ ᖃᐅᔨᓴᒃᑲᓂᕐᓂᕐᒧᑦ ᑖᓐᓇ ᖃᐅᔨᓴᕐᓂᖅ 

ᐃᒪᓐᓇ ᓄᕗᔭᖃᖃᑦᑕᕐᓂᖓᓄᑦ ᖃᐅᔨᓴᖅ 

ᓂᕈᐊᕆᓯᒪᓂᖅᐹᒥ ᑭᓯᐊᓂ ᓯᓚᖓ 

ᖃᓄᐃᑦᑑᖃᑦᑕᕐᓂᖓ ᓂᕈᐊᕆᓯᒪᔭᕋᓗᐊᕗᑦ ᑭᓯᐊᓂ 

ᓂᕈᐊᕆᔭᐅᓪᓚᑦᑖᖅᓯᒪᓐᖏᒻᒪᑦ ᑕᒪᒃᑯᐊ 

ᓄᐊᑦᑎᕇᓚᐅᓐᖏᓂᑦᑎᓐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᔪᐊᓇᓯ.  

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᓯᓚᐅᑉ ᖃᓄᐃᑦᑑᖃᑦᑕᕐᓂᖓᓂᑦ ᖃᐅᔨᒍᔅᓯ 

ᑖᓐᓇ ᐃᓂᒃᓴᑦᑎᐊᕙᐅᒋᔭᖏᓐᓄᑦ ᑕᐃᒪ 

ᖃᓄᒃᑲᓐᓂᖅ ᐱᒐᔭᓕᖅᐱᓯ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒪᓐᓇ 

ᓯᕗᓪᓕᐅᑎᓯᓚᐅᓐᖏᑕᕋᓗᐊᒥᓂᖅᑲᐃ 

ᓂᕈᐊᖅᓯᒪᓂᖅᓴᐅᓕᕋᔭᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᔪᐊᓇᓯ.  

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐸᖕᓂᖅᑑᖃᐃ ᒥᕝᕕᖓ 

ᑭᒻᒥᕈᕐᒨᖅᑕᐅᖔᕆᐊᓕᖓᐃᑦ?  

 

>>ᐃᓪᓚᖅᑐᑦ 

 

ᑕᒪᓐᓇ ᑎᔅᓯᓴᕐᓂᖓᓃᑐᐃᓐᓇᖅᑐᖅ. 

 

ᑖᒃᑯᐊ ᐊᓯᐊᓄᑦ ᐱᓕᕆᐊᕋᒃᓴᓄᑦ, ᑖᓐᓇ 

ᓄᓇᓯᐅᑏᑦ ᑎᑎᕋᖅᑕᐅᕙᓪᓕᐊᓂᖏᓐᓄᑦ  

$4,840,000 ᓄᒃᑎᖅᑕᐅᓇᓱᖕᒪᑕ ᑮᓇᐅᔭᑦ. 

ᖃᓄᑎᒋ ᐱᓕᕆᓯᒪᓕᖅᐱᓯ ᑖᓐᓇ ᐊᕐᕌᒍᒐᓴᖕᓄᑦ 

ᐊᑐᓕᖅᑎᑕᐅᕙᓪᓕᐊᓂᐊᖅᖢᓂᓗ ᓄᓇᓕᖕᓂ, 

ᖃᓄᖅ ᓂᕆᐅᒃᐱᓯ ᑖᒃᑯᐊ ᓄᓇᓕᖕᓂ 

ᑕᑯᔭᐅᓪᓚᑦᑖᕐᓂᐊᖅᐸ ᑕᐃᒪᐃᓕᐅᕈᑏᑦ, ᐃᒪᓐᓇ 

ᑭᓇᐅᒻᒪᖔᖅᐱᑦ ᖃᐅᒪᔾᔪᑏᑦ, ᐊᖁᔪᑏᓪᓘᓐᓃᑦ 

ᖃᖓᑭᐊᖅ ᑕᑯᔪᓐᓇᖅᓯᓛᖅᐸᕗᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ,  

ᐃᒃᓯᕙᐅᑖᖅ. ᒥᔅ ᐅᕉ 

ᑭᐅᖁᓂᐊᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐅᕉ.  

 

ᐅᕉ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ 

ᐊᕝᕙᓪᓗᐊᖓᓃᓕᖅᑐᒍᖅᑲᐃ ᑕᐃᒃᑯᐊᓗ 

ᐃᖅᑲᓇᐃᔭᐅᑎᑦ ᐅᑭᐊᒃᓵᖅ ᐱᒋᐊᕐᓂᐊᖅᑐᒃᓴᐅᔪᑦ 

ᓄᓇᓕᓕᒫᑦ ᐅᐸᖃᑦᑕᕆᐊᖃᕐᓂᐊᖅᑕᕗᑦ 

ᐋᖅᑭᒃᓱᐃᕕᒋᓗᒋᑦ. ᑭᓯᐊᓂ ᐊᑯᓂᑲᓪᓛᕐᓂᐊᕐᒪᑦ 

ᓱᓕ ᐊᑐᖅᑕᐅᔪᓐᓇᖅᓯᓚᐅᓐᖏᓐᓂᖏᓐᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᕙᓃᑦᑐᒍᑦ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᐊᑭᑐᔫᑎᓄᑦ ᓯᕗᓂᖓᒍᑦ ᓂᕈᐊᕈᑕᐅᓯᒪᓐᖏᑦᑐᑦ 

ᒪᒃᐱᖅᑐᒐᖓ 15. ᒥᔅᑕ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᐊᑕᐅᓯᖅ 

ᓇᐃᑦᑐᑯᓗᒃ ᐊᐱᖅᑯᓯᕆᑐᐃᓐᓇᕐᓗᒍ. ᑲᖏᑦᑐᒑᐱᒻᒥ 

ᒥᕝᕕᒻᒥ ᐋᖅᑭᒋᐊᕈᑕᐅᓂᐊᕐᓂᖓ, ᑖᓐᓇᑭᐊᖅ 

ᖃᓄᐃᓕᒋᐊᕈᑕᐅᓂᐊᖅᑲ? ᒥᕝᕕᖕᒧᑦ 

ᑕᑭᓪᓕᐊᕈᑕᐅᔮᓐᖏᑦᑑᖅ? ᓄᖅᑲᑕᕐᕖᓇᕐᒧᑦ 

ᐱᓕᕆᔾᔪᑕᐅᓂᐊᕐᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᒥᐊᓇᖅ ᑭᖑᕙ.  

 

ᐄ, ᑖᓐᓇ ᓄᒃᑎᖅᑎᕆᓂᐊᖅᑐᖅ ᑖᓐᓇ 

ᓄᑖᓐᖑᕆᐊᕈᑎᒃᓴᖓ ᒥᕝᕕᐅᑉ ᒥᕝᕕᐅᓂᖓᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᒪ? ᖁᔭᓐᓇᒦᒃ. 

ᑕᕝᕙᓂ ᓱᓕ ᒪᑉᐱᖅᑐᒐᕐᒥ ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐃᑦᓯᕙᐅᑕᖃᖅᑑᖅ. 

ᐃᓕᑕᕆᒃᑲᓐᓂᖅᑑᓪᓗᐊᕋᒪ. ᐅᓇ 

ᐊᐱᖅᑯᑎᒋᒃᑲᓐᓂᕈᐊᖅᑕᕋᓕ ᖃᒪᓂᑦᑐᐊᕐᒧᑦ 

ᑐᕌᖓᔪᖅ $383,000 ᑖᑉᑯᓇᓂ ᑎᑎᖅᑲᓂ 

ᐅᖃᖅᓯᒪᖕᒪᑦ ᑎᑎᕋᐅᔭᖅᑕᐅᓂᖓ 

ᓄᑖᓐᖑᖅᑎᕆᐊᖅᑕᐅᓂᖓ ᒥᑦᑕᕐᕕᖕᒥ ᑕᐃᓐᓇ 

ᐅᑕᖅᑭᕝᕕᒃ ᐱᓕᕆᐊᖑᐊᓂᒃᓯᒪᔭᕆᐊᖃᕐᒪᖅᖢᓂ 

ᒪᑦᓯ 2018 ᑖᓐᓇ ᑲᔪᓯᑐᐃᓐᓇᕐᒪᖔᑦ 

ᐱᔭᕇᖅᓯᒪᖕᒪᖔᕐᓗ. ᒪᑦᓇ ᐃᑦᓯᕙᐅᑕᖃᖅᑑᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ ᑖᒃᑯᐊ ᐊᑭᑐᔪᖅᑐᕈᑎᓄᑦ 

ᐊᖏᖅᑕᐅᕙᒌᖅᓯᒪᔫᖓᓗᐊᑦ ᐊᕐᕌᒍᒧᑦ ᐊᓯᐊᓄᑦ 

$383,000 ᓄᖅᑲᖓᕝᕕᖓᓄᑦ ᖃᖓᑕᓲᑦ 

ᐱᔭᕇᖅᓯᒪᓕᖅᑐᖅ. ᑖᓐᓇᓗ ᐅᑕᖅᑭᕕᐅᑉ 

ᑎᑎᕋᐅᔭᖅᑕᐅᓂᖓ ᐱᔭᕇᖅᓯᒪᓕᕆᓪᓗᓂ. ᑖᓐᓇ 

ᐱᔭᒃᓴᖏᑦ ᒥᒃᖠᒋᐊᖅᑕᐅᓯᒪᖕᒪᑕ. ᑖᓐᓇ 

ᐅᑕᖅᑭᕕᖕᒧᑦ ᓄᑖᓐᖑᕆᐊᖅᑕᐅᓂᖓ ᑖᒃᑯᓇᓐᖓᑦ 

ᑮᓇᐅᔭᓄᑦ ᓇᓕᒧᓐᓇᓱᒃᑐᖅ ᑕᒪᓂ ᐊᕐᕌᒍᒥ 

ᐱᔭᕇᖅᑐᒃᓴᒪᐅᑕᐅᔪᖅ ᑖᓐᓇ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐃᒃᓯᕙᐅᑖᖅ ᐊᒻᒪ 

ᒪ’ᓈᒻᒪᖅᖢᒍ ᒥᓂᔅᑕ ᑭᐅᔾᔪᑎᒋᔮᓂᒃ ᑖᑉᑯᓇᓂ 

ᑎᑎᖅᑲᓂ ᓱᓕ ᒪᒃᐱᖓᓂ 2, ᓈᓴᐅᑎᓕᒃ 

ᐊᕐᕕᓂᓕᒋᔮᓂ ᐅᖃᖅᓯᒪᒻᒪᑦ 

ᓄᑖᓐᖑᖅᑎᕆᐊᖅᑕᐅᓗᓂ ᐅᕝᕙᓘᓐᓃᑦ 

ᐊᒡᓕᒋᐊᒃᑲᓐᓂᖅᑭᓐᓇᕆᐊᖃᕐᒪᑦ ᐱᔾᔪᑎᒋᓗᐊᖅᖢᒍ 

ᖃᒪᓂᑦᑐᐊᑉ ᐅᐊᖕᓇᖓᓂ 

ᐅᔭᕋᑦᑕᕆᐊᖃᓕᖅᑎᓪᓗᒍ ᑕᐃᓐᓇᓗ ᒥᑦᑕᕐᕕᒃ 

ᐊᑐᖅᑕᐅᓪᓚᕆᒻᒪᖅᑎᓪᓗᒍ, ᑎᒻᒥᓲᓂᒡᓗ 

ᐊᖅᑯᑎᒋᔭᐅᓪᓚᕆᑦᑎᓪᓗᒍ.  

 

ᑖᓐᓇ ᑎᑎᕋᐅᔭᖅᓯᒪᓂᖓ 

ᐊᓪᓚᓐᖑᕆᐊᒃᑲᓐᓂᕐᓕᐊᕐᒪᑦ ᐊᒻᒪᓗ ᑮᓇᐅᔭᕐᓂᒃ 

ᑕᖃᒃᑯᓇᖓᑦ ᑖᑉᑯᓇᓐᖓᑦ (ᑐᓵᔨᑎᒍᑦ)ᑲᓇᑕᒥ 

ᓴᓇᔾᔪᑎᒃᓴᓄᑦ ᑮᓇᐅᔭᖃᐅᑎᑦ (ᑐᓵᔨᑎᒎᕈᓐᓃᖅᑐᖅ) 

ᖄᒃᑲᓐᓂᐊᒍᑦ ᑐᑦᓯᕋᖅᑑᓪᓗᐊᖅᓯᒪᑉᓗᓂ ᑮᓇᐅᔭᖅ. 

ᑖᓐᓇ ᐊᐱᖅᑯᑎᒋᓕᖅᐸᕋ. ᑕᐃᓐᓇ 

ᑎᑎᕋᐅᔭᓐᖑᐊᖅᓯᒪᓂᖓ  

ᐊᒡᓕᒋᐊᖅᑑᓪᓗᐊᕆᐊᖃᕐᓂᖓᓂᒃ ᐃᓚᐅᑎᑦᓯᕚ? 

ᒪ’ᓇ ᐃᒃᓯᕙᐅᑕᖃᖅᑑᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅ ᐅᕉ ᑭᐅᑎᓐᓂᐊᕋᒃᑯ ᑖᔅᓱᒥᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᐅᕉ. 

 

ᐅᕉ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᒪᔪᖓ ᑖᒃᑯᐊ ᐱᔭᒃᓴᐅᓂᖓ ᐅᑕᖅᑭᕕᖕᒧᑦ 

ᒥᒃᓯᒋᐊᖅᑕᐅᓯᒪᖕᒪᑦ ᑮᓇᐅᔭᓄᑦ ᓇᓕᒧᓕᖅᑎᓪᓗᒍ. 

ᐅᑎᕐᕕᒋᔪᓐᓇᖅᑕᕋ ᒪᓕᒐᓕᐅᖅᑎ 

ᖃᐅᔨᒪᒃᑲᓐᓂᓕᕈᒪ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐃᒃᓯᕙᐅᑕᖃᖅᑑᖅ. 

ᑖᒃᑯᓇᓂᓕ ᐊᑭᑐᔫᑎᓄᑦ ᐸᕐᓇᐅᑎᓄᑦ 

ᑐᑭᓯᓇᖅᓯᑎᑦᑎᔾᔪᑎᖏᓐᓂ ᒪᒃᐱᖓᓂ 3 

ᐅᖃᖅᓯᒪᖕᒪᑦ, ᑖᓐᓇ ᑮᓇᐅᔭᕐᓂᒃ 

ᐱᖓᖁᐃᓕᖓᔪᓂᒃ ᑐᒃᓯᕋᖅ Building Canada 

Fund-ᑯᓐᓂᒃ ᐊᒻᒪᓗ ᐊᓯᖏᓐᓂᒃ ᒪᕐᕈᒃᑲᓐᓂᕐᓂᒃ 

ᒐᕙᒪᒃᑯᖏᓐᓂᓪᓗ ᐊᒻᒪᓗ ᐱᖓᔪᐊᑦ 

ᓇᓗᓇᐃᖅᓯᒪᓐᖏᑦᑑᒐᓗᐊᖅ ᑮᓇᐅᔭᕐᓂᒃ 

ᑐᒃᓯᕋᖅᑑᓪᓗᐊᖅᖢᓂ ᐊᔪᓐᖏᑦᑎᐊᕐᒪᑦ  

ᐊᒡᓕᒋᐊᕆᐊᖃᕐᓂᖅᐸᓪᓗ. ᑖᒻᓇ 

ᐊᖅᑯᑎᒋᔭᐅᓪᓚᕆᓐᓂᐊᖅᐸ ᑎᐊᑦᓇ 

ᑎᑎᕋᖅᑭᒪᑎᓪᓗᒍ ᐊᒻᒪᓗ ᒐᕙᒪᑐᖃᒃᑯᓐᓂᒃ 

ᐊᖏᖅᑕᐅᕿᒪᑎᓪᓗᒍ ᑖᑉᑯᓇᓂ ᑎᑎᖅᑲᓂ. ᒪ’ᓇ 

ᐃᒃᓯᕙᐅᑕᖃᖅᑑᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᐃᑦᑖᖑᒐᓗᐊᖅ ᒥᔅᑕ 

ᒥᑭᓐᖑᐊᖅ ᐊᐱᖅᑯᑎᒋᔭᖏᑦ ᐱᓯᒪᓐᖏᓐᓇᑦᑎᒍ 

ᐅᑎᕐᕕᒋᔭᕆᐊᖃᕐᓂᐊᖅᑕᕗᑦ ᑕᒪᒃᑯᓂᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓂᕆᐅᒋᓂᐊᖅᐸᕗᑦ 

ᑕᐃᒃᑯᐊ ᓴᖅᑭᓐᓂᐊᕐᓂᕋᖅᑕᑎᑦ.  

 

ᐅᕙᓃᑦᑐᒍᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᐊᑭᑐᔫᑎᓄᑦ ᓯᕗᕐᖓᒍᑦ 

ᓂᕈᐊᕈᑕᐅᓂᑰᓐᖏᑦᑐᑦ.  

ᑲᑎᖦᖢᒋᑦ ᐃᖏᕐᕋᔪᓕᕆᔨᒃᑯ $31,824,000. 

ᑲᑎᖦᖢᒋᑦ ᐱᓕᕆᕝᕕᖕᒥ. $31,824,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᑎᓚᐅᖅᑕ 

ᒪᒃᐱᖅᑐᕋᖓ 2 ᐃᓄᒃᑎᑑᖓᔪᓂᒃᐊᒻᒪᓗ 

ᖃᓪᓗᓈᑎᑑᖓᔪᓂᒃ.  

ᒪᒃᐱᖅᑐᕋᖓ 2 ᐃᒪᐃᓕᖓᔪᖅ. ᓄᓇᕗᑦ 

ᒐᕙᒪᒃᑯᖏᑦ ᐃᓚᒋᐊᕈᑎᑦ ᑮᓇᐅᔭᑦ ᐊᑭᑐᔫᑎᓄᑦ 

2017-18, ᓈᓴᐅᑖ 2. ᐃᓚᒋᐊᕈᑎᑦ ᓇᐃᓈᖅᓯᒪᔪᑦ 

ᓂᕈᐊᖅᑕᐅᔪᑦ ᑭᒃᑯᓕᒫᓄᑦ ᐱᔨᑦᑎᕋᕐᓂᕐᒧᑦ ᓄᓇᕗᑦ 

ᒐᕙᒪᒃᑯᖏᓐᓄᑦ ᐊᕐᕌᒍᒧᑦ ᐃᓱᓕᑦᑐᒧᑦ ᒫᔾᔨ 31, 

2018. ᑎᑎᕋᖅᓯᒪᔪᖅ 1. ᐊᑭᑐᔫᑎᓄᑦ. 

ᐊᑭᑐᔫᑎᓄᑦ ᐃᓚᒋᐊᕈᑎᑦ. $139,590,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᒃᑯᐊ ᐱᖁᔭᒃᓴᓄᑦ 

ᓄᐊᑦᑎᕖᑦ ᑎᒍᓚᐅᖅᓯᐅᒃ ᑕᐃᑲᓂ ᑖᓐᓇ  

ᐱᖁᔭᒃᓴᖅ ᐃᒻᒥᒃᑯᑦ ᐱᓕᕆᐊᕆᓂᐊᕋᑦᑎᒍ.  

 

ᑖᒃᑯᐊ ᓄᐊᑦᑎᕕᔅᓯᓐᓃᑦᑐᑦ ᐱᖁᔭᒃᓴᖅ ᓈᓴᐅᑎᓕᒃ 

45, ᐱᓯᒪᖅᑰᓕᕋᔅᓯᐅᒃ ᑕᐅᑐᑦᑕᐃᓐᓇᕆᖅᑰᒐᔅᓯᐅᖅ. 

ᐃᓄᒃᑎᑑᖓᔪᒥᒃ ᑎᒍᒥᐊᓐᖏᓐᓇᒪ. 

ᖃᓪᓗᓈᑎᑑᖓᔪᑦ ᐅᖃᓕᒫᕐᓂᐊᑕᒃᑲ.  

(ᑐᓵᔨᑎᒍᑦ) ᒪᓕᒐᒃᓴᖅ 45, 

ᑮᓇᐅᔭᖅᑐᕈᑎᒃᓴᒃᑲᓐᓃᑦ ᐊᑭᑐᔪᖅᑐᕈᑎᓄᑦ 

ᓈᓴᐅᑎᖓ 2, 2017-18. (ᑐᓵᔨᑎᒎᕈᓐᓃᖅᑐᖅ) 

ᑎᑎᕋᖅᓯᒪᓂᖓ 1. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 2. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 



ᓇᒡᒐᔾᔭᐅ, ᔫᓂ 5, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 3. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑕᕝᕙᓃᓐᓂᑦᑎᓐᓂ ᒪᒃᐱᖅᑐᕋᖓᓂ 

2, ᑕᑯᑲᐃᓐᓇᕐᓚᕗᑦ ᐃᓚᒋᐊᕈᑎᖓ. ᐃᒪᐃᓕᖓᔪᖅ 

ᖃᓪᓗᓇᐅᔨᖓᔪᓂᒃ ᑎᒍᒥᐊᕋᒪ 

ᖃᓪᓗᓈᑎᑑᕐᓂᐊᖅᑐᖓ. (ᑐᓵᔨᑎᒍᑦ) ᐅᐃᒍᐊ. 

ᑮᓇᐅᔭᖅᑐᕈᑎᒃᓴᒃᑲᓐᓃᑦ ᑐᒃᓯᕋᖅᑕᐅᔪᑦ ᐊᕐᕌᒍᒧᑦ 

ᒪᑦᓯ 31, 2018 ᐃᓱᓕᑦᑐᒧᑦ. ᓂᕈᐊᖅᑐᑦ 

ᐊᑭᑐᔪᖅᑐᕈᑎᓄᑦ ᑲᑎᓐᓂᖓ. $139,590,000. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᑎᕐᓗᑕ ᒪᒃᐱᖅᑐᕋᖓ 

1. ᑎᑎᕋᖅᓯᒪᓂᖓ 4. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 5. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 6. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 7. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑖᓐᓇ ᐱᖁᔭᒃᓴᖅ 45, 

ᐃᓗᐃᑦᑑᓪᓗᒍ ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ ᐊᑐᐊᒐᕗᑦ 

ᓈᓴᐅᑎᓕᒃ 62(2) ᒪᓕᒃᖢᒍ, ᐅᖃᕈᓐᓇᖅᓯᕕᑖ 

ᑖᓐᓇ ᐱᖁᔭᒃᓴᖅ ᓈᓴᐅᑎᓕᒃ 45−ᒥ ᒫᓐᓇᑲᐅᑎᒋ 

ᑲᑎᒪᔾᔪᑎᒃᓴᓄᐊᕈᓐᓇᖅᓯᓂᕋᓗᕐᒍ ᐊᒻᒪᓗ 

ᐱᖓᔪᐊᓐᓂ ᐅᖃᓕᒫᖅᑕᐅᔪᓐᓇᓕᕐᓗᓂ. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇ ᐱᖁᔭᒃᓴᖅ 45, 

ᐱᓕᕆᐊᕆᔭᕇᕋᑦᑎᒍ ᒫᓐᓇ ᐱᕕᖃᖅᑎᑦᑐᒪᓪᓗᒍ 

ᒥᓂᔅᑕ ᐲᑕᓴᓐ. ᑖᔅᓱᒧᖓ ᐱᔭᕇᕈᑎᓂᒃ 

ᐅᖃᐅᓯᒃᓴᖃᕈᕕᑦ ᐱᕕᖃᖅᑎᑉᐸᒋᑦ ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ) ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᐃᓕᑦᓯ 

ᑲᑎᒪᔨᕋᓛᖑᔪᓯ ᐸᖁᓇᑦᑎᐊᖅᑐᐊᓘᕋᑖᕋᑦᓯ ᐋᓯᑦ 

ᐊᑭᑐᔪᖅᑐᕈᑎᒃᓴᕗᑦ ᑕᒪᒃᑯᐊ ᐊᑐᖏᓐᓂᑯᐃᑦ 

ᑲᔪᓯᑎᑕᐅᑦᑎᐊᕐᒥᖕᒪᑖᓯ.  

 

ᖁᔭᓐᓇᒦᕈᒪᕙᒃᑲ ᐊᑭᑐᔪᖅᑐᕈᒃᑎᓴᓄᑦ ᐸᕐᓇᐅᑎᓂᒃ 

ᑕᐃᒃᑯᐊ ᐱᓕᕆᕕᑦᑎᓐᓂ ᐱᓕᕆᖃᑦᑕᖅᑐᑦ ᐊᒻᒪᓗ 

ᐱᓕᕆᕝᕕᓕᒫᑦ ᑕᒪᒃᑯᓐᓂᖓ ᐱᓕᕆᐊᓂᒃ ᑲᒪᔪᑦ, 

ᐱᓗᐊᓐᖑᐊᖅᑐᒥᒃ ᓄᓇᓕᖕᓂ ᒐᕙᒪᒃᑯᓐᓄᓪᓗ 

ᐱᔨᑦᓯᖅᑎᒃᑯᑦ ᑮᓇᐅᔭᓕᕆᔨᒃᑯᓪᓗ ᐱᓕᕆᕕᖓᓂ 

ᑕᒃᑯᐊ ᓇᐅᑦᓯᖅᑐᐊᖃᖃᑦᑕᕐᒪᑕ 

ᑮᓇᐅᔭᖅᑐᕈᑎᒃᓴᓂᒃ ᐊᑐᖅᑕᐅᖏᓐᓂᑯᓂᒃ 

ᐊᑐᖅᑕᐅᓂᐊᓕᖅᑐᓂᒡᓗ. 

ᐊᖑᒻᒪᑎᑦᑎᐊᕐᓂᐊᖅᑐᐊᓘᓕᕋᑦᑕ 

ᓯᕗᒧᐊᑦᑎᐊᕐᓂᐊᖅᑐᐊᓘᓕᕐᒥᔪᒍᑦ ᐊᒃᓱᑲᓪᓚᒃ.  

 

ᖁᔭᓐᓇᒦᕈᒪᔭᒃᑲ ᑖᒃᑯᐊ ᐊᖓᔪᖅᑲᐅᑎᑦ ᑕᒪᓂ 

ᐊᐱᖅᓱᖅᑕᐅᕕᖕᒦᖃᑎᒋᖃᑦᑕᖅᓯᒪᔭᒃᑲ ᐅᓪᓗᓄᑦ 

ᖃᔅᓯᑲᓪᓚᖕᓄᑦ ᑭᐅᑲᑕᒃᖢᑎᒡᓗ 

ᐊᐱᖅᑯᑕᐅᖃᑦᑕᖅᑐᓄᑦ ᖁᔭᓐᓇᒦᕆᕙᒃᑲ 

ᐃᑲᔪᖅᑐᐃᓇᐅᔭᖃᑦᑕᕐᒪᑕ ᑖᒃᑯᐊ ᐃᖅᑲᓇᐃᔭᖅᑎᒃᑲ 

ᐃᑲᔪᐃᓐᓇᕐᒪᑕ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ 

ᐃᖅᑲᓇᐃᔭᖅᑎᑎᓪᓗ. ᑖᓐᓇ ᐱᔭᕇᕋᑦᑎᒍ. 

ᐃᖅᓱᖅᑏ ᑖᒃᑯᐊ ᐃᖅᑲᓇᐃᔭᖅᑎᖏᒃ ᑲᑎᒪᕕᐅᑉ 

ᓯᓚᑖᓄᐊᖅᑎᑲᐃᓐᓇᒃᑮᒃ. ᐊᒻᒪᓗ 

ᑕᐃᒪᐃᓕᐅᖅᑎᓪᓗᑕ 5 ᒥᓂᑦᒥᖅᑲᐃᑦ 

ᓄᖅᑲᖓᑲᐃᓐᓇᓚᐅᖅᑕ ᑕᒪᒃᑯᐊ ᑎᑎᖅᑲᐃᑦ 

ᐊᑐᐃᓐᓇᕈᕋᓱᐊᕐᓂᐊᕋᑦᑎᒍ ᐱᖁᔭᒃᓴᖅ 46, 

ᐅᑎᑐᐊᕈᑦᑕ ᐱᓕᕆᐊᕆᒋᐊᕐᓂᐊᕋᑦᑎᒍ.  



ᓇᒡᒐᔾᔭᐅ, ᔫᓂ 5, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᓄᖅᑲᑲᐃᓐᓇᖅᑐᑦ 17:06ᒥ ᑲᔪᓯᒃᑲᓂᖅᑐᑎᓪᓗ 

17:16ᒥ 

 

ᒪᓕᒐᒃᓴᖅ 46 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓇᓴᐅᑎᖓ 1, 

2018-2019 - ᑮᓇᐅᔭᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ: ᑲᔪᓯᓚᐅᖅᑕᐃ? ᑲᔪᓯᓚᐅᖅᑕᐃ? 

ᐱᖁᔭᒃᓴᖅ 46, ᑲᔪᓯᕙᓪᓕᐊᑎᓪᓗᑕ ᑕᕝᕙᓂ 

ᐊᐱᖅᓱᖅᑕᐅᕕᖕᒦᖃᑎᖃᕈᒪᕕᑦ 

ᐃᖅᑲᓇᐃᔭᖅᑎᖕᓂᒃ? ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᕐᕉᖕᓂᒃ ᑕᕝᕗᖓ 

ᐃᓯᖅᑎᑦᑎᖁᔨᒐᓗᐊᖅᐳᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐲᑕᓴᓐ ᒪᕐᕉᖕᓂᒡᒎᖅ ᑕᕝᕙᓂ 

ᐊᐱᖅᓱᖅᑕᐅᕕᖕᒦᖃᑎᖃᕈᒪᖕᒪᑦ. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, 

ᐃᖅᑲᓇᐃᔭᖅᑎᖏᑦ ᑕᕝᕗᖓ ᑲᑎᒪᕕᐅᑉ 

ᐃᓗᐊᓄᐊᖅᑎᑲᐃᓐᓇᒃᑭᒃ ᐃᓯᖅᑎᑲᐃᓐᓇᒃᑭᒃ.  

 

ᖁᔭᓐᓇᒦᒃ, ᐃᖅᓱᒃᑏ. ᒥᓂᔅᑕ ᐲᑕᓴᓐ, 

ᓇᓗᓇᐃᖅᓯᒪᓂᐊᕐᒪᑦ ᑖᒃᑯᐊ 

ᐊᐱᖅᓱᖅᑕᐅᕕᖕᒦᖃᑎᒋᔮᒃᑭᒃ ᑭᒃᑰᖕᒪᖔᑎᒃ 

ᐅᖃᐅᑎᓚᐅᖅᑎᒍᑦ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᓕᖅᐱᓐᓂ, ᔨᐊᕝ ᓴᐅᓐ, ᑐᖏᓕᕋ 

ᐊᒻᒪᓗ ᓴᐅᒥᓐᓄᑦ, ᐃᐅᕋᓐ ᑎᕗᕉ, 

ᑐᖏᓕᕆᑲᐃᓐᓇᖅᑕᖓ ᓄᓇᓕᖕᓂ ᒐᕙᒪᒃᑯᓐᓄᓪᓗ 

ᐱᔨᑦᓯᖅᑎᒃᑯᓐᓄᑦ ᒥᓂᔅᑕᖓᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓴᐅᓐ 

ᐊᒻᒪᓗ ᒥᔅᑕ ᑎᕗᕉ, ᑐᓐᖓᓱᒋᑦᑎᒃ ᑲᑎᒪᕕᐅᑉ 

ᐃᓗᐊᓄᑦ.  

 

ᑲᔪᓯᕙᓪᓕᐊᓚᐅᖅᑕ. ᑕᕝᕙᓂ ᐱᖁᔭᒃᓴᖅ 

ᓇᐃᓴᐅᑎᓕᒃ 46 ᐱᒋᐊᕐᕕᒋᓚᐅᕐᓚᕗᑦ 

ᒪᒃᐱᖅᑐᕋᖓ ᖃᓪᓗᓈᑎᑑᖓᔪᓂᑦ A-3, ᐊᒻᒪᓗ 

ᐃᓄᒃᑎᑑᖓᔪᓂᑦ ᐃ−3. ᑕᕝᕙᓐᖓᑦ 

ᐱᒋᐊᕐᓂᐊᕋᑦᑕ. ᐱᒋᐊᖅᐸᓪᓕᐊᑎᓪᓗᑕ ᒥᓂᔅᑕ 

ᐲᑕᓴᓐ, ᐱᒋᐊᕈᑎᒧᑦ ᐅᖃᐅᓯᒃᓴᖃᕈᕕᑦ ᒫᓐᓇ 

ᐱᕕᖃᖅᑎᑉᐸᒋᑦ, ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᓪᓗᒥ ᒪᓕᒐᒃᓴᖅ 46, ᓴᖅᑭᓯᔭᕋ 

ᐊᑭᑐᔪᖅᑐᕈᑎᒃᓴᓄᑦ ᐊᑐᕐᓂᐊᖅᑐᖅ ᓈᓴᐅᑎᓕᒃ 1, 

2018-19 ᑖᓐᓇ ᒪᓕᒐᒃᓴᖅ ᐊᑭᑐᔪᖅᑐᕈᑎᒃᓴᓄᑦ 

ᐋᖅᑭᒃᓯᒪᓂᐊᖅᑐᖅ 2019−2023−ᒧᑦ ᑎᑭᓯᒪᓪᓗᒍ.  

 

2017 ᓂᕈᐊᕐᓇᐅᓂᐊᕐᒪᑦ, ᒪᓕᒃᖢᒋᑦ 

ᐱᖓᔪᖓᓐᓂᑦ, ᑎᓴᒪᖓᓐᓂᓗ ᒪᓕᒐᓕᐅᖅᑏᑦ 

ᑲᑎᒪᔨᖏᑦ ᑖᓐᓇ ᑭᖑᕙᕆᐊᕌᕐᔪᒍᒪᒐᑦᑎᒍ 

ᐊᖏᖅᑕᐅᓂᕆᓂᐊᖅᑕᖓ 2018-19. ᐊᑐᕈᒫᖅᑐᐃᑦ 

ᐊᑭᑐᔪᖅᑐᕈᑎᒃᓴᓂᑦ ᐊᕐᕌᒍᓂᓪᓗ ᑕᓪᓕᒪᓄᑦ 

ᐸᕐᓇᐅᑎᖏᑦ ᑭᓯᐊᓂ ᑲᒪᒋᔭᐅᓂᐊᕐᓗᑎᒃ ᐅᑭᐅᒃᑯᑦ 

ᑲᑎᒪᕐᔪᐊᓕᖅᐸᑕ 2018−ᒥᑦ ᒪᓕᒐᓕᐅᖅᑏᑦ 

ᓂᕈᐊᖅᑕᐅᓯᒪᓕᖅᐸᑕ ᑭᖑᕐᖓᒍᑦ ᒐᕙᒪᒃᑯᑦ 

ᐋᖅᑭᒃᓱᐃᔪᓐᓇᕐᓂᐊᕐᒪᑕ ᓇᖕᒥᓂᖅ 

ᐊᑭᑐᔪᖅᑐᕈᑎᒃᓴᖏᓐᓂᑦ.  

 

ᑖᒃᑯᐊ 2018-ᒥ ᑭᓯᐊᓂ ᑭᖑᕙᕆᐊᖅᑕᐅᓗᑎᒃ 

ᑕᐃᒪᓐᓇ ᐅᑕᖅᑭᒍᑦᑕ ᑭᖑᕚᕐᔪᖃᑦᑕᕐᓂᐊᕐᒪᑕ, 

ᑭᖑᕙᖅᑐᑎᓪᓗ ᐅᒥᐊᕐᔪᐊᒃᑯᑦ ᐅᓯᔭᐅᔭᕆᐊᓕᖕᓂᑦ 

ᐊᒻᒪᓗ ᑳᓐᑐᕌᒐᒃᓴᓂᒃ. ᐊᕐᕌᒍᒧᑦ ᐊᑕᐅᓯᕐᒧᑦ  

ᑭᖑᕙᕆᐊᖅᑐᐃᓐᓇᐅᒐᔭᕐᒪᑕ ᑕᒪᒃᑯᐊ 

ᐱᓕᕆᐊᒃᓴᐃᑦ, ᑕᐃᒪᓐᓇ ᒐᕙᒪᑐᖃᒃᑯᑦ 

ᑮᓇᐅᔭᖁᑎᖏᓐᓂᑦ ᐊᑐᕈᓐᓇᐃᓕᒐᔭᕋᑦᑕ ᑕᐃᒪᓐᓇ 

ᐱᓐᖏᒃᑯᑦᑕ.  

 

ᑕᐃᒪᐃᒻᒪᑦ, ᐱᔾᔪᑎᒋᓪᓗᒍ ᐋᖅᑭᒋᐊᖅᓯᖁᔨᓪᓗᖓ 

ᑐᒃᓯᕋᐅᑎᓕᐅᖅᑐᖓ ᐊᖏᖅᑕᐅᓇᓱᓐᓂᖏᑦ 2018-

19−ᒧᑦ ᐊᑭᑐᔪᖅᑐᕈᑎᒃᓴᐅᓂᐊᖅᑐᓂᒃ 

ᑭᖑᕙᖅᑎᑦᑎᓂᐊᓐᖏᒻᒪᑦ ᐱᖁᑎᕐᔪᐊᓄᑦ 

ᓴᓇᔾᔪᑕᐅᓂᐊᖅᑐᑦ. ᑖᒃᑯᐊ ᒪᓕᒐᓕᐅᕐᕕᖕᒥ 

ᐊᖏᖅᑕᐅᔭᕇᖅᓯᒪᖕᒪᑕ ᑮᓇᐅᔭᖅᑐᕈᑎᒃᓴᖏᑦ, 

ᑕᐃᒪᓐᓇᐃᒻᒪᑦ ᑭᖑᓕᓪᓕᕐᒥᑦ 

ᓂᕈᐊᖅᑕᐅᓯᒪᓂᐊᖅᑐᑦ ᒐᕙᒪᐅᓂᐊᖅᑐᑦ 

ᓂᓪᓕᕐᕕᒃᓴᖃᖃᑦᑕᕈᓐᓇᕐᓂᐊᕐᒪᑕ  



ᓇᒡᒐᔾᔭᐅ, ᔫᓂ 5, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4404 

ᐊᑭᑐᔪᖅᑐᕈᑎᒃᓴᓄᑦ ᐊᕐᕌᒍᓄᑦ ᐸᕐᓇᐅᑎᖏᓐᓂᑦ 

ᑕᓪᓕᒪᓄᑦ.  

 

ᓴᖅᑭᑕᐅᑎᓪᓗᒋᑦ 2018-19 ᐊᑭᑐᔪᖅᑐᕈᑎᒃᓴᓄᑦ 

ᐅᐃᒍᖓ 1. ᑕᕝᕙᓂ ᑲᑎᒪᑎᓪᓗᑕ 

ᐅᓄᓐᖏᑦᑐᕈᓘᒐᓗᐊᕐᓂᑦ ᑲᔪᓯᑎᑦᑎᓂᐊᖅᑐᑦ 

ᐱᓕᕆᐊᒃᓴᓂᒃ ᒪᓕᒐᓕᐅᕐᕕᖕᒥ 

ᐊᖏᖅᑕᐅᔭᕇᖅᓯᒪᔪᓂᒃ ᐱᓕᕆᐊᒃᓴᓂᒃ. 

2018−19-ᒧᑦ ᐊᑭᑐᔪᖅᑐᕈᑎᒃᓴᐃᑦ ᐅᐃᒍᖓ 2. 

ᑖᓐᓇ ᓴᖅᑭᑕᐅᓂᐊᕐᒥᔪᖅ ᒪᓕᒐᓕᐅᕐᕕᖕᒥ ᐅᑭᐅᒃᑯᑦ 

ᑲᑎᒪᔾᔪᐊᓕᖅᐸᑕ 2018-ᒥ.  

 

ᑕᓪᓕᒪᐅᔪᑦ ᐱᓕᕆᐊᒃᓴᐅᔪᑦ ᒫᓐᓇ ᓴᖅᑭᑕᐅᔪᑦ 

2018-19 ᐊᑭᑐᔪᖅᑐᕈᑎᒃᓴᓂᒃ ᐅᐃᒍᐊᓂ 

ᓯᕗᓪᓕᕐᒥ. ᐅᑯᐊᖑᔪᑦ ᐱᖓᓲᔪᑦ ᒐᕙᒪᑐᖃᒃᑯᓐᓂᑦ 

ᑮᓇᐅᔭᖃᖅᑎᑕᐅᔪᑦ:  

 

 ᒥᑦᑎᒪᑕᓕᖕᒥ ᑐᓚᒃᑕᕐᕕᒃᓴᖅ;  

 

 ᐃᖃᓗᖕᓂ ᑐᓚᒃᑕᕐᕕᒃᓴᖅ;  

 

 ᕿᑭᖅᑕᓂ ᐊᓄᓪᓚᒃᓰᕕᒃ ᐃᖃᓗᖕᓂ.  

 

ᒪᕐᕉᒡᓗ ᐱᓕᕆᐊᒃᓵᒃ ᑮᓇᐅᔭᖃᖅᑎᑕᐅᔪᑦ ᓄᓇᕗᑦ 

ᒐᕙᒪᒃᑯᖏᓐᓄᑦ:  

 

 ᓴᓂᑭᓗᐊᕐᒥ ᐋᓐᓂᐊᕕᐅᑉ 

ᑭᖑᕐᕕᖅᑕᐅᔪᑎᒃᓴᖓ; ᐊᒻᒪᓗ 

 

 ᐅᖅᓱᖅᑑᒥᓗ ᐅᖅᓱᐊᓗᖃᐅᑏᑦ ᖃᑦᑕᐅᔭᐃᑦ 

ᐊᖏᒡᓕᒋᐊᖅᑕᐅᓂᖏᑦ.  

 

ᑖᒃᑯᐊ ᐱᔾᔪᑎᒋᔭᐅᔪᑦ ᒐᕙᒪᑐᖃᒃᑯᓐᓂᑦ ᑮᓇᐅᔭᐃᑦ 

ᓴᓂᑭᐊᕐᒥᓗ ᐱᓕᕆᐊᖑᓂᐊᖅᑐᑦ 

ᐊᖏᔫᑎᐊᓘᓂᖏᓐᓄᑦ ᐱᔾᔪᑎᒋᓪᓗᒋᑦ ᑭᖑᕙᕐᓗᑎᒃ 

ᐊᖏᖅᑕᐅᓐᓂᖅᐸᑕ ᓴᓇᔭᐅᔪᓐᓇᐃᓕᒐᔭᕐᒪᑕ ᑖᒃᑯᐊ 

ᐱᓕᕆᐊᒃᓴᐅᔪᑦ ᑭᖑᕙᓕᕋᔭᕐᒪᖓ 

ᐊᖑᒻᒪᑎᔪᓐᓃᕐᓗᑎᒃ 2018-ᒧᑦ ᐅᒥᐊᕐᔪᐊᒃᑯᑦ 

ᐅᓯᔭᐅᔭᕆᐊᓕᖕᓄᑦ. ᑕᐃᒪᓐᓇ ᑭᖑᕙᕆᐊᓕᕋᔭᕐᒪᑕ 

ᐱᓕᕆᐊᒃᓴᐃᑦ.  

 

ᐅᖅᓱᖅᑑᒥ ᖃᑦᑕᐅᔭᖃᐅᑏᓐᓄᑦ ᐱᓕᕆᐊᖑᔪᖅ 

ᐊᖏᖅᑕᐅᔭᕇᖅᓯᒪᔫᒐᓗᐊᖅ, ᒥᒃᓴᐅᓴᒃᑕᐅᓯᒪᔪᖅ  

ᐊᑭᑦᑐᕆᐊᕐᓂᐊᕋᓱᒋᔭᐅᓪᓗᓂ $6.6 ᒥᓕᐊᓐ. 

ᑕᐃᒪᐃᒻᒪᑦ, ᐊᒥᒐᓗᐊᕐᓂᐊᖅᑐᑦ 

ᑮᓇᐅᔭᖅᑐᕈᑎᒃᓴᖏᑦ ᓴᖅᑭᑦᑕᕆᐊᒃᓴᖅ ᑳᓐᑐᕌᒃᓄᑦ 

ᐱᔪᒪᓇᓲᑎᓄᑦ. ᖄᒃᑲᓐᓂᐊᒍᑦ ᑮᓇᐅᔭᖅᑐᕈᑎᒃᓴᐃᑦ 

ᐊᑐᐃᓐᓇᐅᔮᓐᖏᑦᑐᑦ 2019-2020-ᒥ. ᑭᓯᐊᓂᓕ 

ᐱᓕᕆᐊᒃᓴᖅ ᓴᖅᑭᑕᐅᔭᕆᐊᓕᒃ ᑳᓐᑐᕌᒃᓗ. ᑖᓐᓇ 

ᑐᓂᔭᐅᓗᓂ ᑭᖓᕙᕆᐊᕐᓂᐊᖏᒻᒪᑕ 

ᓇᑉᐸᖅᑎᕆᔭᕆᐊᖃᖅᑐᑦ ᐊᒻᒪ 

ᐊᑭᑦᑐᕆᐊᕐᓂᐊᖏᒻᒪᑕ ᖃᖓᑕᓲᒃᑯᑦ ᐅᖅᓱᐊᓗᖕᒧᑦ 

ᐅᓯᖃᑦᑕᕐᓂᐊᕈᓐᓃᕐᒪᑕ.  

 

ᑲᑎᖦᖢᒋᑦ ᐊᑭᑐᔪᖅᑐᕈᑎᒃᓴᓄᑦ ᐅᐃᒍᖓ 1, 

ᓯᕗᓪᓕᖅ 2018-19−ᒥ ᑮᓇᐅᔭᖅᑐᕈᑎᒃᓴᓄᑦ 

ᐊᑐᖅᑕᐅᓂᐊᖅᑐᑦ ᑕᓪᓕᒪᐅᔪᑦ $35,538,000 

ᐊᑭᖃᖅᖢᑎᒃ. ᑐᒃᓯᕋᖅᑐᒍᑦ:  

 

 $100,000 ᓄᓇᓕᖕᓄᑦ ᒐᕙᒪᒃᑯᓐᓄᑦ 

ᐱᔨᑦᑎᖅᑎᒃᑯᓐᓄᑦ ᐊᑐᖅᑕᐅᓂᐊᕐᓗᓂ 

ᐅᖅᓱᖅᑑᒥ ᐅᖅᓱᐊᓗᖃᐅᑎᒃᓴᓄᑦ, ᖃᑦᑕᐅᔭᓄᑦ 

ᖃᑦᑕᐅᔭᓕᐅᕈᑕᐅᓂᐊᖅᑐᑦ;  

 

 $15 ᒥᓕᐊᓐ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᓴᓂᑭᓗᐊᕐᒥ ᐋᓐᓂᐊᕕᓕᐅᕈᑕᐅᓂᐊᖅᑐᖅ;  

 

 $5 ᒥᓕᐊᓐ ᐱᕙᓪᓕᐊᔪᓕᕆᔨᒃᑯᓐᓂᑦ 

ᐃᖏᕐᕋᔪᑎᓕᕆᔨᒃᑯᓄᓪᓗ ᐊᑐᖅᑕᐅᓗᓂ 

ᒥᑦᑎᒪᑕᓕᖕᒥ ᐅᒥᐊᒃᑯᕕᒃᓴᓕᐅᕐᓂᐊᕐᒪᑕ; 

ᐊᒻᒪᓗ $10 ᒥᓕᐊᓐ ᐃᖃᓗᖕᓂ 

ᑐᓚᒃᑕᕐᕕᓕᐅᕐᓂᐊᕐᒪᑕ; ᐊᒻᒪᓗ  

 

 $5,438,000 ᒪᓕᒐᓕᕆᔨᒃᑯᑦ ᐱᓕᕆᕕᖓᓐᓄᑦ 

ᕿᑭᖅᑕᓂ ᐊᓄᓪᓚᒃᓰᕕᒃᓴᐅᓂᐊᖅᑐᖅ, 

ᓴᓇᔭᐅᓂᐊᕐᒪᑦ ᐃᖃᓗᖕᓂ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑖᔅᓱᒧᖓ ᐱᒋᐊᕈᑎᒧᑦ ᐅᖃᐅᓯᑐᐃᓐᓇᕐᒥᒃ 

ᐅᖃᐅᓯᒃᓴᖃᖅᑐᖃᖅᐸ? 

ᐅᖃᐅᓯᒃᓴᖃᖅᑐᖃᓐᖏᑉᐸᑦ, ᐱᖁᔭᒃᓴᖅ 46, 

ᐱᓕᕆᐊᕆᒋᐊᓚᐅᕐᓚᕗᑦ ᒪᒃᐱᖅᑐᒐᖓ A-3, 

ᖃᓪᓗᓈᑎᑑᖓᔪᓂᒃ. ᐃᓄᒃᑎᑑᖓᔪᓂ ᐃ-3 ᐊᒻᒪᓗ 

ᐅᖃᓕᒫᕋᓗᐊᖅᑎᓪᓗᖓ ᐊᐱᖅᑯᑎᒃᓴᖃᕈᔅᓯ 

ᐃᓵᖃᑦᑕᕆᑦᑎ, ᖃᐅᔨᑎᑕᐅᖃᑦᑕᖅᑕᖅ. 

ᐃᒪᐃᓕᖓᔪᖅ ᑖᓐᓇ ᒪᒃᐱᖅᑐᒐᖅ, ᒪᓕᒐᓕᕆᔨᒃᑯᑦ 

ᐃᑲᔪᖅᑕᐅᕕᓕᕆᔩᑦ ᑕᒪᒃᑮᖅᖢᒋᑦ ᐊᑭᑐᔫᑎᓄᑦ 

ᑮᓇᐅᔭᐃᑦ ᐊᑐᖅᑐᒃᓴᑦ. ᒥᔅᑕ ᔪᐊᓇᓯ.  

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᒋᐊᕈᑎᓄᑦ ᐊᐱᖅᓱᑲᐃᓐᓇᕈᓐᓇᕐᒪᖔᕐᒪ ᒪᒥᐊᓇ, 

ᐊᐱᕆᕗᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᔪᐊᓇᓯ. ᑖᒃᑯᐊ 

ᐊᐱᖅᑯᑎᒋᓂᐊᖅᑕᑎᑦ ᐅᕙᓂ 

ᐃᓗᐊᓃᓐᓇᓱᒋᓐᖏᒃᑯᕕᒋᑦ, ᐱᕕᖃᖅᑎᑉᐸᒋᑦ. 

ᑭᓯᐊᓂ ᑕᒪᒃᑯᐊ ᐅᖃᐅᓯᐅᔪᓕᒫᐸᓗᐃᑦ 

ᐃᓗᐊᓃᖃᑦᑕᕐᒪᑕ ᒪᒃᐱᖅᑐᒐᖏᓐᓂᑦ, ᑭᓯᐊᓂ 

ᐃᓗᐊᓃᓐᖏᓐᓇᓱᒋᓪᓚᑦᑖᕈᕕᐅᒃ ᐱᕕᖃᖅᑎᑉᐸᒋᑦ, 

ᒥᔅᑕ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. (ᑐᓵᔨᑎᒍᑦ) 

ᐱᒋᐊᕈᑎᒋᓗᒍ, ᑐᓐᖓᓱᒃᑎᑦᑐᒪᕙᕋ ᑖᓐᓇ 

ᒥᓂᔅᑕᕆᔭᐅᔪᖅ ᑕᒪᑐᒪᓂ ᐅᓐᓄᓴ.  

 

ᐅᑯᐊ ᓄᑖᑦ ᐊᑭᑐᔪᖅᑐᕈᑎᒃᓴᐃᓄᑯᐊ 

ᐊᔾᔨᐅᓐᖏᑦᑐᒧᑦ ᐋᖅᑭᒃᑕᐅᓯᒪᓕᕐᒪᑕ, ᐊᒻᒪᓗ 

ᐅᐃᒍᖓ 1, ᐅᐃᒍᖓᓗ 2 ᒪᓕᒐᓕᐅᖅᑎᑖᓵᓄᑦ 

ᑕᐃᓐᓇ ᑲᒪᒋᔭᐅᓛᕐᒪᑦ. ᑖᒃᑯᐊ ᑕᓪᓕᒪᑦ ᐅᕙᓂ 

ᓇᓗᓇᐃᖅᑕᐅᓯᒪᔪᑦ ᖃᓄᖅ ᓂᕈᐊᖅᑕᐅᓚᐅᖅᐸ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ.   

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᓕᕆᐊᑦ ᐊᖏᓂᖓ ᐊᒻᒪᓗ 

ᒐᕙᒪᒃᑯᑦ ᐱᓕᕆᕝᕖᓪᓗ ᒐᕙᒪᒃᑯᓪᓗ ᓄᓇᓕᖕᓄᑦ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᑲᓇᑕᐅᓪᓗ 

ᒐᕙᒪᒃᑯᖏᓐᓂᒃ ᑮᓇᐅᔭᖅᑖᕈᓐᓇᖅᓯᓂᕆᓚᐅᖅᑕᕗᑦ 

ᒪᓕᒃᖢᒋᑦ ᑖᒃᑯᐊ ᓂᕈᐊᓚᐅᖅᑕᕗᑦ.  

 

ᑲᓇᑕᐅᑉ ᒐᕙᒪᒃᑯᖏᑦ ᓲᕐᓗ 75 ᐳᓴᓂᒃ 

ᑮᓇᐅᔭᖅᑎᑦᑎᖃᑦᑕᕐᒪᑕ ᐊᒻᒪᓗ ᑖᓐᓇ 10 ᐳᓴᓄᑦ 

ᐃᓚᒋᐊᒃᑲᓐᓂᖅᖢᒋᑦ ᑕᐃᒪᐃᑦᑑᓂᖓᓄᓪᓗ 

ᖄᖏᐅᑎᓯᒪᕗᒍᑦ. ᐱᔭᕇᖅᑕᐅᕕᒃᓴᖏᓪᓗ  

ᒪᓕᒃᖢᒋᑦ ᑖᒃᑯᐊ ᐋᖅᑭᒃᑕᐅᓯᒪᔪᑦ. ᑳᓐᑐᕌᑎ 

ᑕᐃᓐᓇ ᐅᐸᓗᖓᐃᕈᓐᓇᕐᓂᐊᕐᒪᑦ ᐊᒻᒪᓗ 

ᐅᒥᐊᕐᔪᐊᒧᑦ ᐊᓐᖑᑎᔪᓐᓇᓂᐊᕐᓂᖏᑦ 

ᐱᔾᔪᑎᒋᓪᓗᒋᑦ ᑕᐃᒪᓐᓇ ᐋᖅᑭᒃᓯᒪᔭᕗᑦ.  

 

ᐊᒻᒪᓗ ᐅᑕᖅᑭᐅᑎᒐᓗᐊᕈᑦᑎᒍ ᑖᒃᑯᐊ 

ᐊᑭᑦᑐᑲᓐᓂᓂᐊᕐᓂᖓ ᐃᓱᒪᒋᓗᒍ ᒫᑦᓯ 2018-ᒧᓗ 

ᑭᖑᕙᕆᐊᕐᓗᒋᐅᔭᕆᐊᖃᕋᔭᕐᓂᖏᑦ ᐱᔾᔪᑎᒋᓪᓗᒋᑦ. 

ᐅᑯᐊ ᐱᓕᕆᐊᒃᓴᑦ ᐊᖏᔫᑎᐊᓘᖕᒪᑕ, 

ᑳᓐᑐᕌᑖᓴᓐᖑᖅᑎᑕᐅᒃᐸᑦ ᑳᓐᑐᕌᑖᖅᑎᑦᑎᓗᑕᓗ 

ᑕᐃᓐᓇ ᑕᐃᒪᓐᓇ ᐱᔭᕇᖃᑦᑕᕈᒪᔪᒍᑦ 

ᑎᑭᓴᐃᔪᓐᓇᕐᓂᐊᕐᒪᑕ ᐊᒻᒪᓗ ᐅᒥᐊᕐᔪᐊᕐᒧᑦ 

ᐊᓐᖑᑎᓗᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᔪᐊᓇᓯ.  

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐅᖃᐅᑎᓪᓗᒍ ᐊᓯᖏᓐᓂᒃ ᐱᓕᕆᐊᒃᓴᓂᑦ 

ᐊᖏᔫᑎᓂᒃ ᐅᑯᑎᒎᓇᖅ 

ᑮᓇᐅᔭᖅᑖᖅᑎᑦᑎᔪᓐᓇᖅᓯᓚᐅᕋᓗᐊᕆᕕᑖ 

ᐅᕝᕙᓘᓐᓃᑦ ᐅᑯᐊ ᑕᑯᓐᓇᕋᒃᑭᑦ ᐱᓕᕆᐊᖑᔪᒪᔪᑦ  

$11-ᒥᓕᐊᓐ ᑲᑎᓕᒫᖅᖢᒋᑦ ᑕᒪᓐᖏᖦᖢᒋᑦ ᐅᓇ 

ᐅᐃᒍᖓ ᑕᑯᓐᓇᖅᖢᒍ. ᑕᓪᓕᒪᓄᓪᓗ ᐊᕐᕌᒍᓄᑦ 

ᐊᑭᑐᔪᖅᑐᕈᑎᒃᓴᓄᑦ 2023-ᒧᑦ ᑎᑭᖦᖢᒍ 

ᑕᑯᓐᓇᖅᑕᒃᑲ. ᐊᓯᖏᓐᓂᒃ ᐱᑕᖃᓚᐅᕆᕚ $9-10 

ᒥᓕᐊᖏᓐᓃᑦᑐᓂᒃ ᐅᕝᕙᓘᓐᓃᑦ 

ᐃᓱᓕᑦᑕᕐᕕᑖᖅᑎᑦᑎᓯᒪᓚᐅᖅᐱᓯ ᑖᒃᑯᓂᖓ 

ᑮᓇᐅᔭᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑮᓇᐅᔭᑦ ᐅᓄᕐᓂᖏᑐᒍᓄᑯᐊ 

ᓂᕈᐊᖅᑕᐅᓚᐅᓐᖏᒻᒪᑕ ᐊᔾᔨᒌᓐᖏᑦᑐᓂᒃ  

ᐃᓗᓕᖃᐅᕐᓂᖏᑦ ᒪᓕᒃᖢᒋᑦ ᐱᕕᑐᓂᖏᑦ ᑕᒪᒃᑯᐊ 

ᐃᓱᒪᒋᓪᓗᑎᒍᑦ ᐅᑯᐊ ᐋᖅᑭᓚᐅᖅᑕᕗᑦ. ᑲᓇᑕᐅᓪᓗ 

ᒐᕙᒪᒃᑯᖏᓐᓂ ᑮᓇᐅᔭᖃᖅᑎᑕᐅᓂᐊᕐᓂᖏᓐᓂᒃ.  

 

ᐅᖅᓱᖅᑑᕐᒥ ᐅᖅᓱᖃᐅᑎᖃᕐᕕᒃ ᑕᐃᓐᓇ 

ᐆᒃᑑᑎᒋᓗᒍ ᑭᖑᕙᕆᐊᖅᑕᐅᑲᓐᓂᕆᐊᖃᕋᔭᕐᒪᑦ 

ᐊᒻᒪᓗ ᓴᓂᑭᓗᐊᖅ. ᓴᓂᑭᓗᐊᕐᒧᑦ ᑕᐃᓐᓇ 

ᑐᕌᖓᔪᖅ 2018 ᐱᒋᐊᓕᕐᓂᖓᓄᑦ ᔮᓐᓄᐊᕆ 

ᕕᕗᐊᕆᒥ ᑳᓐᑐᕌᓴᖑᖅᑎᑦᑐᒪᓂᐊᖅᑕᕗᑦ.  

 

ᒥᔅᑕ ᑎᕗᕉ ᐊᐱᕆᒍᓇᖅᑕᕋ ᓇᓗᓇᐃᖅᓯᖁᓪᓗᒍ 

ᓇᓕᐊᒃ ᓂᕈᐊᖅᑕᐅᖃᑦᑕᕐᓂᑯᖏᓐᓂᒃ ᑖᒃᑯᓇᓂ 

ᐅᐃᒍᖓ 1−ᒧᑦ ᐃᓕᔭᐅᓯᒪᕗᑦ ᑕᒪᒃᑯᐊ 

ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᒫᖅᑐᑏᑦ? 

(ᑐᓵᔨᑎᒍᑦ) ᒥᔅᑕ ᑎᕗᕉᖃᐃ ᐃᓚᓯᔪᒪᕖᑦ? ᒥᔅᑕ 

ᑎᕗᕉ. 

 

ᑎᕗᕉ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒫᑐᐃᓐᓇᖅ ᑕᒪᒃᑯᐊ ᐃᓘᓐᓈᓗᖏᑦ ᒫᓐᓇ 

ᐊᖏᖅᑕᐅᓯᒪᔪᑦ ᐊᑭᑐᔪᖅᑐᕈᑎᒃᓴᓂᒃ 

ᕿᒥᕐᕈᓇᒃᑕᐃᓐᓇᕆᓚᐅᖅᑕᕗᑦ ᐊᒻᒪᓗ 

ᕿᒥᕐᕈᓇᖅᖢᑎᒍᑦ ᑭᖑᕙᖅᓯᒪᔪᑦ ᓲᕐᓗ ᕕᕗᐊᕆ 

ᒫᑦᓯᒥ. ᑖᒃᑯᐊ ᑕᑯᓐᓇᓚᐅᖅᑕᕗᑦ ᐅᑯᐊ ᑕᓪᓕᒪᑦ  

ᓴᖅᑭᑕᕗᑦ ᐃᓕᔅᓯᓐᓄᑦ 

ᑭᖑᕙᒃᑲᓐᓂᑐᐃᓐᓇᕆᐊᖃᕐᓂᖏᑦ ᐱᔾᔪᑎᒋᓪᓗᒋᑦ 

ᐊᖏᓚᐅᖅᑕᕗᑦ ᐋᖅᑭᓚᐅᑕᕗᑦ. ᑖᒃᑯᐊ 

ᐱᓕᕆᐊᖑᓐᖏᑉᐸᑕ ᒫᓐᓇ 

ᑭᖑᕙᕆᐊᖅᑕᐅᒋᐊᖃᕐᓂᐊᕐᓂᖏᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᔪᐊᓇᓯ.  

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ 

ᑖᓐᓇᐅᖃᐅᑎᓪᓗᒍ, ᐅᑯᐊ ᐊᑭᑐᔪᖅᑐᕈᑎᒃᓴᐃᑦ 

ᓴᖅᑭᖄᖅᑕᓯ ᐱᔭᕇᖅᑕᐅᕕᒃᓴᓐᖑᐊᖏᑦ  

ᐃᓱᓕᑦᑕᕐᕕᖏᑦ ᑕᒪᒃᑯᐊ ᑕᑯᓐᓇᖅᖢᒋᑦ ᖃᓄᖅ 

ᓇᐅᑦᑎᖅᓱᖅᑕᐅᓂᐊᖅᐸᑦ ᐊᒻᒪᓘᓐᓃᑦ 

ᖃᐅᔨᓴᖅᑕᐅᖏᓐᓇᕐᓂᐊᖅᐸᑦ 

ᑮᓇᐅᔭᖅᑐᖏᓐᓂᖅᓴᐅᑐᐃᓐᓇᕆᐊᖃᕐᓂᖓ 

ᐱᔾᔪᑎᒋᓪᓗᒍ, ᑕᐃᒃᑯᐊ ᐊᑭᑐᔪᖅᑐᕈᑎᒃᓴᓄᑦ 

ᑐᕌᖓᔪᑦ ᓂᕈᐊᕐᓇᐅᓕᖅᑎᓪᓗᒍ 

ᐊᑭᑐᓂᖅᓴᐅᓂᐊᕐᓂᖏᑦ ᐅᕝᕙᓘᓐᓃᑦ ᑖᒃᑯᐊ 

ᕿᒥᕐᕈᓇᒃᑕᐅᑦᑎᐊᖃᑦᑕᕈᑎᒃ ᑮᓇᐅᔭᓂᒃ 

ᐊᑐᓐᖑᓐᓂᖅᓴᐅᓕᕈᓐᓇᕋᔭᖅᐹᑦ ᐅᑯᐊᓗ 

ᐅᓄᕈᓐᓃᒃᑲᓐᓂᕋᔭᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑐᑭᓯᐅᒪᔪᐃᓐᓇᐅᖅᑰᖅᑐᒍᑦ 

ᐊᕐᕌᒍᒧᑦ ᐊᑕᐅᓯᕐᒧᑦ ᑭᖑᕙᕆᐊᖅᑕᐅᒃᐸᑦ 

ᐊᑭᑦᑐᑲᓐᓂᕐᓂᐊᕐᓂᖓᓂᑦ ᑕᒫᓂ $4 ᒥᓕᐊᖏᓐᓂᑦ 

$42 ᒥᓕᐊᓐ, ᕿᑭᖅᑕᓂ ᐃᑲᔪᖅᑕᐅᕕᒃ $96 

ᒥᓕᐊᖑᖕᒪᑦ. ᐋᓐᓂᐊᕕᒃ ᓴᓂᑭᓗᐊᕐᒥ $30-35 

ᒥᓕᐊᖑᓕᕋᔭᖅᑐᒃᓴᐅᔪᖅ.  

ᑭᖑᕙᕆᐊᖅᑎᑦᑎᓗᓂ ᐊᕐᕌᒍᓪᓗᐊᖅ ᐃᒻᒪᖃ 1-2 

ᐳᓴᓐᒥᒃ ᐊᑭᑦᑐᒃᑲᓐᓂᕋᔭᖅᑐᑦ.  

 

ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦᑎᒎᖅᑐᑦ, 

ᐆᒃᑑᑎᖃᑐᐃᓐᓇᕐᓗᖓ $100 ᒥᓕᐊᕌᖅᑐᓂᒃ 

ᐱᓕᕆᐊᖃᕐᓂᐊᕈᑦᑕ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦ 

ᐅᖃᖅᐸᑕ $75 ᒥᓕᐊᓂᒃ ᐊᖏᖅᓯᔪᒍᑦ. ᑕᐃᒪ 

ᓄᓇᕗᑦ ᒐᕙᒪᒃᑯᑦ $35 ᒥᓕᐊᓂᒃ 

ᓴᓂᕐᕙᐃᓕᕋᔭᖅᑐᑦ. ᐊᕐᕌᒍ ᐊᑕᐅᓯᓪᓗᐊᖅ 

ᑭᖑᕙᕆᐊᖅᐸᑦ $10-15 ᒥᓕᐊᓂᒃ ᐃᓚᒐᔭᖅᑐᑦ. 1-

ᓴᑯᓗᖕᒥᓪᓘᓐᓃᑦ ᖃᐃᑦᑎᔭᐅᒃᑲᓐᓂᔾᔮᖏᓐᓇᑦᑕ 

ᑲᓇᑕᐅᑉ ᒐᕙᒪᒃᑯᖏᓐᓂᑦ.  

ᑕᐃᒪᓐᓇ ᐊᑭᑦᑐᕆᐊᕐᓂᐊᕐᓂᖏᑦ ᑕᑯᓐᓇᕐᓗᒋᑦ 

ᓯᕗᓂᒃᓴᑦᑎᓐᓂᓪᓗ ᑕᑯᓐᓇᓐᖑᐊᖅᖢᒍ ᑖᒃᑯᐊ 

ᐋᖅᑭᖃᑦᑕᖅᑕᕗᑦ. ᑭᖑᕙᕆᐊᖅᑕᐅᒃᐸᑕ 

ᑮᓇᐅᔭᖅᑎᒍᑦ ᐊᒃᓱᐊᓗᒃ ᐊᑦᑐᖅᑕᐅᓇᔭᖅᑐᒍᑦ 

ᒐᕙᒪᐅᓪᓗᑕ ᐊᒻᒪᓗ ᑭᖑᕙᕆᐊᖅᑕᐅᑎᓪᓗᒋᑦ ᑕᐃᒪ 

ᓇᑭᑦ 

ᑮᓇᐅᔭᖅᑖᒃᑲᓐᓂᕐᓂᐊᕋᑦᑖᓚᓯᒪᔭᕆᐊᖃᓕᕋᔭᖅᑐᒍᑦ 

ᐊᒻᒪᓗ ᕿᓂᒃᑲᓐᓂᕐᓗᑕ ᑮᓇᐅᔭᓂᒃ, ᑮᓇᐅᔭᑦ 

ᐊᑐᕈᒫᕐᓂᐊᖅᑐᖁᑎᖏᓐᓂᑦ ᐊᓯᖏᓐᓂᓪᓗ 

ᑎᒍᒥᐊᓕᕐᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑭᐅᒐᖕᓂ, ᐄ ᑕᐃᒪᐃᑦᑐᓂᒃ ᑕᑯᔪᒥᓇᓐᖏᒻᒪᑦ. 

ᐅᖃᖅᑲᐅᒐᒪᓗ ᐊᑕᐅᓯᐊᑐᐃᓐᓇᕐᓗᑎᖑᑯᐊ 

ᐆᒃᑐᖅᑕᐅᓂᐊᖅᑐᑦ. ᑖᒃᑯᐊ ᐆᒃᑐᕐᓂᐊᕈᑦᑎᒍᑦ 

ᒐᕙᒪᒃᑯᓪᓗ ᑖᔅᓱᒥᖓ ᓇᓖᕌᕈᒻᒥᑦ ᐊᑐᕈᑎᒃ 

ᑕᐃᒪᓐᓇ ᐱᖃᑦᑕᕈᑦᑎᒃᑯ. ᒪᑯᐊ ᓯᕗᕐᖓᓂ 

ᐸᕐᓈᕆᔭᐅᕙᒌᖃᑦᑕᕐᓗᑎᒃ ᐊᖏᔫᑏᑦ  

ᐱᓕᕆᐊᖑᔭᕆᐊᓖᑦ ᒪᓕᒐᓕᐅᖅᑎᐅᓂᐊᖅᑐᓄᖅᑲᐃ 

ᑕᒪᓐᓇ ᕿᒥᕐᕈᓇᒃᑕᐅᓛᖅᐳᖅ?  

 

ᐅᒥᐊᕐᔪᐊᖅ ᑎᑭᓚᐅᖅᑎᓪᓗᒍ ᑕᒪᓐᓇ 

ᐊᑐᖅᑕᐅᒃᑲᓐᓂᑐᐃᓐᓇᕆᐊᓕᒃ ᐊᕐᕌᒍᑕᒫ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᕐᕗᒍ ᑖᓐᓇ 

ᐊᐱᖅᑯᑎᒋᖕᒪᒍ. 

ᓂᕈᐊᕐᓇᐅᑉ ᐊᕐᕌᒍᐊᓂ ᑕᒪᓐᓇ  

ᐊᑐᖃᑦᑕᕋᔭᖅᑕᕗᑦ. ᑖᓐᓇ ᐊᖏᖅᑕᐅᑉᐸᑦ ᑕᒪᒃᑯᐊ 

ᐸᕐᓈᕆᔭᐅᓯᒪᓂᖏᑦ ᒪᓕᒡᓗᒋᑦ 

ᐱᓕᕆᐊᕆᓇᔭᖅᑕᕗᑦ ᐊᒻᒪᓗ ᐅᐃᒍᖓ ᒫᑦᓯ 

2018−ᒥᐅᓛᕐᒪᑦ ᐊᒻᒪᓗ 2019-2020-ᒧᑦ 

ᐅᑐᐱᕆᐅᓕᖅᐸᑦ [2018] ᐱᓕᕆᐊᕆᓕᕆᓪᓗᑎᒃᑯ. 

ᑕᐃᒪ ᐊᓐᖑᑎᓇᔭᖅᑐᒍᑦ.  

 

ᑭᓯᐊᓂᑦᑕᐅᖅ ᒐᕙᒪᒃᑲᓐᓃᑦ ᑕᐃᒃᑯᐊ 

ᓯᕗᓂᒃᓴᑦᑎᓐᓂ ᖃᓄᐃᓕᖓᓂᐊᕐᒪᖔᑦ 

ᓇᓗᔪᖓᐅᒐᓗᐊᖅ, ᑭᓯᐊᓂ 

ᐃᖏᕐᕋᑦᑎᐊᖅᑐᐊᓘᑉᐸᑦ ᑖᒃᑯᓂᖓᔅᓴᐃᓐᓇᖅ 

ᐊᑐᕈᒪᑐᐃᓐᓇᕆᐊᓖᑦ 

ᑭᖑᕙᖅᓯᒪᔪᖅᑕᖃᕈᓐᓃᕐᓗᓂᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᕙᓃᑦᑐᒍᑦ, 

ᒪᓕᒐᓕᕆᔨᒃᑯᑦ ᐃᑲᔪᖅᑕᐅᕕᓕᕆᔩᑦ ᑕᒪᒃᑭᖅᖢᒋᑦ 

ᐊᑭᑐᔫᑎᓄᑦ ᑮᓇᐅᔭᐃᑦ ᐊᑐᖅᑐᒃᓴᑦ. $5,438,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᑎᕐᓗᓯ ᒪᒃᐱᖅᑐᒐᖓ 

2 ᐃᒪᐃᓕᖓᔪᖅ, ᒪᓕᒐᓕᕆᔨᒃᑯᑦ ᑕᒪᒃᑭᖅᖢᒋᑦ 

ᐊᑭᑐᔫᑎᓄᑦ ᑮᓇᐅᔭᐃᑦ ᐊᑐᖅᑐᒃᓴᑦ. $5,438,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ ᐊᖏᖅᐱᓰ 

ᑖᓐᓇ ᒪᓕᒐᓕᕆᔨᒃᑯᑦ ᐱᔭᕇᕐᓂᕋᖅᖢᒍ, 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᔪᓯᓗᑕ, 

ᐃᓄᒃᑎᑑᖓᔪᓂ ᐱ-3, ᖃᓪᓗᓈᑎᑑᖓᔪᓂ B-3, 

(ᑐᓵᔨᑎᒍᑦ) ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

(ᑐᓵᔨᑎᒎᕈᓐᓃᖅᑐᖅ) ᐊᐅᓚᑦᑎᕕᒃ, ᑕᒪᒃᑭᖅᖢᒋᑦ 

ᐊᑭᑐᔫᑎᓄᑦ ᑮᓇᐅᔭᐃᑦ ᐊᑐᖅᑐᒃᓴᑦ. $15 ᒥᓕᐊᓐ. 

ᐊᖏᖅᐱᓯᐅᒃ? ᒪᒥᐊᓇᖅ. ᒥᔅᑕ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᑕᐅᓯᑐᐊᖅ 

ᐊᐱᖅᑯᑎᒐ, ᖃᐅᔨᒪᒐᑦᑕ ᑭᓐᖓᕐᓂ ᓄᑖᒥᑦᑕᐅᖅ 

ᐋᓐᓂᐊᕕᔅᓴᒥᒃ ᓴᓇᒋᐊᖃᓚᐅᖅᓯᒪᒐᓗᐊᕐᒥᒻᒪᑕ 

ᑭᓯᐊᓂ ᑖᓐᓇ ᑭᖑᕙᕆᐊᖅᑕᐅᔪᒻᒪᑦ 

ᓴᓂᑭᓗᐊᕐᒧᖔᖅ ᓵᓐᖓᓕᖅᓱᑎᒃ. ᑕᐃᒪ 

ᐊᕐᕌᒎᓛᖅᑐᒥᒃ, ᓱᓕ ᐸᕐᓇᒃᓯᒪᕕᓯ ᑖᔅᓱᒪ 

ᓴᓂᑭᓗᐊᑉ ᑭᖑᓂᐊᒍᑦ ᑭᓐᖓᕐᓂ ᐋᓐᓂᐊᕕᑦᓴᒥᒃ 

ᓴᓇᓛᕐᓂᐊᕐᓂᕐᒥᓂᒃ ᒐᕙᒪᒃᑯᑦ? ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᓐᓇᑐᐊᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᑎᔨᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᕼᐃᒃᔅ, ᑖᓐᓇ ᑭᐅᔪᒪᔭᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ, ᑖᔅᓱᒧᖓ 

ᑭᐅᔪᒪᒍᕕᑦ ᒫᓐᓇ ᐱᕕᖃᖅᑎᑉᐸᒋᑦ. ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᖅᑐᒍ ᑖᓐᓇ 

ᐊᐱᖅᑯᑎᒋᖕᒪᒍ. ᑭᓐᖓᕐᓂ ᐋᓐᓂᐊᕕᒃ 

ᑭᖑᕙᕆᐊᖅᑕᐅᓯᒪᔪᖅ 2019-20-ᒧᑦ 

ᐋᖅᑭᒃᑕᐅᓪᓗᓂ. ᑕᐃᑲᓂ 

ᐃᖅᑲᓇᐃᔭᖅᑎᑖᕆᔭᐅᔭᕆᐊᓖᑦ ᐋᖅᑭᒃᓯᒪᓂᖓᓄᑦ 

ᐱᔾᔪᑎᓕᒃ, ᐊᒻᒪᓗ ᐊᑭᑐᔪᖅᑐᖅᑐᑦ ᓴᓇᔭᐅᔪᒃᓴᒫᑦ 

ᑐᖏᓕᕇᒃᑐᖅᑕᐅᓯᒪᖕᒪᑕ, ᐊᒻᒪᓗ ᓄᓇᓕᖕᓂ 

ᐃᖅᑲᓇᐃᔭᖅᑎᑖᕋᓱᒃᐸᓪᓕᐊᔪᒍᑦ ᐊᒻᒪᓗ 

ᐃᓕᓐᓂᐊᓯᓐᓈᑦ ᐃᖅᑲᓇᐃᔭᖅᑐᓂᒃ, 2019-20-ᒧᑦ 

ᐊᖅᑭᒃᑕᐅᓯᒪᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑕᖃᖅᑑᖅ. 

ᒪᓕᒐᓕᐅᖅᑎᐅᓕᓵᖅᑐᖓᑦᑕᐅᖅ 

ᐅᖃᓗᓚᐅᖅᓯᐃᒪᒐᒪ ᖃᒪᓂᑦᑐᐊᖅ 

ᐋᓐᓂᐊᕕᒃᑖᕆᐊᖃᓪᓚᕆᒻᒪᑦ ᓄᑖᕐᒥᒃ 

ᐊᖏᓂᖅᓴᕐᒥᒃ, ᐱᔾᔪᑎᖃᖅᑐᓂ 

ᐃᓐᓄᒋᐊᒃᓯᓯᒪᓪᓗᐊᕕᑦᓯᐊᓕᕐᒪᑦ 

ᐅᔭᕋᒃᑕᕆᐊᖃᓕᖅᑎᓪᓗᒍ, ᐊᒻᒪᓗ ᑕᐃᓐᓇ 

ᐋᓐᓂᐊᕐᕕᒃ ᐃᓂᑭᓗᐊᕐᓂᖓᓄᑦ ᐃᓚᖏᑦ ᐊᒡᓛᑦ 

ᐃᖅᑲᓇᐃᔭᖅᑎᐅᔪᑦ ᑕᐃᑲᓐᖓᑦ ᓅᑕᐃᓯᒪᓕᕐᒪᑕ. 

ᑕᒪᓐᓇᓖ ᑐᑭᓯᑦᓯᐊᖅᑕᕋ ᖃᒪᓂᑦᑐᐊᖅ 

ᐋᓐᓂᐊᕐᕕᒃᑖᕈᐊᖅᓯᒪᑎᓪᓗᒍ 

ᖃᓄᐃᓪᓚᕆᓕᕐᒪᖔᑦ? ᒪ’ᓇ, ᐃᒃᓯᕙᐅᑕᖃᖅᑑᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᒥᓂᔅᑕᖓᑕ ᑖᓐᓇ ᑭᐅᓂᐊᖅᐹ. ᖁᔭᓐᓇᒦᒃ,  

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐱᕕᖃᖅᑎᑉᐸᒋᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ 

ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᖓᑐᐃᓐᓇᑦᑎᐊᖅ ᐋᓐᓂᐊᕕᖕᓂᑦ 

ᕿᒥᕐᕈᓇᓕᕌᖓᑦᑕ ᑕᐃᓐᓇ ᐱᔭᕆᐊᖃᕐᓂᖅᐹᖅ 

ᓯᕗᓪᓕᐅᔾᔭᐅᓯᒪᖃᑦᑕᕐᒪᑕ. ᐃᒃᐱᐊᕐᔪᒃ ᑕᐃᓐᓇ 

ᐱᔭᕇᖅᑕᐅᑦᑎᐊᓯᔪᖅ ᐊᒻᒪᓗ ᓂᕆᐅᒃᐳᒍᑦ ᑖᓐᓇ 

ᐊᑐᓕᖅᑕᐅᓂᐊᕐᓂᖓᓂ ᐊᐅᔭᖅ.  

 

ᐅᖃᓚᐅᕋᑦᑕᓗ ᓴᓂᑭᓗᐊᖅ ᒫᓐᓇ 

ᐱᓕᕆᐊᖑᔪᔅᓴᐅᑕᐅᕗᖅ, ᑭᖑᓂᑦᑎᐊᖓᒍᑦ 

ᑭᓐᖓᐃᑦ ᐊᒻᒪᓗ ᓯᕗᓪᓕᐅᔾᔭᐅᖃᑕᐅᓯᒪᔪᑦ ᐅᑯᐊ, 

ᐃᓚᖓᑦ ᖃᒪᓂᑦᑐᐊᖅ ᐃᓚᐅᓪᓗᓂ ᐊᒻᒪᓗ 

ᕿᑭᖅᑕᕐᔪᐊᖅ ᓯᕗᓪᓕᐅᑎᓯᒪᔭᕆᐊᓕᒃ  

ᖃᒪᓂᖅᑐᐊᖅ, 

ᖁᕐᓗᖅᑐᕐᓗ. ᓇᓗᓇᐃᖅᓯᔪᒪᔪᖓ ᒪᓕᒐᓕᐅᖅᑎᒧᑦ 

ᖁᕝᕙᓯᓐᓂᖅᐹᒦᖃᑕᐅᔪᖅ ᑖᓐᓇ ᖃᒪᓂᖅᑐᐊᖅ 

ᐊᓯᔾᔨᖅᑕᐅᕙᓪᓕᐊᓂᐊᖅᑎᓪᓗᒋᑦ ᐋᓐᓂᐊᕖᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᐅᓚᑦᑎᔨᖏᑦ, 

ᑕᒪᒃᑮᖅᖢᒋᑦ ᐊᑭᑐᔫᑎᓄᑦ ᑮᓇᐅᔭᐃᑦ ᐊᑐᖅᑐᒃᓴᑦ. 

$15 ᒥᓕᐊᓐ. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᑎᒧᑦ ᒪᒃᐱᕐᓗᒍ. 

ᒪᒃᐱᖅᑐᕋᖓ 2 ᐃᓄᒃᑎᑐᑦ ᐱ 2, ᖃᓪᓗᓈᑎᑐᖅ 

B−2. ᐃᒪᐃᓕᖓᔪᖅ, ᐊᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᑕᒪᒃᑭᖅᖢᒋᑦ ᐊᑭᑐᔫᑎᓄᑦ ᑮᓇᐅᔭᐃᑦ ᐊᑐᖅᑐᒃᓴᑦ. 

$15 ᒥᓕᐊᓐ. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ, 

ᐊᖏᖃᑎᒌᒃᐱᑖ ᑖᓐᓇ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᕝᕕᖓ 

ᐱᔭᕇᕐᓂᕋᖅᖢᒍ? ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᔪᓯᓗᑕ. ᒪᒃᐱᖅᑐᕋᖓ 

ᖃᓪᓗᓈᑎᑐᑦ C-3. ᐃᓄᒃᑎᑐᑦ ᑎ−3 

ᐃᒪᐃᓕᖓᔪᖅ: ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᕋᖅᑎᒃᑯᑦ, ᐅᖅᓱᐊᓗᓕᕆᔨᒃᑯᑦ ᐱᓕᕆᕝᕕᖓᑦ  

ᑕᒪᒃᑮᖅᑐᒋᑦ ᐊᑭᑐᔫᑎᓄᑦ ᑮᓇᐅᔭᐃᑦ ᐊᑐᖅᑐᒃᓴᑦ. 

$100,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᑎᒧᑦ ᒪᒃᐱᕐᓗᒍ, 

ᒪᒃᐱᖅᑐᕋᖓ 2. ᐃᒪᐃᓕᖓᔪᖅ ᓄᓇᓕᖕᓂ 

ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ ᑕᒪᒃᑭᖅᖢᒋᑦ 

ᐊᑭᑐᔫᑎᓄᑦ ᑮᓇᐅᔭᐃᑦ ᐊᑐᖅᑐᒃᓴᑦ. $100,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ, 

ᐊᖏᖃᑎᒌᒃᐱᑖ ᑖᓐᓇ ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᕋᖅᑎᒃᑯᑦ ᐱᓕᕆᕝᕕᖓ ᐱᔭᕇᕐᓂᕋᖅᖢᒍ, 

ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᕐᓗᒍ, 

ᖃᓪᓗᓇᐅᔨᖓᔪᓂᑦ D−3, ᐃᓄᒃᑎᑐᑦ ᑭ-3 

ᐃᒪᐃᓕᖓᔪᖅ: ᐱᕙᓪᓕᐊᔪᓕᕆᔨᒃᑯᑦ, 

ᐃᖏᕐᕋᔪᓕᕆᔨᒃᑯᓪᓗ, ᐃᖏᕐᕋᔪᓕᕆᓂᖅ. ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᑐᐃᓐᓇᑦᑎᐊᖅ. ᑖᒃᑯᐊ ᑐᓚᒃᑕᕐᕕᐅᑉ 

ᐊᑭᒋᒐᔭᖅᑕᖏᑦ ᐃᖃᓗᓐᓂ ᐊᒻᒪᓗ ᒥᑦᑎᒪᑕᓕᒻᒥ 

ᑖᒃᑯᐊ ᐅᖓᑖᓅᓗᐊᖅᓯᒪᓐᖏᒃᑲᓗᐊᖅᑳᑦ, ᐃᓛᒃ 

ᐅᓪᓗᖏᑦ ᓈᒻᒪᓈᖅᑎᑦᑎᐊᖅᓯᒪᒐᓗᐊᖅᑲᑦ, 

ᖄᖏᐅᑎᓯᒪᓐᖏᓛᑦ ᑕᕝᕙᓂ ᐱᓕᕆᐊᖑᔭᕆᐊᓖᑦ 

ᐊᕐᕌᒍᑦᑎᓐᓂᑦ ᑎᑎᖅᑐᖅᓯᒪᒻᒪᑕ, ᑖᒃᑯᐊ ᑕᕝᕙᓂ 

ᐊᕐᕌᒍᑦᑎᓐᓂᑦ ᐱᔭᕇᖅᑕᐅᔭᕆᐊᓕᓐᓂᑦ 

ᐱᔭᕇᖅᑕᐅᓯᒪᓕᖅᑳᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᑭᐅᔭᕐᓂᖅᑐᑯᓘᓂᐊᕐᓂᕋᑦᑕᕋᑖᖅᑕᐃᓪᓕ?  

 

>>ᐃᓪᓚᖅᑐᑦ 

 

ᐄ, ᑭᐅᑐᐃᓐᓇᓕᕐᓚᒍ: ᐄ, ᒪᓕᒐᓕᕆᔨᖏᑦ ᑕᐃᒃᑯᐊ 

ᒪᓕᒐᓕᕆᔨᓄᑦ ᐊᖏᖅᑕᐅᒍᓐᓇᑦᑕᑐᐊᖅᑲᑕ. ᐄ, 

ᐊᓐᖑᑎᓯᒪᔪᒍᑦ. ᖁᔭᓐᓇᒦᒃ, ᐃᒃᓯᕙᐳᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ. ᐃᖏᕐᕋᔪᓕᕆᓂᖅ, 

ᑕᒪᒃᑭᖅᖢᒋᑦ ᐊᑭᑐᔫᑎᓄᑦ ᑮᓇᐅᔭᐃᑦ ᐊᑐᖅᑐᒃᓴᑦ. 

$15 ᒥᓕᐊᓐ. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᑎᒧᑦ ᒪᒃᐱᕐᓗᒍ, 

ᒪᒃᐱᖅᑐᕋᖓ 2. ᐃᓄᑎᑐᑦ ᑭ−2, ᖃᓪᓗᓈᑎᑐᑦ D-

2. ᐃᒪᐃᓕᖓᔪᖅ: ᐱᕙᓪᓕᐊᔪᓕᕆᔨᒃᑯᑦ, 

ᐃᖏᕐᕋᔪᓕᕆᔨᒃᑯᓪᓗ ᑕᒪᒃᑮᖅᖢᒋᑦ 

ᐊᑭᑐᔫᑎᓄᑦ ᑮᓇᐅᔭᐃᑦ ᐊᑐᖅᑐᒃᓴᑦ. $15 ᒥᓕᐊᓐ. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖃᑎᒌᒃᐱᑖ ᑖᓐᓇ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᐱᓕᕆᕝᕕᖓ ᐱᔭᕇᕐᓂᕋᖅᖢᒍ? ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᒃᑯᐊ 

ᐱᖁᔭᒃᓴᓕᕆᔾᔪᑎᑦᑎᓐᓂ ᓄᐊᑦᑎᕕᖕᒦᑦᑐᑦ 

ᑎᒍᑲᐃᓐᓇᖅᓯᐅᒃ. ᑖᓐᓇᓗ ᒪᒃᐱᕐᓗᒍ ᐱᖁᔭᒃᓴᖅ 

ᓈᓴᐅᑎᓕᒃ 46-ᒥᒃ. ᐃᒻᒥᒃᑯᑦ ᑎᑎᕋᖅᓯᒪᓂᖓ 

ᐱᓕᕆᐊᕆᓂᐊᕋᑦᑎᒍ. ᓄᐊᑦᑎᕕᔅᓯᓐᓃᑦᑐᖅ 

ᓈᓴᐅᑎᓕᒃ 46.  

 

ᑖᓐᓇ ᐱᓯᒪᔭᐃᓐᓇᕆᖅᑰᓕᕋᔅᓯᐅᒃ. ᐃᓄᒃᑎᑑᖓᔪᓂᒃ 

ᑎᒍᒥᐊᓐᖏᓐᓇᒪ ᐱᓯᒪᑦᑎᖏᓐᓇᒪ 

ᖃᓪᓗᓇᐅᔨᖓᔪᓂᒃ ᐅᖃᓕᒫᕐᓂᐊᖅᑐᖓ. 

ᐃᒪᐃᓕᖓᔪᑦ (ᑐᓵᔨᑎᒍᑦ) ᐱᖁᔭᒃᓴᖅ 46, 

ᑮᓇᐅᔭᓂᑦ ᑐᒃᓯᕋᐅᑏᑦ ᐊᑭᑐᔪᖅᑐᕈᑎᒃᓴᓄᑦ 1, 

2018-19. (ᑐᓵᔨᑎᒎᕈᓐᓃᑦᑐᖅ) ᑎᑎᕋᖅᓯᒪᓂᖓ 1. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 2. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 3. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑕᕝᕙᓃᓐᓂᑦᑎᓐᓂ ᒪᒃᐱᖅᑐᕋᖓ 2 

ᑕᑯᑲᐃᓐᓇᖅᓯᐅᒃ ᐃᒻᒥᒃᑯᑦ ᑎᑎᕋᖅᓯᒪᓂᖓ. 

ᐃᒪᐃᓕᖓᔪᑦ (ᑐᓵᔨᑎᒍᑦ) ᐅᐃᒍᖓ ᐊᕐᕌᒍᒧᑦ 

ᐃᓱᓕᕝᕕᓕᖕᒧᑦ ᒪᑦᓯ 31, 2019. ᓂᕈᐊᖅᑐ 

ᐊᑭᑐᔪᖅᑐᕈᑎᔅᓴᑦ. ᑲᑎᑦᑐᒋᑦ ᐊᑭᑐᔪᖅᑐᕈᑎᔅᓴᑦ 

$35,538,000. (ᑐᓵᔨᑎᒎᕈᓐᓃᖅᑐᖅ)  

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐅᑎᕐᓗᓯ ᒪᒃᐱᖅᑐᕋᖓ 1. 

ᑲᔪᓯᓗᑕᓗ. ᑎᑎᕋᖅᓯᒪᓂᖓ 4. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 5. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 6. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑲᑎᒪᔩᑦ ᐊᖏᖅᐱᓰ ᑖᓐᓇ 

ᐱᖁᔭᒃᓴᖅ 46 ᓈᒻᒪᒋᓕᕐᓂᕋᖅᑐᒍ 

ᐃᓗᐃᑦᑑᑎᓪᓗᒍ. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑐᐊᒐᖅ ᓈᓴᐅᑎᓕᒃ 

62(2) ᐊᑐᖅᖢᒍ, ᑲᑎᒪᔩᑦ ᐊᖏᖅᐱᓰ ᑖᓐᓇ 

ᐱᖁᔭᒃᓴᖅ 46−ᒥᒃ ᒫᓐᓇᑲᐅᑎᒋ 

ᑲᑎᒪᔾᔪᑎᒃᓴᓄᐊᕈᓐᓇᕐᓂᕋᓕᖅᖢᓯᐅᒃ ᐊᒻᒪᓗ 

ᐱᖓᔪᐊᓐᓂ ᐅᖃᓕᒫᖅᑕᐅᔪᓐᓇᓕᕐᓗᓂ. 

ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᖁᔭᓐᓇᒦᒃ. ᐱᖁᔭᒃᓴᖅ 

46 ᐱᓕᕆᐊᕆᔭᕇᕋᑦᑎᒍ, ᒥᓂᔅᑕ ᐲᑕᓴᓐ ᑖᔅᓱᒧᖓ 

ᐱᔭᕇᕈᑎᒥᒃ ᐅᖃᐅᓯᒃᓴᖃᕈᕕᑦ ᐱᕕᖃᖅᑎᑉᐸᒋᑦ. 

ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᕝᕕᓪᓗ, ᐃᒃᓯᕙᐅᑖᖅ, 

ᑲᑎᒪᔨᖁᑎᑎᓪᓗ ᐃᓱᒪᔅᓴᖅᓯᐅᕈᑎᖃᕈᓐᓇᕋᑖᕐᖓᑕ 

ᒪᓕᒐᒃᓴᖅ 46. ᑕᕝᕙ ᐊᖏᖃᑎᒌᓐᓂᒃᑯᑦ 

ᒐᕙᒪᑦᑎᐊᕚᓘᓕᖅᑯᒍᑦ ᑕᐃᒪ.  

ᓄᓇᕗᑦ ᒐᕙᒪᒃᑯᖏᑦ ᓇᓗᓇᐃᖅᓯᓯᒪᓚᐅᕐᖓᑕ 

ᐊᑭᑐᔪᖅᑐᕈᑎᔅᓴᓂ ᐊᒻᒪᓗ ᐊᖏᖅᑕᓯ ᐅᓪᓗᒥ 

ᐅᓗᕆᐊᓇᖅᑐᖄᕐᔪᓚᐅᕐᖓᓂᓛᒃ. ᒫᓐᓇ 

ᐊᖏᕋᔅᓯᐅᖅ ᐅᓗᕆᐊᓇᖅᑐᒦᕈᓐᓃᕆᕗᒍᑦ 

ᑲᔪᓯᒋᐊᕈᓐᓇᕐᓂᐊᓕᕐᒥᔪᐃᑦ ᑖᒃᑯᐊ ᐱᓕᕆᐊᔅᓴᕗᑦ 

ᖄᖏᐅᑎᓗᐊᓐᖏᓪᓗᑎᑦ. ᑕᐃᒃᑯᐊᓗᑦᑕᐅᖅ 

ᓄᓇᓕᓐᓂ ᐱᓕᕆᐊᖑᔪᐃᑦ 

ᑲᔪᓯᑦᑎᐊᕈᓐᓇᓂᐊᓕᕐᒥᒻᒪᑕ.  

 

ᖁᔭᓕᒃᑲᓂᖅᑲᔅᓯ ᑕᐃᒃᑯᐊ ᖁᔭᓕᒃᑲᓂᖅᑲᒃᑲ 

ᐊᑭᑐᔪᖅᑐᕈᑎᔅᓴᓂᒃ ᐸᕐᓇᐃᔨᐅᖃᑦᑕᖅᑐᑦ ᒐᕙᒪᒃᑯᑦ 

ᐱᓕᕆᕕᕈᓘᔭᖏᓐᓂᒃ ᐱᓕᕆᐊᕕᔾᔪᐊᕌᓗᖃᑦᑕᕐᖓᑕ 

ᑖᒃᑯᐊ ᐊᒥᓱᑲᓪᓚᓐᓄᓂᑦ. 

 

ᖁᔭᓐᓇᒦᕈᒪᔭᒃᑲ ᒥᔅᑕ ᓴᐅᓐ, ᒥᔅᑕ ᑎᕗᕉ 

ᐅᕙᓃᖃᑎᒋᔪᓐᓇᖅᑲᐅᒐᒃᑭᒃ ᐅᓪᓗᒥ 

ᑭᐅᖃᑦᑕᖅᑐᑎᓪᓗ ᐊᒻᒪᓗ ᑖᒃᑯᐊ 

ᒪᓕᒐᓕᐅᖅᑎᐅᖃᑎᒃᑲ ᐃᑲᔪᖃᑦᑕᕋᑖᕐᒥᒻᒪᑕ 

ᒥᓂᔅᑑᖃᑎᒃᑲ.  

 

ᐅᓇ ᐊᔾᔨᓐᖑᐊᖅ ᑕᑯᔭᐅᒍᓐᓇᖅᑲᑦ 

ᐅᖅᓱᐊᓗᖃᐅᑎᑦᑎᐊᕚᓗᒋᓂᐊᓕᖅᑕᕗᑦ 

ᐃᖃᓗᒃᑑᑦᑎᐊᕐᒥ ᑕᕝᕙ ᑕᑯᔭᐅᔪᒪᓐᓂᖅᑲᑕ. 

ᓇᒻᒥᓂᕆᔭᐅᔪᓂᒃ ᐅᖅᓱᐊᓗᖃᐅᑎᖃᖅᐸᓚᐅᕋᑦᑕ 

ᑖᒃᑯᐊᓕ ᒐᕙᒪᒃᑯᑦ ᐱᒋᓂᐊᓕᕐᖓᒋᑦ  

ᓄᑖᕈᕆᐊᖅᑕᐅᓯᒪᑦᑎᐊᖅᑐᐃᑦ ᐅᖅᓱᐊᓗᖃᐅᑏᑦ 

ᓄᓇᕗᒻᒥ ᑕᐃᒫᒃ ᐱᔭᐅᓐᓇᐅᒐᓱᒍᒫᕐᓂᐊᖅᑑᒐᓗᐊᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᐃᖅᓱᖅᑏ, ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᑲᑎᒪᕕᐅᑉ 

ᓯᓚᑖᓄᐊᖅᑎᑲᐃᓐᓇᒃᑭᒃ.  

 

ᒫᓐᓇ ᑲᔪᓯᓂᐊᕋᑦᑕ ᐱᖁᔭᒃᓴᖅ ᓈᓴᐅᑎᓕᒃ 39 

ᐱᓕᕆᐊᕆᓂᐊᕋᑦᑎᒍ, 39. ᒥᓂᔅᑕ ᐲᑕᓴᓐ, 

ᐃᕝᕕᐅᖅᑰᕐᒪᑦ ᓱᓕ. ᑖᓐᓇ 

ᐱᖁᔭᒃᓴᖁᑎᒋᖅᑰᕋᕕᐅᒃ, ᐃᖅᑲᖅᑐᐃᕕᓕᕆᓂᕐᒧᑦ 

ᒥᓂᔅᑕᐅᑎᓪᓗᑎᑦ. ᐊᐱᕆᔪᒪᒋᒃᑭᑦ 

ᐃᖅᑲᓇᐃᔭᖅᑎᓐᓂᒃ 

ᑕᕝᕙᓂ ᐊᐱᖅᓱᖅᑕᐅᕕᖕᒦᖃᑎᖃᕈᒪᕖᑦ ᑖᔅᓱᒥᖓ  

ᐱᖁᔭᒃᓴᖅ 39-ᒥᑦ ᐱᓕᕆᐊᖃᕐᓂᐊᖅᑎᓪᓗᑕ? 

ᒥᓂᔅᑕ ᐲᑕᓴᓐ.  

 

ᒪᓕᒐᒃᓴᖅ 39 - ᐊᔾᔨᒌᓐᖏᑦᑐᓂᒃ ᒪᓕᒐᕐᓂᒃ 

ᐋᖅᑭᒋᐊᕆᓂᕐᒧᑦ ᒪᓕᒐᖅ, 2017 - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓱᒃᑲᓕᔪᕕᔾᔪᐊᕌᓘᓕᕋᑦᑕ, ᑕᐃᒃᑯᐊ 

ᐊᐃᑉᐸᕆᓂᐊᖅᑲᐅᔮᒃᑲ ᐅᕙᓃᓐᖏᒻᒪᑎᒃ. 

ᒪᑐᐃᖅᓯᒍᑎᔅᓴᓂᒃ ᐅᖃᐅᓯᔅᓴᖃᕋᓗᐊᖅᑐᖓ, 

ᑲᔪᓯᒋᐊᕈᒪᒍᕕᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᐃᖅᑲᓇᐃᔭᖅᑎᑎ ᑕᕝᕙ ᐅᓪᓚᑦᑐᑦ 

ᐃᓯᖅᑯᑦ.  

 

ᐅᖃᕆᐊᖅᑐᖅᓯᒪᕕᒻᒦᖃᑎᖃᕈᒪᕖᑦ, ᒥᓂᔅᑕ? 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐄ, 

ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᐃᖅᓱᒃᑏ, ᑖᒃᑯᐊ ᐃᖅᑲᓇᐃᔭᖅᑎᖏᒃ 

ᑕᕝᕗᖓ ᑲᑎᒪᕕᐅᑉ ᐃᓗᐊᓄᐊᖅᑎᑲᐃᓐᓇᒃᑭᒃ 

ᐃᓯᖅᑎᑲᐃᓐᓇᒃᑭᒃ. 

 

ᖁᔭᓐᓇᒦᒃ, ᐃᖅᓱᒃᑏ. ᒥᓂᔅᑕ ᐲᑕᓴᓐ, 

ᓇᓗᓇᓐᖏᑦᑎᐊᓂᐊᕐᒪᑦ, ᑎᑎᕋᖅᓯᒪᓂᐊᕐᒪᓪᓗ 

ᑭᒃᑯᒃ ᑕᕝᕙᓂ ᐊᐱᖅᓱᖅᑕᐅᕕᖕᒦᖃᑎᒋᖕᒪᖔᖅᐱᒋᒃ 

ᐅᖃᐅᑎᑲᐃᓐᓇᖅᑎᒍᑦ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᓕᖅᐱᓐᓂ, ᕕᐅᓪ ᒪᑲᐃ, ᑐᖏᓕᕋ 

ᒪᓕᒐᓕᕆᔨᒃᑯᓐᓄᑦ, ᐊᒻᒪ ᓴᐅᒥᓐᓄᑦ, ᑖᒪᔅ 

ᐃᐅᓪᕗᐊᔅ ᒪᓕᒐᕐᓄ ᐃᑲᔪᖅᑎᐅᔪᖅ 

ᒪᓕᒐᓕᕆᔨᒃᑯᓐᓂᑦ ᑕᕝᕙᓂ ᐱᓕᕆᕕᖓᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒪᑲᐃ 

ᐊᒻᒪᓗ ᒥᔅᑕ ᐃᐊᓪᕗᐊᔅ ᑐᓐᖓᓱᒋᑦᑎ ᑲᑎᒪᕕᐅᑉ 

ᐃᓗᐊᓄᑦ.  

ᒫᓐᓇ ᑲᔪᓯᕙᓪᓕᐊᓂᐊᕋᑦᑕ, ᐱᖁᔭᒃᓴᖅ 39, 

ᑖᔅᓱᒧᖓ ᐱᒋᐊᕈᑎᓐᓂᒃ ᐅᖃᐅᓯᔅᓴᖃᕈᕕᑦ 

ᐱᕕᖃᖅᑎᑉᐸᒋᑦ, ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᓪᓗᒥ ᐅᕙᓃᑉᐳᖓ, ᒪᓕᒐᓴᖅ 39, 

ᐊᔾᔨᒌᓐᖏᑦᑐᓂᒃ ᒪᓕᒐᕐᓂᒃ ᐋᖅᑭᒋᐊᕆᓂᕐᒧᑦ 

ᒪᓕᒐᖅ, 2017.  

 

ᐊᔾᔨᒌᓐᖏᑦᑐᓂᒃ ᒪᓕᒐᕐᓂᒃ ᐋᖅᑭᒋᐊᕆᓂᕐᒧᑦ 

ᒪᓕᒐᖅ ᑎᑎᕋᑦᑎᐊᖅᓯᒪᓂᖏᓐᓂᑦ, 

ᑐᑭᑖᖅᑎᑕᐅᓯᒪᓂᖏᓐᓂᑦ ᐋᖅᑭᒋᐊᕈᑎᐅᖃᑦᑕᖅᑐᖅ 

ᓄᓇᕗᑦ ᒪᓕᒐᕈᓘᔭᖏᓐᓂ. ᐊᔾᔨᒌᓐᖏᑦᑐᓂᒃ 

ᒪᓕᒐᕐᓂᒃ ᐋᖅᑭᒋᐊᕆᓂᕐᒧᑦ ᒪᓕᒐᖅ, 2017 29-

ᓂᑦ ᒪᓕᒐᐅᔪᓂᒃ ᑎᑎᕋᖅᓯᒪᓂᖏᓐᓂᒃ 

ᐋᖅᑭᒋᕆᔾᔪᑎᐅᔪᑦ. ᐊᔾᔨᒌᓐᖏᑦᑐᕈᓘᔭᕐᓂᑦ ᒪᓕᒐᕐᓂ 

ᐊᓯᔾᔩᒍᑎᐅᔪᐃᑦ ᐊᑕᐅᑦᑎᒧᑦ ᑐᕌᖓᔾᔮᓲᖑᔫᒐᓗᐊᑦ. 

ᐅᑯᐊᓕ ᐊᔾᔨᒌᓐᖏᑦᑐᓂᒃ ᒪᓕᒐᕐᓂᒃ 

ᐋᖅᑭᒋᐊᕆᓂᕐᒧᑦ ᒪᓕᒐᖅ ᑐᕌᖓᔪᑦ ᒪᑯᓂᖓ 

ᐃᓚᒌᑦᑐᓕᕆᔨᓄᑦ ᑐᑭᖏᓐᓂ 

ᓇᓗᓇᐃᖅᓯᑎᐊᕐᓂᐅᔪᖅ.  

 

ᑕᕝᕙᓂ ᐊᓈᓇᒃᑯᒋᔭᐅᔫᓂᕋᐃᔪᐃᑦ, 

ᐊᖏᔪᖅᑳᖑᓂᕋᐃᔪᐃᓪᓗ ᐅᐃᕖᑎᑐᑦ 

ᐅᖃᖅᓯᒪᓲᖑᒻᒪᑦ ᐊᓈᓇ/ᐊᑖᑕ, ᐊᒻᒪᓗ 

ᐊᖏᔪᖅᑳᕆᔭᐅᔫᓚᑐᐃᓐᓇᖅᑐᓂ ᖃᓪᓗᓈᑎᑐᑦ. 

ᐅᐃᕖᑎᑑᖓᔪᖏᑦ ᖃᓪᓗᓈᑎᑐᑦ 

ᐊᔾᔨᒌᓕᖅᑎᑕᐅᒐᓱᑦᑎᐊᑐᐃᓐᓇᖅᑐᑦ ᑐᑭᖏ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐊᐱᖅᑯᑎᔅᓴᖃᕈᔅᓯ ᒫᓐᓇ ᑭᐅᒐᓱᐊᕈᓐᓇᓕᖅᑐᖓ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑖᔅᓱᒧᖓ ᐱᒋᐊᕈᑎᑐᐃᓐᓇᕐᒧᑦ 

ᐅᖃᐅᓯᒃᓴᖃᖅᑐᖃᖅᐹ? ᑖᓐᓇ ᐱᖁᔭᒃᓴᖅ 39 

ᓄᐊᑦᑎᕕᔅᓯᓃᒻᒪᑦ. ᐱᓯᒪᔭᐃᓐᓇᕆᓚᐅᖅᓯᐅᒃ 

ᑕᑯᓇᓐᓂᐊᕋᑦᑎᒍ ᐃᒻᒥᒃᑰᕐᓂᖓ.  

 

ᐱᓯᒪᔭᐃᓐᓇᕆᖅᑰᓕᕋᔅᓯᐅᒃ. 

ᐱᓕᕆᐊᕆᒋᐊᓚᐅᕐᓚᕗᖓᐃ ᐃᒻᒥᒃᑰᕐᓂᖏᒃ. 

ᐃᓄᒃᑎᑑᖓᔪᓂᑦ ᐱᓯᒪᓐᖏᓐᓇᒪ, 

ᖃᓪᓗᓇᐅᔨᖓᔪᓂᒃ ᐅᖃᓕᒫᕋᓱᖕᓂᐊᖅᑐᖓ. 

ᐃᒪᐃᓕᖓᔪᑦ, (ᑐᓵᔨᑎᒍᑦ) 

ᒪᓕᒐᒃᓴᖅ 39, ᒪᓕᒐᕈᓘᔭᕐᓂᒃ ᐊᓯᔾᔩᒍᑎᐅᔪᖅ 

ᒪᓕᒐᖅ, 2017. (ᑐᓵᔨᑎᒎᕈᓐᓃᖅᑐᖅ) 

ᑎᑎᕋᖅᓯᒪᓂᖓ 1, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 2. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 3. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᑕᕝᕙᓐᖓᑦ ᐃᒻᒥᒃᑯᑦ 

ᑎᑎᕋᖅᓯᒪᓂᖓ ᒪᒃᐱᖅᑐᕋᖅ 19. 

ᑕᑯᑲᐃᓐᓇᕐᓚᕗᑦ. ᐃᒪᐃᓕᖓᔪᖅ (ᑐᓵᔨᑎᒍᑦ) 

ᐅᐃᒍᖓ ᐃ. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᑎᕐᓗᑕ 

ᑎᑎᕋᖅᓯᒪᓂᖓ 4. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 5. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 6. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 7. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 8. ᐊᖏᖅᐱᓯᐅᒃ?  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 9. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 10. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 11. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 12. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 13. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 14. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 15. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 16. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 17. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 18. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 19. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑕᕝᕙᓃᓐᓂᑦᑎᓐᓂ ᒪᒃᐱᖅᑐᕋᖅ 20, 

ᐃᒻᒥᒃᑯᑦ ᑎᑎᕋᖅᓯᒪᓂᖓ ᑕᑯᑲᐃᓐᓇᕐᓚᕗᑦ 

ᒪᒃᐱᖅᑐᕋᖓᓂ 20. ᑎᑎᕋᖅᓯᒪᓂᖓ ᐱ. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᑎᕐᓗᑕ. 

ᑎᑎᕋᖅᓯᒪᓂᖓ 20. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 21. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 22. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 23. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 24. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 25. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒥᐊᓇᖅ. 

ᑎᑎᕋᖅᓯᒪᓂᖓ 26. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 27. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 28. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 29. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 30. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 31. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 32. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᒻᒥᒃᑯᑦ ᑎᑎᕋᖅᓯᒪᓂᖓ 

ᒪᒃᐱᖅᑐᕋᖓᓂ 21, ᑕᑯᑲᐃᓐᓇᕐᓚᕗᑦ. 

ᑎᑎᕋᖅᓯᒪᓂᖓ ᐅᐃᒍᖓ ᓯ. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 33. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 34. ᐊᖏᖅᐱᓯᐅᒃ.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᒃᐱᖅᑐᕋᖓᓂ 21 ᐃᒻᒥᒃᑯᑦ 

ᑎᑎᕋᖅᓯᒪᓂᖓ ᑕᑯᑲᐃᓐᓇᕐᓚᕗᑦ ᒪᒃᐱᖅᑐᕋᖓᓂ 

21. (ᑐᓵᔨᑎᒍᑦ) ᐅᐃᒍᖓ D (ᑐᓵᔨᑎᒎᕈᓐᓃᖅᑐᖅ) 

ᖃᓪᓗᓈᑎᑑᖓᔪᓂᒃ. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 35. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᒃᐱᖅᑐᕋᖓᓂ 21 ᐃᒻᒥᒃᑯᑦ 

ᑎᑎᕋᖅᓯᒪᔪᖅ ᖃᓪᓗᓈᑎᑑᖓᔪᓂᒃ ᐃᒪᐃᓕᖓᔪᖅ 

(ᑐᓵᔨᑎᒍᑦ) ᐅᐃᒍᖓ E. (ᑐᓵᔨᑎᒎᕈᓐᓃᖅᑐᖅ) 

ᐊᖏᖅᐱᐅᓯᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ ᑖᓐᓇ 

ᐱᖁᔭᒃᓴᖅ ᓈᓴᐅᑎᓕᒃ 39 ᐃᓗᐃᑦᑑᓪᓗᒍ 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑐᐊᒐᕗᑦ ᓈᓴᐅᑎᓕᒃ 

62(2) ᐊᑐᕐᓗᒍ, ᑲᑎᒪᔩᑦ ᐊᖏᖅᐱᓰ ᑖᓐᓇ 

ᐱᖁᔭᒃᓴᖅ ᓈᓴᐅᑎᓕᒃ 39. ᒫᓐᓇᑲᐅᑎᒋ 

ᑲᑎᒪᔾᔪᑎᒃᓴᓄᐊᕈᓐᓇᓕᖁᓪᓗᒍ ᐊᒻᒪᓗ 

ᐱᖓᔪᐊᓐᓂ ᐅᖃᓕᒫᖅᑕᐅᓂᐊᓕᕐᓗᓂ? 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᖁᔭᓐᓇᒦᒃ, ᑲᑎᒪᔩᑦ. 

ᑖᓐᓇ ᐱᖁᔭᒃᓴᖅ 39 ᐱᔭᕇᕋᑦᑎᒍ. ᒥᓂᔅᑕ ᐲᑕᓴᓐ 

ᑖᔅᓱᒧᖓ ᐱᔭᕇᕈᑎᒥᒃ ᐅᖃᐅᓯᒃᓴᖃᕈᕕᑦ 

ᐱᕕᖃᖅᑎᑉᐸᒋᑦ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᕈᒪᓪᓗᑎᑦ  

ᑲᑎᒪᑐᐃᓐᓇᓂᕐᒧᓪᓗ ᑖᔅᓱᒧᖓ ᐱᖁᔭᒃᓴᒧᑦ 

ᑖᒃᑯᐊᓗ ᐊᓯᔾᔨᕈᑏᑦ.  

 

ᑖᒃᑯᐊ ᖁᔭᓐᓇᒦᕈᒪᓪᓗᒋᑦ ᐃᖅᑲᓇᐃᔭᖅᑏᒃᑲ ᒥᔅᑕ 

ᒪᑲᐃ ᐊᒻᒪ ᒥᔅᑕ ᐋᓪᕗᐊᔅ ᑕᕝᕙᓃᑦᑐᓐᓇᕐᒪᑎᒃ 

ᐊᒃᓱᕈᓚᐅᕐᒪᑎᓪᓗ ᑖᔅᓱᒧᖓ.  

 

ᒥᔅᑕ ᓄᐊᕐᒪᑦ ᑖᓇᐅ, ᑖᓐᓇ ᒪᓕᒐᓕᕆᓂᕐᒧᑦ 

ᑐᑭᒧᐊᒃᑎᑦᑎᔨ ᖁᔭᓐᓇᒦᕈᒪᓪᓗᒍ, 

ᐱᖃᓯᐅᔾᔭᐅᓪᓗᑎᒃ ᑖᒃᑯᓇᓐᖓᑦ 

ᐱᓕᕆᐊᖃᓚᐅᕐᒪᑕ ᐱᖁᔭᔅᓴᓂᒃ 

ᐃᓱᒪᔅᓴᖅᓯᐅᕈᑕᐅᖁᓪᓗᒋ ᐊᒻᒪᓗ ᒪᓕᒐᕋᓛᑦ 

ᑖᒃᑯᓇᓂ ᑎᓴᒪᓂᒃ ᐅᖃᐅᓯᕐᓂᑦ ᐊᑐᖅᑐᑎᒃ. ᑖᒃᑯᐊ 

ᐱᓕᕆᔾᔪᐊᖅᑐᒻᒪᕆᐅᓚᐅᕐᒪᑕ 

ᐊᖏᖅᑕᐅᑎᓐᓇᓱᒃᑐᒋᑦ ᖃᖓ ᐊᑐᕐᓕᖅ, 

ᐱᓐᖑᖅᑎᑕᐅᓗᑎᓪᓗ ᒪᓕᒐᓕᐅᕐᕕᒻᒥ, ᑖᒃᑯᐊᓗ 

ᐃᓚᐅᓯᒪᔪᓕᒫᑦ ᖁᔭᓐᓇᒦᕈᒪᓪᓗᒋᑦ, 

ᖁᔭᓐᓇᒦᖅᑕᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ ᐃᖅᑲᓇᐃᔭᖅᑎᑎᓪᓗ. (ᑐᓵᔨᑎᒎᕈᓐᓃᖅᑐᖅ) 

ᐃᖅᓱᒃᑏ, ᐃᖅᑲᓇᐃᔭᖅᑎᖏ ᑲᑎᒪᕕᐅᑉ 

ᓯᓚᑖᓄᐊᖅᑎᑲᐃᓐᓇᒃᑮᒃ.  

 

ᖁᔭᓐᓇᒦᒃ, ᐃᖅᓱᒃᑏ. ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ`ᓇᓪᓗᐊᕕᒃ, ᐃᒃᓯᕙᐅᑕᖃᖅᑑᖅ. 

ᓅᑦᑎᒋᐊᖅᑯᖓ ᐅᓂᒃᑳᖁᓕᖅᖢᑎᒃ 

ᐅᖃᖅᑎᑦᑎᔨᒧᑦ. ᒪ`ᓇᓪᓗᐊᕕᒃ, ᐃᒃᓯᕙᐅᑕᖃᖅᑑᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐱᖁᔨᕗᖔᕈᑎᑕᖃᕐᒪᑦ 

ᐅᓂᒃᑳᖁᔭᐅᓕᖅᖢᖓ. ᑖᓐᓇᓗ ᐱᖁᔨᕗᖔᕈᑦ 

ᓂᓪᓕᐅᑎᒋᔪᓐᓇᕋᓯᐅᒃ, ᐅᖃᕐᕕᒋᔪᓐᓇᕋᓯᐅᒃ. 

ᐱᖁᔨᕗᖔᕈᑎᒧᑦ ᓈᒻᒪᒃᓴᖅᑐᑦ ᐃᓵᒡᓕᑦ. 

ᓈᒻᒪᒃᓴᓐᖏᑦᑐᑦ. ᖁᔭᓐᓇᒦᒃ. ᓂᑯᕕᓐᓂᐊᖅᐳᖓ 

ᐅᓂᒃᑳᕐᓗᖓᓗ ᐅᖃᖅᑎᒧᑦ. ᖁᔭᓐᓇᒦᒃ.  

 

ᐅᖃᖅᑎ: 20. ᑲᑎᒪᑐᐃᓐᓇᕐᓂᕐᒧᑦ ᐅᓂᒃᑳᑦ. ᒥᔅᑐ 

ᐃᓄᒃ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐃᓄᒃ: ᐅᖃᖅᑏ, ᑲᑎᒪᔨᖁᑎᑎᑦ ᐱᓕᕆᐊᖃᕋᑖᕐᒪᑕ 

ᐱᖁᔭᒃᓴᓂᒃ ᓈᓴᐅᑎᓕᖕᓂᒃ 39, 45, ᐊᒻᒪᓗ 46. 

ᐊᒻᒪᓗ ᐅᖃᕈᒪᓪᓗᑕ ᑖᒃᑯᐊ ᐱᖁᔭᒃᓴᐃᑦ 

ᓈᓴᐅᑎᓖᑦ 39, 45, ᐊᒻᒪᓗ 46 ᒫᓐᓇᑲᐅᑎᒋᒃ 

ᐱᖓᔪᐊᓐᓂᒃ ᐅᖃᓕᒫᖅᑕᐅᔪᓐᓇᖁᓕᖅᖢᑎᒍ 

ᐊᒻᒪᓗ ᐅᖃᑏ ᐱᖁᔨᕗᖓ ᑲᑎᒪᔨᑐᐃᓐᓇᐃᑦ 

ᑲᑎᒪᓂᖓ ᐅᓂᒃᑳᖓ ᓈᒻᒪᒋᔭᐅᖁᓪᓗᒍ. 

ᖁᔭᓐᓇᒦᒃ.  

 

ᐅᖃᖅᑎ: ᐱᖁᔨᕗᖔᕈᒻᒥᑦ ᓇᑎᕐᒦᑦᑐᖃᕐᒪᑦ, 

ᐊᐃᑉᐱᖅᑕᐅᕙ? ᒥᔅᑕ ᐋᓕᒃᓵᓐᑐ ᓴᒻᒧᖅᑐᖅ. 

ᐱᖁᔨᕗᖔᕈᑦ ᓈᒻᒪᖕᒪᑦ, ᓈᒻᒪᒃᓴᖅᑐᑦ? ᖁᔭᓐᓇᒦᒃ. 

ᓈᒻᒪᒃᓴᓐᖏᑦᑐᑦ? ᐱᖁᔨᕗᖔᕈᑦ ᑲᔪᓯᕗᖅ.  

 

21. (ᑐᓵᔨᑎᒍᑦ) ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ 

ᐱᖁᔭᒃᓴᐃᑦ. ᒥᓂᔅᑕ ᒪᓕᒐᓕᕆᓂᕐᒧᑦ ᑮᑦ ᐲᑕᓴᓐ.  

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 39 - ᐊᔾᔨᒌᓐᖏᑦᑐᓂᒃ ᒪᓕᒐᕐᓂᒃ 

ᐋᖅᑭᒋᐊᕆᓂᕐᒧᑦ ᒪᓕᒐᖅ, 2017 - 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐲᓪᓗᓂ 

ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒪᓕᒐᒃᓴᖅ 39, 

ᐊᔾᔨᒌᓐᖏᑦᑐᓄᑦ ᒪᓕᒐᕐᓄᑦ ᐋᖅᑭᒋᐊᕆᓂᕐᒧᑦ 

ᒪᓕᒐᖅ, ᐅᖃᓕᒫᖅᑕᐅᖁᓪᓗᒍ ᐱᖓᔪᐊᓐᓂᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒻᒪᑦ. 

ᐱᖁᔨᕗᖔᕈᑎᒧᑦ. ᓈᒻᒪᓴᖅᑐᓕᒫᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. (ᑐᓵᔨᑎᒍᑦ) 

ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ. 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ. 

ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᔅᑕ ᑮᑦ ᐲᑕᓴᓐ. 

 

ᒪᓕᒐᒃᓴᖅ 45 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 

ᓈᓴᐅᑎᖓ 2, 2017-2018 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐲᓪᓗᓂ 

ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒪᓕᒐᒃᓴᖅ 45, 

ᑮᓇᐅᔭᐃᑦ ᐊᑐᖅᑐᔅᓴᐃᑦ (ᐊᑭᑐᔪᖅᑐᕈᑎᓄᑦ) 

ᒪᓕᒐᖅ, ᓈᓴᐅᑖ 2, 2017-18, 

ᐅᖃᓕᒫᖅᑕᐅᖁᓪᓗᒍ ᐱᖓᔪᐊᓐᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᖕᒪᑦ. 

ᐱᖁᔨᕗᖔᕈᒧᑦ. ᓈᒻᒪᒃᓴᖅᑐᑦ. ᖁᔭᓐᓇᒦᒃ. 

ᓈᒻᒪᒃᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ. 

 

21. (ᑐᓵᔨᑎᒍᑦ) ᐱᖓᔪᐊᓐᓂᒃ ᐅᖃᓕᒫᕐᓂᖅ 

ᒪᓕᒐᒃᓴᓂᒃ. ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᔅᑕ ᑮᑦ 

ᐲᑕᓴᓐ. 

 

ᒪᓕᒐᒃᓴᖅ 46 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 

1, 2018-2019 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐲᓪᓗᓂ 

ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒪᓕᒐᒃᓴᖅ 46, 

ᑮᓇᐅᔭᖅᑐᕈᑎᔅᓴᑲᓐᓂᕐᓄᑦ (ᐊᑭᑦᑐᔫᑎᓄᑦ) ᒪᓕᒐᖅ, 

ᓇᓴᐅᑎᖓ 1, 2018-19, ᐅᖃᓕᒫᖅᑕᐅᖁᓪᓗᒍ 

ᐱᖓᔪᐊᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᖑᑦ) ᐱᖁᔨᕗᖔᕈᑦ 

ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ. 

 

ᐃᓚᖓᑦ ᒪᓕᒐᓕᐅᖅᑎ (ᑐᓵᔨᑎᒍᑦ): ᓂᕈᐊᖅ. 

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᒃᓴᖅᑐᓕᒫᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. (ᑐᓵᔨᑎᒍᑦ) 

ᓈᒻᒪᒃᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ. 

 

22. (ᑐᓵᔨᑎᒎᕈᓐᓃᖅᑐᖅ) ᑲᑎᒪᔾᔪᑎᒃᓴᑦ. 

(ᑐᓵᔨᑎᒍᑦ) ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᔪᒪᓪᓗᓯ ᖃᐅᑉᐸᑦ ᐅᓪᓛᒥ ᑲᑎᒪᓛᕐᒪᑕ 

ᑲᑎᒪᔨᕋᓛᑦ ᒪᓕᒐᒃᓴᓕᕆᓂᕐᒧᑦ ᓇᓄᒃ ᑲᑎᒪᕕᐊᓂ.  

 

ᑲᑎᒪᔾᔪᑎᔅᓴᐃᑦ ᔫᓂ 6-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 ᒪᓕᒐᒃᓴᖅ 47 

 ᒪᓕᒐᒃᓴᖅ 48 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 27 

 ᒪᓕᒐᒃᓴᖅ 49 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᓄᖅᑲᖓᓂᐊᓕᕐᒥᔪᒍᑦ ᐊᐃᑉᐱᓐᖑᕋᓱᖕᓂᖓᓂ, ᔫᓂ 

6 1:30-ᒧᐊᖅᐸᑦ ᐅᓐᓄᓴᒥ. 

 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑎ. 

 

>>ᑲᑎᒪᓂᖅ ᓄᖅᑲᖅᑐᖅ 18:08ᒧᐊᖅᑎᓪᓗᒍ



 

 

 


